
IRA MATEO ISANGUENATOCOQUERI
JESOQUIRISITO, ATI ICANTA IRIRO CARA
YOGABISAICOONTI

Isanguenaquero iripajiro
imatsiguengajegui Jesos.
(Ir. 3.23-38)

1 1Yamai nasanguenataiguémiro
iripajiropague icharineegui jirai
Jesoquirisito. Irirori imatsiguenga David
aisati Abaram.

2Aro jirai itimi Abaram. Ainta itomi
ira jitacha Isac. Aisati Isac itomintacari
Jacob. Jacob itomintaigari ira Jora
aisati ireintiegui. 3Jor4 ijinantacaro
Tamar. Itomintacari Baris aisati Tsara.
Baris, iriro iriri Esiromo. Esiromo iriri

Aram. 4Aram itomintacari ira Aminarab.

Aminarab iriri Nasén. Nasén iriri
Saramon. SSaramoén itomintaari ira Bos.
Iniro Bos ojita Rajab. Itomi Bos ijita
Oberi. Iniro Oberi jitacha Irot. Oberi
iriri Isai. 617Itomi Isai jitacha David, ira
itingomi joriojegui. Cara Abaranqué
irooti David ainta icarati 14 sérari.
Yaguimintacari Orfas David, itomintaari
Saromoén. 7Saromoén iriri Roboam. Itomi
Roboam, Abias. Itomi Abias, Asa. 8Asa
itomintaari ira Josaba. Itomi Josaba
irianti Joram. Itomi Joram, Osias.
90sfias iriri Joatam. Itomi Joatam
jitacha Acds. Acas iriri Esequias. 1°Ira
itomi Esequias, Manasés. Itomi Manasés:
Amoén. Amon iriri Josias. 11:17 Josias
itomintaari ira Jeconias aisati

ireintiegui. Aro cara Daviriqué irooti
Jeconias, ainta 14 sérari. Cara itimi
Jeconias, ipocaigué tojai soraro
paniaigacha Babironiaqué, yagaigana-
queri omagaro joriojegui canta
Babironiaqué.

12Aique iconijapé Saratieri itomi
Jeconias. Itomi Saratieri irianti
Sorobabé. 13Sorobabé iriri Abié. Itomi
Abié: Eriaquim. Eriaquim iriri Asoro.
14Asoro itomintaari Saroco. Itomi
Saroco, Aquim. Aquim iriri Erié. 15Itomi
Erié: Friasari. Eriasari iriri Matan. Itomi
Matan irianti Jacob, 16ira tomincari
José ojimetsari Marfa. Maria iniro Jesos
Ira aisati jitacha Quirisito Agabisaicoon-
tatsiri. 17 Ainta 14 sérari cara yagaigana-
queri joriojegui canta Babironiaqué
irooti cara ibogué Quirisito.

Cara ibogué Jesoquirisito.
(Ir. 2.1-7)

18Yamai nongomantémi ati ocanta
jirai cara iné Jesoquirisito. Ainta José
aisati iinatsari ojita Maria. Aroque
iquengaigaca irdgobaguima, carari
teraiquerai iraneiro. Iroro canténguicha
pogué Maria, itasongancaro Isére
Tosorintsi. 19Cara igéquero José cara
pogué Maria iquengaséretaca: “Te
onganinate ca pogué. Ainiro oniaguetiri
sérari. Quero naguiro. Nojocajironi

comanoroni. Quero nocomantiri
omatsiguenga. Paniro nanganquero:
‘Nojocajimini yamai’”. Irianti caninari
José, icoque ingédbintsero Maria, te
iraninte iraguipasiguitiro. 2°Iroontita
iquianca José irojoquiro, iriguito
yoniagapari ironomire Tosorintsi cara
iquisaniqueri. Icantasiringapéri:

—José, obiro imatsiguenga jirai
David, quero pitsorogui cara paAguéro
Maria tenta iriro ogaguirone sérari
pijinatsari. Ira ojaniquite itasongancaro
Isére Tosorintsi. 2Ontsomaaquenica
poro Otomi, pijitiri Jesos Irironta
agabisaicoquerine imatsiguenga,
irojocajineri ora icantagueti te
onganinate.

22 Antagaisati ocanca nega arota
omoncaratima ora icanque Tosorintsi
jirai cara isanguenatacaqueri
comantantatsiri jitacha Isafas:

23 Ainta oménibaque tsinane te oneiri
sérari, ontsomaaqueri Otomi Ira
jiténguichane Emanoel.

Emanoel ocanti irinibarequé jorio:
itsibatacdi Tosorintsi.

24Aro icabirica José iquemisanquero
ora icomantasiringaqueri ironomire
Atingomi. Iatasiquero Maria, icanquero:

—Aro caraquenta nigasantémi
nobangoqué.

25Carari terai iraneiro irooti cara
ontsomaaqueri Otomi. Cara aroque
ibogué ijiqueri Jesos. Aique yagasantéro
ijinantacaro.

Ipocaigué ogétasantiri jonogasati
iraniaquerini Jesos.

2 1Aro ibogué Jesos canta
poeboroqué jitacha Berén cara
quibatsiqué jitacha Jorea. Igdanté Eroris
itingomi cara Jerosarénqué cara
yaretaiga sérari ogétasantiri jonogasati.
Ipaniaca jaanta cara iconteti paba.
2Yosamitaigapéri Jerosaresati:

—<¢Nega ini yamai ira Itingomi
joriojegui? Cara nopaniaca naniaigaba-
queri ionogasatite, aro nigdigué, irirai
iboguénguitsi. Yamai nipocasitaiguéri
nomanocotaiguéri.

3Cara iquemocotobéri itingomi jitacha
Eroris, iquenganeintasantanaca aisati
itsorogané. Itsorogaiganaque aisati
omagaro Jerosaresati. Aique Eroris
yapatotaiguéri antagaisati saseriroti-
pague obatatsiri aisati omagaro iraegui
ogomeantiro isanguenare Moisés. Aro
yosamitaigabaqueri

—¢Nega iribogué ira jiténguichane
Quirisito?

5Yotabitaiguéri:

—Cara poeboroqué jitacha Berén yaca
quibatsica ojita Jorea. Jirai isanguenato-
coqueri ira comantantatsiri jitacha
Miqueas:

6 Aiti Berén cara Joreaqué. Quero
itsoinguiro Berén otiomijani
poeboro: querootisati ijitiro
carantatsiro aronta Berénqué
iribogué Irirosonori, Itingomi
omagaro jorio.

7Aique comanoroni Eroris
icaimagantaiguéri cogatsi iraneiri Jesos.
Yosamitaiguéri:

—¢Ati ocanta cara iconijatomopémi
jonogasati cara piniaigabaqueri ora
pigbontacari cara ibogué Itingomi?
Pingomantasantina.

8Aro icomantaiguéri. Aique Eroris
igaqueri aisati:

—Atsi pijaigue yamai. Pingogaigueri
Ira Janequi. Pinetsaigueri atiraca itimi
aisati atiraca icanta. Aique popigaima
yaca, pingomantaigapéna naro.
Nocoguini naneiri naro aisati,
nantingomimpémari.

9Aique idigué, iniaigairi jonogasati
ibaqueri irooti cara yaratingopé jonoica
pongotsi cara ini Janequi. 1°Cara
iniaiguéri jonogasati icaninatasantaiga-

naque. !1Icanaque pongotsiqué,
iniaigapéri Ira Janequi aisati Maria
iniro. Aro yobaticagueritotasipari,
yamanocotaiguéri, ijitaiguéri
Itingomisonori. Aique itatarecoquero
itsibogotequé ipasitaigacari maba ora
pénatacha tojai: oro, aisati pite
casangajengaro. 12Aique isamaigué ira
maba matsiguenga. Iquisanitaigué. Aro
Tosorintsi icamanaasiringaqueri,
icanqueri:

—~Quero pipiganaja Eroriqué.
Popiganajima piguebatsitequé cara
basiniatiqué abatsi.

Aro iquenantaigaaro basiniati abatsi
irooti cara ipaniaca.

Isiganaca José Ejipitoqué, yaganéri Jesos
aisati Maria.

13Aroqueque iataigai ira ogétasantiri
jonogasati aique iquisanique José.
Aisati iconijatomopéri ironomire
Atingomi irisaanganetsite, icomantasiri-
ngapéri icampéri:

—José, pingabiritima, paganéri Ira
Janequi aisati iniro; pisiganéma cara
Ejipitoqué. Pintime irooti cara
nongomantaimi, cara popigaima,
icoguirininta Eroris Ira Janequi iréguiri.

14Aro irooti tsitiniriqué idigué.
Yaganéri Janequi aisati iniro canta
Ejipitoqué. 15Canta, itimaigapé irooti
cara icamaque Eroris. Aique ipigaigapaa
iguebatsitequé. Icanque irooti ora
isanguenatocoqueri jirai ira
comantantatsiri jitacha Oseas. Atingomi
isanguenatacaqueri:

Icanque Tosorintsi: “Itimabeta
Notomi canta Ejipitoqué.
Nacaimairi iripigapaima aisati”.

Ira Eroris y6gagantéri janequipague
cara Berénqué.

16Cara te iripigaima ira ogoétasantiri
jonogasati, aro igétané Eroris cara te

inguemisantiri. Aro iguisasanotanaca
Eroris, igétaiguéri isorarote,
icanqueri:

—Pijaigue cara Berénqué,
pégaigueri antagaisati janequi sérari.
Péguiri ira irirai ibogatsi aisati ira
agabisatsi pite osarini. Popoguiriai-
gueri omagaro.

Icanque negaca Eroris aroquenta
icomantasantapéri ira ogdtasantiri
jonogasati, ati ocanta iniaiguéri
jonogasati. 17Jirai isanguenatocoquero
oca comantantatsiri jitacha Jeremias.

18 Oquemocoquengani tsinane

ocaimégotasantéri otomijegui
tojai piraicoqueri. Iroronta
cantaca Iraquel, piraicotaiguéri
ojaniquite cara Iraméqueé jirai. Te
onganinaséretanae yogaiguérinta
otomijegui.

Ipiganaja José Nasarequé, yaganeéri
Jesos aisati iniro.

19Icamaque Eroris. Aro iquisaniqueri
José. Iconijatomopéri ironomire
Atingomi irisaanganetsite cara
Ejipitoqué. 20Icantasiringapéri:

—José, atsi yamai pijataje
popiganajima piguebatsitequé. Paganéri
Ira Janequi aisati iniro aroquenta
icamaque ira cogabitacha iréguirime
Janequi.

21Aro yéaganairi Ira Jesos aisati iniro,
idque cara iguebatsitequé
imatsiguenga. 22Cara yaretaja José
iquemocopéri Ariquerao itingomi
Joreasati. Ariquerao itomi Eroris
6gueri. Aro itsorogopéri. Aisati
Tosorintsi icamanaasiringaqueri:

—Pigamemari Ariquerao.

Aro yogaganaca José canta
Garireaqué. 23Cara yaretaja, itimopé
poeboroqué jitacha Nasaret. Aro
omoncaraca ora icanque comantantatsi-
ripague jirai: Quirisito Nasaresati.

Joan baotisatantatsiri icomantagueanti
cara tera ontimingani.
(Mr. 1.1-8; Ir. 3.1-18; Jn. 1.19-28)

3 1Aro aique idque Joan baotisatanta-
tsiri cara tera ontimingani cara
Joreaqué. Icomantaguetaigapéri
imatsiguenga 2icantopianté:

—Pingantaigaima yacaqueroca,
pijocajiro ora picantagueti te
onganinate, pomasiniatitaje, quero
picantaja pibega jirai. Pabentimari
Tosorintsi pénibaquenta orequima cara
intingomibintaiguémi Tosorintsi.

3Jirai ira Joan isanguenatocoqueri
comantantatsiri jitacha Isafas. Icanque
Isaias:

Ainta ira cajemaquenguitsine cara
te ontimingani; inganque:
“Coraguetaque Atingomi;
pagacaninatobéri; pinguemisanta-
santobéri, piganinatiro
paneingomento pibega cara
pobetsicoboguitineri irabo
itingomi pigatingatineri”.

4QOra iguitsagare Joan irianti
cameyopiti, imatsaguitari imasitsa.
Irianti yaagui ira tsiguériquipague.
Aisati itsimiri pitsia. >Ipocasitaigapéri
tojai Jerosaresati iquemisantaiguéri,
aisati omagaro Joreasati, antagaisati ira
timaigatsi aronisati nijaaqué jitacha
Joriran. 6Ainta tojai icampéri:

—Aiti nacantaguetiro ora te
onganinate. Nocoguini ingébintsena
Tosorintsi iragabisaicotajina.

Aique ibaotisataiguéri Joan
Jorirdnqué.

7Aisati iatasitaigabitacari tojai bariseo
aisati arosonori saroseo icogabetaigaca
imaotisataiguemame, carari iguisatsatai-
gabaqueri Joan icabéri:

—Te pinganinataigue, obirojegui aisa
picantaigacari marangue. ¢Pairi
comantaiguémi pisigopitanémaro cara

iratsipiriacagaiguémi Tosorintsi
cantaquibi maranguepague cara
isigopitaigacaro pamari? ¢Pijitasitaigue-
mame cara quero itsipiriacaguimiro?
8Pinintica nomaotisataiguemi, aro
caninataque pintimaigue caninasati
arota nog6timi pijocasantéroca ora
picantagueti te ongomeite pinguemisan-
tasantiri Tosorintsi. °Quero picantaigui:
“Naroegui imatsiguenga Abaram. Iroro
iniacaninataguétaiguéna Tosorintsi;
quero iguisina”. Pamatobica obiati.
Ingoqueca Tosorintsi, imiaguetiro
ocaegui mopé imatsiguenga Abaram
carari quero pogabisaicotiri iriro, quero
iati Jonocaguitequé irironta jorio
imatsiguenga Abaram. Querootisati
pabisaicoti obironta imatsiguenga
Abaram. 1°Carari pénibaque
inguisaiguémi Tosorintsi. Picantaigacaro
pibega anchato te ine oguitso; iritotéro
casintaro, irojoquero tsitsiqué. Aisa
picanta obiro te pinguemisantiri
Tosorintsi, te pingantineri, irojocaiguémi
Sharincabeniqué. 11 Aroca nogéque
ijocajiro matsiguenga ora icantagueti te
onganinate, nobaotisatéri nijaaqué.
Carari pénibaquenta iribocapé basini
sérari, teni aisa ingantina nibega naro.
Ibaquina Irironta Natingomisonori,
nitsoingaa naronta cantaca iromeraro
Iriro. Naro baotisataiguémi nijaaqué,
carari pinguemisanquerica Iriro
ogaiguémirone Caninaro Isére Tosorintsi
inasérequimi. Aisati ingasitigatéri
Sharincabeniqué ira tsoengatsi te
inguemisantiri. 12Aroca omposaguiquero
antianquero arosa, aique opoteguiquero.
Ataquero omasiqui, iroonti oguitso dgué
oguéro cara ogantaroriqué. Aisati
ingantima Atingomi iraniantimari
antagaisati matsiguenga. Ingabintsai-
guéri ira quemisantaiguérine, irianti
cantaguetiro te onganinate irojoqueri
tsitsiqué cara te otsibague.



Cara ibaotisataca Jesos.
(Mr. 1.9-11; Ir. 3.21-22; Jn. 1.31-34)

13Aique idque Jesos Jorirdnqué,
ipaniaca Garireaqué. Iatasiqueri Joan
cara imaotisatobéri. 14Te iraninte Joan
imaotisatobéri, icabéri:

—Quero nobaotisatimi. Caninataque
pomaotisatina naro Obiati. ¢Pairo
picogobiti nomaotisatimi Obironta
Natingomisonori?

15Yotabitanéri Jesos:

—Pinintacaguina yamai. Nocogasanti
pomaotisatina icocaquinaronta
Tosorintsi.

Icanque Joan:

—Aro nomaotisatémi.

16Aro ibaotisatéri nijaaqué. Cara
yagatanai Jesos, aique iniobéro Isére
Tosorintsi, opaniaca Jonogaguitequé,
pamasobingopé paguépéri Jesos,
ocampari sompaguiti, pinampari.
17Iriguito iquemaigabaquitiguiri
Tosorintsi canta Jonogaguitequé, icanque:

—Icari ica Notomi nanintasanotirini.
Tojai nacaninabentasantobiqueri.

Icogabeca camagari irantacaquerime
Jesos ora te onganinate.
(Mr. 1.12-13; Ir. 4.1-13)

1Aique Isére Tosorintsi paganéri Ira
Jesos cara tera ontimingani. Cara,
icoque camagari iraniantimari. Icogabeca
irantacaquerime Jesos ora te onganinate.
2Cara, itica Jesos 40 cataguiteri, te
irapémate pairoraca. Pagasantéri
itasegane. 3Aro iatasiqueri Jesos
camagari, iraniantémari. Icantabepari:
—Obirosonorica Itomi Tosorintsi,
pomeguiro oca mopéca pan, popero.
4Yotabitanéri Jesos:
—~Quero nopeguiro. Ocanti Sanguenari
jirai isanguenati comantantatsiri:
Te patiro intimantimaro pan
matsiguenga, carari intimantéma-

rotisati Irinibare Tosorintsi cara
inguemisanqueroca.

5Aique yaganéri camagari cara
Jerosarénqué. Cara, yoguéri jonoica
oquibe pongotsi irasi Tosorintsi. 6Aro
icantabecari:

—Obiroca Itomi Tosorintsi, atsi
pomatsecané osobinta quibatsiqué.
Pinguenguero ocanti Sanguenari:

Tosorintsi iragdquimiri ironomire
irisaanganetsitepague
iromisanquemi. Irdgaigabaquemi
arota quero poparigopé mopéque.

7Yotabitanéri Jesos:

—Quero picantiri Tosorintsi ora
inganque; posamitiri ora icogui
inganque. Aisati ocanti Sanguenari:

Quero piniantari Pitingomi
Iriantinta Pitosorintsite.

8Aisati yaganéri Jesos camagari
jonoqué oquibequé oguitoja. Ijigoténeri
omagaro quibatsi, ®icantabecari:

—Pinetsaigueri antagaisati timaigatsi
quibatsiqué. Aroca pintingominquina
naro, pobaticagueritotasiquinaca, aro
nomémiro omagaro, nangantaiguéri
antagaisati intaegui cara intingomintai-
guémi iriro.

10Yotabitanéri Jesos aisati:

—Pijéte, jaara, obiro Satands. Ocantiti
Sanguenari negaca:

Pintingomintimari paniro Atingomi
Irironta Pitosorintsite. Paniro Iriro
pomanocoqueri pinguemisanqueri.

11 Aro idtaji camagari ijocanéri. Aique
ipocasitaigapéri ironomirepague
Tosorintsi irisaanganetsite, imitocotai-
gapéri Jesos.

Idque Jesos Garireaqué.
(Mr. 1.14-15; Ir. 4.14-15)

12Cara Jesos iquemocoqueri Joan cara
yomianquengani, idque Jesos cara
Garireaqué. 13Te intime Nasarequé,
carari idque Caperinaoqué. Caperinao

iroonti poeboro onamijaqué oquibe
angaare jitacha Garirea. Aisati pini
aronisati iguebatsite Saborén aisati irasi
Nejatari. 1¥Aro omoncaraca ora
isanguenatocoque Isaias comantantatsiri
jirai cara icanque:

15 Ainta matsiguenga timaigatsi
quibatsipaguequé: Saborén aisati
Nejatari timatsi onamijaqué
angaare jitacha Garirea; aisati
aiquero basiniqué angaare
oquibeguintesonori; aisa
antatinta Joriran; aisati Garirea
canta itimaigui tojai matsiguenga
cagarijegui jorio. 16Jirai
icantabetaigacari ibega iraegui
timatsi tsitiniriqué tenta
irogbigueri Tosorintsi.
Iriataiguéme Sharincabeniqué,
carari yamai aisati icantaigari ira
timaigatsi cataguiteriqué,
aroquenta iquemocotaigabaqueri
Jesos.

17 Aro iparintaca Jesos iquenguitsatomo-

taiguéri matsiguenga canta, icantaiguéri:

—Pingantaigaima yacaqueroca,

pijocajiro ora picantagueti te
onganinate, pabentimari Tosorintsi
pénibaquenta orequima iragdantane
cara intingomibintaiguémi.

Jesos icoigaiguéri irogomere.
(Mr. 1.16-20; Ir. 5.1-11; Jn. 1.35-51)

18[roontita yanéisigui Jesos cara
onamijaqué angaare jitacha Garirea,
iniopéri Simén aisati ireinti, Antiris.
Simén aisati ijita Peroro. Isiriatasegui
simaguitinta ini. °Iniopéri Jesos aro
icampéri:

—Intsome, piguiatanéna. Jirai
pitarobacaati pisiriatiri sima carari
nomémi irorai pitarobacaare;
pinguemisantacaguinari matsiguenga.

20Aijto cara ijocanéro isiritite,
yoguiataiganaqueri. 21 Yogagaiganaca

negaqueronta, Jesos iniopéri pite basini,
Santiago aisati ireinti, Joan. Iriro
pitirooti itomi Sebereo. Yobetsicaigase-
guiro irisiriamento cara ibitoqué. Aisati
icaimaigapéri Jesos. 22Aito cara
ijocaiganaqueri iriri cara ibitoqué,
yoguiataiganaqueri.

Icomantagueanti Jesos cara Garireaqué.
(Mr. 1.35-39; 3.7-8; Ir. 4.42-44; 6.17-19)

23]quenagueque Jesos cara
Garireaqué; yogomeanti omagaro
poeboropaguequé cara yapatoitaiga
jorio. Aisati iquenguitsatocotagueantéro
iragdantane Tosorintsi cara
intingomibintaiguéri matsiguenga.
Aisati Jesos yogaguibegajiri tojai
janaitatsiripague. 24Iquemocotaiguéri
Jesos omagaro Siriasati. Aro
yamaigapéri tojai imatsiguenga
janaitaguetatsiri aisati catsibaguetatsiri
arota iraguibegajiri. Yamapéri Jesosiqué
ira inanca camagari, ira tingaraachari,
aisati ira eméngari. Yogaguibegajiri
antagaisati. 25Yoguiataigapéri
tojaisonori matsiguenga: Garireasati,
Tecaporisisati, Jerosaresati, Joreasati,
aisati ira paniacha antatinta Joriran.

Iquenguitsaque Jesos cara oguitojaqué;
icomantégotaiguéri ira
iraganinaséretaigué Tosorintsi.

(Ir. 6.20-26)

1Cara Jesos iniaiguéri tojai

matsiguenga ira botoibiritaigacari,
aro itonganaque oguitojaqué, isobigopé.
Ishongaigapari irogomerejegui. 2Aique
yogometaiguéri, icantaiguéri:

3—Iraganinaséretaiguéri Tosorintsi

antagaisati ira cantatsi: “Nantingominti-
mari Tosorintsi. Nocoguini irojocajinaro
ora nacantaguetomotiri quimingari,
iragabisaicotajinata tenta nagabisaicota-
jima naneni”. Aro iragabisaicotajiri
Tosorintsi. 4Iraganinaséretaiguéri

Tosorintsi omagaro ira agaséretaigacha,
omagaro ira aragacha. Aro inganinasé
retagaiganaqueri Tosorintsi.
SIraganinaséretaiguéri antagaisati ira te
inguengasantima, quero iguisabacaga.
Aro Tosorintsi ingédbintsasanoiguéri,
iméri ora caninaro. ¢Iraganinaséretai-
guéri Tosorintsi omagaro ira
cogasantatsi ingante caninasati.
Iromitocotaiguéri intime caninasati.
7Iraganinaséretaiguéri Tosorintsi
antagaisati ira cantaneintégotiri ira
basini. Aisati ingantaneintégotasantéri
irirojegui Tosorintsi. 8Iraganinaséretai-
guéri Tosorintsi omagaro ira
quingaséretaigacha caninasati aisati
cantatsi caninaro. Aro ironijagaiguémari
iriro Tosorintsi. °Iraganinaséretaiguéri
Tosorintsi antagaisati ira aguimairen-
queri quisachari. Aro intomintaiguémari
Tosorintsi. 19Aroca inguisaiguémi
aroquenta picaninataigué, pinganinasé
retaigue. Aro iragasobicaiguémi
Tosorintsi cara igdanti Iriro. 11 Aisati
inganquimica catsimari, irinibatocoti-
mica ora te onganinate, intsoiguégoti-
mica aroquenta piquemisantaiguéna,
pinganinaséretaigue. 12Jee, pinganinasé
retasantaigue: imaiguémi Tosorintsi ora
caninaro cara Jonogaguitequé aisa
icanta ipaiguéri comantantatsiri jirai
cara iguisaiguéri imatsiguenga. Iroro
quero pipégataguétari, ingantocoqui-
minta Tosorintsi caninaro.

Ira quemisantatsiri yosiacaro pibega
patiari aisati pibega michero.
(Mr. 9.50; Ir. 14.34-35)

13 Aisati icantaiguéri Jesos:

—Pigbigué obotiatéri ibatsa arota
quero isititi. Carari omasangatanéca
patiari ora cochotacaguiro, quero
ocomeitanai, ojoqueroti sotoqué
iranéiro ogatiquengani. Obirojegui
posiacaro pibega patiari: poganinatai-

guiri matsiguenga. 14Aisati obirojegui
picantaro michero yaca quibatsica.
Iniaiguémi matsiguenga ora picantaigué
aisa ocanta iniaiguéro poeboro inatsi
oguitojaqué. Quero piména. 15Aisati
posangueguitetocotaiguéri matsiguenga
ora caninaro aisati picantaro michero.
Cara poboquerotica, quero pimaniro
osobica cantiri, carari poguérotica
jonoqué arota osangueguitetocotiri
omagaro timatsi pongotsiqué. 16Aisati
obirojegui, pintimaigue caninasati arota
iraniaiguemi pomatsiguengajegui cara
caninasati picantaiga. Aro iraniacanina-
taiguéri Pabati Ira timatsi Jonogaguite-
qué.

Jesos icomantégotéro
isanguenare Moisés.

17Pérosati yogomeque Jesos:

—Teri iroro nopocasite nojocaguimiro
cara piquemisantaiguéro isanguenare
Moisés aisati isanguenare comantanta-
tsiri. Nipocasique nogometaiguémiro
ora icantasanti. Nomoncaraquero.

18 Aisonori nangantaiguémiro oca:
otsonguémaca quibatsi aisati
Jonogaguite carari quero pitsonga
isanguenare Moisés irooti cara
omoncaraquima antagaisati ora icanque.
19Queroca piquemisantasantiro
isanguenare, aisati aroca pogometiri
pomatsiguenga cara quero iquemisanta-
santiro, quero iniacaninatsantimi
Tosorintsi cara iragdantanequé. Carari
aroca pinguemisantasantéro omagaro
isanguenaque aisati pogometaiguérica
pomatsiguenga inguemisantasantiro, aro
imémi Tosorintsi pomitocotaiguéri cara
igdanti. 20¢Pijitasitaiga Tosorintsi
injacaninataiguéri bariseo aisati ira
ogomeantiro Sanguenari? Yamai
nongomantaiguémi, teni iromoncaratai-
guero ora icocagaigabitari Tosorintsi.
Aisati obiro, queroca pabisiri iriro,

queroca picaninatasantaigui, quero piati
obiro cara iragdantanequé Tosorintsi
cara itingomibintanti.

Icanque Jesos: “Quero piguisabacaga”.
(r. 12.57-59; Ej. 4.26)

21 Ajsati icanque Jesos:

—Pigébigué icantaigué jirainisati:
“Quero pbganti. Aroca péganque,
ingasitigatémi Tosorintsi”. 22Carari
nongomantaiguémi Naro: quero
piguisaneintiri pomatsiguenga. Aroca
pinguisaneinqueri, ingasitigatémi
pitingomi. Aroca pinganqueri: “Te
pigbte”, inguisaiguémi obatacagantatsi-
ripague icarati 71. Quero picantématiri
pairoraca querota pitsipireiro cara
Sharincabeniqué. 23Cara pijaqueca
ibangoqué Tosorintsi aroca péguéneri
pitaquineri pobira cara itagantariqué,
carari piquianca aiti ora iguiségotantimi
pomatsiguenga, 24atsi pijocanéri pobira
cara, pijétasitiri ira quiségotimi.
Pobetsicobagaima, pagacaninatoba-
gaima. Aique popigaima ibangoqué
Tosorintsi, péguineri pobira. 25Aintaca
pomatsiguenga irdcagantémi,
pobetsicagairi pinguencaguimari.
Pingante: “Intsome obetsicobagaima”,
queroquerai yaganémi cara poesitoqué.
Aro ira joes iragaqueri soraro: “Paganéri
ica”. Aique iromianquemi cara
iromingamentoqué. 26 Aique queroca
pipénabentiro antagaisati pirebetiri,
quero yomisotocajimi aisati.

Icanque Jesos: “Quero pintantopitiro
pijina; querootisati pintantopitiri pijime”.
(Mt. 18.8-9; 19.9; Mr. 9.43-47; 10.2-12;
Ir. 16.18)

27Pérosati icantaiguéri Jesos:

—Pigbigué icantaigué jirai: “Quero
pintaguetiro tsinane cagaro pijina.
Quero pintaguetiri sérari cagari pijime”.
28Carari nongomantaiguémi Naro:

pinetseroca tsinane pinebetémaro, aisati
pinguengaséretéro pintéro, aroque
pintéro ora te ongomeite. Aroque
paguimintimaro pijina. 29Nosiacaganté
miro: oraca antaquemine piroquisonori
ora quimingaro, pijocajiro ora
picantagueti te onganinate. Aro
pobetsiquiro pisére aisatime ongantima
pinguitsoguirome piroqui, pijoquinti-
rome. Aro quero piati Sharincabeniqué.
30Qraca antaquemine pobacosonori ora
te onganinate, pijocajiro ora
picantagueti te ongomeite. Aro
pobetsiquiro pisére aisatime ongantima
pitotirome pobaco, pijoquintirome. Aro
quero piati Sharincabeniqué. 31 Aisati
ongantingani jirai: “Aroca pingoque
pijocajiro pijina, pisanguenatinero
pomero ora pijogantaimaro, aro
pijoquero”. 32Carari nongomantaiguémi
Naro: quero pijoquiro pijina. Aroca
pijoquero, aisati pagae basini, aroque
paguimintémaro pijinasonori,
picantagueti ora te ongomeite. Aisati ira
agairone ora pijoque, aiti irantane ora
te onganinate. Aintaca tsinane ojoqueri
ojime agairica basini sérari, aroque
ontantopitiri paguimintacari
ojimesonori. Iroonti patiro caninataque
pijoquiro pijina aroca aguimintémi,
quero basini.

Icanque Jesos: “Quero pamatobitiri
pomatsiguenga”.

33 Aisati icané Jesos:

—Aisati pigbigué onganti. Aroca
pijoquero, aisati pagae basini, aroque
paguimintémaro pijinasonori,
picantagueti ngani jirai: “Quero
picantasita: ‘Igéque Atingomi
nasatironguéro omagaro nacanquimi.
Aroca nomatobiquimi, iréguinata’.
Aroca pinganque: ‘Igbque
nasatironguéro omagaro nacanquimi’,
aro pomoncaratima aisonori”. 34Carari

nongomantaiguémi Naro: quero
picantasitémata. Quero pinibati:
“Aisonorica aiti Jonogaguite, aisa
ocanta nanibare, aisonori catingasati
nomoncaraquimaro ora nacanquimi”.
Nangantaiguémi Naro: ora Jonogaguite
iroonti iragdantomento Tosorintsi. Ig6ti
aisonorica pinibati. 35Querootisati
pinibati: “Aisonorica aiti quibatsi, aisati
aisonori catingasati ora nacanquimi;
nomoncaraquimaro”. Carari ora quibatsi
iroonti ora yagatiqui Tosorintsi. Igdque
pitsoiganica. Querootisati pinibati:
“Aisonorica aiti Jerosarén, aisati
aisonori nanibatémi catingasati”. Carari
nangantaiguémi itingomibintaiguéri
Atingomi omagaro Jerosaresati. Igoti
Iriro aisonorica pinibati. 36Querootisati
picanti: “Iritoitinata naguisiqué queroca
ninibati catingasati”. Nacanquimi te
pigbte ati ongantima pingamaque;
paniro igéque Tosorintsi. Pintingominti-
mari Iriro igétinta pitsoiganica.
37Pinibate catingasati. Quero pitsoiga,
querootisati pamatobianti. Caninataque
pintéroca pairoraca, pingante: “Jee,
nantéro”. Queroca pintiro, pingante:
“Quero nantiro”. Aroque. Te onganinate
pomitojaiguiro pinibare.

Jesos icanti: “Quero pipégatari
ira basini”.
(Ir. 6.29-30)

38pérosati icanque Jesos:

—Pigbigué ongantingani jirai: “Aroca
pinguitsoguéneri iroqui basini,
caninataque iripégaquimi inguitsogue-
miro pasi piroqui. Aroca piquériaitéri
pomatsiguenga irai, caninataque
iripégaquimi iriquériajiquimiro pasi
piji”. 3°Carari nongomantaiguémi Naro:
quero pipégatari ira quisimi; aroca
iranchotangaborotémica cara
poborosonoriqué, popisitaima
pométiguimari queroca poboro

ingapojaboroquemi aisati. 4°Aisati aroca
ingoque sérari irdganémi catingasatiqué
joes, ingoque irdgopitémiro pigamisate,
pomeri pobasitoro aisati. 41 Aroca
iromeratémi paniro, inganquimi:
“Paganénaro oca nasica poro
quirometoro”, aro pigabiséneri pite
quirometoro. “2Aroca iromanaquemi
pomatsiguenga: “Pomenaro”, aro
pométiguiri. Aisati aroca inganquimi:
“Pomirisitatinaro oca”, aro pomirisita-
queri, quero pometopitari.

Icanque Jesos: “Pinintaigueri
quisaneinquimi, pingabintseri”.
(Ir. 6.27-36)

43Péro icantaiguéri Jesos:

—Piquemaigué cara pomatsiguenga
cantaigatsi: “Pingabintseri
pomatsiguenga, carari pinguisaneintiri
ira quisaneintimi obiro”. 44Carari
nangantaiguémi Naro: pinintaigueri
omagaro ira quisaneintimi aisati
cantasitégotaguetaiguimi, aisati
pomanocotaigueri iraegui cantégotague-
timi catsimari arota ingabintsaigueri
iriro Tosorintsi. 45Cara pingantaigué
negaca, poniagaiguema aisati picantari
ibega Tosorintsi, Ira piquemisantaigui,
Ira tomintaiguimi. Ainta Iriro canta
Jonogaguitequénta, cara yobetsiquiri
paba cara yobariaguitetocotaiguineri
antagaisati, ira caninari aisati ira te
inganinate. Aisati angani, yobariaténeri
antagaisati, ira quemisantatsi aisati ira
te inguemisante. 46Aroca pingabintséri
paniro ira cabintsémi, ¢Pijiqueco
iraniacaninatémi Tosorintsi? ¢Teco
aisati ingdbintsabacagaiguema ira
coigotaiguimi piguireguite, ipagantineri
cobeingari cara Iromaqué? 47 Aroca
pobetsataigabaquimari paniro
pomatsiguenga, ¢Pairo picantaigué
caninari? ¢Teco aisati irobetsatobagai-
guema ira cagari jorio, ira te irogdigueri

Tosorintsi? “8Pinganinatasanotaiga-
naque, pingantaiguemari ibega Piri
Tosorintsi. Icaninatasanoti Iriro;
inintasantaiguéri omagaro matsiguenga.

Yogometaigai Jesos ati angantima
angabintsante.

TAisati icantaiguéri Jesos:

Pigamema. Quero piquemisantome-
mega arota iraniacaninataiguemi
matsiguenga aisonori obiro iroontita
pamatobitaigaseguiri. Aroca
pomatobitaiguéri negaca, quero
iniacaninatimi Pabati Tosorintsi canta
Jonogaguitequé. 2Cara pomasitaiguéma-
rica pomatsiguenga ira cogatsi
pairoraca quero picomantaguetiri
basini. Irooti icanque ira quemisantome-
megacha. Cara ipirica pairoraca ira
coguitiacha, icomantaiguéri antagaisati.
Icogui iraniacaninataigueri iriro.
Nangantasantaiguémi oca: iniacaninata-
bitarica iriro imatsiguenga, quero
iniacaninatiri Tosorintsi. Aroque
yaguéro iraisati. 3Carari cara
pomasitaiguémarica ira cogatsi
pairoraca, poméniro. Quero
pigbtacaguiri basini. Aro quero igoti
pomatsiguenga cara pomitocoqueri ira
coguitiacha. Carari irogétocoquimi
Tosorintsi, imémiro ora caninari.

Yogomecai Jesos ati angantima cara
omanocoqueri Tosorintsi.
(Ir. 11.2-4)

5Pérosati yogomeanti Jesos:

—Aisati, cara pomanocotaiguérica
Tosorintsi, quero posigari ibega ira
quemisantomemegachari.
Yamanaigasegui iriro cara
yapatoitaiga joriojegui aisati cara
abatsiqué arota iraniacaninataigueri
imatsiguenga. Aisonori
nacantaiguémi oca: aroque yaguéro
iraisati. ®Carari cara pomanocotaigué

rica Pabati, pinganaque tsomagui,
pisitocotanéma, aro pomanocotiri
Piri. Iraniaquemi Iriro paniro obiro,
iraniacaninatémi, imémiro ora
caninaro. 7Aisati cara pomanocotai-
guérica, quero pinibatasita aisati
picantari ibega ira te irogéigueri
Tosorintsi. Inibatasitaiga iriro bero
bero bero aronta ijitaigabita
inguemaigabaqueri Tosorintsi cara
yomitojaiganaquero irinibare. 8Quero
posigaigari ibega iriro. Ig6tasanti
Tosorintsi antagaisati ora picogaigui
cara queroquerai pamaniri. °Iroro
cara pomanaiguérica Tosorintsi,
pomanocotiri cantacha negaca:
“Pabati nasiatiegui, ainta Obiro
Jonogaguitequé, nocogaigui cara
iraniacaninataiguemi omagaro
matsiguenga Obironta Natingomiso-
nori. 1°Nocogaigui pigdantasantai-
guena yaca quibatsica; aisati
nocogaigui nanganque antagaisati ora
picocagaiguina. Aisati nocogaigui
inganque omagaro matsiguengajegui
ora picocagaiguiri aisati ingantaigué
mari iraegui timaigatsi cara
Jonogaguitequé icantaigasegui
omagaro ora picocagaiguiri.
11Pomapinintaiguena noperi
antagaisati cataguiteri. 12Aiti
nacantomotaguequimi ora te
onganinate. Pingdbintsasantaiguena,
pijocajinaro quero piquengainaro aisa
ocanta nojocajineri ora icantagueto-
motina matsiguenga ora te
onganinate, teni nanguisaneintajiri.
13Quero pinintacaguiri camagari cara
irantacaguina ora te onganinate.
Pérosati cara pigdantasantagueti
omagaro. Pasintaguitetaro
antagaisati. Pérosati pitasongantasan-
tagueti Obironta sintsirisonoriguinte.
Pérosati picobeingaguitetasanti. Aro
ocarati, amen”.

“Pijocajineri ira basini ora
icantomotaguequimi”.
(Mr. 11.25-26)

14Ajsati icantaiguéri:

—Aitosati aroca pijocajineri ira basini
ora icantomotaguequimi te onganinate,
ingébintsaiguémi Pabati Tosorintsi Ira
timatsi Jonogaguitequé, irojocajimiro
aisati ora picantagueti obiro te
onganinte, quero iquengaimiro. 5Carari
queroca pijocajineri pomatsiguenga ora
icanquimi te onganinate, querootisati
ijocajimiro Atingomi ora picantagueti
cagaro caninatatsi.

Yogomecai Jesos ati angantima cara
atitaiguéma.

16pgrosati yogometaiguéri Jesos:

—~Cara pititimaca pomanocoqueri
Tosorintsi, quero pigétacaguiri basini
matsiguenga. Quero aisa picantaigari
ibega ira quemisantomemegacha; cara
ititopiantaiga iriro, yogaséretomeme-
gaca arota irogéontémari cara itita,
aisati iraniacaninataiguéri matsiguenga.
Nacantocotaiguéri oca: aroque yaguéro
iraisati. Quero ipiri Tosorintsi. 17Carari
nacantaiguémi, cara pititaiguémaca,
caninataque pobetsiquima, pinguibima
pibega cara pametaiga. 18Aro quero
igétocotimi pomatsiguenga cara pitita.
Carari irogéquimi Pabati jonoqué,
imémi aisati.

Icanque Jesos: “Pingogue cara imémi ora
pasi canta Jonogaguitequé”.
(Ir. 11.34-36; 12.32-34)

19Aisati icantaiguéri Jesos:

—Quero pomitojaiguiro ora
pasintagueta yaca quibatsica: yaca aiti
ora irapé cajiro, aiti basini oraaquima,
basini egatané, aisati ora ingositémiro
cosirinti. Otsonganaquima omagaro.
20Carari pingogue iromitojaiguemiro tojai

ora pasi péronta cara piné canta
Jonogaguitequé, cara quero yapiro cajiro,
quero piraaga, querootisati icositimiro,
quero pitsonga. 21 Aitica ora pasintagueta
yaca quibatsica, pinguengaséretapininti-
roca ora inatsi yaca quibatsica; carari
aitica pasi canta Jonogaguitequénta,
pinguengaséretapinintirica Tosorintsi.

22 Aiti piroqui ora piniaanta, ora pigéonta.
Posiacaro obotagantsi ora poboonta
tsitiniriqué, piniantaro. Aroca
ocaninatomoquimi, pigéiganaque,
23carari queroca ocaninati, quero pinei,
quero pig6ti, pitimi tsitiniriqué. Aisa
ocanta aroca pinguengaséretapininquero
ora te ongomeite, quero pigotiri
Tosorintsi, pérosati pitimi tsitiniriqué.

Icanque Jesos: “Aroca pintanontabitima
obiati quero picantiro ora icocaquemi
Tosorintsi”.

(Ir. 16.13)

24Aisati basini icanque Jesos:

—~Quero picantiro piquemisantiri pite
pobatorote. Aisa ocanta aroca
pingantineri Tosorintsi omagaro ora
icocaquemi quero picantanonta obiati.
Aroca pingoque pingantanontima obiati,
quero pintineri Tosorintsi. Quero
picantiro pite. Aroca pinintasantéri
Tosorintsi, quero picogui popobotiri
piguireguite. Aisati pinintirica
piguireguite, quero piquemisantiri
Tosorintsi.

“Quero pogaséreta Irironta
omisantimi Tosorintsi”.
(Ir. 12.22-31)

25Ajsati icanque Jesos:

—Yamai nongomantaiguémi: quero
pogaséretocotaro poperi, pomire,
piguitsagare, pairorapagueraca. Irironta
timaquimine Tosorintsi, ¢{Queroco
ipaiguimi poperi aisati? {Queroco
icaaguimi pomanchaqui aisati?

26Pinetsaigueri tsimiripague,
pingueinguema. Teni imanguitanon-
tima, teatisati irdguiro ibanguire
iroquero ibangoqué, carari ipagueiguéri
Pabati Tosorintsi iraperi antagaisati
cataguiteri. Aroca yomisantaiguéri
tsimiripague, aisati obirojegui
iromisantasantaiguémi pabisaiguérinta
tsimiripague. 27 Aroca pinguengasére-
téma, ¢Aroco pomitojaiguéro
posarinite? Quero. Pitsipiriasita cara
piquengaséreta. 28 Aisati ¢Pairo
pogaséretocobiritaro piguitsagare,
pairoraca pinguitsagatima?
Pinetsaiguero otegapague tobari. Te
onguengue. Te onguirique, teatisati
ontémate, 29carari iroro caninarosonori.
Jirai itimi Saromén, itingomi joriojegui.
Iquitsagata caninasati iguitsagare carari
te aisati ingantimaro pibega orapague
otega. 30Tosorintsi aganinatéro
otegapague tobari, ora quero
ocosamaniti omanapague osiguiricané,
iritaguéro matsiguenga. Cara
yoganinatéro otegapague Tosorintsi,
¢Teco iromisantaiguemi obiro aisati;
inguitsagataiguémi? ¢Pairo pitsoingobi-
taiguéri? 31Iroro, quero piquengaséreta-
guéta quero posamita: “¢Pairo nopé?
¢Pairo néguéma? ¢Pairo nanguitsaga-
quima?” 32Aisati icogaiguiro ocapague
ira te inguemisante. Quero posigari
irirojegui, aroquenta igéquero Pabati
Tosorintsi cara Jonogaguitequé ora
picogaigui obiro. Iromisanquemi.
33Pingogue obitsita quemisantasantérine
Tosorintsi, pintingomintasantimari,
aisati pingogue iraniacaninatimi. Aique
imagueiguémiro ora picoguitiaiga.
34Iroro, quero piquengaséretaguéta
naramani, pairoraca pinganque. Cara
orequima naramani, aro pinguenguero.
Aiti ora piquengaséreti yamai; te
onganinate pigaséretima naramani
aisati.

16

“Quero pini joes, quero
picomantégotiri basini”.
(Ir. 6.37-42)

7 1Pérosati inibaté Jesos, icanque:
—Quero pini joes. Quero picomantégo-
tiri pomatsiguenga. Aroca pingomantégo-
téri: “iCara icantagueti iriro ora te
onganinate!” aro ingantocoquemi
Tosorintsi aisati: “Aiti ora picantagueti
obiro”. 2Aroca pinguisaneinqueri basini,
iripégaquimi obiro inguisaneinquimi
aisati. Aisa ocanta pingabintséri basini,
aisati ingabintsémi obiro. Cara picomanté
gotéri basini matsiguenga, aisa
inganquima ingomantégotémi obiro
Tosorintsi. 3Aitica picantagueti obiro te
ongomeite, quero picantématiri
pomatsiguenga: “Aiti picantagueti
quimingaro”. Nosiacagantémiro; aitica
pairoraca oquibe cara piroquiqué,
¢Caninataqueco piniaquero arosata cara
iroquiqué pomatsiguenga? Quero. 4¢Pairo
picantobitiri: “Majire pine, ndgabitsaque-
miroti ora arosata piroquiqué”, carari
quero pineiro aitinta oquibe pasi
piroquiqué? 5Tojai picantasita. Obitsita
joquérone ora oquibe pasi piroquiqué.
Aique piniasanté cara pijocajineri
pomatsiguenga ora arosata inaaqueri
iroquiqué. Aisati picoguica pingantiri
pomatsiguenga irojocajiro ora icantagueti
te ongomeite, pobate pijocajiro ora
quimingari picantagueti obiro. Te
onganinate pomapinintiri otsiti caninari
ibatsa tenta ingarasiatimiri; teatisati
onganinate pomapinintiri chancho irapéro
caninari mopé catari jitacha périra,
queronta icogui yapiro. Iratsicabitémaro,
irojoquero, inguisanaquima, iratsicanémi.
Aisati ocanta ocaninatasanti Irinibare
Tosorintsi. Caninataque pinguenguitsato-
motaguetiri pomatsiguena, carari aroca
inguisaneintocoquemiro tenta iranintaigue
inguemisantiro, quero picomantairi aisati.

Yogomeque Jesos: “Pérosati
pomanocotopiantiri Tosorintsi”.
(Ir. 11.9-13)

7Aisati icantaiguéri Jesos:

—Aroca pomanaqueri Tosorintsi, aro
imaiguémiro. Pomanocotopiantiri, aisa
ocanta pingoqueroca pairoraca, aro
imaiguémiro. Aisa ocanta pirequimaca
pongotsiqué, pingaimapéri casintaro,
“Pisirenaro”, aro irasiriémiro. Aisati cara
pérosati pomanocotopiantéri Tosorintsi,
imaiguémiro. 8Aisonori imaimi Tosorintsi
ora pomanocotopiantérira. Aisati cara
pingogaiguéca iranetsacaquimiro. Cara
pingaimapérica irasitécoroqué,
irasiriémiro. 9Aroca iromanaquimi pitomi:
“Apati, pomena pan”, querosonori popiri
mopé. 19Aroca iromanaquimi: “Pomena
sima najagueni”, quero popiri marangue.
1pinetsaigue. Te pinganinatasantaigue
obiro, carari pigbigué pingabintsaiguéri
pitomi popabaqueri ora icoguitiaca.
Icaninatasanti Tosorintsi, Ira timatsi
Jonogaguitequé, igétasanti icabintsaiguéri
antagaisati ira manégotaiguiri. Imaiguéri
ora caninaro.

Icanque Jesos: “Pinintobagaiguema”.
(Ir. 6.31)

12Aisati yogometaiguéri irogomere
Jesos, icanque:

—Aroca pingogue ingabintsaiguimi
matsiguenga, pingabintsaigueri obiro.
Pinintica ingantaneintégotimi iriro, aro
pingantaneintégotiri obiro aisati. Iroro
ora isanguenataigué jirai Moisés aisati
omagaro comantantatsiri.

Jesos icomantégotéro pite abatsi.
(Ir. 13.24)

13 Aisati icomantaiguéri matsiguenga
Jesos:

—Aroca pininti pingapé cara itimi
Tosorintsi, pingapé otiomijaniqué

Mateo 7

omoro. Aiti basini omoro oquibe, aisati
basini abatsi oquibe cara te
omomirintsite iridigué matsiguenga,
Carari iraegui quenantaro abatsi oquibe
iridigué cara Sharincabeniqué,
iratsipiriantéquero pérosati. 14Irari
quenantaro otiomijaniqué omoro aisati
otiomijani abatsi iraretaiguéma cara
Jonogaguitequé. Arosonori
quenantaigaro oquibe abatsi, carari
arosataanti matsiguenga icaigapé
omoroqué otiomijani aisati iquenantai-
garo otiomijani abatsi.

Jesos icomantégotéri matobiantatsiri.
(Ir. 6.43-44)

15Aisati icantaiguéri Jesos:

—Pigamemari matobiantatsiri
ingomantomemeguémiro Irinibare
Tosorintsi. Ingantabepémarime ibega
oisha; pijitaigabaqueri quero icantimi
pairoraca. Carari irianti cantapémarine
ibega secari irianti cobeingarisonori.
16Pinetsasantaiguero ora icantagueti,
ora pigbontémari icaninatica.
¢Paguéroco oba cara totseisiqué? Teni.
¢Paguéroco igo cara jirinasiqué?
Teatisati. Aisati icantaiga matobianta-
tsiri: tigueti ingantiro caninari.
17Pigbigué caninaroca anchato aisati
caninaro oguitso. Aisati teca onganinate
anchato teatisati ongomeite oguitso.
18Qra caninaro anchato tigueti
ongantima onguimingate oguitso. Aisati
ora anchato ora te ongomeite tigueti
ongantima onganinate oguitso.
19Pigdiguéro anchato te onganinate
oguitso, otoquero ataquero aisati.
20Aisati pigbéigabaquero ati icantaigapa
ira cogatsi irogometimi. Pigéigué
itimica caninasati, aisati
irogomepémiro Irinibare Tosorintsi
caninasati. Carari teca intiomotimi
caninasati, teatisati irogomeante
catingasati.

Ira jataiguénguitsine cara
Jonogaguitequé.
(Ir. 6.47-49; 13.25-27)

21 Ajsati icanai basini Jesos:

—Aintaca pairiraca canténane:
“Natingomi, Natingomi”, quero iiti cara
Jonogaguitequé cara nigdanti Naro.
Aintanta inabita inganquina: “Obiro
Natingomi, natingomintasantémi”,
carari quero iiti cara nagdantanequé.
Irianti jaténguitsine Jonogaguitequé
iraegui quemisanqueri Pabati aisati
icantasantineri ora icocaqueri omagaro.
22Aiquenta cara nopocaje nongomanté
gotaigapéri antagaisati matsiguenga,
nanganqueri negaraca iriaté aisati
pairoraca inganque. Ainta tojai
cantasiténane “Natingomi, nocomanté
gotémi. Aisati nacantaiguéri
matsiguenga inancari camagari:
‘Naquemisanquerinta Jesoquirisito
Natingomisonori, iroro pijatopitiri ica,
pijocanéri’. Aro iataji, ijocanéri. Aisati
nitasonganti Obironta omitocoquena”.
23Carari nangantaigapéri: “Teni
nogobiguemi. Pijaigue jaanta, tenta
pinguemisantasantina. Piquemisantome-
megasita. Tojai picantagueigui ora te
onganinate. Picantanonta obiati”.
24Pinetse, aroca pinguemobéro ora
nogometaiguémira pinguianquero,
pinguemisanquero ora nococaquimi,
pintaiguéro, aro naniacaninataiguémi.
Obiro pingantimari ibega sérari
ogotatsiri yobetsiquéro ibango
coshobatsariqué. 250Opariaque oquibe
angani, pipoque jarini omotoncaatapa,
ocoguintimatasantapé sintsiri. Carari
pérosati pini ibango iroronta yobetsiqué
coshobatsaroqué. Coshori pongotsi.
26Carari teca pinguemobéro ora
nogometaiguémira, te pinguenguero, te
pinguemisantiro ora nococaquimi, te
pingantiro, aro nangantaiguémi: obiro

ibega sérari te irogéte. Yobetsiquéro
ibango cara sibitabatsaroqué.
27Qpariatapé oquibe angani, pipoque
jarini omotoncaatapa, ocoguintimata-
santapé sintsiri. Aito cara pitéané
pongotsi catsiguero; paganéro jarini.
Itsipiriasicaro ira obetsicabitaro. Aisa
onganquima pitsipiriasiquima queroca
picantasantiro omagaro ora
nococaquimi.

Itsonquero Jesos yogomequeri
imatsiguenga cara oguitojaqué.
(Mr. 1.22)

28 Aroque itsonquero Jesos
yogometaigabaqueri matsiguenga cara
oguitojaqué. Iquenganeintasantaigapéri.
Icantobagaiganaca matsiguenga:

29__Tojai igéti Iriro. Teni asi
anguemiro cantacha nega. Yogomeanti
aisati icantari ibega Atingomi; teni
aisati ingantima ira ogomeantiro
isanguenare Moisés.

Jesos yogaguibegajiri ira iribatsasetaga.
(Mr. 1.40-45; Ir. 5.12-16)

8 1Aroqueque icomantanque Jesos
cara oguitojaqué, yanongopa. Aro
yoguiataiganaqueri arosonori
matsiguenga. 2Aro iatasiqueri poro
sérari iribatsasetaga. Yobaticagueritota-
sipari, yamanopéri:

—Natingomi, pinintica piguétetainaro
nobatsagoro. Nigéque picoguica
pigaguibegajina.

3Aro itimagonaguitasitanacari Jesos
yotsagaqueri icanqueri:

—Nocogui yamai; nagabisaicotajimi.

Aito cara opeganaa ora iribatsagoro
ibeganaa. 4Aro igdqueri Jesos,
icanqueri:

—Quero picomantaguetiri pairiraca,
carari pijate catingasati, poniagapémari
saseriroti, ira nibabintimiri Tosorintsi.
Pingantiri: “Nibatsagabeta, carari

pinetsena yamai, abiségotaina”. Aisati
pomeri pobira: iréquimiri saseriroti
iritaguéneri Tosorintsi cara igaqueri
Moisés jirai. Ora irogéontimi cara
piquétetanai.

Jesos yoguibegajiri ironomire capitan.
(Ir. 7.1-10)

5Aro yogaganaca Jesos, aisati ira
aguiataiguéri, yaretaigacaro poeboro
jitacha Caperinao. Ipocasipéri sérari
cagari jorio, irianti Iromasati. Iriro
capitan, igataiguéri 100 soraro.
6Icampéri Jesos:

—Natingomi, ainta nonamire cara
nobangoqué, eméngaténi. Ainta

icatsitasanténi. Nocogui pigabiségotairi.

7Icanéri Jesos:

—Aro najaque cara, nagaguibegajan-
tiri.

8Carari yotabitanéri capitén:

—Nigbéquimi, Obiro Natingomi
caninari; nitsoingaa naati, te
nanganinate. Quero piati nobangoqué.
Nigbéque aroca patiro pinibate, aro
irobegajima. °Ainta agétinari, aisati
ainta soraro ira nigataigui naro. Aroca
nagaqueri nosorarote: “Pijate”, aro
iriaté. Aroca nanganqueri basini:
“Popoque”, aro iribocapé. Aisatica
nagaqueri nomeraro: “Pingantiro oca”,
aro inganquero. Aisati ocanta pibega
Obiro. Omoncaraquima pairoraca
pinibati.

10Aro iquenganeintacari Jesos,
icantaiguéri iraegui aguiataiguéri:

—Nacantasantaiguimini: tojai
iquemisantasanti ica, yabisanaqueri
antagaisati joriojegui quemisantatsi.
11Aiquenta cara igdanti Tosorintsi,
iribocaigapé arosonori basiniati
matsiguenga paniaigacha omagaroqué
quibatsi. Irisobicaigapé intsibataigapé

mari nomatsiguengajegui Abaram, aisati

Isac, aisati Jacob cara iragdantanequé

Tosorintsi. 12Carari quero ipoqui tojai
jorio cara tenta inguemisantaigueri
Tosorintsi. Icogabeca Iriro iridigue jorio
cara iragdantanequé, carari
itsoingaiguéri Iriro jorio. Iroro
iragataguéqueri cara otsitinitasanti.
Tojai iratsipiriasantaigué cara aisati
iratsitsiaguitetané.

13Aique icanqueri capitin Jesos:

—Yamai, pijate pobangoqué.
Aroquenta piquemisanquina
noguibegajiri ponamire.

Aro irooti ibeganaa ironomire.

Jesos yogaguibegajiro iraguiro Peroro.
(Mr. 1.29-31; Ir. 4.38-39)

14Cara iaque Jesos ibangoqué Peroro,
icanaque iniopéro iraguiro pinariasega
osamamentoqué. Ojanaité ocatsingae-
guisigui. 15Aro yotsagaquero obacoqué,
yoguibegajiro. Aito cara ocabiritaja,
opéri iraperi.

Jesos yogaguibegajiri tojai basini
janaitaguetatsiri.
(Mr. 1.32-34; Ir. 4.40-41)

16Cara ochapinitané, iatasitaiguéri,
yaganéri tojai matsiguenga ira inanca
camagari. Ijocajineri Jesos igamagarite,
aisati yogaguibegajiri omagaro
janaitaguetatsiri. 17Icanquero Jesos
negaca arota iromoncaraquero ora
isanguenatocoqueri jirai comantantatsiri
jitacha Isafas:

Aiquenta iribocapé Quirisito
agabisaicoquerine tojai
janaitaguetatsi, tojai ingabintsai-
gueéri.

Icanque Jesos: “Piguiatapéna”.
(Ir. 9.57-62)

18Cara yapatobiritaigapari Jesos
arosonori matsiguenga, icanqueri
irogomere:

—Intsome antatinta.



Mateo 8, 9

19Ainta inasegui paniro ogomeantiro
isanguenare Moisés, yotsitipari Ira
Jesos, icampéri:

—Ogomeantatsiri, negaraca pijaque
nocoguini naguiatanémi.

20Yotabitanéri Jesos:

—Aiti imoro somani cara isami, aisati
aiti imagosi tsimiripague cara isami,
carari te ine nasi nobango cara
nanareaquima Naro aronta nopaniaca
Jonogaguitequé, nomatsiguengatapé
cara nibogué yaca quibatsica.

21 Ainta basini irogomere icanqueri:

—Natingomi, nocoguini
naguiatanémi, carari pénibaque
ingamaque apati. Pinintacaguina
natianéri; aique coshoni naguiatanémi.

22Yotabitanéri Jesos:

—Piguiatina obiro. Ainta tsoengatsiri, ira
te inguemisantiri Tosorintsi; iritijairita piri.

Jesos yoguimairenquero
sintsiri coguentima.
(Mr. 4.35-41; Ir. 8.22-25)

23 Aro yotetanaca Jesos pitotsiqué,
aisati itsibataiganacari irogomere. 24Aro
inariopa Jesos isamapé. Omanapague
coraque pipoque oquibeguinte
coguentima, omotoncaatapa,
potiatanaca pitotsiqué. Pérosati
isamasegui Jesos. 25Aro itsorogasantané
irogomerejegui, icabocapéri icanqueri:

—iNatingomi, atsiticoiguéni!
iPigabisaicotaiguena!

26]cabirica icantaiguéri:

—¢Pairo pitsorogobitaigué? ¢Pairo te
pinguemisantobitina?

Aique yoguimairentajiro sintsiri
coguentima aisati yoguimairenquero
angaare aro omairiatasantanai.
27Inetsaiguéri Jesos irogomere,
iquenganeintasantaiganacari, icantobaca:

—(Ati icanta ica? Inibaté, aro
oquemisantasantanéri coguentima aisati
angaare.

Jesos yogabisaicoqueri pite matsiguenga
inancari tojai camagari.
(Mr. 5.1-20; Ir. 8.26-39)

28 Aro yaretocotaigaca antatinta
quibatsiqué jitacha Garara. Cara ainta
pite sérari cara itiagani igamaga aroque
inantaigacari camagari itonguibocari
yotsitipari Jesos. Ira camagari tojai
icatsimatacaqueri ira pitirooti sérari.
Aro itsorogasantéri imatsiguenga, te
inguenaigae cara itiaiguiri igamaga.
29]caimaigapé:

—Obiro nigbéquimi, Jesos, Obiro Itomi
Tosorintsi. ¢Pairo pipocasibiriquina?
¢Naroco pipocasique yamai pitsipiriaca-
gaiguéna? Terai omoncaratima naro cara
natsipiriaque canta Sharincabeniquénta.

30Ainta inaigasegui arosonori chancho
yapaisigui. 31 Aro yamanaiguéri Jesos
camagari:

—Aroca pigabisaicoqueri ica sérarica,
pigétaiguena cara chanchoeguiquéra
ninampémari iriro.

32 Jesos icantaiguéri:

—iPijaigue!

Aro iadiganaque, inantaigapari ira
chanchoegui. Isigaiganaca chancho cara
tarangaqué, imatsematseiganaque
angaarequé tobotn tobotn tobotn.
Itsiticaiganaque ijogataiganaca omagaro
chancho. 33Aro ira omisantiri chancho
isigaiganaca cara poeboroqué,
icomantagueigapéri imatsiguenga omagaro
ora iniaque. Aisati icomantégotéri sérari
ira inantabeca camagari. 34Aro iatasitai-
guéri Jesos tojai Gararasati, icantaigapéri:

—Atsi pijate yamaica. Quero pipocaji
yaca aisati.

Yogaguibegajiri eméngari Jesos.
(Mr. 2.1-12; Ir. 5.17-26)
9 1Aro yotetanaca Jesos cara pitotsiqué,
idtocoigué Iriro aisati irogomerejegui
cara Caperinaoqué. 2Yamapéri sérari

eméngari te iranéibintsataje, yamégotan-
taigacari jatasintsi. Igéque Jesos cara
iquemisantaiguéri, icabéri:

—Pinganinasérete, nomatsiguenga.
Nojocajimiro ora picantagueti te
onganinate. Quero iguiségotaimiro
Tosorintsi.

3Ainta inasegui irapague ogomeantiro
isanguenare Moisés. Icantaneintobaganaca:
“Icantocotaguetasitari Tosorintsi Ica”.

4Igbque Jesos ora iquenganeintaigaca,
icantaiguéri:

—{Pairo picantocobiritaiguéna ora te
ongomeite? 5Aroca nanganque oca:
“Yamai noguibegajimi, panéitanae”, {Teco
pinetsaigabaqueri? Queroca nacantiro,
picabintsataiguéna. Carari pijitaigué
nacantasita cara nacanqueri: “Nojocajimiro
ora picantagueti te onganinate”. Nocogui
noniagaiguémi te nangantasitima.
Nopaniaca Jonogaguitequé, nomatsigue-
ngatapé cara nibogué yaca quibatsica.
Icanquena Pabati: “Pijocajineri ira
cantaguetiro te onganinate; aique quero
aguiségotétajari ora icantagueti”. Nocogui
pigdigue aiti nojocajineri ira cantaguetiro
quimingari yaca quibatsica.

Aique icanqueri ira eméngari:

—Pingabiritima, péagairo pijatasi,
pijate pobangoqué.

7 Aro icabiritanaca, iataji ibangoqué.
8Iniaigabaqueri omagaro ira bototaigacha,
iquenganeintasantaigaca iniacaninatai-
guéri Ira Tosorintsi, icantocotaiguéri:

—Aisonori icaninatasanti Tosorintsi.
Icantocotajiri Ica, cara yogaguibegajiri
janaitaguetatsiripague.

Icaiméri Mateo Jesos: “Piguiatanéna”.
(Mr. 2.13-17; Ir. 5.27-32)

9Aro yogaganaca Jesos cara nisobiqui
naro, najita Mateo. Iniopéna cara
nocoicotaguetiri nomatsiguenga
iguireguite, nomagantairi nogobeinga-
rite canta Iromaqué. Icampéna:

—Intsome. Piguiatanéna.

Aro nacabiritanaca, noguiatanéri.
10Aique naganéri cara nobangoqué
napaaguéri. Yapaigué basini nagaimane
tojai: irogomere Jesos, aisati ira
natsibataiga coigotantatsi iguireguite
nomatsiguenga ipagantaiguéri
cobeingari Iromaqué, aisati ainta basini
ira cantaguetiro te onganinate. 11 Aro
iniaigapéna bariseoegui, yosamitaiga-
péri irogomere Jesos:

—Te ingomeite Ogometimiri.
Yapégotaiguéri coigotantatsiri aisati ira
cantaguetaigatsi te onganinate. ¢Pairo
icantobica negaca? Icantaguetiro ora te
onganinate Iriro.

12Cara iquemaigabaqueri bariseo
Jesos, icanqueri:

—Ira cajigatatsi te ingoguiri
jompiantatsi, carari ira janaitatsi iriro
coguiri. 13Pijaigue, pinguenguero ora
icanti Tosorintsi, jirai isanguenaquero
Oseas:

Te nongogue pdguinari pobira,
pitaguinari; iroonti nocogui
pingabintseri pitimanamireegui
pingantaneintégotiri.

Te iroro nopocasite nangaimaguetiri
caninatatsiri, irianti nangaimagueque
ira cantaguetiro te onganinate arota
ingantaigaima yacaqueroca.

Icomanté Jesos pairo te iritibiritima
irogomere.
(Mr. 2.18-22; Ir. 5.33-39)

14Aique ipocasitaiguéri irogomere
Joan baotisatantatsiri, yosamitaigapéri
Ira Jesos:

—Pinetse, nititopianta naroegui aisati
bariseo. ¢Pairo te iritibiritaiguema pasi
pogomere?

15Yotabitaigabaqueri Jesos:

—Pigbigué ora ametaiga cara iraganté
sérari. Ingaimaiguéri imatsiguenga,
irapajaqueri inganinataiganaque

omagaro. ¢Pairo te iragasérebiritima
igaimane? Carari cara iriaté jaanta ira
aguérone iina, aro iragasérequima,
irititaiguéma. Aisati nacanta Naro,
aiquenta najataje, aro iragaséretoco-
quina, irititaiguéma nogomere. 16Aisati
pigbigué cara pigabitéro inaga
piguitsagare, paguéro inagasite
manchaguintsisite. Aroca pigabitanti-
maro iroraisite, cara &amanaquima
ontisaraanairo oquibe ora inagasite
piguitsagare. 17 Aisati pigdigué ametaiga
eiro oguéro irorai oja oba cara irirai
imasiqué oisha. Cara onguéchotané
obaa iritopigan€ma imasi, quero
paparaata. Quero pairi ogantarone oja
oba irinagamasiqué. Igéque cara
onguéchotané oja oba intongané
irinagamasi, oparaatéma obaa. Aisati
oca nogometaiguémi te onganinate
ongonaguero ora yametaiga
omatsiguenga jirai.

Yoguibegajiro araasetatsiri Jesos; aisati
yoganiatairo irisinto Jairo.
(Mr. 5.21-43; Ir. 8.40-56)

18Troontita inibatasegui Jesos,
ipocasiqueri itingomi jorio ira
omisantiro pongotsi cara yapatotaiga,
yobaticagueritotasipari, icampéri:

—Yamaica ocamaque nasinto, carari
nocogui pijate cara nobangoqué,
potsagatiro piganiatainaro.

19Aito cara yoguiataiguéri Jesos aisati
irogomere. 20-21 Ainta tsinane piraaseti
cosamani ocarati 12 osarini,
piatasiqueri Jesos itisitaqué potsagapéri,
oquianca: “Aroca notsagaitéri onamiqué
iguitsagare, aroje iragaguibegajina”.
22Aro yapisitanaca Jesos, iniobéro,
icabéro:

—Pinganinate, nomatsiguenga.
Piquemisanquinanta, aroque pibeganaa
yamai.

Aito cara pibeganaa.

22

23Aro iataji, yaretaigaca ibangoqué
itingomi jorio, iniaigapéri arosonori
matsiguenga icobébensiguiro ogamaga
irisinto aisati iragaigaca tojai. 24Aro
icantaiguéri Jesos:

—Pijaigue. Teni ongame oca
piraicotaiguica, pisamini.

Icabintsdigabaqueri Jesos matsiguenga.
25Cara yomisotocaiguéri iriro Jesos,
icanaque tsomagui, ydgobagotapéro
irisinto itingomi, aro ocabiritanaa.
26 Aique iquemocotaguetaiguéri Jesos
antagaisati ira timaguetatsi cara aronisati.

Jesos iniacagajiri pite comarajari.
(Mt. 20.29-34)

27Cara yogaganaa Jesos,
yoguiataiguéri pite sérari comarajari
icaibataigabaqueri icanque:

—Obiro imatsiguengasonori David
jirainisati, pingantaneintégotaiguena
naro.

28]canaque Jesos pongotsiqué, aisati
yoguiataiguéri ira pite comarajari.
Yosamitaigabaqueri Jesos:

—¢Pijitaiguéna quero naniacagajimi?

Yotabitaiganaqueri:

—Jee, Natingomi. Nigbigué naro aro
pingantaigainaro piniacagajina caninasati.

29 Aro yotsagaiguéri Jesos iroquiqué.
Icantaigabaqueri:

—Aro nanganquemi ora pijitobitai-
guéna.

30Aito cara iniasantanai. Aisati
icantasantaiguéri Jesos:

—Quero picomantiri basinipague:
“Iniacagajina Jesos”.

31Triro canténguicha idiganaque
icomantaguetaiganaqueri imatsiguenga
icanque:

—Iniacagajina Jesos Natingomi.

Inibatagairi Jesos ira te irinibate.

32Cara isotocaji pite, yamaigapéri
Jesosiqué sérari inancari camagari. Te



23

irinibate. 33Aro yomisotocajineri
igamagarite Jesos inibatagajiri
caninasati. Iraegui jorio niaiguéri Jesos
iquenganeintasantaigacari icantobagai-
ganaca:

—Jirai te aniaigueri sérari cantacha
negaca.

34Carari icantaigué bariseoegui:

—Imitocoqueri itingomi camagari;
iroro ora igataguéquineri matsiguenga
igamagarite.

Icantaneintégotaiguéri matsiguenga
Jesos, icoque inguemisantaigueri.
(Mr. 6.34)

35Aro iquenagueque Jesos omagaro
poeboropaguequé. Yogomeantagueque
cara yapatotapinintaiga jorio, aisati
icomantégotantaguequero iragdantane
Tosorintsi. Aisati yogaguibegajiri tojai
janaitatsiripague. 36Iniaiguéri Jesos
arosonori matsiguenga ira botoibiritari
icantaneintégotaiguéri, icanque:

—Tojai itsipiriaigué, ijocaigaca aisati
icantaigari ibega oisha ira te irine
omisantirine.

37 Aique icanqueri irogomere:

—Aisati, icaegui icantaigaro tojai
oguitso panguirintsi, carari te irine tojai
ira obiguitirone. 38Pomanocotiri
Pitingomi iragataiguéri tojai
comantantatsiri iridigué, inguemisanta-
cagaiguéri matsiguenga.

Jesos icoigaiguéri irogomere.
(Mr. 3.13-19; Ir. 6.12-16)

1 O 1Aique icoigaiguéri Jesos ira
irogomere icarati 12. Ipaiguéri
itasorintsite ora irojogantaguequimari
camagari quimingari. Aisati ipaiguéri
iragaguibegajiri iraegui janaitaguetatsi.
2Ainta irogomere icarati 12. Iritsita
Simon aisati ijita Peroro, aisati Antiris
ireinti Peroro, aique Santiago itomi
Sebereo, aisati Joan ireinti Santiago.

3Aique ainta Jeripe aisati Baritoromé;
aique Tomés aisati naro najita Mateo ira
coigotantatsiri; aique Santiago itomi
Arijeo, aisati Tareo; 4aique Simén ira
nintasantiro ibaisite aisati Joras
Cariotisati ira 4gagantéri Jesos.

Igataiguéri irogomere Jesos cara
ingomantagueanté.
(Mr. 6.6b-13; Ir. 9.1-6)

5Aro igataiguéri Jesos iraegui
irogomere, icantaiguéri:

—Quero piaigui basiniatiqué
matsiguenga cagari jorio, querootisati
piéti cara itimaigui Samariasati.
6Caraanti pijaigué joriojeguiqué ira
naniaigué cantaca oisha te irine
omisantaiguérine. 7Atiraca pijaigué
pinguenguitsatacaguetiri
pomatsiguenga: “Pénibaque orequima
cara iragdantéri ira quemisanqueri
Tosorintsi”. 8Piguibegajiri ira
janaitaguetatsiri, piguétetairi ira
iribatsasetaga, pijocajineri matsiguenga
igamagarite. Tojai nacabintsaiguémi,
carari te nongoicotimi. Yamai atsi
obirojegui, pingabintsaigueri
matsiguenga quero picoicotiri cara
pomitocotaiguéri. °Quero pagané
piguireguite, 1°querootisati pagané
pitsaguine, querootisati pagané pite
piguitsagare, querootisati pisapatote
querootisati pigotiqui. Caninataque
imasitaiguémi poperi ira quemaigaba-
quemi aisati ora pingogaigué. 11Cara
pirequima poeboroqué, pingogopéri
quemisantasantatsiri, pintiomotiri iriro
irooti cara pigaganéma basiniqué
poeboro. 12Cara pingapé pongotsi,
piniacaninatapéri ira timatsi cara,
pobetsatapémari caninasati. 13Aroca
iraniacaninataigabaquemi iriro,
pomanocotiri Tosorintsi ingabintseri
casintaro pongotsi, carari queroca
iniacaninataigabaquemi, quero picantiri

Tosorintsi icabintsiri. 14Queroca
iniacaninatobémi, querootisati
iquemisantobémi, popotetanaineri
pojongabatsari pisapatotequé, aro
pigaganéma. Pingantiri: “Tenta
pinguemisantobéna, aiquenta iratsipiria-
caquemi Tosorintsi”. 15Aisonori
nacantasantaiguémi: itsipiriaiguéro
Soromasati aisati Gomorasati, carari
aiquenta cara ingomantégotaiguéri
matsiguenga Tosorintsi iratsipiriacaga-
santaiguéri iraegui te iraniacaninataiga-
baquemi.

Icanqueri irogomere Jesos: “Aiquenta
inguisaiguémi matsiguenga”.
(Mr. 13.9-13; Ir. 12.2-13; 21.12-19)

16pérosati icomantaiguéri irogomere
Jesos:

—Yamai nagataiguémi, carari
picantari oisha ira nagaque cara
cobeingariqué. Tojai iratsipiriacaquemi
tsoengatsiri. Pinguengasantaigana-
quima, pingante ora caninaro. Quero
pitsipiriacaguiri pomatsiguenga.
17Pigamemari matsiguenga. Irdgaigana-
quemi catingasati pitingomipaguequé,
iratsipiriacagaiguémi. Aisati irdgaigana-
quemi matsiguenga cara yapatotaigaca
iripasataiguémi. 18Cara irogoéiguéca
piquemisanquina, irdgaiganaquemi cara
itingomipaguequé. Aro pinguenguitsato-
coquina pigétacaguinari basiniati
matsiguenga cagari jorio ati ongantima
nagabisaicotajiri cara inguemisanquena.
19-20Cara irdgaiganaquemi quero
piquenga quero picanti: “¢Pairoroco
nanganqueri?” Irogomeantémiro Isére
Tosorintsi ora pinganque. Quero
pigotasita obirojegui ora pingomanté
carari onibataquemi Isére Tosorintsi.
21Aiquenta tojai inguiségotaiguéna
matsiguenga. Paniro irdcagantéri ireinti
ir6cagantéri, basini irécagantéri iraisati
itomi, aisati basini ir6cagantaguequeri

ira casintaigari. 22Piquemisantaigué
nanta, inguisaiguémi matsiguengajegui,
carari quero pijoquiro cara piquemisan-
quina. Aroca pérosati pinguemisan-
quena nagabisaicotaiguémi nagaigana-
quemi cara Jonogaguitequé pintiomotai-
gapéna.

23_Cara inguisaiguémica iraegui
timatsi patiroqué poeboro, aro
pisiganéma, pigaganéma basiniqué
poeboro. Aisonori nongomantaiguémi
oca: quero piatagueti omagaroqué
poeboro cara itimaigué joriopague
queroquerai nipocaji Naro, Naronta
paniénguicha cara Jonogaguitequé,
nomatsiguengatapé. 24Quero ibatiri ira
ogometiri irogomere. Querootisati
ibatiri ira meratari iromerataga. 25Aisati
irogomere inganquima ira ogometiri,
aisati iromeraro ibega ira meratari. Aro
yamai tojai iguisaiguéna omatsiguenga
ijitasitaiguéna Naro Beriseb6 itingomi
camagari. Piquemisanquinanta, aisati
inguisaiguémi, irajitasitaiguémi
pairiraca, 26carari quero pitsorogaiguiri.
Yamai aiti tojai ora te irogbiguero,
carari aiquenta irogbigué omagaro cara
Naro Pitingomi aisati obirojegui
nogomere caninari. Aisati irogéiguéro
ora icantagueti antagaisati matsiguenga
te onganinate. 2Yamai patiro
nocomantaiguémi obiro, te irogdiguero
tsoengatsiri, carari aiquenta
pigétacaqueri. Yamai niménabecaro,
carari aiquenta pingomantasantaiguéri
antagaisati oca nacanquimica. 28Ainta
coguénguitsine iréguimi, carari quero
pitsorogaiguiri queronta icantimi
igatimi cara Sharincabeniqué. Irianti
pintsoroque Tosorintsi: ingoqueca Iriro
irbguimi aisati iragdquemi Sharincabe-
niqué. 2°Pinetse, pigdigué ipimantagani
tsimiripague iraagueri matsiguenga,
carari teca iranintacaguiri Pabati
Tosorintsi quero icami paniro tsimiri.

30Aisati igotiro atiraca ocarati piguisi,
igdtasantéro. 31Pinetse. Tojai
pobataiguéri tsimiripague, tojai
iquengaséretaiguémi Tosorintsi. Iroro
quero pitsoroguéti. 32Aroca pinganqueri
matsiguenga: “Ira Jesoquirisito
Natingomi”, aique cara Jonogaguitequé,
nanganqueri Pabati: “Itingominquena
iriro, nomatsiguengatacari”. 33Carari
pinganquerica matsiguenga: “Cagari
Jesos Natingomi”, aisati canta
Jonogaguitequénta, nanganqueri Pabati:
“Tenta intingomintina iriro, iroro te
nogotaguétiri iriro Naro”.

“Popomirintsibentiri Quirisito”.
(Mt. 16.24-25; Mr. 8.34-35; Ir. 9.23-24;
12.49-53; 14.26-27)

34Aisati icané Jesos:

—Quero pijitasita cara nipoque
irdgacaninatobagaiguéma omagaro
matsiguenga. Quero yagacaninatobaga.
Nipoque nanganqueri iroonti
inguisabacagaiguema. 3°Nipocasique
iroonti inguisaséretiri sérari iriri,
onguisaséretiro tsinane oniro, onguisasé
retiro tsinane aguiro, 3¢inguisaséretiri
sérari imatsiguengasonori. 37Pigbigué
caninataque pinintaigueri piri aisati
piniro, carari caninatasantaque
pinintasantina Naro. Queroca
pinintasantina Naro, quero naniacanina-
timi obiro. Caninataque pinintaiguéri
pitomi aisati pisinto, carari caninatasan-
taque pinintasantina Naro. Queroca
pinintasantina Naro, quero naniacanina-
timi obiro. 38Nocogui pingantinaro
omagaro ora nongocaquemi irooti cara
pingamobiquina. Pinintica piguiatanéna
pinguemisantasantina, aro pinatanéro
pigorosite, quero picantanonta obiati.
Cara inguisatsataiguémi matsiguenga
aroquenta piquemisanquina, queroca
popomirintsibentina obiro, quero
naniacaninatimi Naro. 3°Aroca

pingébintsasantéma obiati yamai,
pitsipiriasantané aiquenta. Carari
pinguemisantasantinaca yamai, irooti
cara iragamagaiguémi pomatsiguenga,
aiquenta pintiomopéna Jonogaguitequé,
pintimasanotapé caninasati.
40 Antagaisati ira 4gacaninataiguémine
obiro, irdgacaninaténa Naro aisati. Ira
4gacaninaténane Naro, aisati irdgacani-
natéri Pabati Ira agdquina. 41Cara
irogéquimica obiro comantégotéri
Tosorintsi, irdgacaninataigabaquemi,
aro iméri iriro Tosorintsi aisa ocanta
imémi obironta comantantatsiri. Aroca
irdgacaninatobémi caninasati obironta
caninari, iméri Tosorintsi aisa ocanta
imémi obiro. 42Aisati cara irogéquimica
piquemisanquina, iroro imégotagué
quimi nija catsingajari, iraniaqueri
Tosorintsi iméri aroquenta icabintsaba-
quemi obiro.

Iroro oca yogomequeri irogomere
Jesos.

Joan igaqueri irogomere iraniaqueri
Ira Jesos.
(Ir. 7.18-23)

1 1 1Aro, cara itsonquero Jesos
yogometaiguéri irogomere

icarati 12, yogaganaca cara
poeboropaguequé. Yogometaguequeri
ira timaigatsi cara aisati icomantaguei-
guéri. 2Aroque yomianquengani Joan
cara iromingamentoqué. Yamai cara
iquemocoqueri Jesos ora icantagueque,
Joan igataiguéri irogomere:

3—Pijatasitaigueri Jesos, posamitaiga-
péri: “¢Obiroco Agabisaicoontatsiri ira
noguiaque, basinico naguiaigué”?

4Aro yaretaigapari Jesos yosamitaiga-
péri. Yotabitobéri Jesos:

—Popiganajima, pingomantapéri Joan
omagaro oca piniaque aisati ora
piquemagque. 5Pingantiri cara inianai
comarajatabetachari, yanéitanai

carancaratatsi, ibeganaa iribatsasetaga
iquétetanai; iquemaiganaji maguemitari,
icaniatanai camabitachari,
iquemisantaigabaquero Caninaro
Nibarintsi ira coguitiacha, yogabisaico-
taigairi Tosorintsi. ®Yoganinaséretai-
guéri Tosorintsi iraegui te iritsoenguena,
te ingomeétina.

Jesos inibacaninatégotéri ira Joan.
(Ir. 7.24-30; 16.16)

7Cara ipiganaja irogomere Joan, aique
inibatégotéri Joan Jesos. Yosamitaiga-
baqueri iraegui botoibiricari;

—Cani piataigué cara tera
ontimingani, piquemisantaiguéri Joan.
¢Pairo piabiritaigué? Pigbiguérinta iriro
caninari sérari, iquemisantasantérinta
Tosorintsi. Isintsiséreti. Cagari iriro
icantaro choco ora posebati coguentima
aiquero yaca aiquero cara. 8¢Pairo
piatasitaigué? ¢Piniaquerico iquitsagaca
caninasati? Teni. Pigbigué cara ira
quitsagatacha iguitsagare caninaro
sibitaro itimaigui cara ibangoqué
itingomi. 2¢Pairo piabiritaigué? ¢{Teco
pigbiguéri iriro comantanquero
Irinibare Tosorintsi? Aisonori ora
nangantaiguémi ibataiguéri basiniegui
igomantantatsirite Tosorintsi. 10Irirori
sanguenatégoténguicha jirai cara
ingantocopéna Naro:

Icané Tosorintsi: “Notomi, aiquenta
nagéqueri ira obatacaquemine,
ingomantaigapéri imatsiguenga:
‘Aique naro coraque Natingomi.
Piganinataigueneri
paneingomento’”.

11__Nacantasantaiguémi ora aisonori,
ainta tojaisonori comantantatsiri, carari
noguibatéri Joan, ira baotisatantatsiri.
Irironta ogétasantéri Tosorintsi,
ibataiguéri basini matsiguenga. Carari
antagaisati imaiguémari Tosorintsi,
intingomintasantaiguémari, irobatasan-

taiguéri ira Joan, irog6tasantanéri
Tosorintsi. 12Jirai icomantagueque
Joan; yamai nocomantaguetaigana-
quemi Naro. Iroro pigéontaiganacari
Tosorintsi. Yamai icogasantaigui tojai
matsiguenga cara iragabisaicotajiri
Tosorintsi, inganaque iragdantanequé,
intingomintaiguémari. 13-14Jirai
antagaisati comantantatsiri iquenguitsa-
tocotaiguéri Quirisito, aisa icanta
Moisés icomantégotéri. Icantaigué:
“Queroquerai ipoqui Quirisito,
irobatacaqueri Erias”. Aique yamai
ipoque Joan. Iriro aisati icampari ibega
Erfas. Pijitaigue cara imoncarapéro Joan
Sanguenari. 15Aitica piguemita ora
piquemanta, pinguemisantiro ora
nocomantimi.

Caninasati inibatégotéri Joan Jesos.
(r. 7.31-35)

16 Ajsati icantaiguéri matsiguenga
Jesos:

—Aisati picantaigari janequipague
imaguimpitaigui saatériqué icanqueri
basini: 17“Natamporatabeca carari te
piguiataiguena; nosoncatabitaca carari
teatisati piguiatina; nacantatabitaca
nogaséretabeca, carari teatisati
piragaséretaiguema”. 18Pinetse,
picogaigabitaca ingantaiguérome
pomatsiguenga pairoraca picocaqueri.
Piniaigabaqueri Joan itica aisati te
ir6guima piari, aro picantocotaguetasi-
taigari: “Oo, inancari Joan camagari,
iroro ititaguéca”. 1°Aro nopaniaca Naro
Jonogaguitequé, nomatsiguengatapé; te
natitima, aisati négacaro piari. Aro
picantocoiguéna: “Tojai yapasanti Iriro,
aisati Iriro singuitachari, imatsiguenga-
tacari ira coigotantatsi aguireguite aisati
itsibataigari ira cantaguetaigatsi ora te
onganinate”. Carari igdque Tosorintsi
cara icanque Joan caninasati aisati Naro
nacanque caninasati antagaisati ora

icocaquena; aisati omagaro
quemisantina, irogbiguéro caninaro ora
icocaquena Pabati.

Iroro oca icantaiguéri Jesos.

Iratsipiriaigué antagaisati ira
tsoenguiri Ira Jesos.
(Ir. 10.13-15)

20Aique icomantégotaiguéri Jesos ira
niaigabitari cara itasonganti carari
pérosati itsoingaiganaqueri. Icanque:

21_jTojai pitsipiriaigué obirojegui,
Coraseisati! iTojai pitsipiriaigué
obirojegui, Betsairasati! Tojai piniaigabi-
téna cara nitasongagueanti, carari te
pingantématima yacaqueroca, te
pinguemisantina. Carari iraniaquiname
cara nitasongagueanti Tirosati aisati
Sirésati, inguengaséretaiguemame iriro,
irojocaiguérome ora icantagueti te
onganinate, inguemisantaiguéname,
imasiniatiquerome imanchaqui aisati
irisobicaiguéme somamoqué arota
ironijagaiguemari imatsiguenga cara
iragasérequima. 22Aiquenta, cara
ingomantégotaiguéri Tosorintsi,
iratsipiriacagaiguéri ira Tirosati aisati
ira Sirdsati tojainta te inganinataigue.
Carari iratsipiriasantagaiguémi
obirojegui Coraseisati aisati Betsairasati
aroquenta piniaigabitobéna cara
nitasonganti, carari te pinguemisantina.
23 Aisati obirojegui Caperinaosati
pijitasitaigabitaca pijaigué Jonogaguite-
qué, carari pamatobitaigaca obiati
pérosatinta pitsoingaiguéna. Iroro
pijataguéque canta osobinta. Iraniaigué
rome ira Soromasati omagaro iniaiguéro
Caperinaosati, inguengaséretaiguémame
iriro, querome itsongaiguirime jirai
Tosorintsi, inéme iboeborote irootime
yamai. 24Aiquenta Tosorintsi iratsipiria-
cagaiguéri ira Soromasati aisati, carari
tojai iratsipiriasanotagaiguémi
obirojegui Caperinaosati.

Aroque inibatéri tsoengatsiri Jesos.

“Popocasitina”, icanque Jesos.
(Ir. 10.21-22)

25Aique yamanocoqueri Tosorintsi
Jesos, icanqueri:

—Pabati, Obiro caninarisonori.
Nacarasiaquemi Obironta Itingomi
antagaisati Jonogaguitesati aisati
omagaro quibatsisati. Ainta
cantasitacha: “Nigétasanti naro”, carari
piménopitaiguéri ati picanta Obiro
aisati ati ongantima pigabisaicotaiguéri.
Irianti pigétacagaiguéri ira
quemisanquena ira te inguengasitima
igbtasantémi iriro. 26Caninataque
piganinataiguéri iriro, picoquenta
pigétacagaiguéri.

27 Aroque icanqueri Iriri, aique
icantaiguéri imatsiguenga Jesos:

—Ira Pabati ipéna omagaro
igétacaquina antagaisati. Paniro
igbétasanotaquina Naronta Itomi; te
irog6tocotina basini matsiguenga.
Teatisati pairi ogdtirine Iriro. Paniro
nigétiri Naro, Naronta Itomi. Irianti
Tosorintsi nigbtasantacagaiguéri ira
nogometaigué. 28Cara pitsipiriaiguéca,
aisati cara omomirintsitomoquimi
pairoraca, popocasitina Naro,
pingomantinaro antagaisati. Aro
nangantaneintégotaiguémi,
nomagoriaséretagaiguémi arota quero
opomirintsitomotaguimi aisati.
29Pinguemisantina Naro, pingoguiro ora
nogomeantane, aro tojai nangéabintsai-
guémi nantsibatémi tenta
nanguengasantima Naati. Nanintasanté
minta, nomagoriaséretagaiguémi. Aroca
pinguemisanquina aro tojai
nangantaneintégotaiguémi,
nomitocoquemi pabequero pairoraca.
30Quero nimeratimi quero nobomirintsi-
timi, quero natsipiriacaguimi iroonti
nomitocotopiantaiguémi.

Yogometocoquero sédbaro Jesos.
(Mr. 2.23-28; Ir. 6.1-5)

1 2 1Aro basiniqué sabaro idigué

Jesos aisati irogomerejegui cara
panguirintsisiqué. Itasegaigué
irogomere, yagaiguéro oguitsoterei
tirigo yapaiguéro oguitso. 2Cara
iniaigapéri bariseo, icantaigapéri Ira
Jesos:

—Pinetseri pogomere. Yamai sabaro
iroonti cataguiteri comagoriantague,
teni ongomeite yamai irobiguitanti-
maro.

3Yotabitobéri Jesos;

—<¢Teco pinibatapinintiro Sanguenari
ora comantégotaiguéri David aisati ira
itsibata cara jirai pagaiguéri itasegane?
4Aro icanaque ibangoqué Tosorintsi,
icampéri saseriroti: “Nitasegaiguéni”.
Aiti pan ora yobetsiquineri Tosorintsi
aique poguéngani catingasatiqué Iriro.
Te iranintacagaigueri irapero
matsiguengapague; irianti saseriroti
paiguiro. Carari icdbintsaigabaqueri
saseriroti, ipaigabaqueri. Aro yapaigapé
David aisati ira itsibata. Yamai te
pingante: “Te onganinate irape David”,
aro ¢Pairo picantobique yamai: “Te
onganinate irape icaegui”? 5Aisati
isanguenaque Moisés:

Quero pitarobacaati sdbaroqué.
Pigbigué antagaisati sdbaroqué
idtopianti saseriroti cara ibangoqué
Tosorintsi intapinintaigué, carari te
pinguiségotimari iriro. Piniacaninatai-
guéri. °Nacantaiguémi cara ainta yaca
Ira obaquero ibango Tosorintsi. ?Teco
pigéiguero oca Sanguenarica jirai:

Icanque Tosorintsi: “Te nongogue

pbguinari pobira, pitaguinari;
iroonti nocogasanti pingantanein-
tégotanéri pomatsiguenga”.

—Pinguemisanquerome oca icanque
Tosorintsi, querome picantocotirime

icantagueti te onganinate icaegui
nogomere obiguitéro tirigoguitso.
8Nopaniaca Naro Jonogaguitequé,
nomatsiguengatapé cara nibogué yaca
quibatsica. Iroro nocomantégotagué
quero sabaro pairoraca anganque
sabaroqué.

Cara sabaroqué yogaguibegajiri ira
camabocori Jesos.
(Mr. 3.1-6; Ir. 6.6-11)

9Aro yogaganaca, icaigapéro pongotsi
cara yapatotaiga jorio. 1°Ainta sérari
camabocori. Aintasati bariseo
yosamitobéri Ira Jesos:

—¢éCaninataqueco piguibegajiri ica
camabocorica sdbaroqué?

Icogaigué bariseo cara iragaguibega-
jiri arota ingantocotasiquimari Jesos:
“Itarobacaati Jesos sabaroqué, te
inganinate tenta inguemisantiro
isanguenare Moisés”. 11Aro
yotabitaiguéri Jesos:

—Pinetse, aroca sdbaroqué imariaque
omoroqué poishate, (Queroco pagairi,
pomisotocajiri? Caninataque
pingabintsairi. 12Aroca pingédbintsairi
oisha sdbaroqué, ocaninatasanti
angabintsairi matsiguenga sabaroqué.

13Aique icanqueri ira camabocori:

—Pintimagonaguitima pobaco.

Aro itimagonaguitanaca, ocaninatanai
ibaco pibega basini. 14Iniaqueri bariseo,
iguisaneintaiganaqueri. [atagueque
yosamitobagaigaca:

—(Ati anganqueri Jesos, agamaguéri?

Jirai ora Sanguenari
ocomantégotéri Jesos.
(Mr. 3.7-12; Ir. 6.17-19)

15Cara igbque Jesos cara icogaigué
ir6guiri, yogaganaa yoguiataiganaqueri
tojai matsiguenga. Aintasati tojai
janaitaguetatsiri ira yogaguibiaguetaji
Jesos antagaisati. 1Aro icantaiguéri:

—~Quero picomanti: “Yogaguibegajina
Jesos”.
17Cara icanque negaca, imoncaraquero
ora icomantégotéri jirai comantantatsiri
jitacha Isaias. Isanguenaquineri Irinibare
Tosorintsi cara icanque Iriro:
18 Pinetseri Quirisito Ira nogoigane
inganque antagaisati nococaqueri.
Tojai nanintasantiri, tojai
naniacaninatéri. Nagaquineri
Nasére coshoni oguéri,
omitocoqueri. Ingomantaiguéri
basiniati matsiguenga, cagari
jorio, ora caninaro aisati ati
ongantima ora naganinatantimari
omagaro. 1°Quero ipégatsataro
pairoraca; quero icaimasita;
quero iquemacagari matsiguenga.
20Quero itsipiriacaguiri agaséreta-
chari ingantaneintégotéri.
Querootisati yamatobitiri ira
cogatsi irogétina. Pérosati
ingébintsanté, irooti cara
intingomibintaiguéri antagaisati
matsiguenga caninasati.
21Trogbtocoqueri basiniati
matsiguenga cara iragabisaiconté
Iriro. Aisati intingomintaigaba-
quimari Iriro.
Iroro oca icantocoqueri Tosorintsi
jirai.
Ira bariseo icantocotaguetasitaigari

Ira Jesos.
(Mr. 3.20-27; Ir. 11.14-23; 12.10)

22Aique yamaigapéri Jesos poro sérari
inancari camagari; te iranee, teatisati
irinibate. Yogaguibegajiri; iniacagajiri
aisati inibatagairi. 22Iquenganeintasan-
taigacari antagaisati ira niaiguéri.
Yosamitobagaigaca:

—<¢Iriroco Quirisito, imatsiguenga
David, Ira oguiaigué?

24Carari yotabitaiganaqueri
bariseopague:

—Imitocoqueri Berisebé aisati ijita
Satands, itingomi camagarijegui. Iroro
ijogantaguécari camagari Ica.

25Aro igbque Jesos ora iquengaséretai-
gaca, yotabitaiganaqueri:

—Aroca ir6gobaguimame
matsiguenga timaigatsi quibatsiqué,
¢Queroco ipoguiriobaga? Aisa icanta
iraegui timaigatsi poeboroqué; aroca
inguisabacagaiguéma quero pérosati
itimaigui cara. Aisa icanta matsiguenga
pongotsiqué; queroca iquengaiga,
querootisati itiomotobaga pérosati.
26Tesonori iromitocotina Satanas.
Ipégatina. Pinetse: arome iromitocoqui-
name Satands cara nojoqueri jaanta
camagari, ¢Queroco itsongabacaga iriati
Satands? 27Aisati irirome omitocoqui-
nane cara nojoqueri camagari,
¢Iriatisatico camagari omitocotaiguéri
pogomere cara ijoqueri camagari iriro?
Iriro ogétacagaiguémi pogomere cara
pamatobita obiati. 28Carari Iroonti Isére
Tosorintsi omitocoquina cara nojoqueri
camagari, ¢Teco iroro pigéontaiguema
ainta yaca Tosorintsi, icogabeta
iragédante, icogui pintingomintimarime?
29 Aintaca cogatsi ingositiri sintsiri,
¢Teco iritsita dguérine, iraguéshoté
queri? Aique irdgopitéri pairorapague-
raca queronta ipégatari casintaro.
Querome nagobeiri Satands, querome
nojoquiri camagari. 3°Ira te inguemisan-
tina, iguisaneinquina, irianti
iquemisanti Satanas. Aisati ira te
iraguiatina, te iromitocotina.

Jesos icomantégotéri ira
cantégotaguetasitaro Isére Tosorintsi.
(Mr. 3.28-30; Ir. 12.10; 6.43-45)

31Aisati icantaiguéri bariseopague
Jesos:

—Tosorintsi ingébintsaiguéri
antagaisati ira cantaguetiro te
onganinate aisati omagaro ira



Mateo 12

nibataguetasitacha te ongomeite,
irojocajineri, quero iguisaséretajiri.
Carari quero icabintsiri ira cantégota-
guetasitaro Isére Tosorintsi.
32Nocomantaiguémi cara nopaniaca
Jonogaguitequé, nomatsiguengatapé
cara nibogué yaca quibatsica, carari
ingabintsaiguéri Pabati antagaisati ira
nibatocotinane ora te ongomeite. Quero
icabintsiri ira cantégotaguetasitaro Isére.
Quero icabintsiri yamai, querootisati
icabintsiri aiquenta. Iroonti iratsipiriaca-
gaiguéri pérosati. 33Aroca ocaninati
anchato, aisati caninaro oguitso; teca
onganinate anchato, querootisati
ocaninati oguitso. Aroca piniaquero
oguitso, ¢Teco pigote ocaninatica ora
anchato? 34iObirojegui cantaquibi
marangue! Te pingomeitaigue; tigueti
ongantima pigéte pinibataigue caninaro
inibatinta matsiguenga ora iquengasére-
taca. Te onganinate pinguengaséretai-
guema, iroro te onganinataguéte ora
pinibataigui. 3>Ira caninari sérari
iquengaséretapinintiro caninaro, iroro
icantaguétiro ora caninaro. Ira te
ingomeite iquengaséretapinintiro ora te
onganinate; iroro icantaguétiro ora te
onganinate. 36 Aiquenta ingomantégotai-
guémi Tosorintsi: inguiancagaiguémiro
antagaisati pinibarepague ora pinibatasi-
taiga yamai. 37Ocaninatica ora
pinibataigui, aro iraniacaninataiguémi,
carari teca onganinate pinibare,
inganquemi: “Aiti pinibatagueti te
onganinate, tojai pitsipiriaque”.

Jesos icomantégotéri tsoengatsiri iraegui
cogatsi iraniaiguéro itasorintsite.
(Mr. 8.11-12; Ir. 11.29-32, 24-26)

38 Aique icantaigabitacari bariseopague
aisati irapague ogomeantiro Sanguenari:

—Ogomeantatsiri, nocogaigui
nanetsémi pitasonguinaro pairoraca
arota nogdtimi Obiroca Quirisito.

39Yotabitanéri Jesos:

—Te pinganinataigue tojainta
pitsoingaiguéri Tosorintsi. Quero
nitasongomotaiguimi ora pigéonténame.
Aiti ora icanque Jonas: pinguengaséretiro
cara yosiguina nibega Naro, aro
pinguemisantina. 40Jirai ainta
iguibeguinte sima iniguéri ira Jonas
omaganiro canianiro. Maba cataguiteri
iné€ isegotoqué aique ijocajiri sotoqué.
Aisa nanganquima Naro, nangamaque-
nica, natiaquima, maba cataguiteri niné
omoroqué quibatsi, aique nangabirita-
naima. 41 Aiquenta, cara ingomantégotai-
guémi Tosorintsi, ingabiritaiguéma
Ninebesati ingantocotaiguémi inganque:
“Aiti picantagueigué obirojegui te
onganinate. Jirai naquemisantaigabaqueri
ira Jonas nopasiniatica nojocaigairo ora te
onganinate, nacantaigaa yacaqueroca.
Obirojegui, piniaigabaqueri Agabisaicoon-
tatsiri, tojai ibaqueri ira Jonas Irironta
Atingomi, carari te pinguemisantaigaba-
queri. Inguisasantaiguémi Tosorintsi”.
42Ajsati jirai ainta tsinane itingomi
omatsiguenga, Sebasati. Cara opaniaca
parigoti, oquemocoqueri Saromén cara
tojai igdque iriro, aro piatasiqueri jaanta
oniopéri oquemisampéri. Yamai aintana
Naro obirojeguiqué, nobaqueri Saromén
carari te pinguemisantaiguena. Aiquenta,
cara Tosorintsi ingomantégotaiguéri
antagaisati matsiguenga, ongabiritanaima
ora tsinane Sebasato ongantocotaiguémi:
“Picantasantaguetaiguéro obirojegui te
onganinate cara ipocasitaiguémi Ira
Agabisaicoontatsiri, carari te
pinguemisantaigabaqueri Iriro.
Inguisasantaiguémi Tosorintsi”.
430birojegui jorio picantaigari ibega
sérari inancari camagari quimingari.
Tjocajiri camagari sérari, yogabisaicotaja
iriati. Jatagueque igamagarite cara
piriaguiteroqué quibatsi. Icogabeca
iromagoriaque, carari tigueti

iromagoriaque. 44Aique iquianca;
“Nopiganajima nobangoqué, cara
sérariqué cara nopaniaca”. Ira sérari
icantaro ibango camagari. Aro ipiganaja
iniopéro ositaga otarogaga obetsicaga
irisobicomento irisomaminto, antagaisati.
45 Aro idtasitaiguéri basini camagari
quimingarisonori icarati 7. Icampéri:
“Intsome antime nobangoqué”. Aro
yagobiaiguéri icaséretaigapéri sérari. Jirai
itsipiriaque sérari arosata; yamai
inantasantacari camagari. Yogatsitasan-
taca. Aisa picantaiga obirojegui. Jirai
pitsipiriaigabitaca tenta pigdigue. Yamai
piniabetobéna carari te pinguemisantina.
Iroro pigatsitaguétaiguéma, pitsipiriasa-
noigué.

Jesos imatsiguengataigacari antagaisati
quemisantaiguéri.
(Mr. 3.31-35; Ir. 8.19-21)

46Iroontita iquenguitsati Jesos,
icomantaguetaiguéri ira botoibiritaiga-
pari cara pongotsiqué, aro pipocasiqueri
iniro Jesos, aisati ireintiegui. Ainta
sotoqué, ocaimagantaigapéri.
47Icomantéqueri Ira Jesos:

—Parepa piniro, aisati pirentijegui.
Ainta sotoqué; ocoguini onibatimi.

48Yotabitanéri Jesos:

—¢Pairoroco inato? ¢Pairiroco
igueegui?

49 Aro ijigotaiguéri irogomere, icanqueri:

—Icaegui nogomere, irianti igueegui,
aisati iroontiegui inato. 50Pairiraca
cantatsi ora icocaqueri Tosorintsi Ira
timatsi Jonogaguitequé, irianti
nomatsiguengasonori: najitaiguéri igue,
aisati tsio, aisati inato.

Icomantégotéri ira panguitatsiri Jesos.
(Mr. 4.1-9; Ir. 8.4-8)

1 3 1Trooti cataguiteri isotocaji
Jesos cara pongotsiqué, idque

cara onamijaqué angaare, isobiaque.

2Yoguiataiganaqueri irogomere, aisati
yapatoibiritaigapari tojai matsiguenga.
Iniaquero Jesos pitotsi otsatocotaga; aro
yotetanacaro isobiaque. Iraegui
matsiguenga péro cara inaigué
onamijaqué. 3Aro tojai yosiacagantague-
caro quingabaguirentsipague. Icanque:

—I4que panguitatsiri imiongaguita-
guequero oguitsopague tirigo
iritoganequé. 4Opariguitagarantapé
arosata oguitso abatsiqué; aique
ipogopé tsimiripague, yapapéro oguitso.
5Basini oguitso opariguitagarantapé
mopésiqué cara te ine tojai quibatsi
aropirigasata arosonorinta mopé
osobibatsaqué. Omanaanti piabitanaca;
6cara ijonogatapé paba yogasiguirica-
péro tenta ine oparipague; aro
ocamaguetanai. 7Aisati basini
opariguitapé cara totseisiqué; aro
piabitanaca carari pomatobairo totsei,
te ine oguitso tirigo. 8Basini opariguita-
gueque cara caninabatsariqué quibatsi,
iroro caninaténguitsi. Piané piquibiané
caninasati pinané oguitsopague. Aiti
panguirintsi oguitsotané ocarati 100,
aisati basini ocarati 60, aisati basini
ocarati 30 oguitso. Aitica piguemita
ora piquemanta, pinguemisantiro ora
nacantaiguémira.

Pairo yogomebirique Jesos
quingabaguirentsiqué.
(Mr. 4.10-12; Ir. 8.9-10)

10Aique yosamitaigapéri irogomere:

—¢Pairo pogomebiriantaigari
quingabaguirentsi ira basinipague? Te
inguemaiguemi ora picantaiguéri.

Yotabitanéri Jesos:

—Nocogui pigbigue ati icanta
Tosorintsi cara igaanti, carari ira
matsiguengapague te nongogue
irogodigue irirojegui. 12Aintaca
igétabeca, aro nogétacagasantéri. Carari
basinipague, te ingogue inguemisantina,

quero iquemaiguina. Quero nogometiri
iriro catingasati. Aisati nagabitsaqueri
nobegopitéri ora igétabeca. 13Iroro
nogomeantaguécari quingabaguirentsi
nosiacagantineri tenta iraninte
irogobigue. Inetsabetaiga carari te iranee,
iquemaigabitaca carari te ingueme, te
irogétaigabaquero ora nacantaigabita-
cari. 14Jirai isanguenaque Isaias
comantantatsiri, isanguenatocotaiguéri
icaegui matsiguengaca:

Icanque Tosorintsi: “Pinguemaigabi-
témaro Nanibare, carari quero
pigétobéro; pinetsabequima ora
noniaguémira carari quero
piniasantaiguiro. 15Te pinintaigue
pigéigue aisatime pinganquima te
ine pisére; iroro quero
piquengaséretaguéta. Tenta
pinintaigue pinguemiro, iroro
oshabitaguépémi piguemita,
quero pigdigui. Querootisati
piniasanti tenta pinintiro.
Queronta pipocasitina, quero
nogabisaicotajimi”.

—Ocari oca icomantégotaiguéri jorio
jirai. 16Carari obiro nogomere
piniasantaiguiro ora noniagaiguémira,
piquemisantaiguina, iroro yoganinasére-
taguétaiguémi Tosorintsi.
17Nangantaiguémiro ora aisonori:
icogaigabitaca jirai comantantatsirijegui
aisati caninatatsiri iraniaiguérome oca
piniaqueca obiro. Icogaigabitaca
inguemirome oca piquemaiguéca yamai,
carari te iraneina teatisati
inguemaiguena.

Jesos yoniagaiguéri ora ocanti
quingabaguirentsi.
(Mr. 4.13-20; Ir. 8.11-15)

18 Ajsati icantaiguéri Jesos:

—Yamai noniagaiguémiro
quingabaguirentsi irasi panguitatsiri.
19Nocomantégotéro iragaantane

Tosorintsi. Ainta quemaigabitacaro,
carari te inguemobéro. Aro ipoque
camagari yagabitsaqueri nanibare ora
iquengaigabitaca. Iriro aisati icantaro
pibega oguitso pariaquenguitsi
abatsiqué. 20-21 Ainta basini tojai
iquemabetobacaro ora nogometiri,
icaninabentabecaro, carari cara
inguisaneintocoqueri imatsiguenga, te
péro cara inguemisantiro nanibare,
opomirintsitomotanacari, ijocajiro
yomaguisantajiro ora iquemisantabeca
tenta irogdtasantiro. Aisati icantaro
oguitso pariaquenguitsi mopésiqueé.
22Ainta basini tojai iquematsatabecaro
nogomeantane, carari iquengasantiro
pairoraca inaguetatsi yaca quibatsica,
aisati inintasantiro ora yasinta. Iroro te
inguemisantaguétina. Iriro cantaca
oguitso pariaquenguitsi totseisiqué ora
te onintacaguiro ontojaigue, te ine
oguitso. 23Aintasati basini matsiguenga
arosatapague iquemisantasantobéro ora
nogometiri. Pérosati iquemisanquina,
icanque antagaisati nococaqueri.
Icantaro pibega oguitso pariaquenguitsi
caninabatsaroqué quibatsi, ora
tojaiganaquenguitsi. Aiti openguiterei
ora inénguitsi oguitso 100, aiti basini
cara piné 60, aisati basini cara ocarati
30 oguitso.

Ocari oca yoniagantaro Jesos
quingabaguirentsi irasi panguitatsiri.

Jesos icomantégotéro
tobari te ongomeite.
(Mt. 13.36-43)

24Aisati yogomeanti Jesos basiniqué
quingabaguirentsi. Icanque:

—Nosiacagantaiguémiro basini. Cara
igdanti Tosorintsi ocantari ibega sérari
panguitiro caninaro tirigoguitso. 25Aro
tsitiniriqué isamé iriro aisati iratirite.
Cara isamaigué, ipocasiqueri basini
quisaneintirira ira panguitatsiri,

ipanguitaguequineri irootiqué iritogane
oguitso tirigoniro ora cantabitaro tirigo.
Aique iataji. 26 Aiquenta, cara oquibiané
tirigo, onguitsotané, aique ongonijatané
tirigoniro. 27 Aro iniaiguéro iratirite
casintaro tirigo, iatasitaiguéri,
yosamitéri: “éTeco caninaquiro
tirigoguitso cara pitoganequé? ¢Nega
opaniaca ora tirigonirora?”
28Yotabitaiguéri: “Irianti panguiquinaro
ira quisaneintina”. Aique yosamitaiguéri
iromeraro: “¢Pairoroco picogui
nangantaigue? {Caninataqueco
nasiajiro?” 2°Icanque: “Quero yamai.
Aiquenta. Aroca pisiajiro yamai
pisiajatiguiro tirigo aisati. 30Ineta
yamai. Ongantimata. Aiquenta, cara
osamabinguique, nagitaiguémi: ‘Irotsita
picarataguetaje tirigoniro, piguéshotiro
péaganéro pitaguiro. Aique pobibinguito-
béro tirigosonori, poguinaroti cara
pongotsiqué’”.

Iroro yosiacagantaiguineri irogomere
Jesos.

Yosiacagantéro Jesos oguitso mositasa.
(Mr. 4.30-32; Ir. 13.18-19)

31Aiti basini quingabaguirentsi
yosiacaganténeri matsiguenga Jesos:

—Aisati cara iragdantanequé
Tosorintsi ocantaro pibega oguitso
mositasa ora ipanguité sérari cara
togantsiqué. 320ra mositasaguitso
iroonti quiripiquiserosonori, carari
oquibiané obaquero basini panguirintsi.
Ipocaigapé tsimiripague, yogapéro
imagosi otsegopaguequé.

Yosiacagantéro Jesos ora piponganta pan.
(Mr. 4.33-34; Ir. 13.20-21)

33 Aisati basini, iquenguitsataiguéri
Jesos:

—Cara itingomibintanti Tosorintsi
aisati ocantaro ora piponganta pan.
Cara obetsiquéro pan tsinane, d4guéro

tojai opane tirigo, oconaguéro arosata
piponganta pan. Aique opongané
antagaisati.

34Yameca Jesos yogomeantaigari
quingabaguirentsi ira botoibiritaigapari.
Iroonti quingabaguirentsi inibatantari.
35Imoncaracaro Sanguenari cara
isanguenaque comantantatsiri:

Icanque Tosorintsi: “Tojai
nosiacaganténeri matsiguenga-
jegui nongomantaiguéri ora te
irogobigue jirai cara nobetsiquéro
quibatsi jiraisonori, irooti
yamaica”.

36Aique ijocaiganaqueri Jesos ira
botoibiritaigacari, icanaque pongotsiqué
cara yosamitaigapéri irogomere:

—Nocogaigué pingomantinaro pairo
ocanti ora tirigoniro ora piquenguitsato-
motaiguéna.

37Yotabitanéri Jesos:

—Nopaniaca Naro cara Jonogaguite-
qué, nomatsiguengatapé yaca
quibatsica. Naro nosiacari ira panguitiro
tirigoguitso. 38Ora togantsi ocancaro
quibatsi cara atimaigui eiro. Ora oguitso
caninaro ocantaigari ibegaiga ira
quemisanqueri Tosorintsi. Ora tirigoniro
osigari ira quemisanqueri camagari.
39Tra quisaneinqueri panguitatsiri,
irianti icantari Satands. Cara
yobiguitanti aisati ocantaro cara
otsonquema quibatsi cara nopocaje
Naro. Iraegui obiguitatsi irianti
ironomire Tosorintsi irisaanganetsite.
40Pinguenguema. Yapatotaiguéro
tirigoniro, itagaiguéro. Aisa ocanta
nanganque aiquenta cara otsonquimaca
quibatsi. Nagataiguéri tojai ironomire
Tosorintsi, irapatotaiguéri cara
nagdantanequé antagaisati cantaguetatsi
ora te onganinate aisati basini ira
cantacaqueri quimingari.
42Nojocagantaiguéri cara pamariqué
Sharincabeniqué; tojai iratsipiriaigué

canta, tojai iratsitsiaguitetané. 43Aique
irosangueguitetaigué antagaisati
caninataigatsiri inganquimari ibega
paba. Intsibataiguémari Pabati cara
igdanti Jonogaguitequé. Aitica
piguemita ora piquemanta, caninataque
pinguemisantiro oca nocomantémica.

Jesos yosiacaganténeri ira quirequi
iroméanaga, aisati imapénequi shaota (ira
jitacha périra).

44Pérosati yogomeque Jesos:

—Cara igaanti Tosorintsi aisati
ocantari ibega tojai quirequi iromanaga
quibatsiqué. Iniasipari sérari, aito cara
iquiaque iménanontanaari iriro aisati, te
ingomantégotiri. Aro idque,
ipimantaguequero omagaro ora yasinta,
yamananté quibatsi cara inasegui
quirequi. Yamai icaninabenqueri tojai
quirequi. 45Aisati iragdantane Tosorintsi
ocantari sérari manantiri imapénequi
shaota caninarisonori ira jitacha périra.
46Iniopéri paniro, icaninatasanti
ipénatasantaca. Inintasantiri, iroro
ipimantaguéquero antagaisati ora
yasinta, yamanantéri ira imapénequi
shaota.

Yosiacagantéro Jesos siriamentotsi.

47 Aisati yoniagaiguéri matsiguenga
Jesos. Icanque:

—Aisati cara itingomibintanti
Tosorintsi ocantaro pibega irisiriamento
sérari yagantari sima. Ijocaiguéro
angaarequé, inosiquégotéri yobiriatégo-
téri tojai simapague. 48Iacaro, aro
inosiquégotaigueéri irisiriamentoqué cara
onamijaqué, isobicaigué, ydgaguetai-
guéri simapague caninari yoguéri
cantiriqué. Ira te inganinate ijoguequeri.
49 Aisa ocanta cara otsonquima quibatsi
cara nopocaje Naro. Nagaqueri
ironomire Tosorintsi irisaanganetsite
ingasiriconiatitaiguéri antagaisati

matsiguenga caninataguetatsiri. Aique
aisati ingasiriconiatiqueri ira te
inganinataigue, 5%irojocaiguéri cara
Sharincabeniqué cara pérosati
iratsipiriaigué aisati iratsitsiaguitetané.
51/Piquemaiguéro oca nocomantaigué
mica?

Yotabitaiguéri irogomere:

—Jee, naquemaiguéro.

52 Aisati icanque Jesos:

—Aroca inguemisanquena ira
ogomeantiro Sanguenari, irogétanéro
tojai. Igéquero ora isanguenatagueque
jirai, aisati inguemisanquenaca,
irogbque ora nogomeanti Naro yamai.
Irogéque ogomeantatsiri ati ocanta cara
igdanti Tosorintsi.

Ipiganaja Jesos cara Nasarequé.
(Mr. 6.1-6; Ir. 4.16-30)

53]tsonque Jesos cara yogomeantaro
quingabaguirentsi, aique iaigué Iriro
aisati irogomere, 54ipiganaja
quibatsiqué cara ipaniaca. Icanaque
pongotsiqué cara yapatoitaiga jorio,
yogomeantapé. Iquenganeintasantaiga-
bacari ira quemaigabaqueri.
Yosaminatobaganaca:

—(Ati icanta cara yogomeanti? ¢Nega
opaniaca ora igéque Iriro? ¢Pairo
itasongantagueta? 55¢Cagarico Ica,
itomi José obetsicaguetatsi mesa,
sobicomentotsi? ¢Irorori iniro Maria?
Aisati igbiguéri eiro ireintiegui:
Santiago, aisati José, aisati Simon, aisati
Joras. 56¢Teco aisati ontime iritsiro
eiroeguica? ¢Negaraca opaniaca ora
igéque aisati ora icanque?

57 Aro iguisaneintaiguéri,
itsoingaiguéri. Iroro icantaguétaiguéri
Jesos:

—Ainta quemisantaiguéri quinguitsa-
tiro Irinibare Tosorintsi ira paniacha
parigotiqué, carari itsoingaiguéri
imatsiguengasonori comantantatsiri.

58Te tojai iritosongaguete Jesos cara
Nasarequé. Tojainta itsoingaiguéri
imatsiguenga.

Eroris ijiqueri Jesos irianti Joan.
(Mr. 6.14-29; Ir. 9.7-9)

1 4 TAique iquemocoqueri Jesos
Eroris, itingomi Garireasati.

2Jcantaiguéri iromeraroegui:

—Ira Jesos, iriantijengari Joan
baotisatantatsiri. N6gagantabitacari,
carari najique icabiritaja aisati, iroro
itasongantaguéque.

3-4Aroqueque Eroris yagabitsaqueri
iina ireinti jitacha Jeripe; iina ojita
Erorias. Icantabecari Joan:

—Te ongomeite pagabitsatiri iina
pirenti.

Iroro yagagantaguéqueri Joan Eroris
yomianqueri yoguéshotiaqueri
sogatsaqué coshotsari. 5Icogabeca Eroris
iréguirime ira Joan, carari
itsorogaiguéri matsiguengajegui.
Igbigué matsiguenga cara Joan
icomantégotéri Tosorintsi. Ijique Eroris:
“Aroca ndégagantéri, inguiségotaigué
mari matsiguengajegui”. 6Aique pareca
cataguiteri isantone Eroris.
Icaimaguetaiguéri tojai imatsiguenga,
yoganinaséretaigapéri. Aro
omaninquebintéri osinto Erorias.
7Iniacaninatobéronta ora tsinane ira
Eroris, aro icanquero negaca:

—Pairoraca pomanaquina, aro
nomémiro. Igéque Tosorintsi cara quero
namatobitimi.

8Aro ocomantatsaquero oniro,
ocantacaquero negaca:

—Nocoguini pégagantiri ira Joan
baotisatantatsiri, aique pomapénaro ora
iguito cara tsibetaqué aique noméro
inato cara og6que aisonorica icamaque.

9Yogaséreca itingomi cara icantasano-
téro, aisati cara iquemaiguéri
antagaisati igaimane ora icantasanotéro

irisintotsari. 1°Aro igadqueri soraro
irobatéaquintiri Joan cara
iromingamentoqué. 11Aique
yamapénero tsibetaqué iguito Joan,
ipéro irisintotsari. Iroroque péro oniro.
12]ra irogomere Joan ipocaigué,
yagaiganaqueri cara iritijaigairi. Aique
idigué, icomantaigapéri Ira Jesos:
—Yogamagueéri Joan Eroris.

Yoguibatéro Jesos itasonguéro pan,
yomitojaiganaquero.
(Mr. 6.30-44; Ir. 9.10-17; Jn. 6.1-15)

13Cara iquemaque Jesos aroque
icamaque Joan, idtacagaiguéri
irogomerejegui canta tenta
ontimengani. Yotetanaca pitotsi. Aisati
cara iquemocotaigabaqueri
matsiguengajegui ijocaiganaquero
iboeborotepague yoguiataiganaqueri
cara onamijaqué. 14Cara yagatocotai-
gapé Jesos, iniaigapéri tojai
matsiguenga ira aguiaigaseguiri. Tojai
icantaneintégotaigapéri yoguibegaigairi
janaitaguetatsiri. 15Aro ochapinitané
cara ipocasitaigapéri irogomere,
icantabetaigaari:

—TYaca teca ontimingani, aisati
aroque ochapinitané. Yamai
pigataigueri icaegui matsiguengaca
iridiganaque poeboropaguequé
iromananteta iraperi.

16]cantaiguéri irogomere Jesos:

—{Pairo iratsipiriobitaigué iridigae?
Pomaigueri obirojegui ora irapaigué.

17Yotabitanéri:

—Teri ine yaca ora nomaiguéri. Yaca
aiti oca pan ocarati pabocorooti aisati
pitenianti sima. Quero cotonguiboro.

18]canque Jesos:

—Pomenaro yaca.

19Aique yogasobicaiguéri iraegui
matsiguenga cara tobarisiqué. Aique
yaguéro Jesos ora pan aisati sima.
Inetsanaque jonoqué, icanqueri Iriri:



Mateo 14, 15

—Pabati, nacarasiatocoquemiro oca
noperijeguica popaiguénaca.

Aro itibatsaaguequero pan Jesos,
yotsatengaiguéri irogomere cara imaiguéri
matsiguengajegui ira aguiataiguérira.
Aisati yotsatengaigacari sima. 2°Yapaigué
antagaisati, iquemaigaca. Aique
yobiitaguetajiro irogomere ora irangarata-
neegui, iagajiro 12 cantiri. 2! Tojai
yapaigué sérari icarati 5,000, aisati
tsinanejegui, aisati ojaniquitejegui.

Yanéiatané Jesos jonoicaa nija.
(Mr. 6.45-52; Jn. 6.16-21)

22Aique icantaiguéri Jesos:

—Nogomere, potetaiguema
pitotsiqué, pobataigue antatinta.

Aique igataiguéri ira botoibiritaigari:

—Yamai pijadigue pobangojeguiqué.

23Aro itonganaque Jesos oguitojaqué
cara yamanaque, inibatéri Iriri. Ainta
Jesos paniro iné cara otsitinitané. 24Ora
pitotsi aroqueque piné aganguijaqué,
icomatabitacaro irogomerejegui. Te
iraretima iroontita omotoncaatasantapa
nija aisati poguipigapigatocoqueri
coguentima. 25Cara igogaraaque idque
Jesos aiquero pitotsiqué, yanéiaapé
jonoicaa angaare, te iritsitigue.
26Iniaigabaqueri irogomere, te
irogdigueri, itsorogasantaiganaque,
icaibaitané icantobaca:

—iEeee! iCoraque camagari cara
irdganacai!

27Carari yotabitaigapéri Jesos:

—Quero pitsorogaigui. Naanti
bocapaatsi, pinganinaséretégotina.

28 Aro icabéri Peroro:

—Obiroca Natingomi, pingaimina
najaque nanéiatané jonoicaa nija irooti
cara pinasegui Obiro.

29Yotabitanéri Jesos:

—Omana popogopé.

Aro yaguétané Peroro, yanéiatané
jonoicaati nija idque aique cara

inasequi Jesos. 3°Pénibaque
irarequimari cara iniaquero nija
omotoncaatapa itsorogané, iparintanaca
itsitigané. Icaibatanéri:

—iNatingomi, pagobaina!

31Aito cara yacotasitobairi Jesos,
yagobagotobairi ira Peroro, icanqueri:

—Arosata piquemisanquina, ¢Pairo
pitsoingobiquina?

32Aro yotetaigaaro pitotsi Jesos aisati
Peroro. Aro osantocotanai coguentima.
33Aito cara iraegui inasegatsi pitotsiqué
yobaticagueritotasitaiganacari
icantaigabaqueri:

—Aisonori, Obiro Itomi Tosorintsi.

Jesos yogaguibegajiri ira janaitaguetatsiri
cara Jenesarequeé.
(Mr. 6.53-56)

34Aro imontiaiganaja, yaretaigapaa
Jenesarequé. 35Ainta timaigatsi cara,
igétobéri Ira Jesos, icomantégotaiguéri,
yotsatengaiguéri imatsiguengajegui. Aro
yamapéneri tojai janaitaguetatsiri.
36Yamanocopéri cara iranintacaqueri
irotsagataigapéri ogarasiqué iguitsagare.
Aro yogaguibegaigairi omagaro ira
otsagaqueri.

Ora yametaiga joriojegui.
Mr. 7.1-13)

1 5 1Aique iétasitaiguéri Ira Jesos
bariseopague aisati ira

ogomeantiro isanguenare Moisés.
Ipaniaigaca Jerosarénqué. Yosamitaiga-
péri:

2—Eiroegui jorio. Ametaiga
queroquerai api, anguibocoquima. Iroro
yogometaigéi omatsiguenga jirai. ¢{Pairo
te ingantobitaigue negaca
pogomerejegui? Yapasitaiga te
inguibocotima. Yoguimingataca iriati.

3Yotabitaiguéri Jesos:

—Tojai pomoncaratasitaigaro ora
icantasitagueta omatsiguenga jirai, iroro

te pinguemisantaguétiro ora
yogometaiguémi Tosorintsi. ¢Pairo
picantobitaiga obirojegui negaca?
4Icanque Tosorintsi:

Pinguemisantiri piri aisati piniro.
Aisati icanque:

Ingameta ira cantégotaguetasitari

iriri aisati iniro.

5Carari obirojegui, pogometaiguéri
pomatsiguenga: “Pingantiri ira
casintimi: ‘Quero nomitocotimi.
Nomémime quirequi, nangantaneintégo-
témime carari aroque nacanqueri
Tosorintsi noméri Iriro naguireguite’”.
6Pogometaigué quero picabintsairi piri.
Cara picanque negaca, te pogometiri
Irinibare Tosorintsi, teatisati
pinguemisantiro. 7Picantasitaigabita
piquemisantasitabeta. Aisonori
icomantégotaiguémi ira comantantatsiri
Isaias cara isanguenaque jirai:

8 Icanque Tosorintsi: “Ica
matsiguengaca inibatasitégotina
ora caninaro, carari te
inguenganeintina. ®Yamanocota-
sitina cara yapatotasitaiga;
iroonti yogometa irinibare
matsiguenga”.

Ora aguimingaséretiri matsiguenga.
(Mr. 7.14-23)

10Aique Jesos icaimaiguéri ira
botoibiritaigari, icantaiguéri:

—*“Pinguemina, pigbiguero oca
nocomantaiguémica: 1ora apaigué, te
oguimingatiro asére. Iroonti ora
inibatasitagueta iroro aguimingaséreta-
céi cara aquianquero quimingaro.

12Aique iatasiqueri Jesos irogomere,
icomantaigapéri:

—_Teco pigbte iguisaneintobitaigué
miro bariseoegui ora picanqueri?

13Yotabitaiganaqueri Jesos:

—Iriro icantaigaro pibega
panguirintsi. Aiquenta irisiabonguiti-

quéro Pabati jonoquénintaberi
antagaisati ora te imanguitiro Iriro.
14Aro irinaigueta bariseoegui, te
irogobigue; aisati icancari sérari
comarajari ingatsatobaganémaca ira
basini comarajari. Pitirooti imarigaiga-
naque omoroque.

15]canqueri Jesos Peroro:

—Teni nanguemimi; pingomantina
ora ocanti oca picanquinaca.

16]canqueri Jesos:

—¢Teraiquerai pigéte? 17¢Teco pigote
pairoraca opé ojaque asegotoqué aique
agabisairo? Te ongantiro pairoraca
asérequé. 18Cara pinibati pairoraca
piquengaséreti; queroca piquenga
caninasati, quero picaninaséreti,
pinibati ora te onganinate. 1°Ora
piquenga opaniaca paneingomentoqué:
cara piquenganeintaguetiro te
ongomeite, cara poganti, cara
pintaguetiro tsinane cagaro pijina, aisa
cara tsinane ontaguetiri sérari cagari
ojime, cara picositanti, cara pitsoiguégo-
tantagueta, cara picantocotaguetasitari
pomatsiguenga, omagaro oca paniacha
paneingomentoqué. 220Omagaro oca
aguimingaséretimi. Iroro te pinganinata-
guétaigue, carari aroca popé
queroquerai piquibocota querootisati
poguimingaséretimi.

Oquemisanqueri Jesos tsinane
Cananasato cagaro jorio.
(Mr. 7.24-30)

21Aique idigué Jesos aisati
irogomerejegui cara Tiroqué aisati
Sirénqué. 22Piitasiqueri Cananasato,
cagaro jorio. Ocampéri:

—Natingomi, Obiro imatsiguenga
David itingomi jorio jirai. Nocoguini
pingébintsena naro aisati nasinto.
Inancaro camagari, yogatsitasantéro.

23Carari te irotopitiro, imairetané. Aro
icantaiguéri irogomere:

—Pingantiro ojataje, tojainta
poguiatacai paserigacéi.

24]canquero tsinane Jesos:

—Igaquina Pabati nangédbintsaigueri
joriojegui. Icantaigari ibega oisha
ibiaga.

25Aro pobaticagueritobiripari,
ocanqueri:

—iNatingomi, pomitocotina!

26Yotabitobéro Jesos:

—Te onganinate irdgopitiri janequi
iraperi imaigueri otsiti. Cagarimi obiro
jorio. ¢Pairo nomitocobiriquimi?

27Potabitanéri:

—Aisonori, Natingomi, ora picanque,
carari yapiro otsiti opetoqui ora
pariaguetatsi imesanequé casintari.

28 Aique icanquero:

—Tsinane, caninataque piquemisan-
quina. Yamai aroque nopabaquemiro
ora pamanocoquina.

Irooti pabisaicoontanaa osinto.

Jesos yogaguibegajiri tojai
janaitaguetatsiri aronisati angaarequé.

29Aro yogagaiganaca Jesos aisati
irogomerejegui irooti onamijaqué
angaare jitacha Garirea. Aique
itongaiganaque, isobicaigapé.
30Ipocasitaigapéri tojai matsiguenga,
yéagaiganaquineri tojai janaitaguetatsiri:
ainta carancaratatsi, ainta comarajari,
ainta ira patebocotatsi, ainta ira te
irinibate, aisati tojai basini.
Yobaticagueritotaguépari. Aro Jesos
yogaguibegajiri omagaro. 31 Aro
iquenganeintasantaigacari matsiguenga-
jegui ira niaiguéri Ira Jesos cara
inibatagajiri ira te irinibate,
yosebatagaari ira eméngari,
yanéitagairi carancaratatsiri,
iniacagajiri comarajari. Icantaigué
matsiguenga:

—Caninari Tosorintsi, Ira
iquemisantaigué joriojegui.

Yogatsitairo Jesos itasonguéro pan,
yomitojaiganaquero.
(Mr. 8.1-9)

32Aique icaimaiguéri irogomere Jesos,
icantaiguéri:

—Tojai nacantaneintégotaiguéri
antagaisati ira botoibiritaiguéna.
Ocarati maba cataguiteri
itsibataiguéna, yamai te inae iraperi.
Itasegasantaigué. Yamai aroca
nagétaigairi iridigae, iromagotasantané
queronta yapi, quero yaretaiga
ibangopaguequé.

33Yotabitaiganaqueri irogomere:

—Pinetse, yaca teca ontimingani.
¢Nega négaiguéneri pan ora
irapaigué? Tojaisonorinta
matsiguenga.

34Yosamitéri Jesos:

—C¢Ati ocarati pan inatsi?

Yotabitanéri irogomere:

—Ocarati 7, aisati ainta arosataanti
sibai.

35Aro icantaiguéri matsiguenga
Jesos:

—Pisobicaigue quibatsiqué.

36 Aro yaguéro pan aisati sibai,
icanqueri Iriri:

—Aro nega, Pabati, nacarasiaquemi
popabaquinaro oca perintsica.

Aique itibatsaaguequero, yotsatengai-
guéri irogomerejegui arota cara
irotsatianquimaro ira botoitaigacha.
37Yapaigué antagaisati, iquemaigaca.
Aique yobiitaguetajiro ongarataga,
iagajiro cantiri oquibe ocarati 7.
38Yapaigué tojai sérari icarati 4,000.
Aisati papaigué tojai tsinane aisati
janequi. 3°Aique igataiganaqueri Jesos,
icanqueri:

—Yamai pijaigae pobangopaguequé.

Aique yotetaiganaja Jesos aisati
irogomere pitotsiqué, imontiaiganaca
irooti Magararaqué.

Icogabeca bariseo iritosongueme Jesos.
(Mr. 8.10-13; Ir. 12.54-56)

1 6 TAique iatasitaiguéri

bariseopague aisati
saroseopague; icogaigabitapa
iraniantimari Jesos irantacaquerime ora
te onganinate. Icantabepari:

—Atsi yamai nocogaiguini nanetsemi
cara pitasonganti, ora nogéontémi aroca
popaniaca Jonogaguitequé.

2Yotabitaigabaqueri Jesos:

—Pinetsaigue, aroca ochapinitané
piniaquero onguiraaguiteté, ¢Teco
pingantaigué: “Quero oparigui angani”?
3Aisati cara onguétaguetané,
piniaqueroca onguiraaguetamané
jonoqué, aisati aitica mingori tsitaro,
pingantaigué: “Yamai omariaque
angani”. Pigdigué ati ocanta jonoqué,
omariaqueca angani, carari te pigbigue
omoncaraca tojai Sanguenari ora ocanti
iribocapé Agabisaicoontatsiri. 4Te
pinganinataigue tojainta pitsoingaiguéri
Tosorintsi. Picogabeca pineina cara
natasonganque, carari quero
noniaguimiro. Patiro piniaquero
aiquenta nanganquimari ibega Jonés.

Aique idque, ijocaiganaqueri ira
bariseo aisati saroseo.

Ora piponganta pan irasi bariseo aisati
saroseo, iroonti irogomeantane.
(Mr. 8.14-21)

5Aro yaretocotaigaa antatinta Jesos
aisati irogomere. Aique irogomere
iquengaiguéro pan; yomaguisanquero te
iromapéro. 6Aro icantaiguéri Jesos:

—Pigamaiguemaro ora piponganta
pan irasi bariseoegui aisati irasi
saroseoegui.

7Aique yosamitobagaigaca irogomere:

—¢Pairo icantobicai: “Pigamema ora
piponganta pan irasi bariseo”?
Tentajengari nomapéro pan.

8]géque Jesos ora iquengaigaca,
icantaiguéri:

—¢Pairo pijibiritaigué nacantocoque-
miro pan? Patiro arosataanti
piquemisantaiguéna. °¢Terai pigdigue?
Cani ocarati pabocorooti pan, carari
napaagaiguéri 5,000 sérari. Pagaigairo
pobiitaguetajiro ora ongarataga. ¢Ati
ocarati cantiri piné?

Yotabitanéri:

—Ocarati 12.

10—Ajsati ocarati 7 pan, aisati
nopaguetaiguéri pan sérari icarati
4,000. ¢Ati ocarati pobiitaguetaji
cantiriqué oquibe?

—Ocarati 7.

1]canque Jesos:

—¢Pairo te pigéigue? Te nangueinco-
tiro pan ora peguénguichane cara
nacanquemi: “Pigamema ora
piponganta pan irasi bariseo aisati
saroseo”.

12Aique igbdigué irogomere te
ingantocotiro aisonori ora piponganta
pan, iroonti ocantaro pibega
irogomeantane bariseoegui aisati irasi
saroseoegui.

Icanqueri Jesos Peroro: “Obiro Quirisito”.
(Mr. 8.27-30; Ir. 9.18-21; Mt. 18.18)

13Aique idiganaque Jesos aisati
irogomere cara poeboroqué jitacha
Sesérea, ora yobetsiqué Jeripo. Aro
yosamitaiguéri irogomere Jesos:

—Nopaniaca Naro Jonogaguitequé,
nomatsiguengatapé, carari, ¢Pairiraca
ijitaiguéna matsiguenga?

14Yotabitaiguéri:

—Aintapague ijitaigué Obiro Joan
baotisatantatsiri. Ainta basini
ijitaiguémi: “Ira Jesos Irianti Erias,
ipocaji”. Ainta basini ijiquemi Obiro
Jeremias. Aintasati icanque Obiro
comantantatsiri.

15Aro yosamitaiguéri:

—¢Pairo pijitaiguéna obirojegui?

16Yotabitanéri Simén aisati ijita
Peroro:

—Obiro Quirisito Agabisaicoontatsiri
ira noguiaigué. Aisati Obiro Itomi
Tosorintsi caniatacagantatsiri.

17Icanqueri Jesos:

—Aisonori picanti, Simén itomi Jonés.
Te irogometimiro matsiguenga; Irianti

oniaguémiro Pabati cara Jonogaguitequé.

18Najitimi Peroro ora popairo ocanti
mopé. Nococaquemi pinguemisantaca-
gaiguéri basini matsiguenga tojai cara
Naro Itomi Tosorintsi. Irapatoibiritai-
guéna. Nangébintsaiguéri querota
yagobeiri camagari, querootisati
yobiacaguiri cara iquemisanquina.
19Nomémiro pinguemisantacaguiri
matsiguenga aisa ocanta pisirecoquineri
sitécori arota ingasitapéri Tosorintsi cara
igdanti. Queroca iquemisantimi
matsiguenga yaca quibatsica, pingantiri
cara quero iati Jonogaguitequé. Aisati
inganque Tosorintsi: “Aisonori
picanqueri. Tenta inguemisantina, quero
nomaguisantineri ora icantagueti te
onganinate”. Carari antagaisati ira
quemisanquero Irinibare Tosorintsi yaca
quibatsica, pingantiri cara iriaté jonoqué
cara pérosati intiomoqueri Tosorintsi.
Aro pérosati inguenguemi Tosorintsi,
inganque: “Aisonori. Nojocajineri ira
quemisanquina ora icantagueti te
onganinate, nomaguisantajineri”.

20 Aique Jesos icantaiguéri irogomere:

—~Quero picomantiri matsiguenga:
“Iriro Jesos Irianti Quirisito”.

Jesos icomantaiguéri irogomere cara
ingamaque.
(Mr. 8.31-33; Ir. 9.22)

21Aique icomantaiguéri irogomere
Jesos:

—Coraque cataguiteri cara najaque
Jerosarénqué. Canta, tojai iratsipiriaca-

gaiguéna ira antiasipari aisati
itingomiegui saseriroti aisati ira
ogomeantiro isanguenare Moisés. Aisati
ir6gaiguéna, carari ongaraque maba
cataguiteri, aro nanganiatanae aisati.

22Aro yaganéri Peroro casiriconiati,
ipégatsacari:

—Natingomi, te onganinate oca
picanqueca. Nocoguini quero itsipiriaca-
guimi, querota picami.

23Aro yapisitasitanacari Peroro Jesos,
icantasanotéri:

—Pijate, picanquina aisati picantari
ibega Satandas. Quero pintaguinaro ora
te onganinate. Te pigdte ora icocaquina
Tosorintsi, iroonti pigéque ora icogui
matsiguenga.

Ora inganque ira quemisantasantiri Jesos.
(Mt. 10.38-39; Mr. 8.34-38; Ir. 9.23-27;
14.27)

24Aique Jesos icantaiguéri irogomere:

—Iranintasantéca pairiraca
aguiatanéna inguemisantasantina,
iranatanéro igorosite, quero icantanonta
iriati, iroonti imomirintsibenquinaro
pairoraca nongocaqueri Naro. Aroca
iratsipiriacaqueri basini, pérosati
inguemisantanéna Naro. 25Ira
cogabitacha ingdbintséma yaca
quibatsica, tenta iraninte iratsipiriero,
aiquenta iratsipiriasanté. Irari
quemisantasanténane yaca quibatsica,
irooti cara ingamobiquina Naro,
aiquenta intiomoquina Jonogaguitequé,
intimasantané caninasati. 26Aintaca
sérari irasintaguetimaro antagaisati ora
inatsi yaca quibatsica, cara ingamaque
iriaté Sharincabeniqué, ¢Pairo irdque?
¢Teco iratsipiriasiquimaro omagaro?
Aroca iriaté Sharincabeniqué,
tiguetisonori ingantima iriaté
Jonogaguitequé, inganiatanae.
27Nopaniaca cara Jonogaguitequé,
nomatsiguengatapé cara nibogué yaca

quibatsica. Aiquenta nopigaima aisati
yaca quibatsica, nongobeingatasantapé
aisati icanta Pabati icobeingatasanti;
intsibataigapéna ironomirepague Pabati
irisaanganetsite, aro nongomantégotai-
guéri antagaisati matsiguenga.
Nomaiguéri omagaro icanquero ora
nococagaigueéri; irianti ira quero
iquemisantaiguina, natsipiriacaqueri.

28 Aisonori nacantasantaiguémi,
nogomerejegui, aintapague obiroqué ira
queroquerai icami iraniaigabajina cara
nopocaje Naronta Itingomisonori;
noniagaiguémiro nosangueguitere.

Ipasiniatitané Jesos.
(Mr. 9.1-13; Ir. 9.28-36)

1 7 1Aro pabisanaque 6 cataguiteri
cara Jesos itonganaque

oquibequé oguitoja. Yagaiganaqueri
casiriconiati ira Peroro aisati Santiago
aisati Joan ireinti Santiago. 2Aro
ipasiniatitomopéri Jesos. Yosangueboro-
tapé aisati icampari ibega paba. Aisati
oquétatasanotané iguitsagare. 3Aisati
iconijatomopéri Moisés aisati Erfas,
inibatobagobaca Jesos. 4Aro icanqueri
Jesos Peroro:

—iNatingomi, caninataque ninaigue
yaca! Pinintiroca, nobetsiquémiro yaca
maba pongotsi otiomijani, patiro pasi,
aisati basini irasi Moisés, aisati irasi
Erfas.

5Iroontita inibatasegui Peroro,
paguétaguépéri mingori poganguibotai-
gapéri posangueguitetocopéri. Aro
iquemaigabaquero Irinibare Tosorintsi
cara mingoriqué, icanque:

—Iriro nanintasanti Notomi Ica. Tojai
nacaninatasantobiqueri. Pinguemisan-
taigueri Iriro.

6Iquemaigabaquero oca irogomere,
aro ipariaque yaquitomotaiganaca
itsorogasantané. 7Ipocasitaiguéri Jesos.
Yotsagataiguéri icanqueri:

—Pingabiritima, quero pitsorogaigui.

8Aro icabiritanaa icogabetajari Moisés
aisati Erias, te irinaje, Irianti panibani
inasegui Jesos. 2Aique cara yanongaiga-
naca, igadqueri irogomere Jesos
icanqueri:

—~Quero picomanti oca piniaiguéca.
Aiquenta cara nangamaque aisati
nanganiatanae, aro pingomantaigueri
basini matsiguenga. Pingomantégotina
Naro omagaro ora pigétocoquina aisati
cara nopaniaca Jonogaguitequé aisati
nomatsiguengatapé.

10Aique yosamitaiguéri irogomere:

—Ira ogomeantiro Sanguenari
cantatsi: “Iribocapae iritsita Erias cara
queroquerai ipoqui Quirisito Ira
Agabisaicoontatsi”. ¢Pairo yogomebiri-
queri oca? ¢Pairo te iribocobipé Erias?

1Yotabitaiganaqueri Jesos:

Aisonori icantaigué: “Ingonijapae
Erfas, irobetsicaguepé omagaro”.
12Yamai nocomantaiguémi cara aroque
ipocaji Erfas carari te irogétaigabaqueri
matsiguenga; tojai itsipiriacagaigaba-
queri. Aisati nanganquima Naro, tojai
iratsipiriacagaiguéna.

13Aique igbdigué irogomere cara Jesos
inibatégotéri Joan baotisatantatsiri.

Jesos yogaguibegajiri janequi
tingaraachari.
(Mr. 9.14-29; Ir. 9.37-43)

14Aro cara yanongopaa osobi, ainta
arosonori matsiguenga yapatotaiga. Aro
ipocasipéri Jesos sérari, yobaticaguerito-
taguépari, icampéri:

15_—Natingomi, pingantaneintégoti-
nari notomi; tojai itingaraacani, tojai
itsipiriaque. Iparigopianté tsitsiqué
irisacanéma; aisati iparigatapininque
nijaaqué. 16Namabitapari yaca
pogomerequéca nacantabepari:
“Pigaguibegajiri notomi”, carari tigueti
ingantiri iragabiairi iragabisaicotajiri.

17Yotabitanéri Jesos:

—iTe pigdiguero Irinibare Tosorintsi!
iTerai pinguemisantaiguero obirojegui,
terai pinganinataigue! ¢Ati ongantima
nantsibataiguémi nogometasitaiguémi
carari te pigbigue tojainta pitsoingai-
guéna?

Aique icanqueri casintari janequi:

—Atsi pomapénari pitomi.

18 Aro Jesos iguisatsatéri ira camagari,
ijoqueri, yogaguibegajiri ira janequi.

19Aique yosamitaiguéri Jesos
irogomere casiriconiati:

—¢Pairo te nagabiobitiri nagatiri ira
camagari?

20]cantaiguéri Jesos:

—Teni pigabeiri tenta pinguemisanta-
santina. Arosataanti piquemisantaiguéri
Tosorintsi. Aisonori nacantasantai-
guémi: aroca piquemisantaiguéri
pinganqueroca ora oguitoja,
“Ogaganémata canta”, aro ogaganéma.
Aisa ocanta mositasaguitso otiomijani-
sonori oquibiané, aisa ocanta cara
pinguemisantaiganaque. Pinguemisanta-
santaiguéca, pinganqueroca pairoraca
nongocaquemi. 21Carari pinintica
pijoguiri camagari cantacha ica, patiro
pingantiro aroca pomanocotasantéri
Tosorintsi aisati aroca pititima.

Yogatsitai Jesos icomantaigairi
irogomere, icanqueri: “Pénibaque
nangamaque”.

(Mr. 9.30-32; Ir. 9.44-45)

22Jroontita yanéitaiganaque cara
Garireaqué, Jesos icantaiguéri
irogomerejegui:

—Nopaniaca Jonogaguitequé,
nomatsiguengatapé cara nibogué yaca
quibatsica. Carari irdcagantaiguéna
matsiguenga, 23irégaiguéna. Ongaraque
maba cataguiteri aro nanganiatanae.

Iquemaiguéro irogomere oca
nibarintsica, aro yogaséretaiganaca.

Ipénabentiro Jesos ora
irobetsicantaguetimaro ibango Tosorintsi
cara Jerosarénqué.

24Aique idigué Caperinaoqué Jesos
aisati irogomere. Cara ainta ira coigotéri
quirequi irobetsicantaguetimaro ibango
Tosorintsi. Ipocasiqueri ira Peroro,
yosamitapéri:

—¢Iripénabentapininquerinico Ira
ogometimiri iguireguite arota
iraganinatiro ibango Tosorintsi?

25]canqueri Peroro:

—Jee, iripénabentiri.

Cara ipiganaja Peroro cara
pongotsiqué, yosamitéri Jesos:

—Simén, ¢Pairo piquianca? Irapague
itingomi, ¢Pairo icoicotopianti
iguireguite? ¢Icoicoquerico
imatsiguengasonori? Teca, ¢Iriantico
icoicoqueri basiniati matsiguenga?

26Yotabitanéri Peroro:

—Icoicotaiguéri basiniati matsiguenga.

Aro icanque Jesos:

—Aisonori, te ingoicotiri
imatsiguengasonori. Aisa nacanta Naro,
te ingoicotina Pabati aroquenta
nomatsiguengatacari. 27Carari te
naninte inguisaneintina ira coigotantatsi
quirequi. Yamai pijate angaarequé,
pimate sima. Ira iritsita pagué,
pintiguiranguiri, piniaqueri poro
quirequi. Pdganéri, pomeri ira
coigotantatsi quirequi, popénabentina
Naro aisati popénabentima obiro.

Icomanté Jesos pairi obaquenguitsine
cara itingomibintanti Tosorintsi.
(Mr. 9.33-37; Ir. 9.46-48)

1 8 1Aique irogomerejegui Jesos
iatasitaiguéri, yosamitaiguéri:
—Cara igdanti Tosorintsi, ¢Pairi
obaquenguitsine?
2Aro icaiméri janequi Jesos, yogobéri
aganguisati, 3icanque:

—Aisonori nongomantémiro oca:
pinguengasérete basiniati, pingantiro
yacaqueroca. Queroca aisati pincanta
ibega janequi, quero pareta cara igdanti
Tosorintsi. 4Teni inguenguema iriati
caninari ica janequica. Pairiraca
cantémarine ibega ica janequica iriro
obaquenguitsine cara iragdantanequé
Tosorintsi. SPairiraca 4gacaninatéri ira
cantari janequi iquemisanquinanta,
aisati yagacaninaténa Naro. éPairiraca
antaquerine janequi quemisanquina ora
te onganinate, natsipiriacaqueri.
Caninataqueme ingamaque queroquerai
intaguiri ora te onganinate, aisa
onganquimame iragaguibeintsatsatégoté
neri oquibe mopé itsonoqué,
irojoquerime angaarequé ingamagque.

7 Aiti tojai ora quimingari yaca
quibatsica, aisati ainta tojai intaqueri
basini ora te onganinate, carari
iratsipiriasantéro ira antaquerira.

Pijoquiro pairoraca antaquimine
ora te ongomeite.
(Mt. 5.29-30; Mr. 9.41-48; Ir. 17.1-2)

8Aisati icanque Jesos:

—Yamai nosiacagantémiro. Aroca
ontaquimi pobaco ora te onganinate,
pijocajiro ora picantagueti quimingari.
Aro pobetsiquiro pisére aisatime
ongantima pitotirome pobaco
pijoquerome. Aisati piguiti
ontaquemiroca te onganinate.
Caninataque piné paboconirobi queroca
paguitinirobi cara Jonogaguitequé,
arota quero piati Sharincabeniqué cara
pini tsitsi ora te otsibacanete. °Aroca
ontaquimiro piroqui ora te onganinate,
pijocajiro ora quimingari. Pobetsiquiro
pisére aisatime ongantima paguirome
pijoquerome piroqui. Caninataque pijate
paoquinirobi cara Jonogaguitequé,
querota piatacaguiro pitirooti piroqui
cara Sharincabeniqué cara te

otsibacanete tsitsi aisati pitsipiriasanté
pérosati.

“Quero pitsoinguiri janequijegui”.

10Aitosati icanque Jesos:

—Aisati, quero pitsoinguiri
janequijegui, aintanta ironomire Pabati
jonoqué yomisantaiguéri janequi, aisati
icomantégobentaiguiri. 'Nopaniaca
Jonogaguitequé, nomatsiguengatapé.
Nipocasiqueri nagabisaicotaigairi ira
jataiguénguitsineme Sharincabeniqué.

Jesos yosiacagantéri oisha ibiaga.
(r. 15.1-7)

12Aisati icantaiguéri irogomere Jesos:

—Nosiacagantémiro aisati. Aroca ini
casintari 100 iroishate, imiaquimaca
poro, ¢Queroco ijocaiganaqueri 99 cara
tongagariqué, iriatasitéri ingogajantiri
iroishate ira peguénquicha poro? 13Cara
iraniajirica, inganinabenqueri iroishate
aroquenta iniajiri, pabiséro cara
icaninabentaiguiri iraegui te imeguima.
14Ajsa icanta Pabati, te iraninte iriate
Sharincabeniqué paniro janequi.

Icanque Jesos: “Pogometiri
popiguemisantane cara quero icantagueti
ora te onganinate”.

(r. 17.3; Mt. 16.19; Jn. 20.23)

15Aisati icantaiguéri Jesos:

—Aroca pigasérequima ingantagueto-
moquiminta popiguemisantane ora te
onganinate, pijatasitiri casiriconiati
pingantiri. Quero picomantiri basini.
Aroca inguemisantobémi, intimaque
caninasati, caninataque, pagacaninato-
bagajima aisati. 19Queroca
iquemisantimi, pijatasitajiri aisati
péganéri basini popiguemisantane,
paniro queroca pite. Intsibataiguémi
irogéontimarota pairoraca pinganqueri,
aisati ingampéri iriro cara inguengasére-
taquimari irapiguemisantane. 17Queroca

iquemisantaigabaquemi, pingomantégo-
tiri cara yapatotaiga quemisantatsiri-
jegui. Aisati ingamanaaiguéri. Queroca
iquemisantaiguiri antagaisati
irapiguemisantane, aro pingueincotai-
gueri ibega tsoengatsiri aroque
icantagueque te onganinate. Quero
pijitiri quemisantatsiri. Irianti cantacha
coigotantatsi quirequi ipagantineri
cobeingari Iromasati. 18Pairoraca
pingantaiguéri yaca quibatsica,
irootisati inganqueri aisati Tosorintsi
canta Jonogaguitequénta. Pingantaigué
rica popiguemisantane cara icantagueti
te onganinate, iroro quero pomaguisan-
taguétineri, aro irooti inganqueri
Tosorintsi. Aroca irobetsicasérequima,
pijocajineri pingantaiguéri te ine
icantagueti yamai, aisa ocanta ora
inganqueri Tosorintsi inguengaséretémi
irojocajineri aisati. 1°Nagatsitaimiro:
cara pomanaiguéri Tosorintsi cara
Jonogaguitequé obiro aisati basini,
aroca pinguengaséretima, aro
imaiguémi Tosorintsi ora pomanaqueri.
20 Aisonorinta atiraca irapatotaiguema
pite quemisanquinane queroca maba,
aisati aintana Naro nantsibataiguémari.

Pijocajineri basini ora
icantaguetomoquimi te onganinate.
(Jn. 20.23)

21Aique idque Peroro, yosamitéri Ira
Jesos:

—Natingomi, nigdque cara
ingantaguetomoquinaca te ongomeite
nopiguemisantane, caninataque
nangabintseri nojocajineri ora
icantaguetomoquina, quero nipégatari.
Carari iragatsitainaroca, ¢Ati ongarate
nojocobentajiri? ¢Aroco ongarate 7?

22Yotabitanéri Jesos:

—Nangantasanotémi, quero patiro
pijocobentajineri siete, carari
tojaisonori pijogopiantaineri pérosati;

quero pipégatari. 23Aisati ora
iragdantane Tosorintsi ocantari ibega
ibatorote cogatsi cara iripénabentairi
iratirite. 2¢Icaimobéri paniro iromeraro,
irebetiri tojaisonori quirequi.
Icantabepari: “Popénabentajinari
naguireguite”. 25Yotabitanéri: “Tigueti
ongantima nopénabentajimi yamai tenta
irine quirequi”. Aro igaqueri basini:
“Paganéri ica. Pomimantiri. Aisati
pomimantiro iina, ianiquite, ora yasinta,
omagaro; nagairi quirequi irebeténa”.

26 Aique yobaticagueritocari iromeraro,
yamanaqueri: “Nobatorote, quero
popimantina. Aiquenta nopénabentaji-
miri antagaisati”. 27Aro icantaneintégo-
tanairi iromeraro ibatorote, icanqueri:
“Nangéabintsaimi, nojocajimiri ora
pirebeténa nomaguisantocotajimiri.
Quero nocoicotajimi”. Aro yomisotoca-
jiri. 28Cara idque iromeraro, iniopéri
irapimeraro irebetiri iriro arosata
quirequi. Yagatsonotobéri icanqueri:
“Popénabentinari ora pirebeténa”. 29Aro
yobaticagueritotabecari, yamanaqueri:
“Quero picoicotinari yamai. Aiquenta
nopénabentajimiri antagaisati”. 30Carari
te ingédbintsairi. Yomianqueri
iromingamentoqué icanqueri: “Cara
popénabentajina, aro nagaqueri cara
iromisotocajimi”. 31Cara iniaigabaqueri
imatsiguenga, yogaséretaigaca. Iatasitai-
guéri ibatorote, icomantaigapéri:
“Naniaiguéri ira picabintsai cani, te
ingabintsante iriro yamai. Yomianqueri
irapimeraro irebetérinta iriro arosata”.
32Aro ibatorote icaimagantairi aisati
iromeraro, icabéri: “Te pinganinate
obiro. Picanquena: ‘Quero popimantina’,
irooti nojogantaimiro ora pirebeténa.
Nacabintsasantémi, carari te
pingabintseri irebetimi obiro arosata.
33Aisati ¢Caninataqueme pingébintse-
rime obiro ira irebetimi arosata, aisati
pingantiname naro cara nacabintsémi”?

34Aro iguisanaca ipasatéri yomianqueri
icanqueri: “Yamaica quero nomisotoca-
jimi irooti cara popénabentajina
antagaisati ira pirebetina”. 35Aisa
ocanta queroca picabintsairi ira
cantaguetomoquimine te onganinate,
queroca pijocajineri, querootisati
icabintsaimi Pabati Jonogaguitequé.

Iaigué Jesos aisati irogomere
aiquero Joreaqué.
(Mr. 10.1)

1 9 1Aroque icomantagueque Jesos
cara Garireaqué. Aique

yogagaiganaja Iriro aisati irogomere
cara Joreaqué, canta antatinta
Jorirdnqué. 2Aisati yoguiataiganaqueri
tojai matsiguenga. Aintasati tojai
janaitaguetatsiri. Yoguibegajiri Jesos.

Jesos yogometocoqueri ira joquérone

iina.

(Mt. 5.31-32; Mr. 10.2-12; Ir. 16.18)

3Aisati iatasitaiguéri Jesos
bariseopague; icogabeca iraniantémari
irantacaquerime ora te onganinate.
Yosamitaigapéri:

—<¢Caninataqueco irojocajiro iina
sérari aitica pairorapagueraca ora te
iranintocotiro?

4Yotabitobéri Jesos:

—{Teco pinibatapinintabetimaro
Sanguenari? Jirai Tosorintsi
yobetsiquéri ira sérari aisati tsinane.
SAisati icanque Tosorintsi:

Cara irdquero iina sérari, irojocanéri
iriri aisati iniro, irdgasantéro iina,
intimacaquero casiriconiati.
Coshoni iroquero iina, pitirooti
inganquima paniro ibatsa.

6Jirai inabitaca sérari aisati iina; yamai
coshoni irogobaquima, intimaigué
inganquima paniro. Iniaiguéri Tosorintsi
irianti paniro ibatsa. Ipanirootitaiguéri.
Iroro te onganinataguéte irojocobaga-

jima. Querootisati ijocaguiri basini
matsiguenga.

7Aisati yosamitaigapéri bariseo:

—¢Aisonori? ¢Pairo isanguenabirique
Moisés jirai?

Pisanguenatinero pijina pomero ora
pijogantaimaro, aro ocaninati
pijocajiro.

8]cantaigabaqueri Jesos:

—Te pinganinaséretaigue, aro
icanquemi Moisés cara caninataque
pijocajiro pijina. Carari te iranintaca-
guimi Tosorintsi pijocajiro. Icocaquemi
quero pijoquiro. °Nacantaiguémi Naro,
aroca pijoquero pijina, aisati pagae
basini, aroque paguimintémaro
pijinasonori. Patiro aroca aguimintémi,
aro caninataque pijocajiro. Aisati ira
agairone tsinane ora ijoque ojime
aroque yaguimintacari ojime.

Icantocoqueri Jesos ira te irdgue iina.

10Aro icantaiguéri irogomere:

—Aique, queroca ocaninati ijocajiro
iina, caninataque quero yaganti.

HJcanqueri Jesos:

—Tigueti ongantima inguemiro
antagaisati sérari oca nacantaiguémica.
Paniro inguemaquero ira yogometasanti
Tosorintsi. 12Ainta ira te irdgobinte iina.
Aintasati basini ira yagaguitsoiti, quero
pini iina. Aisati ainta te iraninte
irdguiro iina. Icoguini intimasitima
arota inganquineri pairoraca
ingocaqueri Tosorintsi. Aroca
pinguianquero oca piquemaque, aro
pinguengaséretéro.

Jesos yoguéneri janequipague ibaco.
(Mr. 10.13-16; Ir. 18.15-17)

13Aique pamapéneri Jesos
janequipague, ocantaigapéri:

—Poguineri pobaco notomipague,
pomanocotiri Tosorintsi arota
ingabintseri.

Icantaigabaquero irogomere:
—Quero paseriguiri Atingomi.
14Carari icanqueri Jesos:

—Quero picantiri. Nocoguini
iribocasitaigapéna janequijegui. Igdigué
iriro intingomintina. Antagaisati
icantaigari ibega ica intiomoquina cara
itingomibintanti Tosorintsi.

15Aro yoguéneri ibaco, yamanaque:

—Pabati, nanintini pingédbintsaigueri
icaegui janequipague.

Aique idque Jesos.

Jesos icamanaaqueri ira sérari
casintasantachari.
(Mr. 10.17-27; Ir. 18.18-27)

16 Aro ipocasiqueri oboina sérari
yosamitapéri:

—Ogomeantatsiri, picaninati. ¢Pairo
caninatatsi nanganque naro arota
nantimaque pérosati canta Jonogaguite-
quénta?

17Yotabitanéri Jesos:

—¢Pairo picantobiquina Naro
caninari? Paniro ini caninari, Irianti
Tosorintsi. Carari picoguica pijate
Jonogaguitequé, pingantiro omagaro
ora isanguenaque Moisés.

18]canque oboina:

—Aiti tojai isanguenaque. {Pairo
pininti nanganque?

Yotabitanéri Jesos:

—Quero péganti, quero pintiro tsinane
cagaro pijina, quero picositanti, quero
pitsoiguégotari pomatsiguenga.
19Pinguemisantiri piri aisati piniro quero
pipégatsatari; pinintiri pitimanamitane
aisa ocanta cara pininta obiati.

20]canqueri sérari:

—Aroque naquemisanquero omagaro
oca cara niné janequi irooti yamai.
¢Paironibani nanganque basini?

21]canqueri Jesos:

—Pinintica iraniacaninatimi
Tosorintsi, atsi pijate pomimantiro

antagaisati ora pasinta, pomaguetiri ira
coguitiaguetacha omagaro opénataga;
aique imémi Tosorintsi ora caninaro
cara Jonogaguitequé. Cara
pomimantéroca antagaisati, omana
piguiatanéna Naro.

22Cara iquemabecaro oca, idque
oboina yogaséretasantanaca irironta
casintaguetasantacha, te iraninte
imimantiro. 23Aro icantaiguéri
irogomere Jesos:

—Aisonori nacantasantémi:
opomirintsitomocari casintaguetachari
iriaté cara itingomibintanti Tosorintsi.
24Nagatsitaimiro aitosati, opomirintsito-
mocari cameyo ingue otiomijaniqué
omoro quitsapi. Carari omomirintsito-
motasantémari casintachari iriaté cara
iragdantanequé Tosorintsi.

25]quemaiguéri irogomere
iquenganeintasantaigacari,
yosamitobaca:

—CAisonorico? ¢Pairo inganque
matsiguenga cara irabisaicotajima?

26 Jesos inetsaiguéri irogomerejegui,
icantaiguéri:

—Quero icantiro matsiguenga, carari
Irianti Tosorintsi inganquero
antagaisati. Te omomirintsitomotimari
Iriro.

Quero itsipiriaro quemisantatsiri ira
aguiatéri Jesos.
(Mr. 10.28-31; Ir. 18.28-30)

27 Aique icanqueri Peroro:
—Pinguengaiguena naroegui, tojai
nocogasantaigui naguiataiganaquemi,

iroro nojocaigaguétanéro omagaro
nasintaiga. ¢Pairo nigaigae aiquenta?

28Yotabitanéri Jesos:

—Nangantasantaiguémi aisonori:
aronta nopaniaca Jonogaguitequé
nomatsiguengatapé, aiquenta nopocaje
aisati iroraiqué quibatsi nagdantasan-
tapé antagaisati. Cara nosobiaque

nagidantomentoqué, obirojegui
aguiataiguéna yamai, aisati pisobicaigué
pigaantomentoqué ocarati 12.
Pigdantaiguéri joriojegui. 2°Aroca
piguiataiganaquina, quero pitsipiriaro.
Aroca pijocaiganaquero pobangopague,
pirentipague, pitsiropague, piri, piniro,
pitomipague, piguebatsitepague,
pairorapagueraca, quero pitsipiriaro.
Aroca pijogobitanénaro arosata
piguiaténa, imaiguémi Tosorintsi tojai.
Aisati iragaiganaquemi cara
Jonogaguitequé cara pintiomoqueri
Tosorintsi pérosati. 3°Ainta yamai tojai
itingomipague yaca quibatsica, carari
quero igdanti canta Jonogaguitequé
cara panironta Atingomi. Aintasati
yamai tojai itsipiriaigué yaca,
imaintaiguéri matsiguenga carari
aiquenta imaiguéri Atingomi iromitocoi-
guéri cara igdanti Iriro. Icaranti yamai
carari aiquenta irobaque.

Jesos icomantégotéri
merantachari obasiqué.

2 O 1Aisati basini icanque
Jesos:—Aisati nongomantaigué
miro ati icanta Tosorintsi cara igaanti.
Ainta casintaro irobasite.
Oquétaguetané iatasitamanéri
séraripague poeboroqué intarobacaati-
neri irobasitequé. 2Iniopéri iraegui
cogatsi intarobacaatineri, icampéri:
“Pintarobacaatina yamai irooti
chopiniqué, aro nomaiguémiri paniro
quirequi ira jitacha tenario”. Icabéri:
“Aro, caninataque”. Aique idigué
itarobacaaquineri irobasitequé. 3Cara
ijonogatapé paba, aisati iataji casintaro
obasi poeboroqué, iniaigapéri basini
sobicaigatsi te intarobacaate. 4Icampéri:
“Pinintica pintarobacaatina yamai cara
nobasitequé, nopénabenquimi
caninasati”. Yotabitanéri, >“Aro”, aique
idque itarobacaaquineri. Aisati catinga

paba iataji poeboroqué itarobacaataca-
queri basini. Aisati cara inématané paba
igaqueri basini intarobacaatineri. 6Aisati
pénibaque ochapinitané iataji. Iniopéri
basini te irante. Yosamitapéri: “¢{Pairo
te pintarobacaabirite”? 7Yotabitobéri:
“Tenta pairi meratinane”. Icampéri
casintaro: “Atsi pijate pintarobacaatina
aisati nobasitequé; pintsibatimari ira
obataiguémi”. 8Cara ochapinitané ira
casintaro icanqueri ira omisantineri
irobasite: “Popatotaigueri iraegui
tarobacaataiguéna nobasitequé,
popénabentiri. Piguibatéri
popénabentiri ira caranténguitsi ipoque.
Aique popénabenqueri basini irooti cara
popénabentiri ira obapénguitsi naarai
coniamaniqué”. °Aro ipoque ira
tarobacaaténguitsi arosata,
ipénabenqueri paniro tenario. 1°Aisa
ocanta ipaiguéri ira parinténguicha
catinga, aisati ira boquénguitsi cara
ijonogatapé paba. Aique icaimaiguéri
iraegui parinténguicha coniamaniqué.
Iquengaigabitaca iriro iripénabentéri
tojai, carari ipénabentaiguéri paniro
tenario aisati. 11Yagaigabaqueri
iguireguite, iguisatsatéri ira
tarobacaataqueri. 12Icantaiguéri: “Ira
caranténguitsi itarobacaataigué
arosataanti, carari pipénabentaiguéri
iriatisati popaiguéna naro. Naanti
nidigamané cara oquétaguetamané,
natarobacaatasantaigué, icatsiringata-
santé paba, tojai nomasobitaigué.
Caninataque naguéme basini quirequi”.
13Paniro yotabitané casintaro oba:
“Nomatsiguenga, teni nomatobitimi.
¢Teco nangantimi naarai, ‘Nopénaben-
quemi paniro tenario’, picanquena,
‘Aro’? Aquengaigaca. ¥Yamai, paganéri
pasiati, pijate. Nocoguini nopénabentai-
guéri ira caranténguitsi aisa inganquima
pibiaca obiro. 15(Teco onganinate
nopasitacarico naguireguite?

¢Piguisaneinquinanico obiro aroquenta
nacabintsaiguéri basini?”
16Nongomantaiguémi yaca quibatsica
iraegui imaintaigué imatsiguenga,
iraguibataiguéri Tosorintsi cara
Jonogaguitequé. Irari aguibataigacha
yaca quibatsica ingarantaigué canta.
Aintanta tojai matsiguenga icantaigabi-
tari Tosorintsi: “Pinguemisantina”,
carari arosataanti ira quemisantaiguéri.
Tojai quero iati Jonogaguitequé.

Mabataque icanque Jesos: “Nangamaque,
aisati nangabiritajima nantimaje”.
(Mr. 10.32-34; Ir. 18.31-34)

17 Aique idigué Jesos aisati irogomere
aiquero Jerosarénqué. Yaganéri
casiriconiati irogomere, icomantaigairi:

18-19_Yamai intsomaigue
Jerosarénqué. Naro paniacha
Jonogaguitequé, nomatsiguengatapé
cara nibogué yaca quibatsica. Iroro
canténguicha cara Jerosarénqué
irdgaiguéna itingomipague saseriroti
aisati iraegui ogomeantiro isanguenare
Moisés. Ingantaiguéri ira Iromasati:

“Paguiri Jesos, poguiri tenta ingomeite”.

Irisérontaiguéna, iripasataiguéna,
iribéquégotaiguéna corosiqué carari
ongaraque maba cataguiteri
nangabiritanaima nanganiatae.

Piatasiqueri Jesos iina Sebereo.
(Mr. 10.35-45)

20 Aique piatasiqueri Ira Jesos iina
Sebereo, otsibatapari otomi, Joan aisati
Santiago. Pobaticagueritotasipari
ocampéri:

—Nocoguini ping4bintsena.

21Yosamitobéro:

—¢Pairo pininti?

Potabitapéri:

—Aiquenta, cara pigaanté
pigdantanequé, nocoque irisobicomo-
quimi notomi, paniro pobacosonoriqué,

ira basini pomatepacoqué. Iromitocotai-
guemita cara pintingomibintanque.
22]cabéro Jesos tsinane aisati otomi:

—Te pigbte pairoraca pomanaquina.
Aiquenta natsipiriaque tojai. ¢{Teco
pintsorogue cara pitsipiriaigué obiro?

Yotabitanéri Santiago aisati Joan:

—Teni nontsorogue, nangantaiguéro
naro.

23Aro icanqueri Jesos:

—Aisonori pitsipiriaigué, carari quero
nopimiro cara pisobicomoquina
aiquenta. Paniro Pabati périne pairiraca
tsipaquinane Naro cara nagéanteé.

24Jquemaiguéri basini irogomere
icarati 10. Aro iguisaneintobiqueri ira
Santiago aisati Joan, aroquenta
icogabeca pitirooti irobataiguérime.

25Triro canténguicha Jesos
icaimaiguéri irogomerejegui,
icantaiguéri:

—Pigéigué ira itingomipague
basiniati matsiguenga cagari jorio
yametaiga imerataigari imatsiguenga.
26Carari quero aisati picantaigari
ibegaiga iriro. Pinintaiguéca
piguibatima obiati, pomitocotaigueri
pomatsiguenga pingabintsaguetaigueri,
quero pimeratari. 2?Pomitocotaigueri
pomatsiguenga pairoraca ininti.
Pingantimari ibega iromerataga.
28Nopaniaca Jonogaguitequé,
nomatsiguengatapé arota nomitocotai-
gueri matsiguenga, quero nimeratari.
Aisati nipocasique nangamobitaiguéri
antagaisati matsiguenga arota
iragabisaicotajiri Tosorintsi cara
inguemisantaiguéna Naro.

Jesos yogaguibegajiri pite comarajari.
(Mt. 9.27-31; Mr. 10.46-52; Ir. 18.35-43)

29Cara yaretaiga Jesos aisati
irogomere Jericoqué. Cara
yogagaiganaca, yoguiataiganaqueri
abatsiqué tojai matsiguenga. 3°Ainta

isobicaigasegui pite comarajari
onamiqué abatsi. Icomantaiguéri iriro:

—Coraque Jesos.

Aro icaibaitané pitirooti:

—iNatingomi, Obiro imatsiguenga
David! iPingantaneintégotaiguena!

31Aro iguisatsataigabaqueri ira
botoitaigacha icanqueri:

—iPomairetaigue!

Aiquero idigué icaimasantaiganaque:

—iNatingomi, pingantaneintégotina
Obironta imatsiguenga David!

32]quemaigapéri Jesos, yaratingopé,
icaimagantéri, icanqueri:

—¢Pairo picogaigué nanganquemi?

33Yotabitaiguéri pitirooti:

—Natingomi, nanintaiguini
piniacagajina.

34Aro icantaneintégotaigapéri Jesos,
yotsagataiguéri iroquiqué. Aito cara
inianai aisati. Aro yoguiataiganaqueri
ira Jesos.

Icanaque Jesos Jerosarénqueé.
(Mr. 11.1-11; Ir. 19.28-40; Jn. 12.12-19)
2 1 1Aro yaretaigacaro poeboro
jitacha Betajajé Jesos aisati
irogomerejegui. Piné Betajajé osobiqué
oguitoja jitacha Olibos ora oguitoja
catingasatiqué Jerosarén. Aro Jesos
igdqueri pite irogomere, 2icanqueri:
—Pijéigue catingasati poeboroqué.
Cara, piniaquero tsinane boro
otsatocotaga, otsibatari itiomijani.
Pintsaicotiro pomapéro yaca. 3Aintaca
matsiguenga irosomitobémica: “¢Pairo
pitsaicobiritiro boro?” aro pinganéri:
“Icoguironi Atingomi”. Aro inganquemi:
“Paganéro”.
4Icanque Jesos negaca cara
imoncaraquero ora isanguenatocoqueri
jirai comantantatsiri jitacha Sacarias.
Isanguenaque:
5 Pingomantiri Jerosaresati: “Coraque
Pitingomi. Iriro caninarisonori,

quero iquenga Iriati. Iqueicotana-

cari itiomijani boro”.
6Aique iaque pite irogomere,
7yamapéneri ira pite boro, antiasiporo
aisati itiomijani. Yoguéneri iguitsagare-
pague imiticaraqué, aro iqueicotanacari
Jesos. 8Ainta inaigasegui tojai
matsiguenga yoguiaiguéri Jesos.
Yogaguetaiguéneri iguitsagarepague
cara abatsiqué arota iragaticanéro boro.
Aisati yogaguetaiguéneri otiomijani
otsego anchato aisa icanta icantaigaba-
quineri itingomi. °Tbataiganaqueri tojai
matsiguenga aisati yoguiataiganaqueri
tojai. Icaimaiganaque:

—Ainta Agabisaicoontatsiri,
imatsiguenga David. Intsome
antingomintobémari. Intsome
aniacaninatobéri. Igaqueri Tosorintsi
aroquenta iniacaninatéri Iriro. Caninari
Tosorintsi jonoquénintaberi.

10Aro icanaque Jesos cara Jerosarénqueé.
Iquenganeintasantégotobacari
Jerosaresati, yosaminatobagaiganaca:

—¢Pairi ica?

1Yotabitaiguéri basini:

—Irianti Jesos Nasaresati. Ipaniaca
toonqué cara Garireaqué. Iriro
comantantatsiri Ira igdque Tosorintsi.

Jesos ijocaigapéri ira pimantaguetatsiri
cara oquibequé pongotsi irasi Tosorintsi.
(Mr. 11.15-19; Ir. 19.45-48; Jn. 2.13-22)

12Aro icanaque Jesos cara oquibequé
pongotsi irasi Tosorintsi, iguisaigapéri
antagaisati ira manantatsiri aisati ira
pimantatsiri, ijocaigapéri sotoqué. Aisa
icanqueri ira campiatiri quirequi aisati
ira pimantiri paroma; yotéatapéri
imesanepague aisati irisobicomento-
pague. 13Icantaiguéri:
—Ocanti Sanguenari:
Icanque Tosorintsi: “Caninataque
pomanocotaiguena yaca
nobangoqué”.

Carari obirojegui te pomanocotiri,
iroonti picositapinintaigabaqueri ira
bocaigatsi iromanocotaigapéri Tosorintsi.
14Aique ipocasitaiguéri Jesos tojai
comarajari aisati tojai carancaratatsiri.
Yoguibegaigabaqueri. 15Cara iniaiguéri
itingomi saserirotipague aisati ira
ogomeantiro isanguenare Moisés,
iguisaneintaiganaqueri Ira Jesos,
aroquenta itasorintsitagueque Iriro.
Aisati Iriro icaimégotaiguéri janequi
cara oquibequé pongotsi, icantaigué:

—iIntsome antingomintaiguemari
imatsiguenga David!

Aro iguisaneintasantaigaca saseriroti,
icantaiguéri:

16—¢Piquemaqueroco oca icantocotai-
guémi janequi? Te onganinate
ijitaiguémi Itingomi.

Yotabitanéri Jesos:

—Jee, naquemaiguéri. Teco pinibatiro
Sanguenari ora cantatsi:

Intingomintaiguémari Ira Quirisito
janequi aisati tsorori janequi ira
tsotatsi. Irinibacaninataigaba-
queri.

17 Aro idigué Jesos aisati irogomere,
idiganaque cara Betaniaqué cara
isamaigapé. Ora Betania iroonti poeboro
otiomijani.

Jesos yogasiguiriquéro iguera.
(Mr. 11.12-14, 20-26)

18Cara oquétaguetanai ipigaigaa Jesos
aisati irogomere aiquero Jerosarénqué.
Cara abatsiqué itasegué Jesos. 19Cara
onamiqué abatsi iniopéro panguirintsi
jitacha iguera. I&tasiquero. Icogabecaro
ojito, carari te ine, iroonti osi. Icampé:

—~Querota basini pinai ojito oca
igueraca.

Aito cara pisiguiricané iguera,
ocamaque.

20Tniaiguéro irogomere, iquenganein-
taigacaro, yosamitaiguéri Ira Jesos:

—¢Ati ocanca pisiguiricasitaca iguera
omanapague?

21Yotabitaiguéri Jesos:

—Nacantasantaiguémini, aroca
pinguemisanqueri Tosorintsi,
pingantaiguéro aisa nacanta nacanquero
iguera. Aisati pinganquerica Pabati:
“Pigaganénaro oca oguitojaca, pijoquiro
cara angaarequé”, aro inganquimiro.
Carari quero pitsoinguiri. 22Aisatica
pinguemisanqueri, inganquimiro
pairoraca pomanocoqueri.

Yosamitaiguéri Jesos joriojegui:
“¢Pairi agaquemi?”
(Mr. 11.27-33; Ir. 20.1-8)

23Aitosati icanaque Jesos cara
oquibequé pongotsi irasi Tosorintsi.
Iroontita yogomeantasegui, aro itasitai-
guéri itingomipague saseriroti aisati
irapague ogomeantiro isanguenare
Moisés, yosamitaiguéri:

—¢Pairi agdquemi cara pijocaiguéri
pimantaigatsiri? ¢Pairi oguémi cara
pijica itingomi?

24Yotabitaiguéri Jesos:

—Aisati Naro, patiro nosamitaiguémi;
aroca potabitaiguéna, aisati
nongomantaiguémi pairi agaquena
Naro. 25¢Pairi agaqueri Joan cara
ibaotisataiguéri tojai omatsiguenga?
¢{Iriroco agaqueri Tosorintsi? éIraco
agaqueri matsiguenga?

Icantobagaiganaca jorio:

—Anganquerica: “Igaqueri
Tosorintsi”, aro ingancai: “¢Pairo te
pinguemisantobitaigueri Joan?”
26Carari aroca anganqueri: “Igaqueri
matsiguenga”, aro inguisaigacai
omatsiguengapague ijitaiguénta cara
igdqueri Joan Tosorintsi cara
ingomantagueque.

27 Aro yotabitaiguéri:

—Teni nogdigue pairi agaqueri.

Icanqueri Jesos:

—Aisati Naro, quero nocomantimi
pairiraca agdquena nangantaguete
ocapague piniaiguéca.

Ira saserirotipague aisati icantari ibega

oboina te iriatsatiri iriri.

28 Ajsati icantaiguéri Jesos:

—Yamai nongomantaiguémiro
quingabaguirentsi: ainta sérari aisati
piteni itomi. Igadqueri itomi obatatsiri:
“Notomi, pijate yamai pintarobacaate
cara obasiqué”. 29Yotabitanéri: “Quero
nantiro”, carari iquianca, aique idque
itarobacaapé. 30Aisati igdqueri basini
itomi: “Notomi, pijate yamai pinte cara
obasiqué”. Yotabitanéri: “Aro, Apa,
najaque”. Carari te iridtsatiri. 3'Yamai
nosamitaiguémi: ¢Pairi antasanténeri
iriri ora icocaqueri?

Yotabitaiguéri:

—Ira obatatsi, aroquenta
itarobacaaque obasiqué.

Aro icantaiguéri Jesos:

—Nangantasantaiguimini oca:
irobataiguémi iridigué Jonogaguitequé ira
coigotantatsi quirequi aisati ora
antapinintaguetiri sérari cagari ojime.
32Ipoque Joan baotisatantatsiri,
icomantapémi ati pingantaiguéma cara
pinganinataigué, carari te pinguemisanto-
béri. Irianti quemisantaiguéri ira
coigotantineri Iromasati piguireguite, aisati
oquemisanqueri tsinanepague antaguetai-
guiri sérari cagari ojime. Icantaigaa
yacaqueroca cara iridigué Jonogaguitequé,
carari te pomasiniatitima obiro, te
piganinataiguema, quero piti jonoqué.

Jesos icomantégotéri ira
omisantiro obasi.
(Mr. 12.1-12; Ir. 20.9-19)

33 Aisati icantaiguéri Jesos:

—Aiti basini nosiacagantémiro:
pinguemaigabaquero. Ainta sérari
panguiquero obasi. Yotanquero. Aisati

iquiaque omoro cara iragaticaguitéro
oguitso aisati ora irdgantémaro oja.
Aisati yobetsiquéro pongotsi
oquibiantsa jonoqué ora iranetsanti-
maro. Aro yogaiguéri omisantineri
irobasite, aique idque jaanta basiniqué
quibatsi. 3#Cara omoncaraca cataguiteri
cara oragatané oguitso, igatabecari
iromeraro: “Pijaigue, pingampéri ira
omisantinaro nobasite imagantaigue-
naro nasiati”. Aro idigabitaca. 35Carari
ira omisantiro iniaigabaqueri,
yagaigabaqueri. Paniro ipasataiguéri,
basini yogamagaiguéri, basini
ibasegaiguéri mopéqué yoguipigabita-
cari. 36Ira casintaro igataigabitacari
basini iromeraro tojai. Aitosati
icantaigabaqueri. 37 Aique iquengasére-
taca ira casintaro: “Yamai nagaqueri
notomi. Iraniacaninataigabaqueri iriro”.
Aro igaqueri itomi. 38Irari omisantineri
irobasite iniobéri itomi inibatobaganaca:
“Coraque itomi casintaro. Cara
ingamaquenica iriri, iriroquerai
4gairone obasi. Intsome 6gaigabaqueri,
aguero obasi asintaigaimaro eiroquerai”.
39Aro yagaigabaqueri, yaganéri sotoqué
obasi, yogamagaigabaqueri. 4°Cara
iribocapé ira casintaro obasi, ¢Pairo
inganqueri iraegui omisantaiguineri?

#“1Yotabitaiguéri saseriroti:

—Cara iriboque, iragaigapéri ira
catsimari omisantatsiri, iratsipiriaca-
queri, ir6gaigapéri. Aique irogaiguéri
basini omisantineri irobasite, irianti
caninari, ira pagantirine iraisati oja oba.

42Aro icantaiguéri Jesos:

—Teco pinibataiguero ora Sanguenari
ocanti:

Jirai itsoingaiguéro mopé ira
obetsiquirori mopépongo,
ijoquero tenta irogbiguero cara
icoiguéro Tosorintsi iroonti
otingomi mopé, otingomi
pongotsi, cantaca otingomipoa.

Carari yagairo ora mopé,
itingomiantacaro pongotsi.
Icaninabenquero Atingomi,
iniacaninatéro, icantacagajiri
matsiguenga cara irogajiro
otingomi mopé. Aisati
naquenganeintasantéro naroegui.
43Iroro nocomantaguétaiguémi: quero
piniaiguiri Tosorintsi cara igdanti.
Irianti jaiguénguitsine Iriroqué basiniati
matsiguenga ira quemisanquerine
intingomintaiguémari Tosorintsi.
44Pairiraca pariaquenguitsine yaca
mopéca iricarapé itonguiqué; pairiraca
otsinaque oca mopéca onganqueri
cantaca pibega pojongabatsari. Naanti
osigaro ora mopé otingomi
nacantocotaiguémiro; queroca pigétina,
pitsipiriaque; queroca piquemisantina,
pijadque Sharincabeniqué. Pairiraca
cométobénane iripoguiriaquengani.
45Aro iquemaigabaqueri Ira Jesos
itingomi saseriroti aisati ira
ogomeantiro Sanguenari, igbigué cara
Jesos iquenguitsatocotaiguiri irirojegui.
46Jguisaneintaigabitacari, icogaigabitaca
irdcagantérime, carari yomitsorogai-
guéri matsiguenga igbéiguénta
matsiguenga cara aisonori Jesos
icomantégotéri Tosorintsi.

Jesos icomantégotéri ira cajemaiguéri
imatsiguenga cara irdganté itomi.
(Ir. 14.15-24)

2 2 1Aisati icanque Jesos oca
quingabaguirentsica.
2—Nongomantaiguémi ati ocanta cara
itingomibintanti Tosorintsi. Ainta
itingomi yobetsiquéneri itomi cara
irdquero iina. Icaimaiguéri tojai
matsiguenga. 3Igatabecari iromeraro,
icaimagantaigabitacari igaimanejegui,
carari te iribocaigue. #Aisati igatabetajari
basini iromeraro icantaiguéri: “Pingantiri
nagaimane: ‘Aroque pobetsicaca

antagaisati. Yogaiguéri ibaacate aisati
iroishate aneri. Popogopé pinganinasére-
taigapé’”. 5Carari te inguemaigabaqueri.
T4igué atiraca. Iaque paniro cara
iritoganequé, idque basini cara
imimantagueanté. ®Ainta basini 4gobéri
iragatane icantaigabaqueri catsimari.
Aisati yogamagaigabaqueri basini
iragitane. 7Cara igbque itingomi,
iguisanaca, igataiguéri isoraroteegui
iboeborotequé. Yogamagaigapéri ira
igaimane, aique itagaigapéro
ibangopague. 8Aique icanqueri iromeraro
itingomi: “Aroque nobetsiqué omagaro,
carari te ingomeite nagaimanejegui, te
iriboque. °Pijdigue cara abatsipaguequé,
pingaimiri matsiguengajegui, pingantiri:
‘Pijaigue ibangoqué atingomi,
pinganinaséretégotineri itomi
aguénguitsine iina’”. 1°Aique idigué
iromeraropague, icaimaguequeri
imatsiguengajegui. Yapatoitaigaca tojai,
caninari aisati ira te inganinate.
Iagaigaparo pongotsi. 11Aro idque
itingomi cara irobetsataiguémari ira
bocaigatsi. Iniopéri paniro sérari ira te
ingue caninaro iguitsagare.
12Yosamitapéri: “Nomatsiguenga,
nopaguetaiguéri nagaimane caninaro
quitsagarintsipague arota pinguitsaga-
tima caninasati. ¢Pairo te pinguitsagabiri-
tima obiro?” Te irotopitiri. 13Aro
icanqueri iromeraro: “Piguéshotiri
ibacoqué aisati iguitiqué, pomisotoguiri
sotoqué cara tsitiniriqué. Cara,
iraraquima aisati iratsitsiaguitetané”.
14Pinguemina: ainta tojai icaimaigabita
Tosorintsi carari te inguemisantiri;
arosataanti ira icoigaigueé.

Yogomequeri bariseo Jesos cara
inganquineri itingomi ora icoicoqueri.
(Mr. 12.13-17; Ir. 20.19-26)

15Aique idigué bariseoegui,
yosamitobagaigaca:

—¢Pairo anganqueri Ira Jesos
aniantimari? Aroca angantacaqueri ora
te onganinate, aro cara anguiséri.

16 Aro igataiguéri irogomere aisati ira
aguiataiguiri Eroris. Idigué icantaigapéri
Ira Jesos:

—Ogomeantatsiri, nigdigué aisonori
pogomeantiro Irinibare Tosorintsi, aisati
poniaguinaro catingasati atiraca
ongantima naretaiguémari Tosorintsi.
Te pintsoroguiri pairiraca. 17 Yamai
pingomantina pairoraca piquianca
Obiro: {Caninataqueco oméri Sésar
aguireguite? ¢Teco onganinate
omagantéri cobeingari cara Iromaqué?

18[gdque Jesos cara icogaigabitaca
iromatobitirime, irantacaguiri ora te
ongomeite. Yosamitaigabaqueri:

—¢Pairo picogobiti pomatobitina? Te
pinganinate. 1°Poniaguinari quirequi ira
pipénabentiri Iromasati.

Aro yamaigapéneri quirequi, ira
jitacha tenario.

20Yosamitéri Jesos:

—¢Pairi casintaro oca irosiacagomen-
toca? ¢Pairi ijita sanguenatégoténguicha
yaca tenarioica, iroonti iripajiro?

21Yotabitanéri:

—Iroonti irasi Sésar nogobeingarite.

—Icantaiguéri Jesos:

—Aro, pomaigueri Sésar ira
icoicoquemi, aisati pomaigueri Tosorintsi
ora iraisati, ora icocaquemi Iriro.

22]quemaiguéri, iquenganeintasantai-
ganaca. Aique idigué, ijocaiganaqueri.

Icantaiguéri saroseo Jesos: “Aisonori
angabiritajima”.
(Mr. 12.18-27; Ir. 20.27-40)

23Trooti cataguiteri idtasitaiguéri Jesos
saroseopague, ira ijitasitaiga cara quero
icabiritaja igamagaegui. Aro
yosamitaigapéri:

24_(QOgomeantatsiri, jirai
isanguenaque Moisés:

Aintaca sérari, carari te irine itomi,
aique ingamaqueca, caninataque
ireinti iragajiro iina; aroca
ontsomaaque itomi, irianti
irosiguéma itomi ireintitomaco.

25 Jirai ainta naroeguiqué poro sérari,
aisati ireinti icarati 6. Yagabitaro iina,
carari te irine itomi. Aique icamaque iriro.
Aro iina yégairo ireinti. 26Aisati icamaque
iriro, te irine itomi. Aisati icantaigaca
ireintiegui yagaigabitaro tsinane
icamaigué omagaro, teni irinémate itomi.
27 Aique ocamaque tsinane aisati. 28Cara
ingabiritaigaima, ¢Pairi 4gairone? Pinetse,
ijinantaigabitaro antagaisati ireintiegui.

29 Aro yotabitanéri Jesos:

—Tojai pamatobitaigaca obiatiegui
tenta pigdiguero Sanguenari, teatisati
pigbiguero itasorintsite irasi Tosorintsi.

30 Aisonori cara angabiritajima,
antimaigae, quero agai ajina. Antagaisati
ira cabiritajachane ingantaiguémari ibega
ironomire Tosorintsi: quero yagai iina.
31Ingabiritaiguéma omagaro camaigatsiri.
¢Teco pinibatiro ora icanti Tosorintsi jirai?
Icanque:

32 Naro Tosorintsi. Iquemisantina
Abaram. Iquemisantina Isac.
Iquemisantina Jacob.

Te ingante: “Iquemisantabequina”.
Aroca iquemisanquerini Tosorintsi
Abaram, ainta icaniati Abaram. Aisati
caniari Isac aisati Jacob. Tosorintsi
Irianti Itosorintsite ira caniatatsi.

33Cara iquemaigabaqueri tojai
matsiguenga, iquenganeintaigaca. Icanque:

—Caninasati yogomeanti Jesos.

Icomantégotéro Jesos ora obatatsi ora
icocaqueri Tosorintsi.
(Mr. 12.28-34)

34Ira bariseo iquemocotaiguéri
saroseo, cara caninasati yotabitaigana-
queri saroseopague Jesos yoguimairen-
queri. Iroro itsorogaiganaque saroseo

cara iraniantaiguémari aisati. Aro
ipocasitaiguéri Jesos bariseopague.
35]cogaigabitaca iramasitacaguimarime
Jesos irinibarequé. Ainta paniro bariseo
ogomeantiro Sanguenari, yosamitéri
iriro:

36_—QOgomeantatsiri, aiti tojai
pogometaguequina Sanguenari. ¢Pairo
obatatsi ora anguemisanque?

37Yotabitanéri Jesos:

—Pinintasantiri Atingomi, Irironta
Pitosorintsite pomaséretasanti-
mari obiati, pérosati
pinguengueri, pinguemisantasan-
tiri.

38Qcari oca iroro obatatsi cara
Sanguenariqué. 3°Ora otsibata, ocanti
negaca:

Pinintiri pitimanamitane pibega
cara pininta obiati.

40 Aroca pingantaiguéro oca, aro
pomoncarataiguéro antagaisati
isanguenare Moisés aisati omagaro
isanguenataigué comantantatsiripague.

Quirisito imatsiguenga David.
(Mr. 12.35-37; Ir. 20.41-44)

41Cara pérosati yapatoitaigasega
bariseopague, yosamitaiguéri Jesos:

42 ¢Pairo piquengaséretégotacari
Quirisito? ¢Pairi imatsiguengataca?

Yotabitaiganaqueri bariseo:

—Iriro matsiguengatacari David.

43Jcantaiguéri Jesos:

—Jirai Isére Tosorintsi osanguenata-
caqueri ira David; ijiqueri Quirisito
“Natingomi”. Isanguenaque David:

44Tra Tosorintsi icanqueri Natingomi:

“Pisobigue yaca nobacosonori-
quéca. Pintsibatina nagdantomen-
toqué irooti cara nagabeiri
antagaisati ira quisaiguémi,
irajitaiguémi Itingomi”.
45Triroca Quirisito Itingomi David,
¢Pairo pijitobitaiguéri Iriro

imatsiguenga David? ¢Pairo te
pijitobitaigueri Pitingomi obirojegui
aisati?

46 Aro Jesos yoguimairentasantaiguéri
bariseo irooti cara te pairi otabitirine.
Itsorogaiganaque aro te irosomitaigairi
aisati.

Jesos yogometaiguéri matsiguenga ati
icantaiga ira ogomeantiro Sanguenari
aisati bariseoegui.

(Mr. 12.38-39; Ir. 11.42-46; 20.45-46)

2 3 1Aique icantaiguéri Jesos ira
imatsiguengajegui aisati ira

irogomere.

2—Iraegui ogomeantiro Sanguenari
aisati ira bariseoegui ijitasitaigabita
aisati icantaigari Moisés: yogomeanta-
guequero isanguenare Moisés.
3Caninataque pingantaiguero ora
yogometaiguémi, carari quero
poguiatiri aroquenta icantasitaigacaro
irinibare, tenta ingantiro iriati ora
icomantaigabitémira. 4Tojai
yobomirintsitaiguémi cara picanquero
ora yogometaiguémi, carari te
iromitocotématimi iriati. >Antagaisati
icantagueti iriro, icantasitaigaro arota
iraniacaninataigueri imatsiguenga.
Yogasitaro arosata Sanguenari cara
ichotaiqué aisati ibacoqué. Aisati
yobetsicasitaigacaro oquibesonori
ogarasiqué iguitsagarepague arota
iraniacaninataigueri matsiguenga,
ingantocotaigueri: “Caninari bariseo
aisati ira ogomeantiro isanguenare
Moisés, iquemisantasantaiguéro”.
6Aisati cara yapaigui icogasantaigué
intsibataiguémari itingomipague, aisati
cara yapatotaiga jorio icogasanti
irisobicomento caninaro. 7Icogasantai-
gué irobetsataiguemari matsiguenga-
jegui cara opimantagani pairoraca,
irobetsataiguemari: “Ogometinari”.
8Carari obiro, quero picantari. Quero

picogui irajitimi “Ogometinari”,
panironta ogometimiri, Naanti. Aisati
picantobagaiga, pijitobagaiganaca:
“Nopiguemisantane”. Aisati yaca
quibatsica, quero pijitasitari piri
pairiraca, panironta Piri ini cara
Jonogaguitequé. 19Querootisati
pinintacaguiri irajitimi “Natingomi”,
panironta Pitingomi, Irianti Quirisito.
11pingoqueca pintingomintima, aro
caninataque pobatacaguiri ira
basinipague, pomitocotaigueri iriro.
12Pairiraca quingachane caninari,
irajiquima obatatsi, aro Tosorintsi
iraguipasiguitéri, inganqueri
carantatsiri. Aisati ira carantatsi,
inganqueri obatacagantatsiri cara
inguemisantasantéri imatsiguenga.

Jesos isintsitsataiguéri ira ogomeantiro
isanguenare Moisés aisati bariseo.
(Mr. 12.40; Ir. 11.37-48; 20.47)

13]cantaiguéri Jesos:

—Obirojegui ogomeantiro Sanguenari
aisati obirojegui bariseo, tojai
ingasitigataiguémi Tosorintsi tenta
pinintacaguiri pairiraca iraretima cara
iragdantanequé Tosorintsi, teatisati
pijaigue obiro. 14Tojai pamatobianti.
Aisati tojai ingasitigataiguémi Tosorintsi
aroquenta pagabitsaquero obango
ogamaimentaga iroontita pamanocota-
santasitari Tosorintsi arota iraniacanina-
taiguemi pomatsiguenga. Tojai
iratsipiriacagaiguémi. 15Tojai ingasitiga-
taiguémi. Popomirintsibentaigari basini,
pogometaguetaiguéri cara
iromatobianté aisa ingantaiguémi
pibega obiro. Yabisanaquemi iriro.
Pamanocotasitaigari Tosorintsi obiro,
carari te pingantiro caninaro; aisati
yamanocotasantasitaigari pogomere,
teatisati ingantiro caninaro. Aisa
icantimi, icanquero ora iridtanquima
Sharincabeniqué. 6Ingasitigataiguémi

obirojegui. Aisa pingantimari ibega
comarajari oniagasitari imatsiguenga
comarajari negaraca pini abatsi.
Picantasitaro: “Aroca inganque poro,
‘Iroontita piné ibango Tosorintsi,
pigbontimaro quero namatobitimi’, aro
caninasati yamatobianté. Carari aroca
inganque, ‘Iroontita iné oro cara
ibangoqué Tosorintsi, pigbontimaro
quero namatobitimi’, aro aisonori
iromoncaraquero irinibare”. 17 ¢Pairo
picantobitaiga negaca? Te pininte
pigbigue ora caninari. Ora ibango
Tosorintsi ocaninatasanti, aisati ira oro
caninari aroquenta poganinatéri ibango
Tosorintsi. 18Aisati picantasitaro: “Aroca
inganque matsiguenga, ‘Iroontita piné
cara ataganténeri Tosorintsi obira,
pigbontimaro quero namatobitimi’, aro
caninasati yamatobianté. Carari aroca
inganque, ‘Cara ini obira omapéneri
Tosorintsi arota ataquineri, aro
pigbéontimaro quero namatobitimi’, aro
aisonori imoncaraquero irinibare”.
19¢Pairo picantobitaiga negaca? Te
pininte pigdigue ora caninaro.
Ocaninatasanti ora ataganténeri
Tosorintsi ibatsa obira. Aisati icaninati
ibatsa aroquenta poganinatéri ora
atagantineri. 20-22Pinetsaigue. Tojai
picantaigué: “¢Teco ine atagantineri
Tosorintsi aisati ora inatsi jonoica?”
“¢{Teco ine ibango Tosorintsi aisati Iriro
tsomaguira?” “éTeco ine Jonogaguite
aisati Iriro sobicatsi cara iragdantomen-
toqué?” Picantasitaro pairorapagueraca
pijitasita caninataque pomatobitaigueri
pomatsiguenga. Pijitasita ¢Teco intime
Tosorintsi? Aisonori itimi, igdque ora
picantagueti, ingasitigataiguémi.
230birojegui ogomeantiro isanguenare
Moisés aisati obirojegui bariseo,
ingasitigataiguémi Tosorintsi
pamatobiantinta. Pinetse: picantaguetai-
gabitacari. Aroca pagué quirequi 10, aro

pomabaqueri paniro irasi Tosorintsi.
Aroca pagué 10 osi pobanguirepague,
aro pomabitémari patiro osi. Carari te
pinguengaiguero ora icocagasantaigabi-
timi Tosorintsi: icogabeca pintimeme
caninasati, icogabeca pingantaneintégo-
tirime pomatsiguenga pingabintserime,
icogabeca pinguemisantirime aisati
pomoncaratirome pinibare.
Caninataqueme pingantaiguerome
antagaisati ocapague; aique aroca pagué
pairoraca ocarati 10, patiro poméri
Tosorintsi. 24Te pigétémataigue, carari
picogabeca pogometaiguerime
matsiguenga Irinibare Tosorintsi.
Aisonori tojai popomirintsitasantabita-
caro ora cagaro icocaquimi Tosorintsi,
iroro canténguicha te pinguengatéma-
taigueri ora icocagabequimi.
25Ingasitigataiguémi obirojegui
Tosorintsi tojainta pamatobianti.
Piquibasantéro pitasane otisitaqué,
carari te pinguibatetiro tsomaguitinina;
cara osititeti. Aisa picanta obiro,
poganinatasita arota iraniacaninatai-
guemi matsiguenga, carari te piganinasé
retima pisérequé. Pérosati picositanti
aisati pamatobianti. 26Te pigdigue.
Aisati picantari ira te iranee. Obitsita
quibatequerone tsomaguite, aique quero
oquebatsitaji otisitaqué. Aroca
piganinaséretéma, aro iraniacaninatémi
aisonori matsiguenga. 2”Obirojegui,
bariseo aisati ogomeantiro isanguenare
Moisés, ingasitigataiguémi Tosorintsi
pamatobiantinta. Aisati picantaro
yogantari camatsirini, ibotsotiro catari.
Ocaninatabitaca sotoquéranti carari
tsomagui quimingaro isititi, jagaca
itonguiporoqui. 28Iniacaninatabitacaro
matsiguenga ora picantagueti carari te
pinganinasérete: tojai pamatobianti
aisati tojai pintapinintiro ora te
ongomeite. 29-30Ingasitigataiguémi
Tosorintsi tojainta pamatobianti

obirojegui. Jiraisonori pomatsiguenga
6gaiguéri ira comantabitari Irinibare
Tosorintsi, Ira caninari. Yamai
pobetsicaiguéro pongotsipague
pinguengantémari comantantatsiri.
Aisati picantasitaiga obirojegui:
“Nantimeme naati jirai, quero
néguirime, quero nacantarime
nomatsiguenga 6gueri”. 31Picanque:
“Nomatsiguengatacari jirainisati”.
Aisonori picantaigué, irootisatinta
pintaigué cantacha irasi jirainisati.
32Aisati posigari pomatsiguenga jirai,
obirojegui 6gueri aisati. Ora iparintaca
jirai, picantaigué obiro yamai.
33Pjcantaigari marangue; pamasiqueri
ira basini. Picantaguetasanoti tojaipague
ora te onganinate, te pinganinatéma-
taigue. ¢Pijiqueco quero pidigui
Sharincabeniqué? Aisonori pijaigué
canta.

Icomantéri Jesos: “Ingasitigataiguémi
Tosorintsi”.
(Ir. 11.49-54; 13.34-35)

34Pérosati icanque Jesos:

—Aiquenta nagdquemiri basini
comantantatsiri, ogétatsiri, aisati
ogomeantirone Irinibare Tosorintsi.
Nigétaiguémi, ainta ira pégagantaigué,
basini popéicotaiguéri, popasataiguéri
basini cara papatotaiga, aisati
pinguisaiguéri basini negaraca
iridtagueque. 35Ainta picantagueti,
picogaiguinta pigamagaigueri
antagaisati caninatatsiri. Jirai péguéri
Abel, aisati basini tojai. Aisati
pogamaguéri Sacarias, itomi Berequias,
iroontita iquemisantacagabecari
imatsiguenga cara ibangoqué Tosorintsi.
Pintimaigueme obirojegui jirai, aisati
péguérime. Pasi poguiro péganti. 36Aro
Tosorintsi ingasitigatéri omagaro ira
cogaigatsi iréguiri basini. Aisati
ingasitigatémi obirojeguinta 6gueri.



57

37Joo, obiro Jerosaresati. Tojai
pégapinintiri ira quinguitsatocotaigui-
miri Tosorintsi, aisati pobasiaqueri
mopéqué ira igdquemi. Aisa ocanta
tiapa omisantiri ojaniquite itiomijani,
ocabintsaiguéri, aisati nocogabeca Naro
nangantimaro, nangabintsaiguemime,
carari te pinintaigue pinguemisanto-
béna. 38Pijitasitaiga Jerosarén caninaro,
carari nojocanémi Naro, aisati
irojocanémi Pabati Tosorintsi quero
inomotajimi. 3°Quero piniaigaina aisati
irooti cara piniaigabaquina nopocaje
aisati nantingomibintaigapémi,
pingantocotaigabaquena: “Coraque Ira
igdque Atingomi. Icaninatasanti Iriro”.

Icanque Jesos: “Aiquenta
irogomeriguetéro ibango Tosorintsi”.
(Mr. 13.1-4; Ir. 21.5-7)

2 4 1Aique isotocané Jesos cara

ibangoqué Tosorintsi, idque.
Ipocasitaiguéri irogomere, ijigotaigué
neri ibango Tosorintsi aisati
pongotsipague otsibataro. 2Aro
icantaiguéri Jesos:

—¢Piniaigabitacaro ora
pongotsipague? Aisonori nongomantémi
oca: aiquenta irogomeriguetéro
antagaisati. Irogaguetajiro. Quero pini
yaca pite mopé otsibatobagaa.

3Aique idigué itonganaque oguitojaqué
jitacha Olibos. Isobigopé Jesos. Aro
comanoroni yosamitaigapéri irogomere:

—Pingomantina: ¢Ati ongantima cara
irogomeriguetéro orapague pongotsi?
¢Pairo ogbtacaquinane ati ongantima
cara popogopae? ¢Ati ongantima
omoncaraquima antagaisati oca
picantaiguénaca?

Icomantaiguéri Jesos: “Aiquenta
iribocaigué tojai matobiantatsiri”.
(Mr. 13.5-8; Ir. 21.8-11)

4Aique yotabitanéri Jesos:

—Arotasha pine quero yamatobitimi.
5Iribocaigué tojai, ingampé: “Naro
Quirisito”. Iromatobitaigapéri tojai
matsiguenga. Pinguemopiantérota
inganque: “Yomandatobacani canta”.
Inganque basini: “Aiquenta iromanéto-
baguima canta jaanta”. Carari quero
pogaséreta: tojai ir6gobaquima, carari
queroquerai omoncarata omagaro
nacantaiganaquemi. 7Aiquenta
inganquima matsiguenga inguisaigana-
queri basiniati matsiguenga, inguiségo-
tobagaiguéma ir6gobaquima. Aitosati
iritasegaigué tojaisonori matsiguenga.
Aisati ontojaiganaque janatigantsipague.
Tojai osebataguetanéma omagaroguite-
qué quibatsi. Iratsipiriaigué
matsiguengapague, 8iroro canténguicha
queroquerai yobomirintsitasantiri
matsiguengajegui. Aiquenta coraque
agabenisonori.

Tojai inguisaguetéri quemisantatsiri.
(Mt. 10.17-22; Mr. 13.9-13; Ir. 21.12-19)

9Aisati icomantaiguéri irogomere
Jesos:

—Aroca irog6igué matsiguenga
piquemisantaiguéna, ingantobitaigué
miro catsimari, irégarantaiganaquemi,
inguisaiganaquemi antagaisati
matsiguenga. 1°Ainta tojai irojocajiro
cara iquemisantabeca, aique
inguisaiguéri ira quemisantatsirisonori,
irdcagantaiguéri. 11Ingonijapé
tsoengantatsiri, ingantaigabitéma:
“Nanguemisantacagaiguémi”, carari
iromatobitaiguéri antagaisati
quemisantabetachari. 12Tojai
ingantaguequero te ongomeite, aisati
tojai irojocajiro cara inintobagaigaca.
13Carari nagabisaicotajiri antagaisati ira
quemisantaiguénane pérosati.
14pjjatagueque antagaisatiqué quibatsi,
pingomantaguetaigueri omagaro
matsiguenga oca Caninaro Nibarintsica,

cara nocogui intingomintaiguena; aique
omoncaraquima antagaisati oca
nacantaiguémica.

Aisati icanque Jesos: “Aiquenta
imomirintsitaigué Joreasati”,
(Mr. 13.14-18; Ir. 21.20-24)

15Aisati icomantanque Jesos:
—Jirai isanquenaque comantantatsiri
jitacha Daniel:

Aiquenta ingapé cara ibangoqué
Tosorintsi ira quimingarisonori
cantaguetasantatsi ora te
ongomeite, iraguimingatéro
antagaisati.

Pigbiguero Sanguenari. Cara
piniaiguérica ira nocomantégoti
yamaica inganaque ibangoqué
Tosorintsi, 1%aroca pitimi cara
Jerosarénqué pisigaiganaquima
otisipaguequé. 17 Aintabica obiro
jonoqué pobango, quero pidpanénti
tsomagui pagapanéntiro ora pasinta;
iroonti pisigasantanéma. 8Aroca piné
pitoganequé, quero pipigasitapanaan-
taro basini piguitsagare. 19Tojai
otsipiriaiganaquero tsinane ora
pénibatatsi aisati ora tsotagatsi
ojaniquite queronta pisigasantanaca.
20Pomanocotiri Tosorintsi arota quero
pisigaiga cataguiteriqué omarigantete-
tica angani, querootisati cara sabaroqué
cara pamagoriaigui.

Icanque Jesos: “Tojai iratsipiriaigué
antagaisati ira timaiganaquenguitsine”.
(Mr. 13.19-23; Ir. 17.22-24)

21 Aitosati icané Jesos:

—Aique tojai iratsipiriasantaigué
matsiguenga. Iratsipiriasanoigué abiséro
ora itsipiriaigué matsiguenga jiraisonori
irooti yamaica, aisati abiséro omagaro
inanénguitsine aiquenta. 22Aroca
ongosamanitanéme cara iratsipiriasanoi-
gué opoguiriaiguéri omagaro

matsiguenga ingamaque, carari
Tosorintsi ingdbintsaiguéri antagaisati
quemisanqueri iraegui icoigué, arota
quero ocosamaniti atsipiriagantsi.
23Aintaca paniro cantatsi: “Iriro
Quirisito Ica”, quero piquemisantiri.
Aisati inganquemica: “Intsome canta
Quirisitoqué”, querootisati poguiatiri.
24Coraque iribocapé tojai matobianta-
tsiri ingampémi: “Naro Quirisito”. Aisati
iribocapé basini inganque: “Naro
comantémirine Tosorintsi”. Tojai
iritosonganté, ingoque iromatobitaiguéri
tojai matsiguenga, carari quero
yamatobitiri ira quemisantasantatsi ira
icoigué Tosorintsi. 2’Piquemaquena
yamai nocomantaiguémi atiraca
ongantima aiquenta queroquerai ini.
26 Aroca inganquemi: “Ainta Quirisito
cara tera ontimingani”, quero
piquemisantiri. Aitosati, aroca
inganque: “Ainta tsomagui pongotsi”,
quero piquemisantiri. 2 Nopaniaca
Jonogaguitequé, nomatsiguengatapé.
Cara omabocapéi tegotsitanatsi
moretatsiri, osangueguitetanéro
omagaro jonoqué, aisa nangampaima
Naro cara nopogopae quibatsica.
Nomabocaigapairi, carari iraniaigaba-
quina antagaisati. 28Atiraca ini igamaga,
aito cara imarigasipéri tisoegui. Aisa
ocanta tojainta itsoinganti joriojegui,
iroro iribocasitaguétaiguéri tojai
matobiantatsiri.

Ati ingampaima cara iribocapae Jesos
aiquenta.
(Mr. 13.24-27; Ir. 21.25-28)

29 Aisati icomantaiguéri irogomere
Jesos:

—Aro tojai iratsipiriasantaigué
antagaisati matsiguenga, omomirintsito-
motaiguéri. Cara abisanaque
atsipiriagantsi, aique intsitinitané paba,
aisati quero iconijaguitetanai

manchacori. Aitosati imariaguepé
jonogasati, aisati osebatanéma omagaro
jonoqué. 3°Aique nongonijapé Naro
cara jonoqué, iragaséretocotaigabaquina
antagaisati tsoengatsiri. Iraniaigaba-
quina cara nopogopé mingoriqueé.
Nosangueguitetaigapéri nongobeingata-
sanotapé nagdantaiguéri omagaro Naro
paniacha Jonogaguitequé, nomatsigue-
ngatapé. 31 Aisati nagataigapéri
nonamireegui intiboté catsiguesonori
irapatoitaiguéri antagaisati quemisantai-
guéna iraegui igoigane Tosorintsi
atiraca itimagueti quibatsiqué.

Yosiacagantaiguéneri iguera Jesos.
(Mr. 13.28-31; Ir. 21.29-33)

32Aisati icantaiguéri irogomere Jesos:

—Yamai nosiacagantaiguémiro
anchato jitacha iguera: pinguengasan-
tiro. Cara iroraini otsego, ositanae osi,
aro pigoéigué pénibaque osariganaje.
33Aisa ocanta, cara piniaigabaquero oca
nacantaiguémica yamai, pigdigué
pénibaque orequima cataguiteriqué cara
nopogopae. 34Nanganquemi aisonori:
queroquerai icamaigui joriojegui
tsoengatsiri cara queroquerai
omoncarata oca nocomantaiguémica.
350meganéma omagaro ora inatsi
jonoqué aisati omeganéma oca
quibatsica, carari quero opega nasi
nanibare irooti cara omoncaraquima
omagaro ora nacantaiguémi.

Te ogétengani atiraca ongantima cara
iribocapae Jesos.
(Mr. 13.32; Ir. 17.26-30, 34-36)

36 Ajsati icanque Jesos:

—Te irogbte pairiraca atiraca
ongantima nopocaje Naro. Te irogdigue
ironomireegui Tosorintsi. Nipoque,
nomatsiguengatapé carari teatisati
nog6te Naro. Paniro igéti Pabati.

37-39 Jiraisonori, cara itimi Noé,

yapapinintaigu€ imatsiguenga,
isinguitapinintaigaca, ydgapinintaiguéro
iina, itimabeta aisa ocanta itimaigabi-
taca omatsiguenga yamai. Te
inguemisantaiguéro cara icamanaaigabi-
tacari Noé: “Coraque onangasanta-
péma”. Aro yotetanaca Noé pitotsiqué,
yasitocoqueri. Aique omabocaigacari
matsiguenga angani, ponangasantanaca,
pitsongaiguéri, itsiticaiganaque. Aitosati
inganquima yamai matsiguenga, atiraca
ongantima nopocaje Naro, quero
iquemisanti, nomabocaigapémari. Aique
iratsipiriaigué antagaisati tsoengatsiri.
40Aintaca piteni sérari cara togantsiqué,
paniro nadgané nantsibatanémari, irari
itsipa quero naganéri. 41 Aintaca pite
tsinane mitoquirori singui, ndganéro
paniro nantsibatanémaro, orari otsipa
quero naganéro.

Icanque Jesos: “Piguiaiguena”.
(Mr. 13.33-37; Ir. 12.41-48; 21.34-38)

42Pgrosati icanai Jesos:

—Piguiaiguena, pinguenguena, tenta
pigobigue atiraca ongantima cara
nopogopae. (Nomabocaigapémica?
43Aisa icanta casintaro pongotsi,
icositaguetiri. Aroca irogéqueme atiraca
ongantima iriboqué cosirinti,
ingaguitéme, quero inintacaguiri
icositiri. 4*Aisa nacanta Naro.
Pinguenguena piguiaiguena. Queroca
piquenguina, aro nopocaje
nomabocaigapémi. 45Pingantimari ibega
caninari iromeraro casintari, igétasanti,
igdanti basini iromeraro itsipa.
Icanqueri ibatorote: “Obiro,
pinganquineri basini arota popaaguiri
caninasati”. Aique idque. 4647 Aroca
iraniopéri iromeraro cantatsi caninasati,
aro ingampéri ibatorote: “Caninasati
picantaguetiro ora nococaquemi. Yamai
nocogui pomisantasantiro omagaro ora
nasinta, nigétinta yamai quero

pamatobianti”. Aro inganinaséreté
iromeraro. “8Carari quero picantari
ibega basini iromeraro te inguemisantiri
ira ibatorote, inganqueca: “Yamai
jataque ira meratinari, querojengari
ipigapaa omanapague”, 4%aro inguiséri
basini iromeraro itsipa, ingapojapinin-
tiri, irisinguitopiantéma. 5°Aro ira
ibatorote iromabocapémari iromeraro te
ingomeite, tenta iragueiri. 51Aro
ingasitigatapéri, iragdqueri intsibatai-
guémari matobiantatsiri. Canta,
iragaséretasantéma, iraraquima,
iratsitsiaguitetané. Quero picantari
ibega iriro, irari posiguima caninari
iromeraro quemisanqueri ibatorote.

Icomantégotiro Jesos 10 tsinane
terai dgante.

2 5 1Aisati basini icantaiguéri
irogomere Jesos:

—Yamai nosiacagantémiro aisati ati
ocanta iragdantane Tosorintsi. Aintaca
10 tsinane terai 4gante. Ocogaigué
otonguiboquimari ojime otsipa aisati
ontsibataiguémari cara jiesitaqué.
Aroque otsitinitané, aro 4ganéro
omicherotepague. 2Pabocorooti tsinane
ogotatsiri; ora basini pabocorooti te
ogoigue. 3Oraegui te ogéte paganéro
omicherote carari te 4gané oja ora
obotacagajimarone. 4Oraegui ogoétatsiri
péaganéro omicherote aisati pAgané oja
oboontaimaro. 3Tenta iriboque
omanapague ojime otsipa, opotsiquitai-
gué pisamaiganaque. ®Aro aganguite
oquemaigabaqueri icaimaigapéro:
“Coraque pijimetsari, pijate pitonguibo-
guintimari”. 7Omanapague ocaguitaiga-
naque 10 tsinane, pobetsicanéro
omicheroeguite. 8Aro ora te ogdte
ocantabecaro ogotatsiri pabocorooti:
“Pomabaquina arosata oja pasi;
otsibaqueca nomicherotepague”.
9Potabitaiguéro ogdtatsiri: “Quero.

Quero cotonguiboro oja naro aisati
obiro. Aroca nomémi naro, aisati
otsibacané nasi nomicherotepague.
Pijdigue pomanantanontima pasi obiro”.
10Troontita pidigue omanantaigué,
yareca ojime otsipa. Otsibataigacari
cara pongotsiqué iroro pabocorooti
tsinane ogdtatsiri aisati basini igaimane,
icaigapé yapaigapé. Yasitocoigaca
sitécoriqué. 11Aique paretaigapaa ora
tsinane te ogote, ocantaigabitapaari:
“Pisirenaro naro aisati, naniaigapaimi”.
12Carari yotabitobéro tsomagui: “Quero.
Teni nogdiguemi pairiraca obiro. Te
naninte popocasitina yaca”.
13pinguengaséretimaro oca nosiacagan-
témica. Pigamema, tenta pigéigue
atiraca ongantima cara nopigaima.

Icomantégotéri ira omitojaiguéneri
iguireguite casintari.
(Ir. 19.11-27)

14 Aitosati icanque Jesos:

—Aisati basini nosiacagantémiro ati
ocanta iragédantane Tosorintsi. Aisa
ocanta sérari jaténguitsine jaanta
basiniatiqué quibatsi: queroquerai iati
icaimaiguéri iromeraroegui,
icomantaiguéri: “Nanintini
pomisantinari naguireguite”.

15—Jcanqueri paniro: “Jerica
pabocorooti iguibe quirequi tojai
iripénaro. Pomisantinari”. Icanqueri
basini: “Jerica pite iguibe quirequi tojai
iripénaro. Pomisantinari”. Aisati
ipabaqueri basini iromeraro paniro
iguibe quirequi tojai iripénaro
iromisanquineri. Paniro ipéri tojai,
irironta ogétasantatsiri. Ira basini ipéri
arosata tenta irog6tasante. Aro
ipaguetanéri, aique idque canta jaanta
basiniqué quibatsi. 16Ira dguéri tojai
quirequi idque yamananté ipimanté.
Yomitojaigasanténeri iguireguite
ibatorote, icarati pabocorooti aisati.

17 Aisati itsipa aguéri pite idque,
yamananté, ipimanté, yomitojaigasanté
neri, yagué basini pite. 18Irari aguéri
paniro, idque iquiaquero omoro,
iménaquineri iguireguite ibatorote
quibatsiqué. 1°Aiquenta ipigapaa
ibatorote, icaimaigapéri iromeraro:
“Yamai pomapénari naguireguite”.
20Tpoque ira dguéri pabocorooti,
yamapé aisati basini pabacorooti,
icanqueri ibatorote: “Jerica piguireguite
popanaquina jirai. Namananté,
nopimanté tojai, aro nomitojaiguéri.
Jerica basini, aisati icarati pabocorooti”.
21Aro icanqueri ibatorote: “Caninataque
picantasantéro ora nococaquemi. Cani
nopanaquemiri arosata pomisanténari
caninasati, yamai nocogui pomisantinari
tojai basini. Aisati naninti tojai
pinganinatomotina naro”. 22Aique
ipoque ira aguéri pite, yamapé aisati
basini pite, icanqueri ibatorote: “Jerica
piguireguite popanaquina jirai.
Namananté, nopimanté, tojai
nomitojaiganaqueri. Jerica basini, aisati
icarati pite”. 23Aro icanqueri ibatorote:
“Caninataque picanque ora
nococaquemi. Cani pomisanténari
arosata. Yamai naninti pomisantinari
tojai basini. Aisati nocogui tojai
pinganinatomotina naro”. 24Aique
ipoque ira dgabiténguicha paniro,
icanqueri ira ibatorote: “Nobatorote,
nigéquimi obiro, te pingabintsante,
notsoroquemi. Najique aroca
nomitojaiganaquemirime piguireguite,
pégabitsaquinari omagaro. Iroro te
nomitojaigaguétiri. 25Nitiaqueri
antagaisati. Jerica naguipigaimiri ira
pasi”. 26Yotabitéri ibatorote: “Te
pinganinate. Tojai poperataca.
Pigétabeca nocogabeca naro
pomitojaiguenarime naguireguite.

27 ¢Pairo te pomabiritiri ira ogapinintiri
quirequi? Pomairime iriro, iripénaben-

Mateo 25

tainarime nigantajimarime basini.
Iraguipigainarime omagaro nasi”. 28Aro
ibatorote icanqueri basinipague:
“Pagabitsatiri naguireguite, pomeri ira
omisantinari caninasati, aroquenta cani
yomitojaiganaqueri pabocorooti iguibe
quirequi irooti cara yagué basini
pabocorooti. 29Iriro nomasanté
inomotiri tojai, irari inatsi arosata iriro
négabitsaque. 30Yamai paganéri ica cara
otsitinitasanti cara iraragaséretasantima
aisati iratsitsiaguitetané”.

Jesos icanque cara aiquenta
ingomantégotaiguéri omagaro
matsiguenga.

31Aisati icomanté Jesos:

—Nopaniaca Jonogaguitequé,
nomatsiguengatapé. Aiquenta najétaje,
nopigaima aisati. Intsibataigapéna tojai
ironomire Tosorintsi irisaanganetsite.
Nosobigopé nagadantomentoqué,
nantingomibintaigapéri omagaro
matsiguengajegui. 32Nopatotaiguéri
antagaisati matsiguenga, negaraca
itimagueti. Naro aisati nanganquimari
ibega ira casintari ibira inaguiri
casiriconiati iroishate aisati igabarate.
Aisati Naro ninaqueri casiriconiati ira
quemisanquina aisati ira tsoengaiguina.
33Nanganqueri ira quemisantaiguéna:
“Popocaigapé yaca nobacosonoriquéca”.
Nanganqueri ira tsoengaiguina:
“Popocaigue yaca nomatepacoquéca”.
34Aique nongomantaigabaqueri iraegui
nobacosonoriquéni: “Omana,
inganinatagaiguémi Pabati. Jiraisonori
yobetsiquémiro iragdantane arota
pintiomotaigueri. Yamai pijaigue
pingarataigueri. Caninataque
irobabintaiguemi. 35Cara nitasegué,
popéna noperi. Cara nomireté, popéna
nomire. Te pigétaigabitina iroro
canténguicha pobangopaguequé
pogasomabaquina. 36Te ine

nomanchaqui jirai, obiro paiguénaro.
Najanaiténti, obiro bocasitaiguéna.
Yomianquina cara iromingamentoqué,
pipocasitaiguéna picabintsaiguéna”.
37 Aique irosomitaiguéna ira
caninataigatsiri: “Natingomi, {Atiraca
ocanta cara pitasegué, cara
napaagaiguémi? Teni nanguenguero.
¢Atiraca ocanta cara pomireté cara
nopaiguémi pomire? 38¢Atiraca ocanta
cara nacabintsaiguémi nobangopague-
qué? ¢Atiraca ocanta cara nopabaquemi
pomanchaqui? 39¢Atiraca ocanta
pijanaité, aisati yomianquemi,
niatasitaiguémi? Teni nanguengai-
guero”. 4°Aro notabitaiguéri: “Aisonori
nangantasantaiguémi: cara picabintséri
paniro quemisanquina, aisati
picébintséna Naro”.

41—Aique nangantaiguéri ira
nomatepacoquéni: “Yamai pijaigue
canta Sharincabeniqué, cara tsitsiqué
ora te otsibague. Yobetsiquéro
Tosorintsi jiraisonori; yobetsiquéneri
Satanés, cara iridigué camagari, aisati
antagaisati ira aguiataiguéri. Yamai
pingarataigueri canta iriro aisati
obirojegui. 42Jirai nitasegabitaca, te
pomaiguena noperi. Nomiretabitaca,
teatisati pomaiguena nomire.
43Naquenagueque, te pomena jatasintsi
ora nasamantéma. Te ine nomanchaqui,
carari te pomasitaiguenaro Naro.
Najanaité, te popocasitaiguena
pinetsaiguena. Cara yomianquena
iromingamentoqué teatisati popocasitai-
guena”. 44Aique irosomitaiguéna:
“Natingomi, ¢Atiraca naniaigabitémi
cara pitasegué, cara pomireté, cara te
ine pomanchaqui, cara te ine negaraca
pisamé, cara pijanaité, cara
yomianquemi, cara te nomitocotai-
guemi”? 45Aro notabitaiguéri: “Aisonori
nangantasantaiguémi: cara te
pingabintseri ira quemisanquina,

teatisati pingébintsena Naro”. 46Aique
iraegui nomatepacoquéni iridigué cara
Sharincabeniqué pérosati ingasitigatai-
guéri Tosorintsi. Irari iraegui
caninataigatsi iridigué cara Jonogaguite-
qué, intiomotaigapéna pérosati.

Yosamitobaca jorio: “¢Ati anganqueri
cara agagantéri Jesos?”
(Mr. 14.1-2; Ir. 22.1-2; Jn. 11.45-53)

2 6 1Tojai icomantanque Jesos,
aique icanqueri irogomere:

2—Pigbigué ongaraque pite
cataguiteri omoncaraquima cataguiteri
jitacha Pésicoa. Nopaniaca
Jonogaguitequé nomatsiguengatapé,
carari irdcagantaiguéna iribéquégota-
ganténa.

3Aro yapatotaigaca itingomipague
saseriroti aisati ira ogomeantiro
isanguenare Moisés aisati jorio
antiasiparipague. Yapatoitaigaca cara
ibangoqué itingomi saseriroti, ira
jitacha Caijas. 4Yosamitobaca:

—{Ati anganqueri cara dgagantéri
Jesos agamagaiguéri?

5Aisati iquengaigaca:

—Quero aguiri jiesitaqué. Iriro
iniacaninataigué matsiguenga. Aroca
aguéri inguisaigacai eiroegui.

Oshaguéantacari casangajengaro Jesos
Betaniasato.
(Mr. 14.3-9; Jn. 12.1-8)

6Aique yogaganaca Jesos canta
Betaniaqué, Iriro aisati irogomere. Ainta
ibangoqué Simén, ira iribatsasebagui-
taga jirai. 7Yapasiguini Jesos aro
pipogopé tsinane. Pamégotasitapéri
asaiti casangajengaro ora pénatacha
tojai; pinantaro pobetsicagani mopé
sibitaro jitacha aribésitoro.
Pisataicoquero oshaguéantacari Jesos
iguitoqué. 8Aro iguiségotaiganacaro
irogomere Jesos, icanque:

—¢Pairo paparaabiriquero
casangajengaro? °Caninataqueme
omimantérome casangajengaro
aguérime tojai quirequi omérime tojai
ira coguitiacha omitocotaiguérime.

10Yotabitaiguéri Jesos:

—<¢Pairo picantobibiriquero oca
tsinaneca? Patiro ocanquinaro caninaro.
11Péro cara irine obirojeguiqué ira
coguitiachari te irine iguireguite; cara
pinintica pomitocotaigueri iriro. Carari
quero nini Naro pérosati yaca.
12Qcabéna caninasati. Oshaguéantobé
naro queroquerai iteina. 13Aisonori
nangantaiguémi: aiquenta
pinguenagueque omagaroqué quibatsi,
pinguenguitsatomotaguetaiguéri
matsiguengajegui Caninaro Nibarintsi.
Aitosati pingomantégotiro oca tsinaneca
arota irogétocotiro matsiguengajegui.

Joras iquianca irdcagantéri Jesos.
(Mr. 14.10-11; Ir. 22.3-6)

14Aique idque paniro irogomere Jesos.
Ijita Joras Cariotisati. I4tasitaiguéri
itingomipague saserioti, 1>icantaigapéri:

—Aroca nagagantéri Jesos, {Aro
popénabenquina?

Yotabitéri:

—Jee, nomaiguémi quirequi.

Aro ipaiguéri quirequi iguitso icarati
30. 1%Aique ipigapaa Joras, inetsasantéri
Jesos arota irogdontimari atiraca
ongantima irdcagantéri.

Yobetsiquéneri Jesos cara icarantacaro
yapé. Aisati Jesos icomantégotéri ira
agagantérine.

(Mr. 14.12-21; Ir. 22.7-13, 21-23; Jn. 13.21-30)

17Pareca Pésicoa cara yametaiga
joriojegui yapaigui pan te ingonaguero
ora piponganta. Iatasitaiguéri Jesos
irogomere, yosamitaiguéri:

—Natingomi, ¢Nega pininti
nobetsiquémiro cara popé Péasicoaqué?

18]cantaiguéri Iriro:

—Pijaigue cara Jerosarénqué; cara,
piniaigapéri matsiguenga, pingantiri:
“Icanque Ogometinari: ‘Pénibaque
nomoncaraquero omagaro. Nanintini
nopaigué Pésicoaqué cara pobangoqué,
Naro aisati nogomerejegui’”.

19Aique idigué irogomere, iniaigapéri
sérari. Yoniagaigabaqueri ibango cara
yobetsiquéro perintsipague asi Pasicoa.
20Cara otsitinitan€é, ipocaigué Jesos
aisati irogomere. 21Cara yapaigasegui,
icomanté Jesos:

—Aisonori nangantaiguémi, ainta
paniro yaca ira 4gaganténane.

22Aro yogaséretaigaca antagaisati,
panirootipague yosamitéri:

—Natingomi ¢Naroco dgagantémine?

23Yotabitaiguéri Jesos:

—Irianti ira pécoquina cara napé
noberatotequé. 24Nopaniaca Naro
Jonogaguitequé, nomatsiguengatapé yaca
quibatsica. Jirai isanguenatocoquina
Sanguenariqué, aroque nomoncaraquero
omagaro. Irari atsipiriasantérone ira
4gaganténane iCaninataqueme querome
ini iriro, querome itsipireiro!

25Aique yosamitéri Joras, ira
agagantérine:

—Natingomi {Naroco dgagantémine?

Yotabitéri Jesos:

—Jee, Obiro.

Yogomeanté Jesos cara irapapinintobiqueri
quemisantatsiri aisati ir6gobitaiguémari.
(Mr. 14.22-25; Ir. 22.14-20; I Cor. 11.23-26)

26Cara yapaigasegui, Jesos yagué pan,
icarasiaqueri Tosorintsi. Aique
itibatsaaguequero, yotsatengaiguéri
irogomerejegui. Icantaiguéri:

—Jeroca pan osigaro nobatsa.
Popaiguero. {Teco nangamobitaiguémi?

27 Aique yagué ir6gomento,
icarasiaqueri Tosorintsi, ipaiguéri
irogomere, icantaiguéri:

—Pégaiguemaro obirojegui. 28Iroro
osigaro naraa, ora naraatobitanéneri
omagaro matsiguenga cara
nangamobitaiguéri. Yamai naraa ocanti
irorai Nibarintsi; iroro ingabintsantai-
guémari Tosorintsi cara icanque jirai.
Cara irabentaiguéna matsiguenga
inguemisanquina, Tosorintsi
irojocajineri matsiguenga ora
icantagueti te onganinate, quero
iquengairo. Nacantaiguémi yamai arota
pigbigue ati ocanta iragabisaicotajiri
Tosorintsi antagaisati quemisanquinane.
29Yamaica quero ndgaaro oja oba irooti
cara nantsibataigué€mi cara iragédantane-
qué Pabati. Cara iragaanté Iriro
omagaro omasiniatitané. Aique
néguémaro iroraia aisati obirojegui.

Jesos icantaiguéri irogomere: “Yamai

tsitiniri pijocaiganaquina”.

(Mr. 14.26-31; Ir. 22.31-38; Jn. 13.36-38)

30 Aroqueque icantataigué Jesos aisati
irogomere, idigué cara oguitojaqué
jitacha Olibos. 31Yaretaigaca. Aro
icampé Jesos:

—Yamaica tsitiniri pijocaiganaquina,
cara ocomantégotémi Sanguenari:

Néguérica ira omisantiri oisha, aro
irisigaiganaquema iroishate,
inguenagueque porocague.

32Carari nanganiatanae, nobataiguémi
canta Garireaqueé.

33Aro icanqueri Peroro:

—Aroca irojocanémi antagaisati
basini icaegui, quero nojoquimi naro.

34Yotabitanéri Jesos:

—Aisonori oca nongomantémi:
yamaica tsitinirica queroquerai icaimi
tiapa sérari, ongaraque maba
pinganque: “Teni nogo6tiri Ira Jesos”.

35]canque Peroro:

—Aroca nantsibatémi
nangamobiquemi, quero nacanti: “Teni
nogotiri Ira Jesos”.

Aisati icantaigabitaca omagaro
irogomere.

Jesos yamanaqueri Iriri cara
panguirintsisiqué jitacha Jetsemani.
(Mr. 14.32-42; Ir. 22.39-46)

36Aique idigué Jesos aisati irogomere
cara Jetsemaniqué. Icanqueri:

—Pisobicaigue yaca; najaque Naro
cara, nomanocoqueri Pabati.

37Yaganéri mabani casiriconiati: Peroro
aisati piteni itomi Sebereo. Tojai
yogaséretasantaca, iquenganeintasantaca.
38]cantaiguéri ira yogané maba Jesos:

—Tojai nogaséretasantaca
agabenisonori. Pisobicaigue yaca,
pingaguite.

39Aique yogaganaca caraquerora
yaquitomopa quibatsiqué.
Yamanocopéri Iriri:

—Pabati, teni naninte natsipirie,
carari quero nacantiro ora nocogabeca
Naro, iroonti nanganque ora
picocaquena Obiro.

40Aique ipigasitapaari irogomere.
Iniopairi isamaigasegui. Yosamitéri ira
Peroro:

—¢Teco pabebintsatiro pobotsiquine,
te pabetiro pingaguitémate arosata?
41Pingaguite, pomaniri Tosorintsi
iromitocotaiguemi arota quero
picantaguetiro ora te ongomeite.
Picogabeta pingantirome ora
nococaquemira, carari te pingantiro.

42Aro ipiganaja yamanaji aisati:

—Pabati, picocagasanoténaroca
natsipiriero, aro caninataque.
Nomoncaraquero antagaisati ora
picocaquina.

43Ipigapaa aisati iniopairi irogomere
aitosati isamaigasegui, tojainta
ipotsiquitasanté. 44Aisati iataji
yamanocotajiri Iriri. Irootisati
yogatsitairi ora icanqueri naaraiquerai.
4SIpigasitapaari irogomere, icampairi:

—<¢Somatsibico? Yamai aroque
omoncaraca. Jirai nopaniaca
Jonogaguitequé, nomatsiguengatapé.
Yamaica irdcaganténa ira cagari
caninataigatsi. 46Pingabiritaiguema,
intsome ajate. Coraque ipoque ira
agaganténane.

Yaguéngani Jesos.
(Mr. 14.43-52; Ir. 22.47-53; Jn. 18.2-11)

47Cara inibatasegui Jesos, yarepa
Joras ira yogometabeta Jesos.
Icarataigapéri tojai matsiguenga.
Yamaigapé isabirite aisati anchaqui cara
igataiguéri itingomipague saseriroti
aisati antiasiparipague. 48 Aroque
icomantaiguéri Joras icanque:

—Ira nasarapéma Irianti Jesos.
Péagaiganaqueri.

49Aique iatasiqueri Jesos Joras,
yasarapari, icanque:

—¢Aintabi, Ogometinari?

50Yotabitanéri Jesos:

—Nomatsiguenga, ¢Pairo pipocasiti
yaca?

Aique ipocasitaigapéri antagaisati,
yagaiganaqueri. 51 Aro paniro irogomere
yagué isabirite, itoguimitatéri iromeraro
itingomi saseriroti. 52Jesos icanqueri:

—Pomingairo pisabirite cara
poguiroriqué. Antagaisati ira
carantobagaro isabirite, ingamantémaro
sabiri iriro aisati. 33¢Teco pigéte
nongocaquerica Pabati, iragitaiguéna-
rime tojaisonori ironomire, inguiséco-
bentina? 54Carari arome inguisécoben-
quiname, iragabisaicotajiname, quero
nomoncaratiro ora ocomantégoténa
Sanguenari.

55Aique icantaiguéri ira
bocasitaiguéri:

—¢Pairo pamasibiriquinaro pisabirite
aisati anchaqui? ¢Naroco cosirinti?
Tojai piniaigabiténa cara
nogometaiguimi cara ibangoqué

Mateo 26

Tosorintsi, te pAguina. 56Carari paguéna
yamai aroquenta omoncaraca ora
ocomantégoténa Sanguenari.

Aique ijocaiganaqueri Jesos
antagaisati irogomere, isigaguetaiga-
naca.

Yagaiganaqueri Jesos catingasatiqué
itingomipague joriojegui icarati 71.
(Mr. 14.53-65; Ir. 22.54-55, 63-71;
Jn. 18.12-14, 19-24)

57 Aro yagaiganaqueri Ira Jesos
ibangoqué Caijés, itingomisonori
saserirotipague. Cara, yapatobiritaigari
basini itingomipague saseriroti aisati ira
ogomeantiro isanguenare Moisés, aisati
antiasipari. >8Yoguiatanéri Peroro
icarantané. Icapé tantotsiqué tsomagui
itsibataigacari sorarojegui. Icogui
irogote atiraca inganqueri ira Jesos.

59 Aro itingomipague saseriroti, aisati
antiasipari, aisati omagaro
itingomipague jorio icarati 71
itsoiguégotaigacari Jesos arota iréguiri.
60Ainta tojai tsoiguégotacarira, carari te
inguengaiguema. Aique ipoque pite
basini tsoiguégotantachari
6ljcantaigapé:

—Naquemaqueri cara icanque:
“Nogomeriguetéro ibango Tosorintsi;
ongaraque maba cataguiteri
nobetsicairo aisati”.

62Aro icabiritanaca itingomi
saserirotipague, icanqueri Ira Jesos:

—¢Pairo te potapibiritiri? ¢Pairo ojita
oca icantocotaiguémica?

63Imairetopitéri Jesos, te irotopitéma-
tiri. Aique itingomi saseriroti igdqueri:

—¢Teco iraneimi Tosorintsi Ira
catimanerisonori? Pingomantasantina:
¢Obiroco Quirisito, Itomi Tosorintsi?

64Yotabitéri Jesos:

—Jee, Naro. Nopaniaca Jonogaguite-
qué, nomatsiguengatapé. Aiquenta
piniaigaina nosobigopé ibacosonoriqué

Tosorintsi sintsirisonoriguinte, aisati
piniaigaina cara nopoque mingoriqué,
nopigapaima yaca quibatsica.

65Aique iguisanaca itingomi saseriroti
itisaraanéro imanchaqui, icanque:

—Piquemaigabaqueri. Ijitosorintsitasi-
taca Iriati. ¢Pairo ongogobique basini
comantégotérine? Piquemaiguéri cara
icantocotaguetasitari Tosorintsi.
66¢Pairo piquianca obirojegui? ¢Pairo
anganqueri?

Yotabitaiguéri joriojegui:

—Iriati cantaganténguicha,
caninataque ingamaque.

67 Aro ibasioquiqueri iroquiqué aique
ijobaboroqueri iboroqué, icapojaboro-
queri. Inchotangaborotéri ®8icanqueri:

—Jaa, Quirisito, pingomantina: ¢{Pairi
capojémi?

Icanque Peroro: “Teni nogétiri Jesos”.
(Mr. 14.66-72; Ir. 22.54-62;
Jn. 18.15-18, 25-27)

69Ainta isobiaque Peroro
saaguiteroqué. Oniaqueri tsinane
ironomire itingomi saseriroti, ocanqueri:

—Aisati obiro aguiatiri Jesos, Ira
Garireasati.

70]quemaiguéri antagaisati cara
icanquero Peroro:

—Teni nogéte pairoraca picanquina.

71T4tabeca cara icabitapa, oniaqueri
basini tsinane ironomire itingomi,
ocantocoqueri:

—Ica aisati yoguiatéri Jesos, Ira
Nasaresati.

72Aisati icanai Peroro:

—Teni nogbtiri ira posamiténa. Igdque
Tosorintsi cara nacanque catingasati.
Aroca nontsoiguéma ingasitigatinata.

73Aique ocosamanitané arosata, ainta
basini icantaiguéri:

—Aisonori poguiatiri Ira Jesos.
Naquemaiguémi cara pinibati; obiro
Garireasati.

74Yotabitanéri Peroro:

—Tesonori nog6tiri sérari ira
picantocoquina. Igéque Tosorintsi
aisonori nacanquemi. Queroca
ninibatimi catingasati, nocogui
ingasitigatina Tosorintsi.

Irooti cara icaimané tiapa sérari.
75Aro iquengairo Peroro ora icanqueri
Jesos: “Queroquerai icaimi tiapa sérari,
mabataque pinganque: ‘Teni nogétiri
Jesos’”. Aro isotocanai Peroro idque
iragasantaca.

Yéaganéngani Jesos Piratoqué.
(Mr. 15.1; Ir. 23.1-2; Jn. 18.28-32)

2 7 10quétaguetamananaque,
iquengaigaca iréguiri Jesos
antagaisati itingomipague saseriroti
aisati antiasipari jorio. 2Yoguéshotai-
guéri yaganéri cara itimi basiniati
itingomi cobeingari, ira jitacha Pirato.

Icamaque Joras.
(Irag. 1.18-19)

3Cara igéque Joras, ira 4gagantéri
Jesos, cara iquengaigaca iroguiri Jesos,
iquengaséretabitaca. Yoguipigaineri
itingomipague saseriroti aisati
antiasipari ira 30 iguitso quirequisonori.
4Icantaigapéri:

—Jerica piguireguite. Teni onganinate
ora nacanque, tenta ingantémate Jesos
ora quimingaro. Notsoigégotasitacari
naro.

Yotabitobéri saseriroti:

—Jemita ora picanque, iroonti pasi.

5Aique imionganaineri quirequi cara
ibangoqué Tosorintsi, ipiganaja Joras.
Aique idque, yagué sibitsa isiticanaca
iriati. 6Ira itingomipague saseriroti
yégairi iguireguite, icantaigué:

—Te inganinate angébintseri ica
quirequica omeri Tosorintsi. Iriantinta
ipénabenqueri eiro arota irdcagantiri.

7 Aro yosamitobaca:

—¢Pairo anganqueri?

Iquengaigaca:

—Intsome omanantaiguero quibatsi
atiantimari ira camatsine ira te aneiri
paniacha parigotiqué.

Aro yamananté quibatsi ora
yégapinintaigui, inti cobiti.

8Iroro irooti yamai ojitaguéca oca
quibatsica: asi iraraa. 19Aro
imoncaraquero isanguenare Jeremias:

Yégaigairi ira 30 iguitso quirequiso-
nori. Irianti quirequi ipénataca
cara yagagantéri Quirisito. Irianti
arosata cara yametaiga jorio jirai.
Yamanantaigué quibatsi caninaro
asi cobiti. Ira Atingomi agaqueri
iromanantéro.

Aro isanguenaquero Jeremias jirai.

Icomantégotéri Jesos Pirato.
(Mr. 15.2-15; Ir. 23.3-25; Jn. 18.33-19.16)

11 Aro yaratingopé Jesos catingasati-
qué basiniati itingomi cobeingari jitacha
Pirato. Yosamitobéri iriro:

—¢Obiroco itingomi joriojegui?

Icanqueri Jesos:

—Jee, Naro.

12Aique cara icomantégoteéri
itingomipague saseriroti aisati
antiasipari, imairetané Jesos, te
irotopitiri. 13Icanqueri Pirato:

—(Teco pinguemiro oca icantocotai-
guémica? ¢Pairo te potapibiritiri?

14Carari te irotopitématiri.
Iquenganeintacari Pirato, te irogéte
pairo inganque. 15Aro antagaisati osarini
omoncaraca jiesita cara iquengaigaca
joriojegui jiraisonori cara
yabisobenqueri ironomire Tosorintsi
cara Ejipitoqué. Cara jiesitaqué yameta
Pirato iromisotocajiri paniro ira
iromingane, ira icoigaigué jorfo. 16Ainta
tojai iromingane. Paniro jitacha Barabas.
Irianti 6gueri. 17Cara yapatotaigaca
jorio, yosamitaigabaqueri Pirato:

—¢Pairi picogaigui nomisotocajimi?
¢Picogaiguico nomisotocajimiri ira
Barabads, iraco Jesos nomisotocajimi,
aisati ijitaigui Quirisito?

18]g6tocoqueri Pirato cara
iguisagantasitacari Jesos joriojegui tenta
iraninte inguemisantiri imatsiguenga.
[jitabeca Pirato inganqueme jorio:
“Nocogaigui pomisotocajinari Jesos”.
19sobigasegui Pirato iragdantomento-
qué cara yameta iquemaguetiri
matsiguenga, ocomantabitapari iina:

—Quero pdgagantiri Jesos. Icaninati
Iriro. Naraningui naquisaniqueri, tojai
naqueincoqueri.

20Carari itingomipague saseriroti
aisati antiasipari jorio iquiancagajiri
joriojegui iromanocoqueri Pirato
iromisotocajiri ira Barabas aisati
irdcagantiri Ira Jesos. 21 Aisati
yosamitairi Pirato:

—¢Pairi picogaigui nomisotocajimi?

Yotabitaiguéri:

—Pomisotocajinari ira Barabas.

22Aique yosamitaiguéri Pirato:

—¢Pairo nanganqueri Ira Jesos, aisati
ijita Quirisito?

Icantaiguéri joriojegui:

—iPopéicotiri!

23Yotabitaiguéri Pirato:

—¢Pairoroco icantagueque te
ongomeite ora nopéicobiriqueri?

Icaimaiganaque jorio:

iPopéicotiri!

24Aro igbétané Pirato itsipiriasica
yosamitabitacari tojainta iguisanein-
queri Jesos joriojegui. Aro igaqueri
ironomire:

—Pomapéna nija.

Yamapéneri, iquibococa irogétaca-
guiri jorfo te iraninte irécagantiri Jesos.
Icanque:

—Teni naninte naro négagantiri.
Pinintaiguica obirojegui, iroonti pasi.
Teni naro agaantirine.

25Yotabitaiguéri matsiguenga:

—Nocogasantaigué ingamaque.
Caninataque inguisenata naroegui
Tosorintsi aisati caninataque inguiseri
notomijegui.

26 Aique yomisotocajiri Barabés. Aisati
igdqueri soraro iripasataigueri Jesos,
aisa iribéquégotéri.

Isérontaigacari Jesos soraropague.
(Mr. 15.16-20; Jn. 19.1-3)

27 Aique yagaiganaqueri cara
ibangoqué cobeingari, icaimaiguéri tojai
basini soraro. 28 Aique yéagabitsaqueri
imanchaqui, ipéri basini inaga,
quiraaquisaamagori. 2°Imatseiqueri
iroonti totsei. Aisati ipéri chocopi,
icanqueri:

—Pomogotiro oca ocarapi chocopi.

Aique ishongaigapari soraro
yobaticagueritotomemegapari,
isérontaigacari, icantaiguéri:

—iObiro Natingomi! ¢Aisonorico
Obiro itingomi joriojegui?

30Aisati ijobataiguéri, yagabitsaqueri
chocopi ipasataiguéri iguitoqué.
31Aroqueque icabintsataiguéri, aisati
yagabitsaqueri quiraaquisaamagori
manchaguintsi, icaagobéri iraisati
imanchaqui, yadgaiganaqueri cara
iribéquégotaiguéri.

Ipéicotaiguéri Jesos cara corosiqué.
(Mr. 15.20-32; Ir. 23.26-43; Jn. 19.17-27)

32Aro yagaiganaqueri Jesos.
Itonguibocari sérari Sirenesati, ijita
Simon. Aro imeratobacari soraro,
igaqueri:

—Péganéneri igorosite.

Aro yaganéneri.

33Yaretaigaca Gorogotaqué ora ocanti
osigaro iguito igamaga. 34Aro
ipétabecari Jesos oja obaa ogonoataga
isincana; iniantacaro Jesos, te iraninte
ir6guimaro. 35Cara aroque ipéicotai-

guéri soraro corosiqué, aique
imaguimpibintéqueri imanchaquipague
Jesos ipabacaguecaro yotsatiancaro. Aro
omoncaraca Sanguenari ora cantatsi:
Imaguimpibintaiguéro nomanchaqui
ora irog6ontéma pairiraca
4ganérone.
36 Aique isobiaque osobiqué corosi
inetsaiguéri. 37 Aisati yoguéro jonoica
corosiqué, isanguenare Pirato.
Isanguenaquero pairoraca ipéicobiri-
queri. Ocanti: “Iriro Ica Jesos Itingomi
joriojegui”. 38Aisati ipéicotaiguéri pite
cosirinti itsibatacari Jesos. Ainta paniro
ibacosonoriqué Jesos, basini
imatepacoqué. 3°Ainta yabisanaqueri
abatsiqué, iniopéri Jesos, icabintsdiga-
péri, ipoteguitotaigapa, “%icantaiguéri:

—Pogomeriguetiro ibango Tosorintsi,
aisati ongaraque maba cataguiteri,
pobetsicairo. Atsi yamai pigabisaicota-
jima Obiati. Obiroca Itomi Tosorintsi
piguétanae corosiqueé.

41 Aisati isérontaigacari itingomipague
saserirotijegui, aisati iraegui
ogomeantiro isanguenare Moisés, aisati
bariseoegui aisati antiasipari,
icantobaganaca:

42_Yogabisaicotaiguéri imatsiguenga
carari te iragabisaicotima Iriati. Iriroca
Itingomi joriojegui, iraguétanae
corosiqué. Nanetsaiguéri, aro
nanguemisantaiguéri. 43Itingomintabe-
cari Tosorintsi Iriro. Icanque: “Naro
Itomi Tosorintsi”. Nanetsaiguéri aroca
iragabisaicoqueri Itomi yamai.

44Aisa icanqueri ira cosirinti
ipéicotacaca icantocotaguetasicari,
isérontaigacari aisati.

Icamaque Jesos.
(Mr. 15.33-37; Ir. 23.44-46; Jn. 19.28-30)

45Cara catinga paba otsitinitané
antagaisati quibatsi irooti cara
ochapinitané. 46Aro icaibatané Jesos:

—Eri, Eri, ¢Irama sabacatani?

Ocanti: “Pabati, Notosorintsite, ¢Pairo
pijocobitanéna?” 47 Ainta matsiguenga
cara iquemaiguéri icantaigué:

—Pinguemiri. Icaimérini Erias
comantantatsiri.

48Aro isiganaca poro, yagué
ichomicantaro, yoaquero obaaqué
cochori. Yoguéneri chocopiqué
itimagonaguitanaca ipéri Jesos
ir6guimaro. 4°Ainta basini icanque:

—Irinita. Quero popiri. Atsi anetserita
aroca iribocasitapéri Erias iragabisaico-
péri.

50Aro icaimasantanai Jesos, irooti
icamantaca.

Inibatégotéri ira niaiguéri Jesos
cara icamaque.
(Mr. 15.38-41; Ir. 23.47-49)

51Cara icamaque Jesos, aito cara
otisaraanaca aganguisati ora
yotigantaro ibango Tosorintsi. Iroonti
oquibepiriga tera yoguéro arota quero
iqui pairiraca. Oparintanaca jonoqué,
otisaraanaca irooti osobi. Aitosati
posebatanaca quibatsi, moque moque
moque, piquétareaguetané oquibe
mopé. 52Yasirecotanaca camatsiri,
icaniatanai tojai quemisantatsiri.
53Aique cara icaniatanai Jesos
icabiritanaca idigué camabetachari cara
Jerosarénqué. Iniaigapairi matsiguenga
tojai. 3#Aro ira capitén aisati isorarote
inetsaigaseguiri Jesos, cara
iquemaigabaquero posebatanaca
quibatsi, iniaiguéro cara otsitinitané,
iniaiguéri igamaga cara icabiritanaca,
iquenganeintasantaca icantaigué:

—Aisonori, Iriro Itomi Tosorintsi.

55Ainta jaqueronta tsinanepague
onetsaiguéri Jesos aisati. Opaniaca
Garireaqué. Coshoni poguiataiguéri
Jesos opapinintaiguéri tojai omitocotai-
guéri. 56Ainta Maria Magararasato

aitosati basini Maria iniro José aisati
Santiago, aisati iniro piteni itomi
Sebereo, aisati basini tsinane.
Oniaiguéri Jesos cara icamaque.

Yomianquengani Jesos omoroqué.
(Mr. 15.42-47; Ir. 23.50-56; Jn. 19.38-42)

57Cara ochapinitané ipocasiqueri
Pirato poro Arimateasati jitacha José.
Iriro irogomere Jesos aisati,
iquemisanqueri. 58Yamanopéri Pirato:

—Camaque Jesos. Nocoguini
pinintacaguina naganéri nomianqueri
omoroqueé.

Aro igaqueri isorarote:

—Pinintacaguiri ica irdganéri
igamaga Jesos.

59Aique idque, yaganéri igamaga
iponatancari tocoya irorai. ©0Yoguéri
omoroqué cara iroraique yomoroque
José. Ititiguéro mopé omoroqué,
yasitocoontacari. Aro iataji. 61 Ainta
pisobiaque Maria Magararasato aisati
basini Marfa, oniaiguéri cara
yomianqueri.

Iaque soraro yomisantaigabitacaro omoro
cara ini Jesos.

62Pabisanaque cataguiteri ora jitacha
Pésicoa cara ipéicoiguéri Jesos.
Oquétaguetamané iatasitaiguéri Pirato
ira itingomipague saseriroti aisati
bariseopague. ®3Icantaigapéri:

—Nogobeingarite, naquengaigairo cara
icanque cani ira matobiantatsiri:
“Nangamaque, aique ongaraque maba
cataguiteri, nanganiatanae”. 64Yamai
nocogaigué pigatinari soraropague
iromisantiro omoro cara yoguéri igamaga.
Iranetsasantiro maba cataguiteri arota
quero iatasitiri irogomere yagairi igamaga
inganque: “Icabiritanaa icaniatanai”. Jirai
tojai yamatobianti; yamai aroca irdganéri
irogomere, iromatobitasantaiguéri
matsiguenga.

65Aro Pirato igaqueri isorarote:

—Atsi pijaigue, pomisantasanoiguero
0moro.

66 Aro idigué yasitocotasantéri,
itsinetégotéri yomisantasantéro omoro
soraro.

Cara icabiritanaa Jesos icaniatanai.
(Mr. 16.1-8; Ir. 24.1-12; Jn. 20.1-18)

2 8 1Pabisanaque cataguiteri

comagoriantague. Oquétague-
tanai, iroonti tominco, tsitiniquerai
pidque Maria Magararasato aisati basini
Maria otsipa piatasiquero omoro cara
yoguéri Jesos. 2Iroguito posebatanaca
quibatsi aisati. Ainta ironomire
Tosorintsi irisaanganetsite
yamasobingopé canta Jonogaguitequénta
irooti quibatsiqué, ititigapéro mopé ora
yasitocoontabitacari, isobigopéro. 3Tojai
yobariaguiteti aisa ocanta moretatsiri.
Oquétatasanotané catarisonoriguinte
iguitsagare. 4Iniaigabaqueri soraropague,
itsorogasantaigabaqueri. Imogomogoata-
naca icanaca ingamanéni. 3Icampéro
tsinane ironomire:

—~Quero pitsorogaigui. Nigéque
pipocasitabecari Jesos, Ira ipéicotaigué
corosiqué. ®Teni irinaje yaca. Aroque
icaniatanai cara icanque. Jooque,
pinetse cara yogabitacari. 7Pijaigue
omanapague pingomantaigapéri
irogomere, “Icamabeca Atingomi, yamai
aroque icaniatanai. Irobataiguémi canta
Garireaqué. Aro piniaigairi canta”.
Aroque nocomantaiguémi.

80quenganeintasantaca tsinane aisati
ocaninatasantaigué. Pidigué pisigasitai-
ganacari irogomere arota ongomantaiga-
péri. °Cara abatsiqué, iriguito
yoniagaparo Jesos, ibetsataigaparo.
Piatasiqueri pobaticagueritotasipari
opogopéri iguitiqué. 1%Icampéro Jesos:

—Quero pitsorogaigui. Pijaigue
pingomantaigueri nogomere iridigue

canta Garireaqué. Aro iraniaigaina
canta.

Ijitasitaigaca joriojegui yaganairi Jesos
irogomere.

11 Cara piataigai tsinane, aisati
i4tagarantai soraro omisantéro omoro.
IAque poeboroqué icomantaigapéri
itingomipague saseriroti ora iniaigué.
12Yapatotaiguéri aisati antiasipari,
yosamitobaca:

—¢Pairo anganque yamai cara quero
icomantégotiri?

Aro icaimaiguéri soraro, icantaiguéri:

—Jerica quirequi nomaiguémi.
13Pingantasitimari matsiguenga: “Cara
nisamaigasegui aganguite ipocaigué
irogomere Jesos yaganairi igamaga”.
14Aroca inguemocotaiguémi
ogobeingarite, pingantiri: “Nisamé”.
Nongomantéri naro: “Quero piguisiri
soraropague. Teni irisome. Naro cantéri:
‘Pintsoiguema’”.

15Aro yagaiguéri quirequi soraro,
icomantasitari matsiguenga carari
itsoigani: “Nisamaigué. Aique ipocaigué
irogomere Jesos yaganairi”. Aro
icantobagaiga jorio negaca irooti
yamai.

Iniaigairi Jesos irogomere canta
Garireaqué.
(Mr. 16.14-18; Ir. 24.36-49; Jn. 20.19-23)

16 Aro jdigué irogomere Jesos cara
Garireaqué. Icarati 11, panibani Joras.
[aigué cara oguitojaqué ora icomantéri
Jesos jirai. 17Cara iniaigapairi
yobaticagueritotasipari, carari ainta
porocague ira tsoenguéri. 18Aro
ipocasitaigapéri Jesos, icampéri:

—Jirai icanquina Pabati:
“Pobatacagasanotiri omagaro
Jonogaguitesati pintingomibintasa-
noiguéri, aisati pobatacagasanoigueri
antagaisati quibatsisati”. 1Yamai

pijatagueque omagaro poeboropague-
qué, pinguemisantacagaigueri
matsiguengajegui, potsatiancagai-
gueri imegaiguema nogomerejegui.
Aroca inguemisanquina Naro,
pomaotisataigueri. Ora icocaqueri
Pabati imaotisabiritimari Iriro aisati

Mateo 28

Naro aisati Isére Tosorintsi.
20pogometaigueri ingantaigue
antagaisati ora nocomantaiguémi
Naro. Atiraca pijate nantsibataiguémi
Naro, coshoni nogaiguémi pérosati
irooti cara nopocaje nobatacagan-
tapé.



IRA MARICOS ISANGUENATOCOQUERI
JESOQUIRISITO, ATI ICANTA IRIRO CARA
YOGABISAICOONTI

Ipocasique Joan, ibaotisatantagueque.
(Mt. 3.1-12; Ir. 3.1-18; Jn. 1.19-28)

1Yamai nongomantégotéri
Jesoquirisito. Iriro Agabisaicoonta-
tsiri, Itomi Tosorintsi. Iroonti Caninaro
Nibarintsi ora nongomantémi.
2Jirai isanguenaque comantantatsiri
jitacha Isaias:

Icané Tosorintsi: “Notomi,
nagaqueri nomeraro irobaquemi
irobetsicoboguitémiro pabo.
Ingantaiguéri matsiguenga:
‘Pigamaiguemari padgacaninato-
béri Ira Agabisaicoontatsiri,
pinguemisantiri’. 3Inguenguitsata-
cagaiguérini matsiguenga canta
tenta ontimingani, ingomantégo-
témi: ‘Coraque Atingomi.
Piganinatiro paneingomento
pibega cara pobetsicoboguitineri
irabo itingomisonori
pigatingatiro’”.

4Aroque omoncaraca ora icanque
Tosorintsi, aisati ora isanguenaque
Isaias jirai. Iconijapé Joan baotisatanta-
tsiri canta tenta ontimingani.
Icomantaigapéri imatsiguenga,
ibaotisataiguéri. Iquenguitsatacagai-
gueéri:

—Pingantaigaima yacaqueroca,
pijocajiro ora picantaguetabeca te

onganinate, pomasiniatitaje, quero
picantaja pibega jirai. Pomaotisatima.
Aro irojocajimiro Tosorintsi ora
picantagueti te onganinate,
iromaguisanquero, quero iguisaneinta-
jimi. Aisati irogb6igué€ matsiguenga cara
icabintsémi Tosorintsi.

5Aro iatasitaiguéri Joan tojai
matsiguenga, Joreasati aisati Jerosaresati,
iquemisantaiguéri. Icomantaigapé:

—Aiti nacantaguetiro ora te
onganinate. Nocoguini ingdbintsena
Tosorintsi iragabisaicotajina.

Aique ibaotisataigabaqueri Joan cara
nijaaqué jitacha Jorirdn. 6Ora
iguitsagare Joan irianti cameyopiti,
imatsaguitari imasitsa. Irianti yaagui ira
tsiguériquipague. Aisati itsimi pitsia.
7Icomantaiguéri imatsiguenga:

—Aique iribocapé sérari te aisa
ingantina nibega naro. Ibaquina Irironta
Natingomisonori, nitsoingaa naati
naronta cantaca iromeraro Iriro. 8Naro
baotisatantaiguémiro nija. Irari
bocapénguitsine aiquenta irogopémiro
Caninaro Isére Tosorintsi inasérequimi
cara pinguemisantobéri.

Ibaotisataca Jesos.
Mt. 3.13-17; Ir. 3.21-22; Jn. 1.31-34)

9Cara yarepa Jesos. Ipaniapa
poeboroqué jitacha Nasaret cara

Garireaqué, iatasipéri Joan. Ibaotisato-
béri Jorirdnque. 1°Cara icontiatanai
Jesos nijaaqué, aito cara iniobéro
pasirianaca Jonogaguite pamasobingo-
péri Caninaro Isére Tosorintsi ocampari
sompaguiti. 11Aisati oquemobéngani
Irinibare Tosorintsi jonoqué icanqué:

—Obiro Notomi, nanintasanotané.
Tojai nacaninabentasanotémi.

Icogabeca camagari irantacaquerime
Jesos ora te onganinate.
(Mt. 4.1-11; Ir. 4.1-13)

12Aique ora Isére Tosorintsi paAganéri
Jesos cara tera ontimingani. 13Cara,
itimaque 40 cataguiteri. Ipocasipéri
Satands icogabeca irantacaguirime Jesos
ora te onganinate carari te ingantiro.
Aisati ainta cobeingaripague, te
iratsiquiri. Aique ipocasitaiguéri
ironomirepague Tosorintsi imitocotaiga-
péri Ira Jesos.

Iparintaca iquenguitsaque Jesos.
(Mt. 4.12-17; Ir. 3.18-20; 4.14-15)

14Cara yomianquengani Joan, aique
idque Jesos Garireaqué. Iquenguitsapéro
Caninaro Irinibare Tosorintsi. 15Icanque:

—Aroque omoncaraguitepa.
Pénibaque orequima iragdantane
Tosorintsi cara intingomibintaiguémi.
Pingantaigaima yacaqueroca, pijocajiro
ora picantaguetira te onganinate,
pinguemisantiro ora Caninaro
Nibarintsi.

Cara icoigaiguéri irogomere Jesos.
(Mt. 4.18-22; Ir. 5.1-11; Jn. 1.35-51)

16Cara ipanomiatanéro Jesos cara
onamijaqué angaare jitacha Garirea,
iniopéri Simon aisati ireinti, Antiris.
Isiriataigasegui simaguitinta ini.
17Icampéri Jesos:

—Intsome, piguiatanéna. Jirai
pitarobacaati pisiriataiguéri sima carari

yamaica nomémiro irorai pitarobacaare;
pinguemisantacaguinari matsiguenga.

18 Aito cara ijocanéro isiritite,
yoguiataiganaqueri. 1°Yogagaiganaca
canta queronta cara iniopéri Jesos pite
basini, Santiago aisati ireinti jitacha
Joan. Iriro pitirooti itomi Sebereo.
Yobetsicaigaseguiro irisiriamento cara
pitotsiqué. 20Aisati icaimaigapéri Jesos.
Aito cara ijocaiganaqueri Sebereo aisati
iromeraro cara ibitoqué yoguiataigana-
queri.

Icanaque Jesos cara yapatotaiga jorio.
(r. 4.31-37)

21Aro yaretaigacaro poeboro jitacha
Caperinao. Cara cataguiteriqué
comagoriantague, iroonti sdbaro,
icanaque Jesos pongotsiqué cara
yapatotaiga joriojegui, yogometaigapéri
matsiguenga. 22Iquemaigabaqueri
iquenganeintasantaiganaca
yogometaiguérinta aisa icantari ibega
itingomi ogdtasantatsiri; Ira Jesos cagari
aisa icanta ira ogomeantiro isanguenare
Moisés. 23Cara yapatotaiga jorio, ainta
inasegui sérari inancari camagari.
Catsigue icaimasantéri Ira Jesos:

24—jOngainta! Quero picantaiguina,
Jesos Nasaresati. ¢{Naroco pipocasique
yamai pitsipiriacagaiguéna? Nigéquimi
Obiro, Ira Caninari Itomi Tosorintsi.

25Tsintsitsaqueri Jesos ira camagari,
icanqueri:

—Pomairete. Pijatopitiri ica sérarica.

26 Aro ira camagari yoguimogomogoa-
tanéri, icaimané catsiguesonori
i4topitéri. 27Iniaiguéri joriojegui,
iquenganeintasanoiganaca, inibatobaca
icantaigué:

—<¢Pairo ojita oca? Iroonti
iroraisonori ogomeantagantsi. Ica patiro
inibatéri ira camagari, aito cara
iquemisanqueri iataji. Tojai itingominta-
santi.

28 Aique omanapague iquemocotai-
guéri Jesos omagaro Garireasati aisati
antagaisati ira timaigatsi jaquerora.

Jesos yogaguibegajiro iraguiro Peroro.
(Mt. 8.14-15; Ir. 4.38-39)

29Cara isotocaiganaji Jesos aisati
irogomere cara pongotsiqué cara
yapatotaiga jorio, icaiganaque ibangoqué
Simén aisati irasi Antiris. Itsibatanacari
Santiago aisati Joan. 3°Ainta ojanaisigui
iraguiro Simon, pinariasega
osamamentoqué. Icomantégotéro,
icomantaigabaqueri Jesos:

—Ocatsiringaeguisigui iraguiro
Simén. Pigaguibegajiro.

31Aro yotsitiparo Jesos, yadgobagotéro,
yogaratingopéro. Aito cara pabisanajiro
ogatsingaeguire, pibeganaa,
opaguetaiguéri iraperi.

Cara sabaroqué yogaguibegajiri tojai
janaitaguetatsiri.
(Mt. 8.16-17; Ir. 4.40-41)

32Cara ochapinitané, icanaque paba,
yamaguepéneri tojai janaitaguetatsiri
cara Jesosiqué, aisati ira inantagueca
camagari. 33Pénibaque omagaro
Caperinaosati yapatotaigaca cara
omoroqué ibango Simén cara inasegui
Jesos. 34Tojai yogaguibegaguetajiri ira
janaitaguetatsi. Aisati igataiguéri tojai
camagari yomisotocajiri, te iranintaca-
guiri camagari irinibatocotiri igdtirinta.

Iquenguitsatagueque Jesos Garireaqué.
(Mt. 4.23; Ir. 4.42-44)

350quétaguetané icabiritamananaca
Jesos tsitiniquerai. Idque paniro cara
tera ontimingani yamanocopéri Iriri.
36 Aique icabiritanaca irogomere
icogaigabitacari Simén aisati itsipa,
idiganaque, 37iniaigairi, icanqueri:

—Icogaiguimini antagaisati
matsiguenga.

38Yotabitanéri Jesos:

—Intsome basinipaguequé poeboro
aronisati. Naninti nongomantagueiguéri
aisati iroronta nipocasique.

39Aro idtagueque iquenguitsatomota-
guequeri matsiguenga cara yapatotaiga
jorio yotsatengaguetanéro omagaro
poeboropague cara Garireaqué. Aisati
ijocaigaineri matsiguenga igamagarite.

Jesos yogaguibegajiri iribatsasetaga.
(Mt. 8.1-4; Ir. 5.12-16)

40Aro ainta iribatsasetaga iatasiqueri
Jesos yobaticagueritotasipari
yamanopéri icanque:

—Pinintica, piguétetainaro
nobatsagoro, pigaguibegajina.

41Aro icantaneintégotanéri Jesos
itimagonaguitanaca ibaco, yotsagaqueri
icanqueri:

—Nocogui yamai; nagabisaicotajimi.

42Aito cara opeganaa ora iribatsagoro,
iquétetanai. 43-44Aro igdqueri Jesos:

—Quero pairi picomantémati. Pijate
saserirotiqué, poniaguimari irog6ontémi
cara aroque pabiségotai. Pingantiro ora
icanque Moisés: paganéneri saseriroti
pobira, iritaguineri Tosorintsi. Aro
irogdtocotaiguémi matsiguenga aroque
pabiségotai piquétetanai.

45Carari aiquero pidtanétigue cara
icomantégotéri Jesos. Ipocasitaiguérinta
tojaisonori matsiguenga yoticaiguéri Ira
Jesos arota quero iqui poeboroqué,
caraanti inai cara tera ontimingani.
Pérosati ipocasitaiguéri matsiguenga ira
paniaguitacha poeboropaguequé jaanta.

Yogaguibegajiri eméngari Jesos.
(Mt. 9.1-8; Ir. 5.17-26)

1Aiquenta ipiganaja Jesos cara

Caperinaoqué. Aro iquemocotobairi
cara ainta pongotsiqué. 2Aro yapatobiri-
taigacari tojaisonori matsiguenga,
iaguiicaro pongotsi. Aisati sotoqué

ishapiicaro omoro arota quero iqui
basini. Jesos icomantaguequeri
matsiguenga icomantégotéro Irinibare
Tosorintsi 3cara yaretaigapa itsibasati
sérari yanatocoigapéri sérari eméngari,
ira te iranéibintsate. 4Icogaigabitaca
irdganéri tsomagui cara inasegui Jesos
carari tigueti inguenaque cara
ingaaganéri iacaronta pongotsi
matsiguenga. Aro itaganéri jonoqué
pongotsi yomoroganéro yoguéantaiga-
cari jatasintsi aisati sogatsa catingasati-
qué Jesos. 5Jesos igétaiguéri cara
iquemisantaiguéri yoguiaqueri cara
iroguibegajiri ira eméngari, icabéri:

—Yamai nomatsiguenga, nojocajimiro
ora picantagueti te onganinate; quero
iguiségotaimiro Tosorintsi, quero
iquengaimiro.

6Ainta isobicaigasegui irapague
ogomeantiro isanguenare Moisés,
iquenganeintaca iriatiegui: 7“¢Pairo
icantobique negaca ica sérarica?
Icantocotaguetasitari Tosorintsi. Quero
pairi jocaguetirone ora te onganinate,
paniro Tosorintsi icantiro”.

8]gbnijintasica Jesos ora iquenganein-
taiga; yotabitaiganaqueri:

—¢Pairo piquenganeintobitaiga cara
najitosorintsitasitaca? °Te ongométate
nanganqueri: “Nojocajimiro ora
picantagueti te onganinate,
nomaguisantocotimiro”, carari cométaro
nanganqueri: “Pingabiritima, pagairo
pijatasi panéitanae”. Aroca nanganque:
“Pingabiritima panéitané”, queroca
yanéiti, pisérontobitaiguéna.
¢Aisonorico? 19Yamai noguibegajiri
janaitatsiri arota nogétacagaiguémiro
cara icanquina Pabati: “Pijocajineri ira
cantaguetiro te onganinate, arota eiro
quero aguiségotétajari”. Nagabeiro
Naronta paniacha Jonogaguitequé
nomatsiguengatapé yaca quibatsica.

Aro icanqueri eméngari:

Maricos 2

11__Atsi pingabiritima, pagairo
pijatasi, pijate pobangoqué.

12Cara inetsaigaseguiri, icabiritanaca
yéagairo iatasi isotocané. Iquenganeinta-
santaiganaca omagaro botoitachari,
icantaigué:

—Caninarisonori Tosorintsi. Yamai
aniaiguéro ora te oneingani jirai.

Jesos icaiméri ira Irebi
(aisati ijita Mateo).
(Mt. 9.9-13; Ir. 5.27-32)

13Aro iétaji Jesos cara onamijaqué
angaare cara yapatobiripari tojai
matsiguenga. Yogometaigabaqueri.
14Aro yabisématané iniopéri Irebi itomi
Arijeo. Irebi irianti coigotaguetiri
iguireguite imatsiguenga ipagantineri
igobeingarite canta Iromaquénta.
Icampéri Jesos:

—Intsome, piguiatanéna.

Aro yaratingané Irebi, yoguiatanéri.
15Aique idque Irebi ibangoqué
yapaaguéri Jesos aisati irogomere aisati
tojai aguiataiguéri Jesos. Aisati
icaimaiguéri tojai coigotantatsiri aisati
ira cantaguetiro te onganinate. 16Ainta
bariseopague ira ogomeantiro
isanguenare Moisés iniaiguéri Ira Jesos
cara yapégotaiguéri coigotantatsiri
aisati cantaguetatsiri ora te onganinate.
Icantaiguéri irogomere Jesos:

—Te ingomeite Ogometimiri.
Yapégotaiguéri coigotantatsiri aisati ira
cantaguetiro te onganinate. ¢Pairo
icantobica negaca? Icantaguetiro Iriro te
onganinate.

17Cara iquemaigabaqueri Jesos,
icantaiguéri:

—Ira cajigatatsi te ingoguiri
jompiantatsiri carari ira janaitatsi iriro
coguiri. Te iroro nopocasite
nangaimaguequeri caninatatsiri, irianti
nangaimagueque ira cantaguetiro te
onganinate.

Icomanté Jesos pairo ora te
iritibiritima irogomere.
(Mt. 9.14-17; Ir. 5.33-39)

18Cara ititopiantaiga irogomere Joan
baotisatantatsiri aisati irogomere
bariseo, ipocasitaigapéri Ira Jesos
matsiguenga, yosamitapéri:

—Ititopiantaiga irogomere Joan aisati
irasi bariseo. Ititaiga, yamanocotaiguéri
Tosorintsi. Carari pasi pogomere
yapaigui aisati y6gaiga. ¢Pairo te
iritibiritima?

19Yotabitaigabaqueri Jesos:

—Pigébigué ora ametaiga cara irdque
iina sérari. Ingaimaiguéri imatsiguenga,
irapajaqueri, inganinataiganaque
omagaro. Cara iraretaiguéma, ¢Aroco
irititaigapéma? Quero itita iroontita
itsibatari ira dgantatsi. 20Carari cara
iriaté jaanta ira 4guérone iina, aro
irititaiguéma igaimane. 21Te ongomeite
pinguemisantagarantiro ora
yogometaiguimi bariseoegui aisati
pingonaguéro nasi nogomeantane.
Pigbigué cara pigabitéro inaga
piguitsagare, paguéro inagasite
manchaguintsisite. Aroca pigabitanti-
maro iroraisite, cara &manaquima
ontisaraanaima oquibe ora inagasite
piguitsagare. 22Aisati pigdigué ametaiga
eiro oguéro irorai oja oba cara
iriraimasiqué oisha. Cara onguéchotané
obaa iritopiganéma imasi, quero
paparaata. Quero pairi ogantarone oja
oba irinagamasiqué. Igéque cara
onguéchotané oja oba intongané
irinagamasi, oparaatéma obaa, aisati
iraparaquima imasi.

Yogometocoquero sédbaro Jesos.
(Mt. 12.1-8; Ir. 6.1-5)

23Cara sabaroqué iquenaigué Jesos
aisati irogomerejegui cara panguirintsi-
siqué. Ira irogomere yagaiguéro

oguitsoterei tirigo. 24Iniaiguéri bariseo,
icantaiguéri Ira Jesos:

—Pinetseri pogomere. Jirai
isanguenaque Moisés cara quero
atarobacaati cara cataguiteriqué
comagoriantague. ¢Pairo te inguemisan-
tobitaigueri pogomere? ¢Pairo
yobiguibiriquero tirigo yamai sdbaroqué?

25Yotabitaiganaqueri Jesos:

—{Teco pinibatapinintiro Sanguenari
ora comantégotaiguéri David aisati ira
itsibata cara jirai pagaiguéri itasegane?
26 Aiti pan cara ibangoqué Tosorintsi,
ora yobetsiquineri Tosorintsi
poguéngani catingasatiqué Iriro. Ora
pan iroonti iraperi saseriroti, te
iranintacaguiri basini irapero. Carari
icanaque David cara ibangoqué
Tosorintsi cara inasegui itingomi
saseriroti jitacha Abiatar. Ira saseriroti
ipabaqueri ira David pan, yapéro David
aisati ipaiguéri ira icarataiguira,
yapaiguéro aisati iriro. 27Pinetse, iritsita
yobetsiqué Tosorintsi ira matsiguenga.
Aique yobetsiquéneri ora cataguiteri
comagoriantague. Te irobetsiquéngani
matsiguenga asi sdbaro. 28Nopaniaca
Naro Jonogaguitequé, nomatsiguenga-
tapé cara nibogué yaca quibatsica. Iroro
nocomantégotaguéquero sabaro
pairoraca anganque cara sabaroqueé.

Cara sabaroqué Jesos yogaguibegajiri
ira camabocori.
(Mt. 12.9-14; Ir. 6.6-11)

3 1Icanaji Jesos aisati pongotsiqué
cara yapatotaiga joriojegui.
Tsomagui, ainta sérari camabocori poro
ibaco. 2Ainta matsiguenga inetsaiguéri
ira Jesos aroca iragaguibegajiri
sédbaroqué. Icogaigué ingantocotaiguéri:
“Itarobacaaque Jesos sabaroqué. Te
inguemisantiro isanguenare Moisés. Te
ingomeite”. 3Aro Jesos icanqueri ira
sérari camabocori:

—Atsi paratingue yaca aganguisatiqué
cara iraniaiguémi omagaro.

4Aique icantaiguéri ira matsiguenga:

—Yamai nosamitaiguémi: ¢Pairo
isanguenaque Moisés pairo caninatatsi
anganque sdbaroqué? ¢Caninataqueco
angantiro ora caninaro, oraco angantiro
ora te ongomeite? ¢Aganiatiri
matsiguenga oraco agamaguéri?

Imairetaiganaque. Aro inetsaguetai-
guéri Jesos, iguisasérequeri aisati
yogaséreca tenta iraninte inguemisan-
tiri. Aro icanqueri sérari ira
camabocori:

—Pintimagonaguitima pobaco.

Aro itimagonaguitanaca. Aito cara
ibeganaa ocaninatanai ibaco. ¢Aro
isotocaiganaque bariseo cara
pongotsiqué cara yapatotaiga joriojegui.
Tatasitaiguéri iratirite Eroris,
yosamitobaca:

—¢Pairoroco anganqueri Jesos,
agamaguéri?

Cara iquenguitsatomonti Jesos aisati
yoguibeganti cara angaarequé.
(Mt. 4.23-25; 12.15-21; Ir. 6.17-19)

7 Aro idiganaque Jesos aisati
irogomerejegui cara onamijaqué
angaare, aisati yoguiataiganaqueri tojai
Garireasati, aisati tojai Joreasati, 8aisati
tojai Jerosaresati, tojai Iromeasati, aisati
tojai antatiquerosati, aisati tojai Tirosati
aisa Sirésati. Cara iquemocotaiguéri
Jesos cara itasonganti, iroro ipocasitobi-
taigapéri tojai matsiguenga. 9Jesos
icanqueri irogomere:

—Pomapénaro pitotsi, notetimaro
arota quero itsinaquina tojai
matsiguenga.

10Aroquenta yoguibiaguequeri tojai
matsiguenga, itsinatsinaitobaca
janaitatsiripague, icogaigué
irotsagatiri Ira Jesos. 11Ira
matsiguenga inantagueca camagari,

cara iniaiguéri Jesos yobaticagueritota-
sipari. Icaimaigué camagari:

—Jesos, Obiro Itomi Tosorintsi.

12Aro icantasantaiguéri camagari
Jesos:

—¢Pairo picomantécobiriquina?
Pomairetaigue, quero picomantégotina.

Icoigaiguéri irogomere Jesos.
(Mt. 10.1-4; Ir. 6.12-16)

13Aique idque Jesos cara oguitojaqué,
icaimaiguéri irogomere ira icoigaigué,
aro iatasiiguéri. 14Icoigaigué icarati 12,
icantaiguéri:

—Piguiataiguena, pintsibataiguena.
Najitaiguémi nagitane. Aiquenta
nagataguequemi pinguenguitsatomota-
gueanté. 15Aisati nagabiaquemi arota
pigataiguéri camagari pijocaiguéri.

16]coigaiguéri 12: Simén aisati
ijiqueri Peroro; 17aisati Santiago itomi
Sebereo, aisa Joan ireinti Santiago;
ijitaiguéri ira pitirooti Boaneriji ora
cantatsi yosiacaro omanarontsi; 18aisati
Antiris, Jeripe, Baritoromé, Mateo,
Tomés, aisati Santiago itomi Arijeo,
Tareo, Simén ira nintasantiro ibaisite;
19aisati Joras Cariotisati ira agagantéri
Jesos.

Ora ijitocotaiguéri Jesos matsiguenga.
(Mt. 12.22-24; Ir. 11.14-15)

20]pigaigapaa pongotsiqué Jesos
aisati irogomere. Aitosati yapatobiri-
taigapari tojai matsiguenga irooti cara
te irapabintae Jesos teatisati
irogomere. 21Cara iquemocoqueri
imatsiguenga Jesos, iatasitaigabitaari
irdganairime ibangosonoriqué.
Icantobaca:

—Te iraneicotajima Jesos; intsome
4ganairi.

22Aisati ipocasitaigapéri Jerosaresati
irianti ogomeantiro isanguenare Moisés,
icantocotasitaigapari:

—Ica sérarica inancari Beriseb6 aisati
ijita Satandas itingomi camagari. Iroro
ijogantaguétari camagari.

Yotabitaiguéri bariseo Jesos.
(Mt. 12.25-32; Ir. 11.16-23; 12.10)

23Aro Jesos icaimaiguéri matsiguenga.
Cara ipocaigapé, icantaigabaqueri
quingabaguirentsiqué:

—¢Atiroco ingantima Satands
irojocajima iriati? Quero icantiro.
24Aroca ir6gobaguima matsiguenga
timaigatsi quibatsiqué, ¢Queroco
itsongabacaga? 25Aisa icanta
matsiguenga pongotsiqué, queroca
iquengaiga, querootisati itiomotobaga
caninasati. 26Tesonori iromitocotina
Satands cara nojoguetiri camagari.
Ipégatina. Arome Satands inguisaigué
rime igamagarite, ¢Atiroco ingantima
intingomibintaiguémarime
camagarijegui? Querome iquengaiga
querome pini iragdantane Satanas.
27Ira Satands aisati icantari ibega
sérari sintsiri. Aiti ibiane, ichaapite,
itongomento, omagaro ora
yomisantantaro ibango querota
icositiri pairoraca irasi. Carari
iribocapéca basini sérari sintsirisonori,
irabisapéri isintsire, iragabiapéri,
iraguéshotapéri, irdgopitapéri
ir6gomento ora yabentabeca,
irdgopitapéri pairoraca icogui. Carari
queroca yoguéshotiquiri quero yagui
pairoraca. 28 Aisonori nangantasantai-
guémi cara Tosorintsi irojocaguetaji-
neri matsiguengajegui ora icantagueti
te onganinate aisati ora icantasita-
gueta, quero iguisaséretajiri, 2%carari
quero icabintsiri ira cantégotaguetasi-
taro Isére Caninaro. Iriaté Sharincabe-
niqué.

30Jcanqueri Jesos negaca aroquenta
icantocotaguetasicari matsiguenga cara
inancari Jesos camagari.

Icomanté Jesos pairi imatsiguengasonori.
(Mt. 12.46-50; Ir. 8.19-21)

31pjatasiqueri iniro Jesos aisati ireinti.
Yaratingaigapé sotoqué, icaimagantai-
guéri Jesos. 32Tsomagui, isobiaque Jesos
yogometaigaseguiri arosonori
matsiguenga sobicaigatsi ishongaigacari.
Aro icomantaiguéri:

—Parepa piniro aisati pirentijegui.
Ainta sotoqué; icogaiguini irinibataiga-
pémi.

33Yotabitaiganaqueri Jesos:

—<¢Pairoroco inato? ¢Pairiroco
igueegui?

34Aro inetsaguequeri ira sobicomotai-
gaseguiri icantaiguéri:

—Ocaegui iroro inato, icaegui iriro
igueegui. 35Pairiraca cantatsi ora
icocaqueri Tosorintsi, irianti
nomatsiguengasonori: najitaiguéri igue,
aisati tsio, aisati inato.

Jesos icomantégotiri ira panguitatsiri.
(Mt. 13.1-9; Ir. 8.4-8)

4 1Aitosati yoniagantaji Jesos cara
onamijaqué angaare. Yapatoibiri-
pari tojaisonori matsiguenga irooti
yoteantanaca cara pitotsiqué isobiaque.
Péro cara inaigué matsiguenga cara
onamijaqué. 2Tojai yogometaguequeri,
yogomeantacaro quingabaguirentsi-
pague. Aro icantaguequeri:
3—Pinguemaigue: ainta panguitatsiri
idque imiongaguitaguequero oguitsopague
tirigo. 4Opariguitagarantapé arosata
oguitso onamiqué abatsi. Ipocaigapé
tsimiripague yapaigapéro oguitso. >Basini
tirigoguitso opariguitagarantapé
mopésiqué. Te ine tojai quibatsi,
aropirigasata arosonorinta mopé
osobibatsaquero. Omanaanti piabitanaca;
6cara ijonogatapé paba yogasiguiricapéro
tenta ine oparipague. 7Basini opariguité
cara totseisiqué; aro piabitanaca tirigo

carari ora totsei pogamagueéro tirigo. Te
ine oguitso. 8Aiti basini tirigoguitso
pariaquenguitsi caninabatsariqué quibatsi,
piané, piquibiané caninasati, oguitsotasan-
tané. Aiti panguirintsi oguitsotané ocarati
30, aisati basini ocarati 60, aisati basini
ocarati 100 oguitso. ®Aitica piguemita ora
piquemanta, pinguemisantiro ora
nacantaiguémi.

Pairo yogomebirique Jesos
quingabaguirentsiqué.
(Mt. 13.10-17; Ir. 8.9-10)

10Cara idiganaque matsiguengajegui,
ainta Jesos paniro aisati itsibataigari ira
aguiataiguéri aisati irogomere icarati
12. Yosamitaiguéri:

—¢Pairo ocanti ora posiacagantacéi
carani?

cantaiguéri Jesos:

—Nocogui pigbigue ati icanta
Tosorintsi cara igéanti, ora te
ogoétingani jirai, carari ira matsiguenga-
pague nogomeantacari quingabaguiren-
tsipague nosiacagantineri tenta iraninte
irogbigue. 12Inetsabetaigaca carari te
iranee, iquemaigabitaca carari te
inguemaigue, te irogétaigabaquero ora
nacantaigabitacari arota quero
ipasiniatitaji querootisati ijocajiro ora
icantagueti te onganinate. Iroro quero
icabintsaguétiri Torosintsi.

Igétacagaiguéri irogomere ora ocanti
quingabaguirentsi.
(Mt. 13.18-23; Ir. 8.11-15)

13 Aisati icantaiguéri Jesos:

—¢Teco pinguemaigabaquero oca
quingabaguirentsica? ¢Atiroco
pingantaiguéma pinguemaiguéro
basinipague quingabaguirentsi? 14Aro
noniagaiguémi ati ocanta
iguengabaguire panguitatsiri. Ora
oguitso aisati ocantaro Irinibare
Tosorintsi. 1°0Ora pariaquenguitsi

abatsiqué ocantari ibega matsiguenga
iquemaigabitacaro Irinibare, carari
omanapague ipocasiqueri Satanas
yagabitsaqueri ora iquemabeca,
yomaguisantacaqueri. 16Ora
pariaquenguitsi mopésiqué aisa ocantari
matsiguenga quemaigabitacaro
nanibare. Icaninabentabecaro carari
iquemisantabecaro arosata. 17Yosigaro
panguirintsi ora te ine opari
omanapague ocamaque. Cara iguisanein-
tobiqueri imatsiguenga, te péro
inguemisantiro nanibare, opomirintsito-
motanacari, aro ijocajiro yomaguisanta-
jiro cara iquemisantabeca tenta
irog6tasantiro. 180ra pariaquenguitsi
totseisiqué aisati ocantari matsiguenga
quemaigabitaro nogomeantane, 19carari
iquemisantabecaro arosata. Carari cara
iquengasantanéro pairoraca inaguetatsi
yaca quibatsica, iquengasantanéri
iguireguite inintasantiri, iquengasanta-
néro inganinabentiro pairoraca icogui
inganque, aro yomaguisantanéro
Irinibare Tosorintsi, te inguemisanta-
nairo. Te ine oguitso, te ingante ora
caninaro. 200ra oguitso pariaquenguitsi
caninabatsariqué quibatsi,
otojaiganaque, aisati ocantaigari
matsiguenga porocague iraegui
quemisantasantobéro ora nogometiri.
Pérosati iquemisantanéna, icogui
inganque omagaro ora icocaqueri
Tosorintsi. Aisa icantaro pibega
panguirintsi otojaiganaque openguiterei
ora inatsi oguitso ocarati 100, aiti basini
cara piné 60, aisati basini cara ocarati
30 oguitso.

Jesos yosiacagantineri
irogomere michero.
(Ir. 8.16-18)

21 Aisati icantaiguéri Jesos:
—Oboqueroca michero, quero oguiro
osobiqué cobiti. Querootisati oguiro

osobira somamintotsi. Carari oguéroca
jonoqué aro ongonijaque pairoraca.
22Aitica omanocotaga yamai aro
ongonijaque aiquenta. Ora te ogdtingani
yamai ogéquengani aiquenta. 23Aitica
piguemita ora piquemanta,
pinguemisantiro ora nacantaiguémi.

24 Aisati icantaiguéri basini:

—Yamai pinguengasantiro ora
piquemaque. Aroca pigétobéro
arosataanti ora nongomantémi, aisati
pingomantiri basini matsiguenga
nogomeantane; aroca pigabiséneri ora
pigbque, aro tojai nogdtacagasantanémi
obiro aisati. 25Pigbigué arosata yamai,
carari aroca pinguemisantanéna
nogotacagasantaiguémiro
nogomeantane. Irari basinipague te
ingogue inguemisantina, quero
iquemaiguina. Nagabitsaqueri ora
iquemabeca, iromaguisanquero.

Jesos yosiacagantineri ora oguitso
piané piquibiané.

26 Aisati icané Jesos:

—Cara igdanti Tosorintsi ocantari
ibega sérari ipanguitéro oguitso
imiongaguitiro cara quibatsiqué. 27Cara
isamapé, icabirica pabisanaque tojai
cataguiteri. Aro piané oguitso
piquibiané, carari te irogéte casintaro
atiraca ocanaca. 28Irotsita contepatsine
otsoba cara quibatsiqué, aique osi, aique
oquibiané opoa, aique ontegatané
onguitsotané. 2°Cara osamatané oguitso,
aro irobibinguiquero.

Jesos yosiacaganténeri mositasa.
(Mt. 13.31-32; Ir. 13.18-19)

30Ajsati icanque Jesos, yosamitaiguéri
irogomere:

—¢Yamai ati icanta Tosorintsi cara
itingomibintiri matsiguenga? ¢Pairo
nanganquero nosiacagantiro
iragdantane? 31 Aisati ocantaro pibega

oguitso mositasa, iroonti quiripiquiro-
sonori. 32Carari omanguiténganica
oquibiané, abiséro basinipague
panguirintsi. Piquibiané otsegopague,
aro pamamegagueta aro ipocasitai-
guéro tsimiripague, yogaiguéro
imagosipague.

33Aro tojai Jesos yogomeantaro
quingabaguirentsipague, yosiacaganté
neri matsiguenga Irinibare Tosorintsi.
Aroca iquemobéro arosata, aro arosata
yogomequeri. 34Yameca Jesos
yogomeantaigari quingabaguirentsi ira
botoibiritaigapari. Iroonti quingabagui-
rentsi inibatantari. Carari icomantasan-
taiguéri irogomere casiriconiati ora
ocanti quingabaguirentsi.

Jesos yoguimairenquero sintsiri
coguentima.
(Mt. 8.23-27; Ir. 8.22-25)

35Trooti cataguiteri cara otsitinitané,
Jesos icantaiguéri irogomere:

—Intsome antatinta angaare.

36 Aisati icantaiguéri matsiguenga ira
botoibiritaigari onamijaqué:

—Yamai atsi pijdigue pobangoqué.

Ainta Jesos pitotsiqué. Aro
yotetaiganaca irogomere idtocoigué
aiquero antatinta. Aisati yoguiatégotai-
ganaqueri basiniqué pitotsipague. 37 Aro
ocoguentimapé sintsirisonori,
omotoncaatané nija, potiatanaca
pitotsiqué. Pénibaqueme ojaganémame
nija.

38 Ainta Jesos cara otsitiqué pitotsi
isamasigui yonaguitosigaro
manchaguintsi. Iatasiqueri irogomere,
icabocapéri, icantaiguéri:

—iOgometinari! ¢Pairo te pintsorogo-
bite? iPigabisaicotai! iPénibaque
atsiticoigué!

39]cabiritanaca Jesos, icanque:

—Omairiatanaeta angaare,
osantocotanaeta coguentima.

Aito cara osantocotanai coguentima,
omairiatasantanai angaare. 4°Aique
icanqueri irogomere Jesos:

—¢Pairo pitsorogobitaigué? ¢Pairo
terai pinguemisantobitina?

411tsorogasantaiganaque irogomere,
iquenganeintasantaigaca, icantobaca:

—<¢Pairi Ica? Inibaté, oquemisantasan-
tanéri coguentima aisati angaare.
Yoguimairenquero.

Jesos yogabisaicoqueri sérari
inancari camagari.
(Mt. 8.28-34; Ir. 8.26-39)

5 1Aro yaretocoiganaca antatinta
cara itimaigui Gararasati.
2Yaguétané Jesos cara pitotsiqué. Aro
cara itia camatsirini ipaniaca sérari
inancari camagari. 3Itimi cara itia
camatsirini. Te pairi aguéshotantima-
rine ora coshotsari sogatsa. 4Aroque
tojaitaque yoguéshotapinintaigabitacari
imatsiguenga cara iguitiqué aisati
ibacoqué carari itimishairo
yobéshopiantairo yoguiripijitajiro. Te
pairi agabeirine. 5Pérosati tsitiniriqué
aisati cataguiteriqué idtopianté cara itia
camatsirini aisati oguitojapaguequé.
Péro cara icaibainteti aisati
itobaguecaro mopé. éIniobéri jaanta Ira
Jesos, isigasipari yobaticagueritotasi-
pari, 7icaimapé icampé catsigue:

—<¢Pairo picantobipéna naro, Jesos
Itomi Tosorintsi jonoquénintaberi?
Iniaquinanta Tosorintsi, nomanaquemini
cara quero pitsipiriacaguina.

8Inibaté negaca aroquenta Jesos
igaqueri:

—Obiro camagari quimingari,
pijatopitairi ica sérarica.

9Aisati yosamitéri Jesos:

—<¢Pairo pijita?

Yotabitanéri:

—Tojai najitaiga arosonorinta
ninaigui. 1°Quero pigataiguina jaanta.

Tojai yamanasantobéri Ira Jesos.

11 Ainta inaigasegui arosonori chancho
yapaigasegui cara tongagariqué. 12Aro
ira camagari yamanaiguéri Jesos:

—Aroca pijocaiguéna, pigataiguena
cara chanchoeguiqué ninampémari
iriro.

13Yotabitanéri Jesos:

—iAtsi pijaigue!

Aro isotocaiganajiri sérari camagari,
inantaigapari ira chanchoegui. Aro
isigaiganaca chancho cara tarangaqué,
imatsematseiganaque angaarequé
tobotn tobotn tobotn. Itsiticaiganaque
ijogataiganaca omagaro chancho icarati
2,000. #Aro ira omisantaiguiri chancho
isigaiganaca icomantagueigapéri
imatsiguenga cara poeboroqué aisati
togantsipaguequé. Aique iatasitaiguéri
Jesos tojai Gararasati iraniaiguéro
omagaro atiraca ocanta. 15Iniaigapéri
Ira Jesos aisati ira inabitaca camagari.
Ainta isobiaque iguitiqué Jesos,
iquitsagasiga, iquengaa caninasati,
aisati inibatai caninasati. Aro
itsorogaigapé matsiguenga. 1Ira
niaiguéro antagaisati icomantasantaiga-
baqueri basini ati icanta Jesos
yogabisaicoqueri ira inabitaca camagari
aisati icomantégotaiguiri chanchoegui.
17 Aique iraegui Gararasati yamanaiguéri
Ira Jesos:

—Atsi pijataje yamai, quero pipocaji
yaca aisati.

18 Aro yotetanaa Jesos pitotsiqué.
Yamanabecari ira inabitaca camagari:

—Nocoguini naguiatanémi.

19Carari te iranintacaguiri Jesos.
Icanqueri:

—~Quero poguiatina, pinéni.
Pijatasitiri pomatsiguenga cara
pobangoqué, pingomantiri ora
icanquemi Tosorintsi tojai icabintsémi.

20 Aique idque sérari icomantaguepéri
Gararasati antagaisati Tecaporisiqué

cara ocarati 10 poeboro ati ocanta cara
yogabisaicoqueri Jesos. Iquenganeinta-
santacari omagaro quemaiguéri.

Jesos yoguibegajiro araasetatsiri; aisati
yoganiatairo irisinto Jairo.
(Mt. 9.18-26; Ir. 8.40-56)

21Aique imontécotanaa Jesos. Cara
yaretaja onamijaqué antatinta,
yapatoibiritaigapari onamijaqué tojai
matsiguenga. 22Yarepari sérari jitacha
Jairo. Iriro obatacaguiri jorio cara
pongotsiqué cara yapatotaiga. Cara
iniopéri Jesos yobaticagueritotasipari,
23tojai yamanasantapéri:

—Pénibaque ongamaque nasinto.
Popogopé Obiro pogapénero pobaco
arota obeganaima.

24Aro iatacaqueri Jairo Jesos. Ainta
tojai matsiguenga aguiataiganaqueri
itsinatsinataiganaqueri Ira Jesos.
25Ainta tsinane piraaseti cosamani
ocarati 12 osarini, tojai otsipiriaque.
26Pipénabentaguetabecari jompiantatsiri
omagaro ora pasinta, te aropei te
iromitocotématiro. 2?Oquemocotobéri
Jesos, aro piatasiqueri itisitaqué Jesos,
oquenopé antagaisatiqué matsiguenga,
potsagaqueri Jesos cara ocarati
iguitsagare, 28oquianca: “Aroca iroonti
notsagaitéri onamiqué iguitsagare aroje
iragaguibegajina”. 2°Potsagaqueri, aito
cara pibeganaa, aro ocaratanai oraa.
30Aro igénijinca Jesos cara
yogaguibegajiro poro itasorintsitequé.
Yapisitaca, yosamitaiguéri matsiguenga:

—¢Pairi otsagaiténaro naguitsagare?

31Yotabitaiganaqueri irogomere:

—Ishongaiguémi tojai matsiguenga
itsinatsinataiguémi. ¢Pairo posamitobi-
quena: “¢Pairi otsagaiténaro
naguitsagare”?

32Pérosati inetsaguetaiguéri
matsiguenga arota iraniaqueri pairiraca
otsagaqueri. 33Aro otsorogané tsinane

omogomogoatanaca. Pigdque tigueti
ongantima omé&nanéma, cara igéquero
Jesos, aro parepari pobaticagueritotasi-
pari, ocomantéri antagaisati.
34]canquero Jesos:

—Nomatsiguenga, aroquenta
piquemisanquina nogaguibegajimi.
Yamai pijate pingaigaséretanae,
pomagoriaséretané.

35Cara inibasigui Jesos, yarepa
iratirite Jairo ipaniaca ibangoqué,
icomantapéri:

—Aroque ocamaque pisinto.
Pitsipiriasica yamai paganéri Ira
Ogomeantatsira.

36]quemobéri Jesos, yotabitanéri ira
obatacaguiri jorio:

—Jairo, quero pitsorogui. Patiro
pinguemisantina.

37Te iranintacaguiri quero pairi
aguiatirine, irianti ira Peroro, aisati
Santiago, aisati Joan ireinti Santiago.
38Yaretaiganaca ibangoqué Jairo.
Iniaigapéri tojai matsiguenga
iraicotaiguéro catsiguesonori irisinto
Jairo aisati yogaséretocotaigacaro.
39Aro icanaque Jesos tsomagui,
icantaigapéri:

—¢Pairo picaibaibiriti? ¢Pairo
piraicobiritaiguéro? Teni ongame
janequi, pisamini.

40]cabintsataigabaqueri; aro
ig4taiguéri antagaisati irisotocaigue
sotoqué. Aro yaganéri iri janequi, aisati
oniro, aisati irogomere icarati maba,
icaiganaque tsomagui cara pinasegui
ogamaga irisinto Jairo. 41Yagobagota-
péro obaco Jesos, icanquero:

—Tarita, comi.

Ocanti: “Janequi, nanganquemi
pingabiritima”.

42Aito cara ocaniatanai, pipigapaa
osére, ocabiritanaa, oparintanaa
panéitanai aroquenta pogabisé 12
osarini. Iniaiguéro ira inasegatsi



83

tsomagui, iquenganeintasantaiganaca.
43Aro icantasantaiguéri Jesos:

—Quero picomantématiri pairiraca.
Pomero operi.

Ipiganaja Jesos Nasarequé.
(Mt. 13.53-58; Ir. 4.16-30)

6 TAique idque Jesos, ipiganaja
yaretanaa iguebatsitequé.
Yoguiataiganajiri irogomere. 2-3Cara
cataguiteriqué ora camagoriantague,
icanaque pongotsiqué cara yapatotaiga
jorio, yogomeantapé. Iquemaigabaqueri
tojai matsiguenga, iquenganeintasantai-
gacari icantaiganaque:

—Ica sérarica, irianti nomatsiguenga-
sonori. ¢Nega opaniaca oca
yogomeanti? ¢{Nega opaniaca
itasorintsite ora itasonganta? ¢Cagarico
ira caripintero obetsiquiro mesa,
sobicomentotsi, ira otomi Maria, ireinti
Santiago, aisa José, aisati Joras, aisati
Simén? ¢Aintasati iritsiroegui otimi
yaca poeboroica?

Aro itsoingaiguéri, icométaigacari,
iguisaneintaiguéri. 4Icanéri Jesos:

—Ainta quemisantaiguéri ira
quinguitsatiro Irinibare Tosorintsi,
carari itsoingaiguéri imatsiguengaso-
nori.

5Tenta inguemisantaigueri cara
Nasarequé te tojai iritosongantaguete
Jesos cara. Porocagueanti yoguéro ibaco
cara janaitatsiriqué, yoguibegajiri.
6Iquenganeintasantanéri imatsiguenga
Jesos tenta inguemisantaigueri.

Jesos igataiguéri irogomere
inguenguitsataguetomotiri matsiguenga.
(Mt. 10.1-15; Ir. 9.1-6)

Iquenagueque Jesos poeboropague-
qué. 7Aro yapatotaiguéri irogomere
caratatsi 12, igataguequeri pitenaque,
yagobiacagaiguéri irojogantaguequimari
camagari. 8Icantasantaiguéri:

—Nagétaiguémi yamai, carari quero
paganéro pairoraca. Iroonti pagané
pigotiqui. Quero paganéro poperi,
querootisati pitsaguine, querootisati
quirequi. °Aisati pisapatote poganéma
carari quero paganéro pite piguitsagare.

10Aijsati icanqueri:

—Atiraca pijaigué, pingapé
ibangoqué ira cajemobémine.
Pintiomotiri irooti cara pigaganéma.

11 Aitica poeboro cara te iranintaigue
irdgacaninataigabaquemi te
inguemisantaigabaquemi, popotetané
neri quibatsipane pisapatotequé, aro
pigaganéma. Pingantiri: “Tenta
pinguemisantobéna, aiquenta
iratsipiriacaquemi Tosorintsi”.

12Aique iquenaguetaiganaque,
iquenguitsataguetomotaiguéri
matsiguenga:

—Pingantaigaima yacaqueroca
obirojegui, pijocajiro ora picantaguetira
te onganinate.

13Tojai igataiguéri camagari jaara.
Aisati itiriantari oguei asaitona tojai ira
janaitaguetatsi, yogaguibegajiri.

Eroris y6gagantéri ira Joan.
(Mt. 14.1-12; Ir. 9.7-9)

14Tojai matsiguenga iquemocotai-
guéri Jesos, aisati iquemocoqueri
Eroris cobeingari cara Garireaqué.
Icané:

—Irirojengari Joan baotisatantatsiri,
ira caménguitsi caniatanaatsi. Iroro
itasongantaguéti.

15Carari icanque basini:

—Irianti Erias.

Basini icantocotaiguéri Jesos:

—Irianti comantantatsiri cantaca ira
comantantatsi jirai.

16Carari Eroris iquemocoqueri
omagaro, icanque:

—Irirojengari Joan, ira nibatéacagan-
tabitaca, caniatanaatsi.

17-19 Aro jirai Eroris yagabitsaqueri
iina ireinti jitacha Jeripe. lina jitacha
Erorias. Icantopiantéri Eroris Joan:

—Te ongomeite pagabitsatiri iina
pirenti. Ocanti isanguenare Moisés:
“Quero pinebetaro iina basinipague”.

Oguisaneinqueri Joan Erorias,
ocogasantabitaca 6gagantirime carari te
ongantiro tenta iranintacaguiro Eroris
ira ojimentaa. 20Eroris iniacaninatéri ira
Joan. Igéqueri Joan caninari,
iquemisanqueri Tosorintsi. Te
iranintacaguiro Erorias cara 6gagantiri.
Iquenganeintabitanacari Joan Eroris
iquemisantabecari; icogasanti inguemiri
carari te inguemisantiri. 21Aro
omoncarapaa cataguitéri cara iquianca
Eroris cara iné jirai. Icaimagantaiguéri
tojai itingomipague aisati
itingomipague soraro aisati basini ira
obatacagaiguiri Garireasati.
Yapaagaiguéri. 22Aro ocanaque osinto
Erorias, obairapé. Poganinataiguéri
Eroris aisati igaimane. Icantasanotéro
Eroris:

—Pomanina pairoraca ora pininti. Aro
nomémiro. 23Cara aisonori iniaquina
Tosorintsi, igbque quero namatobitimi,
nangantasanotémi, pairoraca
pomanaguetina, aro nomeémiro.
Pingoicoquinaca aganguisati
nagiantane, aro nomémiro.

24Pisotocanai iroro, ocomantéro oniro,
ocanquero:

—-¢Ina, pairo nomanaqueri?

Potabitanéro:

—Pomaniri ora iguito Joan
baotisatantatsiri.

25Qcanaji omanapague, ocanqueri
Eroris:

—Nocoguini yamaica pégagantiri
Joan baotisatantatsiri, aique
pomabaquinaro tsibetaqué iguito Joan.

26 Aro tojai yogaséretasantaca
cobeingari cara icantasanotéro quero

yamatobitiro, aisati aroquenta
iquemaiguéri antagaisati igaimane ora
icantasanotéro irisintotsari. 27 Aro Eroris
igdqueri poro soraro 6gantatsiri iriate
omanapague irdquintiro iguito Joan.
IAque cara iromingamentoqué
yobatéaqueri ira Joan. 28Aique
yamapénero tsibetaqué iguito Joan,
ipéro irisintotsari Eroris. Iroroque opéro
oniro. 2°Cara iquemaigué irogomere
Joan, idtasiqueri, yagaiganaqueri
igamaga Joan itiajiri.

Itasonguéro pan Jesos, yomitojaiguéro.
(Mt. 14.13-21; Ir. 9.10-17; Jn. 6.1-15)

30Tpigaigapaa irogomere Jesos.
Yapatotaigapa icomantaigapéri
antagaisati ora icantaigué aisati
omagaro yogometaigué. 31 Ainta tojai
matsiguenga ira bocasitaigapéri Jesos,
aintasati ira pigaiganajacha. Tigueti
ingantima irape Jesos aisati irogomere.
Aro icantaigabaqueri Jesos:

—Intsome casiriconiati arota
pomagoriaigue arosata.

32Aro yotetaiganaja pitotsiqué
idtocotaigué cara tera ontimingani.
33Carari iniaigabaqueri matsiguenga
cara iaigué, igétaigabaqueri negaraca
iridigué. Aro ipaniaigaca poeboropague-
qué, isigaiganaca cara onamijaqué,
ibataiguéri Jesos aisa irogomere,
yaretaigaca teraiquerai iragatocopé
Jesos, yoguiaigapéri. 34Cara yaguétané
Jesos cara pitotsiqué, iniopéri
tojaisonori matsiguenga yapatoibiricari,
icantaneintégotaigapéri inaisiguinta
icantaigasega oisha ira te irine ira
omisantiri. Aro tojai yogometaigapéri
pairoraca. 35Cara ochapinitané
icantaigapéri irogomere:

—Yaca teca ontimingani, aroque
ochapinitané. 36¢Yamai pigataigueri
icaegui matsiguenga iridtaguetaje
poeboropaguequé aisati togantsipague-

qué iromananteta iraperi, tenta ine
yaca.
37Yotabitaiganaqueri Jesos:

—Pomaigueri obirojegui ora irapaigué.

Icantaiguéri irogomere:

—¢Pairo nangantaigué? ¢Picogui
najate nomananté pan ingaraque 200
tenario, nomaguetaiguéri? Querojengari
cotonguiboro aguireguite.

38Yosamitaiguéri Jesos:

—CAti ocarati inatsi pasiatiegui pan?
Atsi pijate, pinetsero.

Cara igdéquero irirojegui, icanqueri:

—Aiti pabocorooti pan, aisati ainta
pite sima.

39]cantaiguéri irogomere Jesos:

—Pigasobicaigueri antagaisati
irisobicagueigue arosatapague cara
tobarisiqué.

40Aro isobicagueigué. Ainta ira
caraquenguitsi 100, aisati basini
icarataigué 50, aisati icantaigaca
basinipague. 41 Aique yaguéro Jesos ora
pabocorooti pan aisati pite sima,
inetsanaque jonoqué, icanqueri Iriri:

—Pabati, nacarasiatocoquemiro oca
noperijeguica popaiguénaca.

Aro itibatsaaguequero pan Jesos,
yotsatengaiguéri irogomere arota
imaiguéri matsiguengajegui. Aisati
yotsatengaigacari sima. 42Yapaigué
antagaisati, iquemaigaca. 43Aique
yobiitaguetajiro irogomere ora
irangarataneegui, iagajiro 12 cantiri.
44Yapaiguéro pan tojai sérari icarati
5,000.

Yanéiatané Jesos jonoicaa nija.
(Mt. 14.22-33; Jn. 6.16-21)

45Aique icanque Jesos:

—Nogomere, potetaiguema pitotsiqué.

Pomontiaiganajima, pobatina antatinta
cara Betsairaqué. Yamai nagataiguéri
ira botoibiritaiguina iridigue
ibangopaguequé.

46 Aro igataiguéri yobetsataiganajari.
Aique iadque Jesos oguitojaqué
yamanopé, inibataqueri Iriri. 47 Ainta
Jesos paniro iné cara otsitinitané. Ora
pitotsi piné aganguijaqué. 48Iniaiguéri
irogomerejegui icomatabitacaro pitotsi,
carari poguipigapigatocoqueri sintsiri
coguentima. Aro igogaraaque idque Jesos
aiquero pitotsiqué, yanéiaapé jonoicaa
angaarequé, te iritsitigue. Irabisanaque-
rime, 49carari iniaigabaqueri yanéiaapé
jonoicaa nija, icaibaitaigué icantobaca:

—iEeee! iCoraque camagari cara
irdganacai!

50 Antagaisati iniaigabaqueri,
itsorogasantaiganaqueri. Aro
yotabitaigapéri Jesos:

—Quero pitsorogui. Naanti
bocapaatsi, pinganinaséretanétigue.

51Aro yotepa Jesos pitotsiqué,
itsibataigaari. Aito cara osantocotanai
coguentima; iniaiguéro irogomere
iquenganeintasantaiganaca. 52Aisati
icanta iniaigabitacaro pan cara
itasonguéro Jesos carari te inguengairo.
Aisati iniaigabitacari Jesos cara
yanéiaquero nija, carari terainta
irogotiri Irironta Itomi Tosorintsi.

Jesos yogaguibegajiri janaitaguetatsiri
cara Jenesarequé.
(Mt. 14.34-36)

53Aro imontiaiganaja. Yaretaiganaja
Jenesarequé. Yoguéshotégotaigapéro
ibito. 54Cara yaguétaiganaque, igotobéri
Jesos matsiguenga. 55Cara igbigué ainta
Jesos aro isigaiganaca icomantobagueta-
naca matsiguengajegui poeboropague-
qué, yamaigapéri janaitaguetatsiri
yamantaguepari jatasintsi.
56Iquenagueque Jesos poeboropaguequé
aisati togantsipaguequé. Negaraca
idque, yamapéri janaitatsiri,
yoguéquineri iraganguitéirequé cara
iniobéri Jesos yamanaiguéri:

—Pinintacaguina notsagaitimiro
piguitsagare cara ocarati.

Aro yogaguibegajiri antagaisati ira
otsagaqueri.

Ora yametaiga jorio.
(Mt. 15.1-9)

1Aro yapatoibiritaigapari Jesos ira

bariseopague aisati ira ogomeantiro

isanguenare Moisés. Ipaniaigaca
Jerosarénqué. 2Iniaigapéri irogomere
Jesos cara yapaigui; te inguibocotima.
Icantaigué bariseo:

—Caninataque inguibocotaiguema
queroquerai yapi arota iraganinasére-
tima. Cara te inguibocotima, iroonti
quimingari ibaco.

3Yametaiga bariseoegui aisati
omagaro joriojegui queroca iquibocota-
santa, quero yapi, cara yametaiga
jirainisati aisati yogometaiguéri ira
jorio. 4Cara iripigaima cara poeboroqué
cara yapatotaiga matsiguenga
ipimantagueti pairoraca, queroca
iquibocota jorio, quero yapi. Aisati
yametaiga inguibopiantiro pairoraca
basini: pojo, pachaca, oya, omagaro.
5Aro ira bariseo aisati ogomeantiro
Sanguenari yosamitaiguéri Ira Jesos:

—¢Pairo te irometaigabiritimaro
pogomere ora yametaiga omatsiguenga
jirai? Yapantaigacaro ibaco quimingari.
Icantagueti ora te onganinate.

6Yotabitaiganaqueri Jesos:

—Obirojegui matobiantatsiri cara
aisonori icomantégotaiguémi Isafas cara
isanguenaque jirai:

Icané Tosorintsi: “Ica
matsiguengaca inibatasitégotina
ora caninaro, carari te
inguenganeintina. 7Yamanocota-
sitina carari yapatotasitaiga;
iroonti yogomeantaigui irasi
matsiguenga”.

8Aisati icantaiguéri Jesos:

—Teni pinguemisantiro ora icanquemi
Tosorintsi, pijocasicaro; iroonti
piquemisantasica ora yogomeanti
matsiguenga. °Cara pametaigaro iroonti
irasi pomatsiguenga, pitsoingaiguéro ora
icanque Tosorintsi. 19Isanguenaque
Moisés:

Pinguemisantiri piri aisati piniro.
Ingameta ira cantégotaguetasitari
iriri aisati iniro.

11 Carari obirojegui, pogometaiguéri
pomatsiguenga: “Pingantiri ira asintimi:
‘Quero nomitocotimi. Nomémime
quirequi, nangantaneintégotémime
carari aroque natsita nacanqueri
Tosorintsi nopéri Iriro naguireguite’”.
12Cara picanque negaca, te
pinintacaguiri ingabintsairi iriri aisati
iniro, 13te pogomeantiro Irinibare
Tosorintsi, teatisati pinguemisantiro.
Iroonti piquemisantaiguéro ora
yametaiga pomatsiguenga jirai aisati
pogaganéneri basini. Aitosati aiti tojai
ora picanque cantacha nega.

Jesos yogometocoquero pairoraca
aguimingaséretiri matsiguenga.
(Mt. 15.10-20)

14Aique Jesos icaimaiguéri ira
botobiritaigari, icantaiguéri:

—Pinguemina, obirojegui, pigétiro
oca nocomantaiguémica: 1>caninataque
opaiguero pairoraca queronta
poguimingatiro asére. Orari ora
inibatasitagueta iroro aguimingaséreta-
céi cara aquianquero quimingaro.

16 Ajtica piguemita ora piquemanta,
pinguemisantiro ora nacantaiguémi.

17 Aro ijocaiganaqueri matsiguenga
botoitacha sotoqué, icanaji Jesos
pongotsiqué cara yosamitéri
irogomerejegui:

—Teni nanguemimi; pingomantina
ora ocanti picantaiguéri matsiguenga
yamai.

18-19Yotabitanéri Jesos:

—¢Teraico pigéte obirojegui aisati?
¢Teco pigbte pairoraca opé ojaque
asegotoqué aique agabisairo? Te
ongantiro pairoraca asérequeé.

Iroro yogomeantaguéque cara
antagaisati perintsi caninaro opéro.

20 Ajsati icanque:

—Ora paniacha iraneingomentoqué
matsiguenga, ora iquengagueta, iroro
aguimingatéri. 210ra iquenga
matsiguenga opaniaca tsomagui.
Iquenguiro quimingari, aique icanquero
te onganinate. Cara intaguetiro tsinane
cagaro iina aisati cara tsinane
ontaguetiri sérari cagari ojime; cara
icositanti; cara yéganti; 22cara inebetaro
ora irasi basini; cara icantagueti
pairoraca te ongomeite; cara
yamatobianti; cara inintasanotétiri ora
yasinta basini; cara icantocotaguetasi-
tari basinipague matsiguenga; cara
iquengasita caninari iriati; cara te
inguengueri Tosorintsi; 22antagaisati
ocapague paniacha cara iraneingomen-
toqué matsiguenga. Iroro oca
aguimingataguetiri; carari Tosorintsi
iniaqueri matsiguenga cara
icantaguetiro quimingari.

Oquemisanqueri Jesos tsinane
cagaro jorio.
(Mt. 15.21-28)

24Aique idque Jesos aronisatiqué Tiro.
Icanaque pongotsiqué, te iraninte
irogotirime matsiguenga, carari tigueti
ingantima iromanima. 25Ainta tsinane,
ora osinto inancaro camagari. Cara
oquemocoqueri Jesos, pidtasiqueri
pobaticagueritotasipari iguitiqué Jesos.
26Troro cagaro jorio, opaniaca cara
Sirojenisiaqué. Pamanopéri Jesos:

—Inancaro nasinto camagari.
Pigatajinero.

27Icanquero Jesos:

—Nipocasique naguibatéri
nomatsiguengasonori nomitocoqueri
iriro. Caninataque irapeta iritsita
janequi. Te ongomeite agabitsatiri pan
janequi arota omionguéneri otsiti
itiomijani.

28Carari potabitanéri:

—Aisonori ora picanque, Natingomi,
carari yapiro otsiti opetoqui ora
yobariaguetaigui janequi.

29]canquero Jesos:

—Caninataque piquemisanquena.
Yamai pijataje. Ira camagari aroque
isotocanairo pisinto.

30Aro pipiganaja obangoqué,
oniopairo osinto pinariasega
osamamentoqué. Aroque isotocanairo
camagari.

Jesos yoguibegajiri sérari maguemitari.

31Aique yogaganaca Jesos, iquenaque
Tiroqué, Sirénqué, aisati Tecaporisiqué
cara pini 10 poeboro. Yaretaja
angaarequé jitacha Garirea.
32Yamaigapéri poro sérari maguemitari
aisati te irinibatasante. Yamanaiguéri Ira
Jesos iroguineri ibaco iragaguibegajiri.
33Ainta tojai matsiguenga. Aro Jesos
yaganéri casiriconiati, yomianquineri
ibatsapaco cara iguemitaqué.
Ijobabococa, yotsaganinequeri ira te
irinibate cara ininequé. 3*Aique Jesos
inetsanaque cara Jonogaguitequé,
yaneingasantané, icanque:

—Epeta.

Epeta ocanti pishapiriaguemitata-
naima. 35Aro ishapiriaguemitatanaa,
iquemasantanai. Aisati posebatanaa
inine, inibatasantanai. 36 Aro
icantasantaiguéri Jesos:

—~Quero picomantématiri basinipague
matsiguenga.

Carari te inguemisantaigueri, aiquero
icomantégotanéri. 37Ira matsiguenga
iquenganeintasantéri Jesos, icantaigueé:

—Antagaisati icanque caninari.
Iquemacaguiri maguemitari aisati
inibatagairi ira te irinibate caninasati.

Yogatsitairo Jesos yomitojaiganaquero
pan.
(Mt. 15.32-38)

8 1Basiniqué cataguiteri aisati
yapatotaigaa tojai matsiguenga. Te
inémate iraperi. Jesos icaimaiguéri
irogomere, icantaiguéri:

2—Tojai nacantaneintégotaiguéri
icaegui botobiritaiguénaca. Ocarati
maba cataguiteri itsibataiguéna, yamai
te inae iraperi. Itasegasantaiguéni.
3Yamai aroca nagataiguéri iridigae,
iromagotasantané queronta yapi, quero
yaretaigaa ibangopaguequé. Ainta
paniacha jaanta.

4Yotabitaiganaqueri irogomere:

—Pinetse, yaca teca ontimingani.
¢Nega nagaiguineri pan ora irapaigué?
Tojaini ini.

5Yosamitaiguéri Jesos:

—Ati ocarati pan inatsi?

Icantaiguéri irogomere:

Siete ocarati.

6Aro icantaiguéri matsiguenga Jesos:

—Pisobicaigue quibatsiqué.

Aique yaguéro pan ocarati 7,
icanqueri Iriri:

—Aro nega, Pabati, nacarasiaquemiro
popabaquinaro oca perintsica.

Aique itibatsaaguequero yotsatengai-
guéri irogomerejegui arota irotsatengui-
maro ira bototaigacha. 7Aintasati
arosata isibaite. Icarasiatocoqueri,
icantaiguéri irogomere:

—Pomaguetaigueri sima aisati.

8Yapaigué antagaisati, iquemaigaca.
Aique yobiitaguetajiro ongarataga,
iagajiro cantiri oquibe ocarati 7. °Ainta
icarati 4,000 matsiguenga ira
paiguénguitsi. Aique igataigairi
yobetsataiganajari Jesos:

—Yamai pijaigae pobangopaguequé.

Icogabeca bariseo iritosongueme Jesos.
(Mt. 15.39-16.4; Ir. 12.54-56)

10Aique yotetaiganaja Jesos aisati
irogomere pitotsiqué, imontiaiganaca
irooti cara quibatsiqué jitacha
Tarimanota. 1Ipocasitaigapéri
bariseopague. Isintsitsapéri, icampéri:

—Atsi yamai nocogaiguini nanetsemi
cara pitasonganti arota nogétimi aroca
popaniaca Jonagaguitequé.

12Aro yaneingasantané Jesos,
icantaiguéri:

—¢Pairo yamanobitina icaegui
matsiguengaca cara natasonganque?
Aisonori nangantasantaiguémi cara
quero noniaguématiri, quero
nitasonganti.

13Aique idque ijocaiganaqueri bariseo,
yotetaja aisati pitotsiqué idtocotaji
antatinta.

Ora piponganta pan irasi bariseo iroonti
irogomeantane.
(Mt. 16.5-12)

14Yomaguisantané irogomere
irdganéro pan. Patiro yaganeé.
15]cantaiguéri Jesos:

—Pigamaiguemaro ora piponganta
pan irasi bariseoegui aisati irasi iratirite
Eroris.

16 Aique yosamitobagaigaca
irogomere:

—¢Pairo icantobicai: “Pigamema ora
piponganta pan irasi bariseo”?
Tentajengari nomapéro pan.

171g6tocotaiguéri Jesos, icanqueri:

—¢Pairo pijibiritaigué nacantocoque-
miro pan? ¢Terai pingueme teraisati
pigbte ora nacantaiguémi? ¢Teco
pinguengaiguena? 18Aiti piroqui, ¢Pairo
te piniantobitimaro? Aiti piguemita,
¢Pairo te pinguemantobitimaro? ¢Teco
pinguengairo? Cara natibatsaaguequero

pabocorooti pan napaagaiguéri 5,000
sérari, ¢Ati ocarati cantiri piagaji ora
ongarataga?

19Yotabitaiganaqueri:

—Aro ocarati 12.

20Pgrosati icantaiguéri Jesos:

—Aisati aique ocarati 7 pan, aisati
nopaguetaiguéri pan matsiguenga
icarati 4,000. ¢Ati ocarati pobiitaguetaji
cantiriqué oquibe?

Icantaiguéri:

—Ocarati 7 cantiri.

21Aro icantaiguéri Jesos:

—¢Terai pigbigue cara te nangantoco-
taiguemiro pan? Nacantocotaiguémiro
irogomeantane bariseo.

Jesos yoguibegajiri comarajari
ara Betsairaqué.

22Ajisati yaretaigaa Jesos aisati
irogomere Betsairaqué. Yamaigapéneri
comarajari, icantaigapéri:

—Potsagatiri piniacagajiri.

23Aique Jesos yaganéri comarajari
ibacoqué icatsatanéri sotoqué poeboro
casiriconiati. [jobaoquiqueri iroquiqué,
yoguéneri ibaco Jesos cara
comarajariqué. Yosamitéri:

—¢Ainta pinei arosata?

24Inetsé, yotabitanéri:

—Jee, naniabecari séraripague carari te
ingonijataigue caninasati, icantaigacaro
pibega anchato, carari yanéitaiguini.

25Aitosati Jesos yogaineri comarajari
ibaco. Aique inetsai, ibeganaa, iniasantai
caninasati. 26 Aro igdqueri Jesos:

—Quero piati poeboroqué, quero
picomantiri basini, aroonti pijataje
pobangoqué.

Igo6ti Peroro cara Jesos Irianti

Agabisaicoontatsiri.
(Mt. 16.13-20; Ir. 9.18-22)

27 Aique idque Jesos, itsibataiganacari
irogomere aiquero poeboroqué jitacha

Sesdria Jeripo. Cara aganguipoqui
abatsi Jesos yosamitaiguéri irogomere:

—¢Pairo ijitaiguina matsiguenga
Naro?

28Yotabitaiganaqueri:

—Aintapague ijitaiguémi Obiro Joan
baotisatantatsiri. Ainta basini
icantaigué: “Ira Jesos Irianti Erias,
ipocaji”. Aintasati ijitaiguémi Obiro
comantantatsiri jirai ipigapaa.

29 Aro yosamitaiguéri:

—¢Pairo picantaigui obirojegui?

Yotabitanéri Peroro:

—Obiro Quirisito Agabisaicoontatsiri.

30Jesos icantasantaiguéri:

—Aisonori picanti, carari quero
picomantaguetiri matsiguenga cara
Naro Quirisito.

Jesos icomantaiguéri irogomere
cara ingamagque.
(Mt. 16.21-23; Ir. 9.22)

31Aique iparintaca Jesos
yogometaiguéri irogomere icantaiguéri:

—Pigéigué nopaniaca Jonogaguite-
qué, nomatsiguengatapé cara nibogué
yaca quibatsica. Yamai pénibaque
najaque Jerosarénqué. Cara, iratsipiria-
cagaigabaquina antiasipari aisati
itingomiegui saseriroti aisati ira
ogomeantiro isanguenare Moisés. Aisati
irbgaiguéna, carari ongaraque maba
cataguiteri, nanganiatanae aisati.

Ocari oca icantabecari catingasati.
32Aro yaganéri Peroro casiriconiati
ipégatsacari:

—Natingomi, te onganinate oca
picanqueca. Querota picami.

33Yapisitasicari Jesos, inetsaiguéri
irogomere, isintsitsaqueri Peroro:

—Pijéte, picanquina aisati picantari
ibega Satands. Quero pintaguinaro ora
te onganinate. Te pigdte ora icocaquina
Tosorintsi, iroonti pigéque ora icogui
matsiguenga.

Ora inganque ira quemisantasantiri Jesos.
(Mt. 10.38-39; 16.24-28; Ir. 9.23-27; 14.27)

34Aique Jesos icaimaiguéri ira
botoibiritaigari aisati irogomere,
icantaiguéri:

—Iranintasantéca pairiraca
iraguiatanéna inguemisantasantina,
iranatanéro igorosite, quero icantanonta
iriati, iroonti pérosati iromomirintsiben-
quinaro pairoraca nongocaqueri Naro.
35Ira cogabitacha ingébintséma yaca
quibatsica, tenta iraninte iratsipiriero,
aiquenta iratsipiriasanté. Irari
quemisantasanténane yaca quibatsica
quero ipasiquitina querootisati
ipasiquitiro Caninaro Nibarintsi, irooti
cara ingamobiquina Naro, aiquenta
intiomoquina pérosati Jonogaguitequé,
intimasantané caninasati. 36Aintaca
sérari irasintaguetimaro antagaisati ora
inatsi yaca quibatsica, aique ingamaque
iriaté Sharincabeniqué, ¢Pairo irdque?
¢Teco iratsipiriasiquimaro omagaro?

37 Aroca iriaté Sharincabeniqué,
tiguetisonori ine pairoraca ingantima
iridteme Jonogaguitequé,
inganiatanaeme. 38Pairiraca pasiguité
gotina Naro aisati ipasiquitocotiro
nanibare yaca quibatsica cara itimaigui
tojai tsoengatsiri cantagueantatsiri te
onganinate, aisati nopasiquitocoqueri
iriro cara nopigaima. Nopigaima
nongobeingatasantapé nosangueguiteta-
santapé aisati icanta Pabati icobeingata-
santi yosangueguitetasanti, intsibataiga-
péna ironomireegui Pabati irisaangane-
tsite caninari.

Ipasiniatitané Jesos.
(Mt. 17.1-13; Ir. 9.28-36)

TAisati icantaiguéri Jesos:

Aisonori nangantasantaiguémi,
nogomerejegui, aintapague obiroqué
queroquerai cara picami irooti cara

piniaigabaquina nopocaje Naro
iragdantanequé Tosorintsi.

2Aro pabisanaque 6 cataguiteri cara
Jesos itonganaque oquibequé oguitoja.
Yégaiganaqueri casiriconiati ira Peroro
aisati Santiago aisati Joan. Aro
ipasiniatitomoqueri Jesos. 3Oquetatasa-
notané iguitsagare. Teni irine yaca
quibatsica inguibiroca quitsagarintsi
catarosonori aisa pibega oca. 4Aisati
iconijatomopéri Moisés aisati Erias
inibatagaiguéri Jesos. 5Aro icanqueri
Peroro:

—Ogometinari, caninataque inaigae
yaca. Intsome obetsique yaca maba
pongotsi otiomijani, patiro pasi, patiro
irasi Moisés, aisati basini irasi Erias.

6Te irogbte Peroro pairoraca inganque,
inibatasita itsorogasantaiganaquenta ira
maba. 7Aito cara omabocapari mingori
paguétaguépéri, poganguibotaigana-
queri. Aro iquemaiguéro Irinibare
Tosorintsi cara mingoriqué, icanque:

—1Ica Notomi nanintasantiri.
Pinguemisantaigueri Iriro.

8Iroguito, inetsabetanaa. Te iraniajiri
Erias, teatisati Moisés; panibani Jesos
inanai. °Aique cara yanongaiganaja,
icantasantéri irogomere Jesos
icantaiguéri:

—~Quero picomantégotiro oca
piniaiguéca. Aiquenta cara nangamaque
aisati nanganiatanae, aro pingomantai-
gueri basini matsiguenga. Pingomanté
gotina Naro omagaro ora pigétocoquina
aisati cara nopaniaca Jonogaguitequé
aisati nomatsiguengatapé.

10Aro te ingomantégotiri, patiro
iquengasitanaca, yosaminatobaganaca
iriati:

—¢Pairo icomanti Jesos cara icanque
ingamaque aisati inganiatanae?

11 Aro yosamitaiguéri Ira Jesos:

—Ira ogomeantiro Sanguenari
cantatsi: “Iribocapae iritsita Erias

queroquerai ipoqui Quirisito Ira
Agabisaicoontatsi”. ¢Pairo
yogomebirique oca? ¢Pairo te
iribocobipé Erias?

12Yotabitaiganaqueri Jesos:

—Aisonori icantaigué: “Ingonijapae
Erias, irobetsicaigapéri omagaro”.
Carari pinguenguero oca: ¢Pairo
isanguenatocobiriquina Naro
matsiguengatapénguitsine, natsipiria-
quero, aisati iromaintaigabaquina
matsiguenga? 13Yamai nongomantai-
guémi cara aroque ipocaji Erias carari te
irdgacaninataigabaqueri matsiguenga,
icantaiguéri pairoraca ora inintaigué,
itsipiriacagaigabaqueri, ydgaiguéri aisa
ocanta cara isanguenatococa
Sanguenariqueé.

Jesos yoguibegajiri janequi tingaraachari.
(Mt. 17.14-21; Ir. 9.37-43)

14Cara yanongopaa Jesos, iniaigapéri
arosonori matsiguenga. Aintasati
irapague ogomeantiro isanguenare
Moisés inibataigaseguiri irogomerejegui
Jesos icarati 9. 15Aro iniaigabaqueri Ira
Jesos, iquenganeintasantaigabacari.
Isigasigaitasipari matsiguengajegui,
yobetsataigabacari. 1Yosamitaigapéri
matsiguenga Jesos:

—¢Pairo pinibabiritaiguéri nogomere?

17Yotabitanéri poro sérari:

—Ogomeantatsiri, namabitapari
notomi inancari camagari. Yomasontia-
queri. 18Cara irdquerica camagari
intingaraacaquimari, irobariaqueri
quibatsiqué, irisimaresetaganéri
ibagantequé; iratsitsiaguitetané,
ingantsirongatané. Namanabecari
pogomere iragétajineri igamagarite
carari te iragabeiri.

19Yotabitaiganaqueri Jesos,
icantaiguéri:

—iTe pigbiguero Irinibare Tosorintsi!
iTerai pinguemisantaiguero obirojegui,

terai pinganinataigue! ¢Ati ongantima
nantsibataiguémi natsipiriasita cara
nogometasitaiguémi? Tojai pitsoingai-
guéna. Atsi pomapénari pitomi.

20Cara yamapéri janequi, itingaraaca-
ganacari camagari, imogomogoatagana-
cari, yotéanéri janequi quibatsiqué,
ititigabaguetacaganacari, yosimareseta-
néri aisati. 21Jesos yosamitéri iriri:

—CAti ocanta iparintaca cara icanca
nega?

Yotabitanéri iriri:

—Irinaga jirai cara itiomijaniquerai.
22Tojai yobarigopiantiri camagari cara
tsitsiqué aisati nijaaqué, icogabeca
iragamaguerime. Aroca pigabeiro
pinganquero pairoraca, aro pingantiro
yamaica. Pingantaneintégotaiganaquina,
pomitocotaiguena naro aisati notomi.

23]canqueri Jesos:

—¢Pairo picantobiquina: aroca
nagabeiro? Atsi obiro. Aroca
pinguemisanqueri Tosorintsi, aro
inganquimiro pairoraca.

24Aro icaimané iriri janequi:

—iNaquemisantabetimi! iNocoguini
pinguemisantacagasantina!

25Iniaque Jesos cara yotsititaigapari
tojai matsiguenga, aro isintsitsaqueri
camagari, igdqueri:

—Obiro camagari mosontitagantatsi
aisati maguemitatacagantatsi
pisotocanairi, quero pinantajari ica
janequica aisati.

26 Aro icaimané camagari,
imogomogoataganacari ira janequi,
isotocanai. Iriroque janequi icanacari
ibega igamaga. Icantaigué tojai
matsiguenga:

—Aroque icamaque.

27Carari Jesos yagobagotéri ibacoqué
janequi icabiritajiri, yogaratingajiri,
ibeganaa. 28 Aique icaiganaque
pongotsiqué Jesos aisati irogomerejegui,
yosamitaiguéri casiriconiati:

—<¢Pairo te nagabiobitiri nagatiri ira
camagari?

29Yotabitaiganaqueri Jesos:

—Ica irianti basiniati camagari,
sintsiri ini. Patiro iri4té aroca
pomanocotasantiri Tosorintsi aisati
aroca pititima, aro iragabiaquemiri
pigatiri jaara.

Yogatsitai Jesos icomantaigairi
irogomere, icanqueri: “Pénibaque
nanagamaque”.

(Mt. 17.22-23; Ir. 9.44-45)

30Aique idiganaque Jesos aisati
irogomere, iquenagueque Garireaqueé.
Te iraninte Jesos irogéte pairiraca
negaraca ini Iriro 3'yogometaiguirininta
irogomere. Icantaiguéri:

—Nopaniaca Jonogaguitequé,
nomatsiguengatapé cara nibogué yaca
quibatsica. Carari irdcagantaiguéna
matsiguenga, irégaiguéna. Ongaraque
maba cataguiteri, aro nanganiatane.

32Tra irogomere te inguemaigabaquero
irogomeantane Jesos, icométaigabacaro.
Aisati itsorogaigué irosomitiri pairoraca
icanti.

Icomanté Jesos pairi obaquenguitsine
cara itingomibintanti Tosorintsi.
(Mt. 18.1-7; Ir. 9.46-48)

33Yaretaiganaca Caperinaoqué,
icaiganaque pongotsiqué. Jesos
yosamitaiguéri irogomere:

—¢Pairo pinibatobagopa abatsiqué?

34Te irotopitaigueri, imairetaiganaque
aroquenta cara abatsiqué inibatobagopa
iriati pairi obaquenguitsine
irirojeguiqué. 35Isobigopé Jesos,
icaimaiguéri irogomere icarati 12,
icanqueri:

—Pairiraca nintatsi irobate,
caninataque ingarantané, iromitocotai-
gueri antagaisati basini aisa inganquima
iromeraro.

36]caiméri poro janequi Jesos.
Yogaratianqueri aganguisatiqué
irogomerejegui, yabitsinacobéri.
Icantaiguéri:

37 —Pairiraca agacaninatérine poro
janequi cantacha ica iquemisanqui-
nanta, aisati irdgacaninatina Naro.
Pairiraca 4gacaninatenane, aisati
irdgacaninatiri Ira agadquina.

Quero pometopitari basini
quemisantatsiri.
(Ir. 9.49-50)

38]canqueri Joan:

—Ogometinari, naniaiguéri sérari
igdqueri camagari iridtopitiri
matsiguenga. Icantabequina cara
iquemisanquemi inibatantaro popairo,
iroro igdantantari camagari. Tenta
intsibataiguena naroegui, nacantaiguéri:
“Quero pigdantantaro iripajiro Jesos
cagaribinta obiro nasiegui”.

39Yotabitanéri Jesos:

—~Quero pometopitari. Queroca
iguisasitdi, iromitococdi. Quero
icantocotaguetasitina. 49°Queroca
ipégatéi, aisa icancai ibega eiro.

Icanque Jesos: “Pingabintsabacaquima”.
(Mt. 5.29-30; 10.42; 18.6-9; Ir. 17.1-2)

41 Aisati icanqueri Jesos:

—Pairiraca pécoquimine pomire
piquemisanquinanta, nangantasantémi
iraniaqueri Tosorintsi iméri iriro
aroquenta icdbintsabaquemi obiro.
42Aisati pairiraca antaquerine janequi
quemisanquina ora te onganinate,
natsipiriacaqueri. Caninataqueme
ingamaque queroquerai intaguiri ora te
onganinate, aisa onganquimame
iraguéshotégotanquimari oquibe mopé
itsonoqué, irojoqueri angaarequé
ingamaque. 43Nosiacagantémiro. Aroca
ontaquimi pobaco ora te onganinate,
pijocajiro ora picantagueti quimingari.

Pobetsiquiro pisére aisatime ongantima
pitotirome pobaco pijoquerome.
Caninataque pine paboconirobi cara
Jonogaguitequé, arota quero
pidtacaguiro pite pobaco cara
Sharincabeniqué cara pini tsitsi ora te
otsibacanete, 44aisati cara te ingame
oguentiniropague aitosati cara tera
otsibacanete tsitsi. 4>Aisati aroca
ontaquimi piguiti ora te onganinate
pijocajiro ora picantagueti quimingari.
Pobetsiquiro pisére aisatime ongantima
pitotirome piguiti pijoquerome.
Caninataque pine paguitinirobi cara
Jonogaguitequé, arota quero
pidtacaguiro pitirooti piguiti Sharincabe-
niqué 4écara te ingame oguentiniro-
pague aitosati cara te otsibacanete tsitsi.
47 Aisatica ontaquimi piroqui ora te
onganinate pijocajiro ora quimingari.
Pobetsiquiro pisére aisatime ongantima
péguirome pijoquerome piroqui.
Caninataque pijite paoquinirobi cara
Jonogaguitequé, querota pidtacaguiro
pitirooti piroqui cara Sharincabeniqué
48cara te ingame oguentiniropague
aitosati cara te otsibacanete tsitsi.

49 Antagaisati matsiguenga iratsipiriaque
yaca quibatsica. Ora atsipiriagantsi-
pague ongatsitéri quemisantatsiri
onganquimaro pibega tsitsi, carari aisa
oganinatéri osigaro onganinataganéro
patiari ora ibatsa cara itaquineri
Tosorintsi. °Ocaninati patiari, carari
omeganémaca ora cochotacaguiro,
¢Pairo aguipigapairone ora
cochotacaguiro? Aisati obirojegui
pingantimaro patiari; aroca pdgacanina-
tobaganéma, pintiomotobaguima
caninasati, pinguengaséretima
caninasati, aro pinguemisantacagaigueri
basinipague matsiguenga. Caninataque
piniacaninatobaganéma péagacaninatoba-
ganéma, pintiomotobaganéina,
piganinataguetiri ira basinipague.

Idque Jesos antatinta Jorirdnqué.
(Mt. 19.1-2)

1 O 1Aique idigué Jesos aisati

irogomere, yaretaigapa
Joreaqué, imontiaiganacaro ora nija
jitacha Joriran. Aique yapatobiritaiga-
cari tojai matsiguenga. Cara yameta
Jesos, yogometaiguéri.

Jesos yogometocoqueri ira joquérone iina.
(Mt. 19.3-12; Ir. 16.18)

2J4atasitaiguéri Jesos bariseopague;
icogabeca iraniantémari irantacaque-
rime te onganinate. Yosamitaigapéri:

—<¢Caninataqueco irojocajiro iina
sérari?

3Yotabitaigabaqueri Jesos:

—{Pairo isanguenataiguémi Moisés
jirai?

4Icantaiguéri bariseopague:

—Icanque Moisés: “Aroca iritsirishané
maro iina sérari, irisanguenaténero,
ingomantéro: ‘Nocoguini nojocajimi;
pijataje’. Iméro sanguenari ora
irojogantémaro”.

SIcantaiguéri Jesos:

—Icanque Moisés cara caninataque
pijocajiro pijina tenta pinganinataigue.
6Carari cara pobetsiquengani
antagaisati jirai,

Tosorintsi yobetsiquéri ira sérari
aisati tsinane. 7Iroro cara
irdquero iina sérari, irojocanéri
iriri aisati iniro, 8irdgasantéro
iina, intimacaquero casiriconiati.
Coshoni iroquimaro, ingantajima
paniro ibatsa.

Jirai inabitaca sérari aisati iina; yamai
coshoni irogobaguima, intimaigué
inganguima paniro. Iniaiguéri Tosorintsi
irianti paniro ibatsa. Ipanirootitaiguéri.
9Iroro te onganinataguéte irojocobaga-
jima. Querootisati ijocaguiri basini
matsiguenga.

10Cara ipigapa Jesos pongotsiqué,
yosamitaiguéri irogomere pairo icanti.
cantaiguéri Jesos:

—Aintaca sérari irojocajiro iina,
irdque basini tsinane, aroque
yaguimintacaro iinasonori ora ijoque
jirai. Te inguemisantiro ora icanti
Tosorintsi: “Quero pintantopitiro
pijinasonori”. 12Aitosati pairoraca
joquérine ojime paguéri basini sérari
aisati paguimintari ojimesonori, te
onguemisantiri Tosorintsi ora
icanque: “Quero pintantopitiri
pijimesonori”.

Jesos yoguéneri janequipague ibaco.
(Mt. 19.13-15; Ir. 18.15-17)

13Aique yamapéngani itiomijani
janequipague cara Jesosiqué, icogaigué
cara irogaguetineri ibaco Jesos
iguitopaguequé janequi iromanocotiri
ingabintseri Tosorintsi. Carari
iniaigabaqueri irogomere, imetaigacari
Ira Jesos, icantaigabaqueri, isintsitsa-
queri:

—Quero paseriguiri Atingomi.

14Injaiguéri Jesos iguisatsataiguéri
irogomere, icantaiguéri:

—~Quero picantiri. Nocogui
iribocasitaigapéna janequijegui.
Igbigué iriro intingomintina.
Antagaisati icantaigari ibega ica
intiomoquina cara itingomibintanti
Tosorintsi. 15Aisonori
nangantaiguémi: icaegui janequi
inintaigué intingomintimari
Tosorintsi; pairiraca te intingominti-
mari aisati ingantima ibega janequi,
quero yareta cara igdanti Tosorintsi.

16 Aique yagobéri janequipague Jesos
itsomaguetobéri panirootipague,
yoguéneri ibaco iguitoqué yamanocotai-
guéri:

—Iromitocotimita caninasati
Tosorintsi, ingabintsemita.

Jesos icamanaaqueri ira sérari
casintasantachari.
(Mt. 19.16-26; Ir. 18.18-27)

17Cara iaque Jesos abatsiqué, isigopa
poro sérari yobaticagueritotaguépari
Jesos, yosamitéri:

—Caninari Ogomeantatsiri, ¢Pairo
nanganque arota pérosati nantimané
canta Jonogaguitequé?

18Yotabitanéri Jesos:

—¢Pairo picantobiquina Naro
caninari? Paniro ini caninari, Irianti
Tosorintsi. 19Aroque pigbque ora
icanque Tosorintsi cara isanguenaquero
Moisés:

Quero pbganti; quero pintantopitiro
pijina; quero picositanti; quero
pitsoiguégotaguetari ira
basinipague; quero pamatobianti;
pinguemisantiri piri aisati piniro,
quero pipégatsatématari.

20]canqueri sérari:

—Ogometinari, aroque naquemisan-
quero omagaro oca cara niné janequi
irooti yamai.

21netséri Jesos, ininqueri, icanqueri:

—Panibati. Pinintica iraniacaninatimi
Tosorintsi, atsi pijate, pomimantiro
antagaisati ora pasinta, pomaguetiri
coguitiaguetachari omagaro opénataga;
aique imémi Tosorintsi ora caninaro
cara Jonogaguitequé. Cara
pomimantéroca antagaisati atsi
piguiatapéna Naro.

22Cara iquemobéro oca icanqueri
Jesos yogaséretasantanaca,
icométanaca iboroqué irironta
casintaguetasantacha, aique iataji tenta
iraninte imimantiro ora yasinta.
23Inetsagueiguéri irogomere Jesos,
icantaiguéri:

—iOpomirintsitomocari casintagueta-
chari iriaté canta itingomibintanti
Tosorintsi!

24]quenganeintasantanacaro
irogomere ora icanque Jesos. Carari
yogatsitairo Jesos icanque:

—Obirojegui aisa picantari
notomijegui; opomirintsitomocari
inganaque pairiraca cara iragdantane-
qué Tosorintsi. 2Nanganquemi:
opomirintsitomocari cameyo ingue
otiomijaniqué omoro quitsapi, carari
omomirintsitomotasantémari
casintachari iriaté cara igdanti
Tosorintsi.

26Qcari oca iquemaigabaque
irogomere, iquenganeintasantanaca,
yosaminatobaganaca:

—-¢Aisonorico? ¢Pairo inganquima
matsiguenga iragabisaicoontima?

27 Jesos inetsaiguéri irogomerejegui,
icantaiguéri:

—Quero icantiro matsiguenga, quero
paniro yogabisaicota, carari Irianti
Tosorintsi inganquero antagaisati. Te
omomirintsitomotimari Iriro.

Ora imaiguéri Tosorintsi iraegui
aguiatéri Jesos.
(Mt. 19.27-30; Ir. 18.28-30)

28 Aique icanqueri Peroro:

—Ogometinari, pinguengaiguena
naroegui. Nojocaiganaquero omagaro
nasintaigabita, noguiataiganaquemi.

29Yotabitanéri Jesos:

—Aisonori nangantaiguémi: quero
pitsipiriaro. Aroca pintingomintina Naro
aisati pijocaiganaquero pobango,
pirentipague, pitsiropague, piniro, piri,
pitomipague, pitoganepague, pijocanéro
aronta pinintaiguina Naro piguiaténa
aisati piquenguitsatironta nanibare, aro
ingantocobentaiguémi Tosorintsi.
30Aroca pijocopiténaro arosata cara
piguiaténa, imaiguémi Tosorintsi tojai.
Péagobéro yamai tojai basini pongotsi,
tojai pirenti, tojai pitsiro, tojai piniro,
pitomi, aisati pitogane; aisati

inguisaneinténtimi basiniati
matsiguenga. Carari pintiomoquina
pérosati canta Jonogaguitequé. 3! Ainta
yamai tojai itingomipague yaca
quibatsica, carari quero igéanti cara
Jonogaguitequé cara panironta
Atingomi. Aintasati tojai itsipiriaigué
yaca yamai, imaintaiguéri matsiguenga
carari aiquenta imaiguéri Atingomi
iromitocoiguéri cara igdanti Iriro.
Icaranté yamai carari aiquenta
irobataje.

Aisati yogatsitairi icomantairi irogomere
Jesos cara ingamaque.
(Mt. 20.17-19; Ir. 18.31-34)

32Jaiganaque Jesos aisati irogomere
aiquero Jerosarénqué, itongaiganaque.
Jesos ibataiguéri irogomere abatsiqué.
Yoguiataiganaqueri, iquenganeintasan-
taiganaca, aisati itsorogaiganaque. Jesos
yaganéri irogomere casiriconiati,
icomantaiguéri atiraca inganquengani
Jerosarénqué. Icanqueri:

33__Pinguemina. Yamai ajaigué
Jerosarénqué. Naro paniacha
Jonogaguitequé, nomatsiguengatapé
cara nibogué yaca quibatsica. Iroro
canténguicha cara Jerosarénqué
irdgaiguéna itingomipague saseriroti
aisati iraegui ogomeantiro isanguenare
Moisés. Ingantaiguéri ira Iromasati:
“Paguiri Jesos, poguiri tenta ingomeite”.
34Irisérontaiguéna, iripasataiguéna,
iriobataiguéna, aique irégaiguéna.
Carari ongaraque maba cataguiteri
nanganiatanae aisati.

Santiago aisati Joan cogatsi irobate.
(Mt. 20.20-28)

35Aique yotsitipari Jesos Santiago
aisati ireinti Joan, pitirooti itomi
Sebereo, icantaiguéri:

—Ogometinari, nanintaiguini
pingantina ora nomanaquimira.

36Yotabitanéri Jesos:

—<¢Pairo pininti nanganquemi?

37Icantaiguéri:

—Aiquenta cara pigdantanequé,
nocoguini pinintacaguina poro naro
nosobiaque pobacosonoriqué, ica igueca
irisobiaque pomatepacoqué.

38Yotabitaiganaqueri Jesos:

—Te pigbigue ora pamanaquena.
Aiquenta natsipiriaque tojai. ¢Teco
pintsorogue ca pitsipiriaigué obiro?

39]cantaiguéri pitirooti:

—Te nontsorogue, nangantaiguéro
naro natsipiriobiquimi.

Icanqueri Jesos:

—Jee, aisonori, aiquenta pigaséreto-
coquina aisati pitsipiriobiquina. 4°Carari
quero Naro pimirone cara pisobicomo-
quina aiquenta. Paniro Pabati périne
pairiraca tsipaquinane Naro cara
nagaanteé.

#“lIquemaiguéri basini irogomere icarati
10. Iguisaneintobiqueri ira Santiago aisati
Joan, aroquenta icogabeca pitirooti
iraguibatimame. 42Aro icaimaiguéri
irogomerejegui, icantaiguéri:

—Pigbigué ira itingomipague basiniati
matsiguenga cagari jorio yametaiga
imerataigari imatsiguenga. Aisati ira
obatacagantatsiri imerataigari
imatsiguenga. 43Carari quero aisati
picantaigari ibegaiga iriro. Pinintaiguéca
piguibatima obiati, pomitocotaigueri
pomatsiguenga pingabintsaguetaigueri,
quero pimeratari. 44Pinintica
piguibatima, pomitocotaigueri
pomatsiguenga pairoraca ininti.
Pingantimari ibega iromeraro.
45Nopaniaca Jonogaguitequé,
nomatsiguengatapé arota nomitocotai-
gueri matsiguenga, quero nimeratari.
Aisati nipocasique nangamobitaiguéri
antagaisati matsiguenga arota iragabisai-
cotajiri Tosorintsi cara inguemisantai-
guéna Naro.

Jesos yogaguibegajiri Baritimeo,
comarajari.
(Mt. 20.29-34; Ir. 18.35-43)

46 Aro yaretaigaca Jericoqué Jesos aisati
irogomere. Cara yogagaiganaca,
yoguiataiganaqueri abatsiqué tojai
matsiguenga. Ainta isobiaque onamiqué
abatsi Baritimeo comarajari, itomi Timeo.
Ira Baritimeo yamananteanti quirequi
iméri matsiguenga. 47Cara iquemobéri
Jesos Nasaresati, icaimané icanque:

—iJesos, imatsiguenga David,
pingantaneintégotina!

48Aro iguisatsataigabitacari ira
botoitaigacha, icantaiguéri:

—iPomairete!

Aiquero iatanétigue icaimasantané:

—iNatingomi, pingantaneintégotina
Obironta imatsiguenga David!

49Yaratingopé Jesos, icaimagantéri,
icanque:

—Pingaimiri.

Aro icaimaiguéri, icantaiguéri:

—Pinganinatané, pingabiritima,
icaimimini.

50Aro ijocanéro iguitsagare
icabiritanaca omanapague ipocasiqueri
Jesos. 511cabéri Jesos:

—¢Pairo picogui nanganquemi?

Yotabitanéri comarajari icampéri:

—Natingomi, nanintini piniacagajina.

52]canqueri Jesos:

—Atsi pijataje. Piniaje yamaica.
Aroquenta piquemisanquina cara
nagobiajiro piniaje, aro naniacagajimi
nogabisaicotajimi.

Aito cara iniaanai, yoguiatéri Jesos.

Icanaque Jesos Jerosarénqueé.
(Mt. 21.1-11; Ir. 19.28-40; Jn. 12.12-19)
1 1 ICara pénibaque iraretaiguéma
Jerosarénqué, aitisati pite

poeboro otiomijani jitacha Betajajé
aisati Betania aronisatiqué oguitoja

jitacha Olibos, igadqueri Jesos pite
irogomere 2icanqueri:

—Pobate, pijaigue catingasati
poeboroqué irooti cara piniaqueri
itiomijani boro itsatocotaga. Iriro
teraiquerai ingueicotingani.
Pintsaicotiri, pomapéri yaca. 3Aintaca
matsiguenga irosomitobémica: “¢Pairo
pitsaicobiritiri boro?” aro pinganéri:
“Icoguirini Atingomi; aiquenta
iraguipigairi”.

4Aique idigué irogomere, iniaigapéri
boro itsatocotaga omoroqué pongotsi
yaratianque cara pagaboquiobaga
abatsi. Itsaicotanéri. SAinta inasegui
matsiguenga, yosamitaigabaqueri:

—<¢Pairo pitsaicobiritanéri itiomijani
boro?

6Aro yotabitanéri pitirooti ora icabéri
naaraiquerai Jesos. Aro inintacagaiguéri
matsiguenga irdganéri. 7Icatsatanéneri
Jesos, yoguéneri iguitsagarepague
imiticaraqué boro itiomijani aro
iqueicotanacari Jesos. 8Ainta
inaigasegui tojai matsiguenga
yoguiaiguéri Ira Jesos. Yogaguetaigué
neri iguitsagarepague cara abatsiqué
arota iragaticanéro boro. Aisati
yogaguetaiguéneri otiomijani otsego
anchato aisa icanta icantaigabaquineri
itingomi. °Ibataiganaqueri tojai
matsiguenga aisati yoguiataiganaqueri
tojai. Icaimaiganaque:

—Tojai icaninatasanti Tosorintsi.
Ainta Agabisaicoontatsiri. Igaqueri
Tosorintsi aroquenta iniacaninatéri
Iriro, icabintséri. 10Irianti imatsiguenga
David atingomi jirai. Intsome
antingomintobémari, intsome
aniacaninatobéri Irirai Atingomi.
Caninari Tosorintsi jonoquénintaberi.

11Cara yarepaa Jesos Jerosarénqué,
icanaque oquibequé pongotsi irasi
Tosorintsi cara yapatotaiga joriojegui,
inetsagueque antagaisati. Aroquenta

ochapinitané isotocanai idque
Betaniaqué. Itsibataigacari irogomere
caratatsi 12.

Jesos icogabecaro ojito igueraqué,
e ine ojito.
(Mt. 21.18-19)
12Cara oquétaguetanai ipigaigaa Jesos
aisati irogomere aiquero Jerosarénqueé.
Itasegué Jesos cara abatsiqué.
13Iniopéro panguirintsi jitacha iguera.
Inatsi tojai osi. [atasiquero, icogabeca
ojito, carari te ine. Patiro piné osi
terainta omoncaratima ora oguitsonta
iguera. “Icanquero Jesos:
—Yamai quero pinai basini ojito oca
igueraca. Quero otsimagani ojito aisati.
Iquemaiguéri irogomere.

Jesos ijocaigapairi ira pimantaguetatsiri
cara oquibequé pongotsi irasi Tosorintsi.
(Mt. 21.12-17; Ir. 19.45-48; Jn. 2.13-22)

15Cara yaretaigapaa Jerosarénqué,
icanaji Jesos oquibequé ibango
Tosorintsi, iniaigapéri iraegui
pimantaguetatsiri aisati manantatsiri,
iguisaigapéri, ijocaiguéri sotoqué. Aisati
ijoqueri ira campiatobagari iguireguite
aisati ira pimanqueri paroma;
yotéatapéri imesanepague aisati
irisobigomentopague. 16Te iranintaca-
guiri matsiguenga irdgue pairoraca
oquibequé pongotsi. 17 Aique Jesos
yogometaiguéri ira matsiguenga:

—Ocanti Sanguenari:

Icanque Tosorintsi: “Nocogasanti
iromanocotaiguena omagaro
matsiguengapague yaca
nobangoca”.

Carari obirojegui te pomanocotiri,
iroonti picositapinintaigabaqueri ira
bocaigatsi iromanocotaigapéri
Tosorintsi.

18]quemocoqueri Jesos itingomipague
saseriroti aisati ira ogomeantiro

isanguenare Moisés. Aro icogabeca
ir6querime carari itsorogaiguérinta
matsiguenga aroquenta iquenganeinta-
santaigacari Jesos ora irogomeantane.
19Cara otsitinengatané, idigué sotoqué
Jerosarénqué Jesos aisati irogomere.

Iniaiguéro iguera, pisiguiricané.
(Mt. 21.20-22)

200quétaguetanai, cara ipigaigaa,
iniaigapairo iguera ora icané
chopiquerai aroque ocamaque irooti
opariqué. 21Iquianquero Peroro,
icanqueri:

—Ogometinari, iPinetsero! Ora
panguirintsi aroque pisiguiricané ora
picané chopi, “Quero otsimagani ojito
aisati oca igueraca”.

22Yotabitaiganaqueri Jesos:

—Pinguemisantiri Tosorintsi,
piséretimari. 22 Aisonori nangantasantai-
guémi: aroca pinganqueri Pabati:
“Pigaganénaro oca oguitojaca, pijoquiro
cara angaarequé”, aisati queroca
pitsoinguiri, piguiaqueri inganquero,
aro inganquimiro. 24Iroro nangantagué
quemi: pairoraca pomanaqueri
Tosorintsi pinguemisantiri, piguiaqueri
imémiro, aro inganquemiro. 25Cara
pomanocoquerica Tosorintsi, piguibate
pingébintseri pomatsiguenga,
pijocajineri ora icantaguetomotimi te
onganinate, arota Ira Piri jonoquéninta-
beri irojocajimiro ora picantaguetomo-
tiri obiro te ongomeite. 26Carari
queroca pijocajineri pomatsiguenga ora
icanquimi te onganinate, querootisati
ijocajimiro Piri ora picantagueti obiro
cagaro caninatatsi.

Yosamitéri Jesos joriojegui: “¢Pairi
agaquemi?”
(Mt. 21.23-27; Ir. 20.1-8)

27Yaretaigapaa Jerosarénqueé.
Yanéisigui Jesos oquibequé pongotsi

irasi Tosorintsi cara yapatotaiga
joriojegui. Aro ipocasitaigapéri
itingomiegui saseriroti aisati ira
ogomeantiro isanguenare Moisés aisati
antiasipari. 28Yosamitaigapéri:

—¢Pairi agdquemi cara pijocaiguéri
pimantatsiri? ¢Pairi oguémi cara pijica
itingomi?

29Yotabitaiganaqueri Jesos:

—Aisati naro, patiro nosamitaiguémi;
aroca potabitaiguéna, aisati
nongomantaiguémi pairi agaquena
Naro. 30¢Pairi agaqueri Joan cara
ibaotisataiguéri tojai omatsiguenga?
¢éIriroco agaqueri Tosorintsi? éIraco
agaqueri matsiguenga? Pingomantina.

31]cantobagaiganaca jorio:

—Anganquerica: “Igaqueri
Tosorintsi”, aro ingancai: “¢Pairo te
pinguemisantobitaigueri Joan?”
32Carari aroca anganqueri: “Igaqueri
matsiguenga”, aro inguisaigacai
omatsiguengapague ijitaiguénta cara
igdqueri Joan Tosorintsi
ingomantaguete.

33Aro yotabitaiguéri:

—Teni nogdigue pairi agaqueri.

Icantaiguéri Jesos:

—Aisati Naro, quero nocomantimi
pairiraca agdquina nangantaguete
ocapague piniaigué.

Jesos icomantégotéri ira
omisantiro obasi.
(Mt. 21.33-46; Ir. 20.9-19)

1 2 1Aisati iparintaca Jesos

iquenguitsataiguéri matsiguenga
quingabaguirentsiqué. Yosiacagantineri
icantaiguéri:

—Ainta sérari ipanguiaque obasi,
itantotéro, iquiaque omoro cara
iragaticaguitéro oguitso aisati ora
irdgantémaro oja. Aisati yobetsiquéro
pongotsi oquibiantsa jonoqué ora
iranetsantimaro. Aique yogaiguéri

omisantineri irobasite. Iquengaigaca
cara onguitsotanéca, ira omisantineri
irdquero aganguisati oba, aganguisati
imaganténeri casintaro. Aique idque
jaanta intimaque cosamani. 2Cara
omoncaraca cara oracané oguitso oba,
igatabecari iromeraro icanqueri: “Pijate
pingampéri ira omisantinaro nobasite
imagantaiguenaro nasiati”. 3Carari ira
omisantiro yadgaigabaqueri ipasataigaba-
queri. Yoguipiguéri, te imématobéri
oba. 4Aique igatabecari basini
iromeraro. Iriro aisati ipasataigabaqueri
iguitoqué, icabegobéri. 5Aisati
igatabecari basini ira yogamagaiga-
baque. Ira casintaro igatabecari basini
iromeraro tojai. Ainta ipasataigabaque;
ainta basini yogamagaigabaque.
6Panibani itomi, ira inintasanti.
“Irirojengari iraniacaninataigabaque”,
icanque. Aro igaqueri itomi. 7Irari
omisantineri irobasite iniaigabaqueri
itomi, inibatobaca: “Irironta itomi
casintaro. Cara ingamaquenica iriri,
iriroquerai 4ganairone obasi. Intsome
6gaigabaqueri, 4guero obasi asintaigue-
maro eiroquerai”. 8Aro yagaigabaqueri,
yogamagaigabaqueri, ijocaiguéro
igamaga sotoqué obasiqué. °¢Pairo
piquengaiga? Cara iribocapé ira
casintaro obasi, ¢Pairo inganqueri
iraegui catsimari ira omisantaiguineri?
Cara iribocapé, irdgaigapéri ira
catsimari omisantatsiri, iripoguiriaiga-
péri. Aique irogaiguéri basini
omisantainerine irobasite, irianti
caninari. 19¢Teco pinibataiguero ora
Sanguenari? Ocanti:

Jirai itsoingaiguéro mopé ira
obetsiquirori mopépongo,
ijjoquero tenta irogdiguero cara
icoiguéro Tosorintsi iroonti
otingomi mopé, otingomi
pongotsi, cantaca otingomipoa.
Carari yagairo ora mopé

itingomiantaaro pongotsi.

1Jcaninabenquero Atingomi,

iniacaninatéro, icantacagajiri

matsiguenga cara irogajiro

otingomi mopé. Aisati

naquenganeintasantéro naroegui.

12Aro igbigué itingomi saseriroti aisati

ira ogomeantiro Sanguenari aisati
antiasipari cara Jesos iquenguitsatoco-
taiguiri irirojegui. Iguisaneintaigabita-
cari icogaigabitaca iracagantérime,
carari yomitsorogaiguéri matsiguenga
igbiguénta matsiguenga cara aisonori
Jesos icomantégotéri Tosorintsi. Aique
iataji joriojegui, ijocaiganaqueri Ira
Jesos.

Yogomequeri bariseo Jesos cara
inganquineri itingomi ora icoicoqueri.
(Mt. 22.15-22; Ir. 20.20-26)

13Tra itingomiegui igataiguéri
Jesosiqué bariseopague aisati iratirite
Eroris. Icogabeca iramasitacaguirime
irinibare arota inguiseri itingomi
cobeingari. 14Iatasitaiguéri Jesos,
icampéri:

—Ogometinari, nigbigué aisonori
pogomeantiro Irinibare Tosorintsi, aisati
poniagantiro catingasati atiraca
ongantima aretaiguémari Tosorintsi. Te
pintsoroguiri pairiraca. Yamai
pingomantina ora piquianca Obiro:
¢Caninataque oméri Sésar aguireguite?
¢Teco onganinate omagantéri
cobeingari cara Iromaqué?

15]g6que Jesos cara icogaigabitaca
irantacaguirime ora te ongomeite.
Yosamitaigabaqueri:

—<¢Pairo picogobiti pomatobitina?
¢Pairo picogobiti pamasitacaguinaro
nanibare? Te pinganinate. Poniaguinari
quirequi ira pipénabiantari
ogobeingarite Iromasati.

16 Aro yamaigapéneri quirequi ira
jitacha tenario. Yosamitéri Jesos:

—<¢Pairi casintaro oca irosiacagomen-
toca? ¢Pairi ijita sanguenatégoténguicha
yaca tenarioica, iroonti iripajiro?

Yotabitaiganaqueri:

—Iroonti irasi Sésar nogobeingarite.

17 Aro icantaiguéri Jesos:

—Aro pomaigueri Sésar iraisati,
pingantineri ora icocagaiguémi,
pinguemisantiri. Aisati pinguemisantiri
Tosorintsi pomaigueri ora iraisati ora
icocagaiguémi Iriro.

Iquemaiguéri, iquenganeintasantaiga-
naca.

Aisonori inganiatanae igamaga.
(Mt. 22.23-33; Ir. 20.27-40)

18 Ajsati iatasitaiguéri Jesos
saroseopague, ira ijitasitaiga cara quero
icabiritaja igamaga, quero icaniatanai.
Icantaigapéri:

19—Qgomeantatsiri, jirai
isanguenataiguéna Moisés:

Aintaca sérari, carari te irine itomi,
aique ingamaqueca, caninataque
ireinti irdgajiro iina; aroca
ontsomaaque itomi, irianti
irosiguémari itomi ireintitomaco.

20Jirai ainta sérari aisati ireinti icarati 6.
Ira obatatsi yagabita iina, carari te irine
itomi. Aique icamaque iriro. 21-22Aro
iina yégairo ireinti. Aisati icamaque
iriro, te irine itomi. Aisati icantaiga
ireintiegui yagaigabitaaro tsinane,
icamaigué omagaro, te irinémate itomi.
Aique ocamaque tsinane aisati, aro
ocaraque. 23Cara ingabiritaiguéma,
¢Pairi dgairone? Pinetse, ijinantaigabi-
taro antagaisati ireintiegui.
24Yotabitaiganaqueri Jesos:

—Tojai pamatobitaiga obiatiegui
tenta pigéiguero Sanguenari, teatisati
pigoiguero itasorintsite Tosorintsi.
25Aisonori, cara angabiritajima,
antimaigae, quero aguiro ajina.
Antagaisati cabiritachane ingantaigué

mari ibega ironomire Tosorintsi: quero
yagai iina. 26Ingabiritaiguéma omagaro
camaigatsiri. {Teco pinibatiro ora icanti
Tosorintsi jirai, isanguenaquero Moisés?
Tosorintsi icanqueri Moisés cara
anchatoqué pamasigatsi:

Naro Tosorintsi. Iquemisantina
Abaram. Iquemisantina Isac.
Iquemisantina Jacob.

27Te ingante: “Iquemisantabequina”. Aroca
iquemisanqueri Tosorintsi Abaram, ainta
icaniati Abaram. Aisati caniari Isac aisati
Jacob. Tosorintsi Irianti Itosorintsite ira
caniatatsi. Obirojegui yamai picométacani.

Icomantégotéro Jesos ora obatatsi ora
icocaque Tosorintsi.
(Mt. 22.34-40; Ir. 10.25-28)

28 Ainta poro ogomeantiro isanguenare
Moisés, iquemaiguéri bariseo aisati saroseo
cara yosamitaigapéri Ira Jesos. Aisati
iquemaqueri Jesos cara yotabitanéri
caninasati. Aro yosamitéri Jesos iriro:

—Aiti tojai pogometaguequina
Sanguenari. {Pairo obatatsi ora
anguemisanque?

29Yotabitanéri Jesos:

—Iroro oca obatatsi:

Isirael, pinguemaigue obirojegui.
Pinguemisantiri Atingomi Irianti
Pitosorintsite. Iriro paniro
Irirosonori tenta irine basini
Tosorintsi. 3°Pinintasantiri
Tosorintsi Atingomi, pomaséreta-
santimari obiati, pérosati
pinguengueri, pinguemisantasan-
tiri, pingantineri antagaisati ora
icocaquimi Ira casintimi.

310ra otsibatara ocantaro pibega basini,
ocanti:

Pinintiri pitimanamitane pibega
cara pininta obiati.

Oca pite iragdantane Tosorintsi iroro
obataigatsi. Te ine basini
obataiguerone.

32]ra ogomeantiro Sanguenari
icanqueri Jesos:

—Jee, aisonori, Ogomeantatsiri, ora
picanque. Paniro ini Tosorintsi; teni
irine basini. 33Aisati caninataque
anintasantiri, omaséretimari eati,
pérosati anguengueri, anguemisantiri,
angantineri omagaro ora icocacdi. Aisati
ocanta caninataque anintiri
atimanamitane ibega cara aninta eati.
Aisonori oca iroro obatatsi, pabiséro
cara oméri Tosorintsi oisha. Te
ingogasante Iriro ataquineri oisha.

34Jesos iquemaqueri, igbtocoqueri ira
ogomeantiro Sanguenari cara yotabitané
caninasati, icanqueri:

—Pénibaque pintingomintimari
Tosorintsi, pénibaque intingomibintémi
obiro.

Aique itsorogaiguéri matsiguenga; te
aiquero irosomitaigairi aisati Ira Jesos.

Quirisito imatsiguenga David.
(Mt. 22.41-46; 23.1-36; Ir. 20.41-47)

35Cara yogomeantasegui Jesos
oquibequé pongotsi cara yapatotaiga
joriojegui, yosamitaiguéri:

—¢Pairo icantobitaigué ira
ogomeantiro isanguenare Moisés cara
“Ira Quirisito imatsiguengasonori
David”? 36Jirai Isére Tosorintsi
osanguenatacaqueri ira David.
Isanguenaque nega:

Ira Tosorintsi icanqueri Natingomi:
“Pisobigue yaca nobacosonorica.
Pintsibatina yaca nagédantomento-
quéca irooti cara nagabeiri
antagaisati ira quisaiguémi,
irajitaiguémi Itingomi”.

37 Aisati David ijitiri Itingomi. ¢Ati
ingantima David intingomintobitimari
imatsiguengasonori ira boquénguitsine
aiquenta? Iriroca Itingomi David, ¢Pairo
te pijitobitaigueri Pitingomi obirojegui
aisati?

Iquemaigabaqueri tojai matsiguenga
botoibiritaigari Jesos, icaninabentaiga-
baqueri.

38Pgrosati yogometaiguéri
matsiguenga Jesos:

—Pigamaiguemari iraegui
ogomeantiro isanguenare Moisés. Quero
picantaigari ibega iriro. Icogasantaigué
iriro iranéitagueantémaro imanchaqui
caninarosonori aisati oquibeintsa. Aisati
icogasantaigué iriaigué cara
opimantagani pairoraca arota
iraniacaninataigueri matsiguenga
irobetsatobémari. 39Aisati icogaigué
iragasobicaigueri caninaroqué
sobigomentotsi cara yapatotaiga jorfo.
Cara irapatoitima imatsiguenga
irapaigué, icogaigué irisobicaigue
aganguisati intsibataiguémari
itingomipague. 4°Aisati yagabitsaquero
obango ogamaimentaga iroontita
cosamani yamanocotasitari Tosorintsi
arota iraniacaninataigueri matsiguenga.
Carari nongomantaiguémi ira cantatsi
negaca iratsipiriasantaigué irabisaiguéri
basini matsiguenga, tojai ingasitigatéri
Tosorintsi.

Ora tsinane opéri Tosorintsi
omagaro oguireguite.
(Ir. 21.1-4)

41Ainta Jesos isobiaque oquibequé
pongotsi irasi Tosorintsi. Inetsaiguéri
matsiguenga cara yomingaiguéri
iguireguite yogantaririqué quirequi ira
ipiri Tosorintsi. Ainta casintaguetachari
yomingaiguéri tojai quirequi. 42Aisati
iniobéro tsinane ogamaimentaga
pomianqueri pite itiomijani iguitso
quirequi ira te iripénatima.
43]caimaiguéri irogomere Jesos,
icantaiguéri:

—Nangantaiguémi, aisonori ora
ogamaimentaga te aisa ongantaiguemari
basini ira paiguéri Tosorintsi



Maricos 12, 13

iguireguite. Arosataanti quirequi opéri
iroro, carari Tosorintsi iniacaninatéro
pabisaiguéri basini. 44Iraegui basini
paiguéri Tosorintsi arosata ira
inomotaiguiri, ainta tojai yoganontaiga.
Carari cara opabacari Tosorintsi aisati
opéri antagaisati pasinta inomotiro, teni
irinaje basini omanantantajima operi.

Icanque Jesos ogomerigueténgani
ibango Tosorintsi.
(Mt. 24.1-2; Ir. 21.5-6)

1 3 1Cara isotocané Jesos

oquibequé pongotsi cara
yapatoitaiga joriojegui, poro irogomere
icanqueri:

—Ogometinari, pinetsero mopépague
ora yobetsicantaro pongotsipague.
iOquibeguinte, caninaro!

2Yotabitanéri Jesos:

—¢Piniaigabitacaro ora pongotsipague?
Aisonori nongomantémi oca: aiquenta
irogomeriguetaiguéro antagaisati. Quero
pini yaca pite mopé otsibatobagaa.

Ati ongantima irogomeriguetéro
ibango Tosorintsi.
(Mt. 24.3; Ir. 21.7)

3Aique idque Jesos isobigopé
oguitojaqué jitacha Olibos. Catingasati
piné ibango Tosorintsi. Aro casiriconiati
yosamitaiguéri itsibasati irogomere: Peroro
aisati Santiago aisati Joan aisati Antiris:

4—Pingomantaiguena: ¢Ati ongantima
cara irogomeriguetéro orapague
pongotsi? ¢Pairo ogétacaquinane cara
omoncaraquima antagaisati oca
picantaiguénaca?

Icomantaiguéri Jesos: “Aiquenta
iratsipiriaigué matsiguengajegui”.
(Mt. 24.4-8; Ir. 21.8-11)
SIcantaiguéri Jesos:

—Pigamaiguema arota quero
yamatobitaigapémi pairiraca.

6Iribocaigué tojai matsiguenga
ingantaigapémi: “Naro Quirisito”.
Iromatobitaigapéri tojai matsiguenga.
7Pinguemocotaiguéro omanatobaga-
chari; ingantaiguémi: “Yomanatobacani
canta jaanta”. Ira basini irojocaiguéri
itingomipague irogaiguéri irirai. Quero
iquengaiganaja matsiguengajegui, carari
quero pitsorogaigui. Aiquenta
onganquima tojai inguisabacaquima,
carari queroquerai omoncarata omagaro
ora nacantaiganaquemi. 8Aiquenta
inguisaiganaqueri basiniati
matsiguenga, inguiségotobaganéma
ir6gobaquima. Aisati tojai osebatagueta-
néma quibatsiqué. Aitosati iritasegaigué
tojaisonori matsiguenga omagaroguite-
qué. Antagaisati oca iroonti
omarintanéma, iroro canténguicha
queroquerai yobomirintsitasantiri
matsiguengajegui. Aiquenta coraque
agabenisonori atsipiriagantsi.

Tojai inguisaguetaiguéri ira
quemisantatsiri.
(Mt. 10.19-22; 24.9-14; Ir. 21.12-19)

9Pérosati icomantéri Jesos:

—Pigamaiguema obirojegui. Cara
irogbigué matsiguenga piquemisantai-
guina irdgaiganaquemi cara
yapatotaiga, iripasataiguémi. Aisati
irdgaiganaquemi catingasatiqué
itingomipague aisati cobeingaripague.
Pitsipiriaquero oca aroquenta
piquemisantaigéna Naro. Pingomanta-
guetiri iraegui quisaiguémi. Pingomanté
gotina. 1°Nocogui cara queroquerai
pabisi omagaro oca atsipiriagantsica,
ingomantégotaguequero Caninaro
Nibarintsi antagaisati matsiguengapa-
guequé ati ongantima nagabisaicotajiri
cara inguemisanquina. 1Cara
irdgaiganaquemica cara yapatotaiga
itingomipague, quero pitsorogui, quero
piquenga: “¢Pairoraca nanganqueri?”

Ogoséretacaquemi Isére Tosorintsi ora
pinganque, onibataquemi. 12Aiquenta
ira sérari irdcagantéri ireinti,
ircagantéri. Aisati irdcagantéri ira
itomi. Ira janequipague irdcagantéri ira
casintari ir6cagantéri. 13Piquemisantai-
guénanta, inguisaiguémi matsiguenga-
jegui. Carari nagabisaicotajiri
antagaisati ira abequerone, ira
quemisantaiganaquina pérosati.

Icanque Jesos: “Aisati
irobomirintsitaiguéri Joreasati. Aisati
tojai iratsipiriaigué antagaisati
timaiganaquenguitsine”.

(Mt. 24.15-28; Ir. 17.22-24; 21.20-24)

14 Ajsati icomanté Jesos:
—Jirai isanguenaque comantantatsiri
jitacha Daniel:

Aiquenta ingapé cara ibangoqué
Tosorintsi ira quimingarisonori
cantaguetasantatsi ora te
ongomeite, iraguimingatéro
antagaisati.

Pigbiguéro Sanguenari. Cara
piniaiguérica ira nocomantégoti
yamaica inganaque ibangoqué
Tosorintsi cara quero iqui pairiraca,
aroca pitimi Joreaqué pisigaiganaquima
otisipaguequé. 15Aintabica obiro
sotoqué pobangoqué, quero
picapanaanti tsomagui pdgapanaantiro
ora pasinta; iroontita pisigasantanéma.
16Aroca piné pitoganequé, quero
pipigasitapanaantaro basini
piguitsagare. 17 Tojai otsipiriaiganaquero
tsinane ora pénibatatsira aisati ora
tsotagatsi ojaniquite queronta
pisigasantanaca. '8Pomanocotiri
Tosorintsi arota quero pisigaiga
cataguiteriqué omarigantetetica angani.

19Aitosati icané Jesos:

—Aique tojai iratsipiriasantaigué
matsiguenga. Iratsipiriasanoigué
abisérone ora itsipiriaigué matsiguenga

jiraisonori irooti yamaica, aisati
abisérone omagaro inanénguitsine
aiquenta. 20Aroca ongosamanitanéme
cara iratsipiriasanoigué, opoguiriaguéri
omagaro matsiguenga ingamaque,
carari Tosorintsi ingabintsaiguéri
antagaisati quemisanqueri iraegui
icoigué, arota quero ocosamaniti
atsipiriagantsi. 21 Aintaca poro cantatsi:
“Iriro Quirisito Ica”, quero piquemisan-
tiri. Aisati inganquemica: “Intsome
canta Quirisitoqué”, quero poguiatiri.
22Coraque iribocapé tojai matobianta-
tsiri ingampémi: “Naro Quirisito”. Aisati
iribocapé basini inganque: “Naro
comantégotémirine Tosorintsi”. Tojai
iritosonganté, ingoque iromatobitaiguéri
tojai matsiguenga, carari quero
yamatobitiri ira quemisantasantatsi ira
icoigué Tosorintsi. 23iPigamaiguema!
Aroque nocomantaiguémi atiraca
ongantima aiquenta queroquerai
omoncarata.

Atiraca ongantima cara iribocapae
Jesos aiquenta.
(Mt. 24.29-31; Ir. 21.25-28)

24Aisati icomantaiguéri irogomere
Jesos:

—Cara abisanaqueca oca atsipiriagan-
tsica, aique intsitinique paba, aitosati
quero yobariaguitetanai manchacori,
25jmariaguépé jonogasati, aisati
osebatanéma omagaro jonoqué. 26Aique
iraniaigabaquena Naro, Naati
nopaniaca jirai Jonogaguitequé
nomatsiguengatapé, nopogopé
mingoriqué, nongobeingatasanotapé
nosangueguitetasanotapé, nantingomi-
bintasantaiguéri omagaro, nagabeiri
antagaisati. 27 Aisati nagataigapéri
nonamireegui irapatotaiguéri
antagaisati quemisantaiguéna iraegui
igoigane Tosorintsi atiraca itimagueti
quibatsiqué.

Yosiacagantaiguéneri iguera Jesos.
(Mt. 24.32-35; Ir. 21.29-33)

28 Ajsati yoniagaiguéri irogomere
Jesos:

—Yamai nosiacagantaiguémiro
anchato jitacha iguera: pinguengasan-
tiro. Cara iroraini otsego, ositanae osi,
aro pigdigué pénibaque osariganaje.

29 Aisa ocanta, cara piniaigabaquero oca
nacantaiguémica yamai, pigbigué
pénibaque orequima cataguiteriqué cara
nopogopae. 3°Nangantasantaiguémiro
oca: queroquerai icamaigui joriojegui
tsoengatsiri queroquerai omoncarata
oca nocomantaiguémica. 3'Omeganéma
omagaro ora inatsi jonoqué aisati
omeganéma oca quibatsica, carari quero
opega nasi nanibare. Omoncaraquima
omagaro ora nacantaiguémi.

Te ogbtengani atiraca ongantima cara
iribocapae Jesos.
(Mt. 24.36-51; Ir. 12.41-48; 21.36-46)

32Aisati icanque Jesos:

—Te irogobte pairiraca atiraca
ongantima nopocaje Naro. Te irogdigue
ironomireegui Tosorintsi. Nipoque,
nomatsiguengatapé carari teatisati
nog6te Naro. Paniro igétiro Pabati.
33Pigamematasha, aisati piguiaiguena
tenta pigbigue atiraguiteca cara
nopigapaima. 34Nosiacari sérari jatatsi
canta jaanta. Queroquerai iati,
ingaiméri antagaisati iromeraro,
ingomantaguetanéri paniropague
pairoraca inganquineri. Aisati iroganéri
omisantineri omoro ibango. Inganqueri:
“Pigamema, pinetsero”. 35Arotasha
pinaigue obirojegui nogomere tenta
pigbigue atiraca ongantima iraretajima
casintaro pongotsi. Te pigdigue
iribocapaeca chopiniqué, queroca
aganguitequé, queroca coniamaniaqué
cara ingaimané tiapa sérari, queroca

naramaniqué. 36Pigamabentimatasha
cara iriguito irarepaima casintaro,
caquitatsibi iraniopaimi. 37Ora yamai
nanganquimira aitosati nanganqueri
antagaisati: “Pigamematasha”.

Icoque itingomipague jorio iracagantéri
Ira Jesos.
(Mt. 26.1-5; Ir. 22.1-2; Jn. 11.45-53)

1 4 1Aro pitenibati cataguiteri
orequima jiesita jitacha Pésicoa
cara yapaiguiro joriojegui ora pan te ine
piponganta, aisati iquengaigaca cara
isotocaigué Ejipitoqué jiraisonori. Aro
yapatotaigaca itingomipague saseriroti
aisati ira ogomeantiro isanguenare
Moisés icogaigabitaca iromatobitaigueri
Jesos arota irdqueri aisati iréguiri.
2Icantobagaigaca irirojegui:
—Quero aguiri jiesitaqué. Iriro
iniacaninataigui matsiguenga. Aroca
aguéri inguisaigacai eiroegui.

Oshaguéantacari casangajengaro
Jesos Betaniasato.
(Mt. 26.6-13; Jn. 12.1-8)

3Aique yogaganaca Jesos canta
Betaniaqué. Cara, ainta Iriro ibangoqué
Simoén ira iribatsasetabitaga jirai.
Yapasigui Jesos cara pipocasipéri
tsinane. Pameégotasitapéri asaiti
casangajengaro jitacha nériro ora tojai
pipénata. Ora pinanta pobetsicagani
mopé sibitaro jitacha aribasitoro.
Pisataicoquero, oshaguéguitontapari
Jesos iguitoqué. 4Aintasati basini
matsiguenga iguiségotaiganacaro
casangajengaro. Icantobaganaca:

—<¢Pairo paparaabiriquero
casangajengaro? Caninataqueme
omimantérome casangajengaro dguérime
tojai quirequi 300 tenario omérime tojai
ira coguitiacha omitocotaiguérime.

Iguisaneintaiganaquero tsinane.
6Icantaiguéri Jesos:

—Ineta iroro. ¢Pairo picantobiquero
oca tsinaneca? Patiro ocanquinaro
caninaro. 7Péro cara irinaque
obirojeguiqué ira coguitiachari te irine
iguireguite; cara pinintica pomitocotai-
guéri iriro. Carari quero nini Naro
pérosati. 80canquinaro caninasati.
Oshaguéantobénaro queroquerai iteina.
9Aisonori nangantaiguémi: aiquenta
pinguenagueque omagaroqué quibatsi,
pinguenguitsatomotaguetaiguéri
matsiguenga Caninaro Nibarintsi. Aisati
pingomantégotiro oca tsinaneca arota
irogétocotiro matsiguengajegui.

Joras iquianca iracagantéri Jesos.
(Mt. 26.14-16; Ir. 22.3-6)

10Aique idque paniro irogomere Jesos,
ijita Joras Cariotisati. Iatasitaiguéri
itingomipague saseriroroti, inibatagai-
gapéri cara irdcagantéri Jesos.
11Iquemaigabaqueri saseriroti,
icaninataiganaque iquengaigaca imeéri
Joras quirequi. Aique ipigapaa Joras,
inetsasantéri Jesos arota irogéontémari
atiraca ongantima cara irdcagantéri.

Yobetsiquineri Jesos irogomere cara
icarantacaro yapé.
(Mt. 26.17-19; Ir. 22.7-13)

12Pareca Pésicoa cara yametaiga
joriojegui yapaigui pan te ingonaguero
ora piponganta, aisati cara yoguiri
oboina oisha aisa icanta cara
icantaigaca jorio jiraisonori Ejipitoqué.
Yosamitaiguéri Jesos irogomere:
—Natingomi, ¢Nega pininti
nobetsiquémiro cara popé Pasicoaqué?
13 Jesos igaqueri pite irogomere:
—Atsi pijate poeboroqué. Cara
pitonguibotobémarica sérari
iromégotapé nija chomoqué,
piguiatanéri. 14Cara ingapé iriro,
pinganqueri casintaro pongotsi:
“Icanque Ogometaiguinari: ‘Cara

pobangoqué, ¢Nega pini cara nopaigué
Pésicoa Naro aisati nogomerejegui?’”
15Tronijagaiguémiro oquibe coarito
jonoqué; aito pobetsiquéro perintsi asi
Pésicoa.

16 Aique idigué pite cara poeboroqué,
iniaigapéri sérari aisa ocanca omagaro
cara icantaiguéri Jesos. Aro yobetsicai-
guéro Pésicoa.

Jesos icomantégotéri ira Agagantérine.
(Mt. 26.20-25; Ir. 22.21-23; Jn. 13.18-30)

17Cara otsitiniguitetané, yaretaigapa
Jesos aisati irogomere. 18Cara
yapaigasegui mesaqué, icantaiguéri
Jesos:

—Aisonori nangantaiguémi, ainta
paniro yapégoténa yaca ira
agaganténane.

19Aro yogaséretaigaca antagaisati,
paniropague yosamitéri:

—Natingomi, ¢{Naroco dgagantémine?

20]cantaiguéri Jesos:

—Irianti paniro obirojegui picarati 12.
Irianti pécosiguina cara napé
noberatotequé. 21Nopaniaca Naro
Jonogaguitequé, nomatsiguengatapé yaca
quibatsica. Jirai isanguenatocoquina
Sanguenariqué, aroque nomoncaraquero
omagaro. Irari atsipiriasantérone ira
4gaganténane, iCaninataqueme querome
ini iriro! iQuerome itsipireiro!

Yogomeanté Jesos irapapinintobiqueri
quemisantatsiri aisati ir6gobitaiguémari.
(Mt. 26.26-29; Ir. 22.14-20; I Cor. 11.23-26)

22Cara yapaigasegui, Jesos yagué pan,
icarasiaqueri Tosorintsi, itibatsaague-
quero, yotsatengaiguéri irogomerejegui.
Icantaiguéri:

—Jeroca pan osigaro nobatsa.
Popaiguero. {Teco nangamobitaiguemi?

23Aique yagué ir6gomento,
icarasiaqueri Tosorintsi, ipaguitaiguéri.
Antagaisati ybgaigacaro.

24]cantaiguéri:

—Iroro osigaro naraa, ora
naraatobitanéneri omagaro matsiguenga
cara nangamobitaiguéri. Yamai naraa
ocanti irorai Nibarintsi; iroro
ingabintsantaiguémari Tosorintsi. Cara
irabentaiguéna, Tosorintsi irojocajineri
matsiguenga ora icantagueti te
onganinate, quero iquengaineri aitosati.
Nacantaiguémi yamai arota pigéigue
atiraca ongantima iragabisaicotajiri
Tosorintsi antagaisati quemisanquinane.
25Yamaica quero négaaro oja oba aisati
irooti cara nantsibataiguémi cara
iragdantanequé Pabati. Cara igdanté
Iriro omagaro omasiniatitané. Aique
néguémaro iroraia aisati obirojegui.

Icantaiguéri irogomere Jesos: “Yamai
pijocaiganaquina”.
(Mt. 26.30-35; Ir. 22.31-38; Jn. 13.36-38)

26 Aroque yapaigué. Aique
icaAntataigué Jesos aisati irogomere,
idigué cara oguitojaqué jitacha Olibos.
27]cantaiguéri irogomere Jesos:

—Yamai pijocaiganaquina
pisigaguetanéma, cara ocanti
Sanguenari:

Néguéri ira omisantirine oisha, aro
irisigaiganaquima iroishate,
inguenagueque porocague.

28Carari nanganiatanae, nobataiguémi
canta Garireaqueé.

29Triro canténguicha Peroro icanqueri:

—Aroca irojocanémi antagaisati
basini icaegui, quero nojoquimi naro.

30Yotabitanéri Jesos:

—Aisonori nongomantémi, Peroro.
Yamaica tsitinirica queroquerai
icaimanai tiapa sérari, ongaraque maba
pinganque: “Teni nogo6tiri Ira Jesos”.

31Aisati icanatasanté Peroro:

—Aroca nantsibatémi
nangamobiquemi, quero nacanti: “Teni
nogotiri Ira Jesos”.

Aisa icantaigué antagaisati irogomere.

Jesos yamanaqueri Iriri cara
panguirintsisiqué jitacha Jetsemani.
(Mt. 26.36-46; Ir. 22.39-46)

32Aique idigué yaretaigaca
Jetsemaniqué. Jesos icantaigapéri
irogomere:

—Pisobicaigue yaca; najaque Naro
cara, nomanocoqueri Pabati.

33Aro maba yagané casiriconiati:
Peroro aisati Santiago aisati Joan.
Iparintaca Jesos tojai yogaséretasantaca
aisati iquenganeintasantaca.
34Jcanqueri:

—Tojai nogaséretasantaca
agabenisonori. Pénibaque nangamaque.
Pisobicaigue yaca, pingaguite.

35-36 Ajque yogaganaca cara querora,
yaquitomopa quibatsiqué.
Yamanocopéri Iriri:

—Apa, Pabati, Obiro pinganque
omagaro; caninataque pigabisainaro ora
bocatsi; teni naninte natsipirie, carari
quero nacantiro ora nocogabeca Naro,
iroonti nanganque ora picocaquina
Obiro.

37 Aique Jesos ipigapaa irogomerequé.
Iniopairi isamaigasegui. Yosamitéri ira
Peroro:

—Simén, ¢Pairo pisamabirique? ¢Teco
pabebintsatiro pobotsiquine, te pabetiro
pingaguitémate arosata? 38Pingaguite,
pomaniri Tosorintsi arota iromitocotai-
guemi quero picantaguetiro ora te
ongomeite. Picogabeta pingantirome ora
nococaquemira, carari te pingantiro.

39 Aisati iataji Jesos. Yamanocotajiri
Iriri. Irootisati yogatsitairi ora icanqueri
naaraiquerai. 4°Ipigapaa aisati iniopairi
irogomere aitosati isamaigasegui,
tojainta ipotsiquitasanté. Te irogdigué
irotopitanairi. 41 Aisati iataji yamanopai
maba. Aro ipiganaja Jesos, icantaiguéri
irogomere:

—{Somaigatsibico? Atsi pisamaigue
yamai. Jirai nopaniaca Jonogaguitequé
nomatsiguengatapé. Carari aroque
omoncaraca yamai cara irdcaganténa ira
cagari caninataigatsi. 42Pingabiritai-
guema, intsome ajate. Coraguitaque ira
4gaganténane.

Yaguéngani Jesos.
(Mt. 26.47-56; Ir. 22.47-53; Jn. 18.2-11)

43Cara inibatasegui Jesos, yarepa
Joras ira yogometabeta Jesos.
Icarataigapéri tojai matsiguenga.
Yamaigapé isabirite aisati anchaqui.
Aroque igataiguéri itingomipague
saseriroti aisati ira ogomeantiro
isanguenare Moisés aisati antiasipari-
pague. **Aroque icomantaiguéri Joras
icanque:

—Ira nasarapéma ora pigdéontanémari
Iriro Jesos. Paganéri.

45Aique iatasipéri Jesos Joras,
yasarapari, icanque:

—¢Aintabi, Ogometinari?

46 Aique ipocasitaigapéri antagaisati
ira itsibataigapa Joras, yagaiganaqueri
Ira Jesos. 47 Aro paniro irogomere yagué
isabirite, itoguimitatéri iromeraro
itingomi saseriroti. 48Aro icantaiguéri
Jesos:

—¢Pairo pamasibiriquinaro pisabirite
aisati anchaqui pagantanénaro?
¢Pijitaiguéco Naro cosirintsi? 4°Tojai
piniaigabitina cara nogometaiguimi
cara ibangoqué Tosorintsi, te
pégaiguena carari aroquenta
omoncaraca ora ocomantégotina
Sanguenari.

50Aique ijocaiganaqueri Jesos
antagaisati irogomere, isigaguetaiga-
naca. 51Ainta poro oboina sérari
yoguiatanéri Jesos. Te inguitsagatema,
patiro icanaquero tocoya. Yagaigabita-
cari iriro matsiguenga 52carari ijocanéro
tocoya, isigaganatanaca saacanari.

Yagaiganaqueri Jesos catingasatiqué
itingomipague joriojegui icarati 71.
(Mt. 26.57-68; Ir. 22.54-65;

Jn. 18.12-14, 19-24)

53 Aique yagaiganaqueri Ira Jesos
ibangoqué itingomisonori saseriroti cara
yapatobiritaigacari basini
itingomipague saseriroti aisati
antiasipari aisati ira ogomeantiro ora
isanguenare Moisés. 54Yoguiataiguéri
Peroro icarantané. Icapé tantotsiqué
tsomagui itsibataigacari sorarojegui
cara yotataigué tsitsiqué. 55Aro ira
itingomipague saseriroti, aisati
antiasipari, aisati omagaro
itingomipague jorio icarati 71
icogaigabitaca matsiguenga ingomanté
gotéri Jesos ora te onganinate arota
irégaigueri. 56 Ainta tojai itsoiguégotai-
gabitacari Jesos carari te
inguengaiguema. 57 Ainta basini
tsoiguégotantachari icantaigué:

58_(Cani jirai naquemaiguéri naroegui
cara icané Jesos: “Nogomeriguetairo oca
ibangoca Tosorintsi ora yobetsicaigué
matsiguenga. Ongaraque maba
cataguiteri, nangabiritajiro basini irorai
ora te irobetsiquiro matsiguenga”.

59Carari teatisati onguengaiguema
irinibare ira comantégotaiguéri. 6°Aro
icabiritanaca itingomi saserirotipague,
yosamitéri Ira Jesos:

—¢Pairo te potapibiritiri? ¢Pairo ojita
oca icantocotaiguémica?

61Pgro cara imairetopitéri Jesos, te
irotopitématiri. Aisati yosamitairi
itingomi saseriroti:

—¢Obiroco Quirisito Itomi Tosorintsi
caninarisonoriguinte?

62]canque Jesos:

—Jee, Naro. Nopaniaca Jonogaguite-
qué, nomatsiguengatapé. Aiquenta
piniaigaina nosobigopé ibacosonoriqué
Tosorintsi sintsirisonoriguinte, aisati

piniajina cara nopoque mingoriqué,
nopigapaima yaca quibatsica.

63Aito cara iguisanaca itingomi
saseriroti itisaraanéro imanchaqui,
icanque:

—Piquemaigabaqueri. ¢Pairo
ongogobique basini comantégotérine?
64]cantocotaguetasitari Tosorintsi.
¢Pairo piquengaiga obirojegui? ¢Pairo
anganqueri?

Yotabitaiguéri joriojegui;
iquengaigaca antagaisati:

—Caninataque ingamaque.

65Aique ijobaboroqueri iboroqué,
ibasioquiqueri iroquiqué inchotangabo-
rotéri. Icantaiguéri:

—Jaa, pingomantina. ¢Pairi capojémi?

Aisati iromeraroegui itingomi
saseriroti inchotangaborotéri.

Icanque Peroro: “Teni nogétiri Jesos”.
(Mt. 26.69-75; Ir. 22.54-62;
Jn. 18.15-18, 25-27)

66 Aintaquerai isobiaque Peroro
saaguiteroqué. Pipoque tsinane
ironomire itingomi saseriroti.
67Oniopéri cara yotasigui tsitsiqué.
Onetsasantéri ocanqueri:

—Aisati obiro aguiatiri Jesos, Ira
Nasaresati.

68Carari itsoiganaca Peroro:

—iTeni nogdtiri! iTeni nanguemimi
pairoraca picantina!

Aro iatabeca Peroro cara icabitapa.
Aito cara icaimané tiapa sérari.
69Troroquerai tsinane onetsiri Peroro
aisati. Ocantaiguéri iraegui inaigasegatsi:

—Ica sérarica aguiatéri Jesos aisati
irogomere.

70Yotabitanai Peroro:

—iTeni nogétiri!

Caraca arosata, ira inaigasegatsi
icantaiguéri ira Peroro:

—Aisonori obiro tsipataigari
irogomere Jesos obironta Garireasati;

pinibatinta picantaigari ibegaiga
Garireasati.

71cantasanti Peroro:

—Te sonori nogdtiri sérari ira
picantocoquina. Igéque Tosorintsi
aisonori nacanquemi. Queroca
ninibatimi catingasati, nocogui
ingasitigatina Tosorintsi.

72Aito cara yogatsitanai icaimanai
tiapa sérari. Aro iquianquero Peroro
cara icomantéri Jesos: “Queroquerai
icaimanai tiapa sérari, maba pinganque:
‘Teni nogdtiri Jesos’”. Cara iquengairo
ora icanqueri Jesos, iragasantanaca
Peroro.

Yagaiganaqueri Jesos catingasatiqué
Pirato.
(Mt. 27.1-26; Ir. 22.66-23.25; Jn. 18.28-40)

1 5 10quétaguetamananaque,
yapatotaigaca itingomiegui
saseriroti aisati antiasiparipague aisati
iraegui ogomeantiro isanguenare
Moisés. Aisati yapatotaigaca basini
obatacagantatsiri icarati 71.
Iquengaigaca, yoguéshotaiguéri Ira
Jesos, yagaiganaqueri cara Piratoqué,
ipaigapéri Pirato ira cobeingari.
2Yosamitobéri Jesos Pirato:

—¢éObiroco Itingomi joriojegui?

Yotabitanéri Jesos:

—Jee. Naro aisonori ora picanque.

3Icantocotaguetasicari Jesos
itingomiegui saseriroti, icantaigué:

—Tojai icantagueque ora te
ongomeite. Te inganinate Iriro.

4Aisati yosamitairi Pirato icanqueri
Ira Jesos:

—¢Pairo te potabitématobitiri? Tojai
icomantégotaiguémi cara picantaguetiro
te ongomeite.

5Carari te irotopitématiri Jesos irooti
cara iquenganeintasantanacari Pirato.
6Aro antagaisati osarini omoncaraca
jiesita cara iquengaigaca joriojegui

jiraisonori cara yabisobenqueri ironomire
Tosorintsi cara Ejipitoqué. Cara jiesitaqué
yameta Pirato iromisotocajiri paniro ira
yomingui iromingamentoqué, ira
icoigaigué jorio. 7Ainta iromingane ijita
Barabas. Yomianqueri irironta 6gueri
aisati icantaiguéri imatsiguenga:
“Intsome ojocajiri Iromasati
ogobeingarite”. 8Aro yapatotaigaca
joriojegui, icocagaiguéri ira Pirato:
—Yamaica nocogaiguini pingantinaro
ora pameta: pomisotocajiri paniro
iromingaga.
9Yotabitaigabaqueri Pirato
yosamitaiguéri:
—(Picogaiguico cara nomisotocaji-
miri Ira Itingomi joriojegui?
10Jcanque negaca Pirato aroquenta
igbque cara iguisaneintasicari Jesos
itingomiegui saseriroti tenta iraninte
inguemisantiri Jesos matsiguenga.
11 Carari itingomiegui saseriroti
icantacagaiguéri joriojegui:
—Nocogaiguini pomisotogajiri ira
Barabas.
12Aique yosamitaiguéri Pirato:
—¢Pairo nanganqueri Ira Jesos Ira
pijitaigué Itingomi joriojegui?
13]cantaiguéri catsigue joriojegui:
—iPopéicotiri corosiqué!
14Yotabitaiguéri Pirato:
—<¢Pairo icanque quimingari ora
nopéicobiriqueri?
Icaimaiganaque jorio catsigue:
—iPopéicotiri!
15]cogasanti Pirato iraganinataiguéri
matsiguenga. Aro yomisotocajiri Barabas,
ipaiguéri joriojegui. Aisati igdqueri soraro
iripasataiguéri Jesos aisati iribéquégotéri.
Isérontaigacari Jesos soraropague
itsipiriacaqueri.
mt. 27.27-31; Jn. 19.1-3)

16 Aique yagaiganaqueri Ira Jesos cara
ibangoqué cobeingari, tsomagui, ora

jitacha peretorio. Yapatotaiguéri
omagaro basini irapisorarote. 17 Aro
icaagaigabaqueri Jesos manchaguintsi
quiraaquisaamagori. Aisati yobetsiqué
neri imatseiro iroonti totsei,
imatseiqueri. 18Aique isérontaigacari,
yobetsatomemegaigacari:

—iObiro Natingomi! iIntimeta
Itingomi joriojegui!

19Y4gaigué anchaqui ipasatantaigacari
iguitoqué, ijobatopiantaiguéri,
yobaticagueritotomemegasitacari,
itingomintomemegacari. 20Cara
itsongaigué icabintsataiguéri isérontai-
gacari, yagabitsaqueri manchaguintsi
quiraaquisaamagori, icaagobairi iraisati
imanchaqui.

Ipéicotaiguéri Jesos cara corosiqué.
(Mt. 27.32-44; Ir. 23.26-43; Jn. 19.16-27)

Aique yagaiganaqueri cara iribéqué
coiguéri. 21Ttonguibocari sérari
Sirenesati, ijita Simoén. Iriro iriri
Arijantoro aisati Irojo. Ipaniaca parigoti,
idque Jerosarénqué. Imeratobacari
soraro, igdqueri:

—Paganéneri igorosite.

Aro yaganéneri irooti cara
22yaretaigaca Gérogotaqué ora ocanti
osigaro iguito igamaga. 23Aro ipabitacari
Jesos oja oba ogonoataga casangajengaro
jitacha mira, carari te iréguimaro Jesos.
24Aro ira soraropague ipéicotaiguéri Jesos
cara corosiqué, aique imaguimpibinté
queri imanchaqui Jesos ipabacaguecaro
yotsatiancaro. 25Terai irionogatasante
paba cara ipéicoqueri. 26Isanguenaquero
pairoraca ipéicobiriqueri. Ocanque: “Ica
Iriro Itingomi joriojegui”. 27 Aisati
ipéicoqueri pite cosirinti itsibatacari
Jesos. Ainta paniro ibacosonoriqué Jesos,
basini imatepacoqué. 28 Aro omoncaraca
Sanguenari ora ocanti negaca:

Itsibatacari ira cantaguetiro te
onganinate.

29 Ainta abisanaqueri abatsiqué
iniopéri Jesos, icabegaiguéri, ipoteguito-
taigapa, 3%icantaiguéri:

—Obiro ogomeriguetirone ibango
Tosorintsi, aisati ongaraque maba
cataguiteri, pobetsicairo. Atsi yamai
pigabisaicotajima Obiati. Cagarimica
matobiantatsiri, piguétajima corosiqué.

31 Aisati isérontaigacari itingomiegui
saseriroti aisati iraegui ogomeantiro
isanguenare Moisés icantobaca:

—Yogabisaicotaiguéri imatsiguenga
carari te iragabisaicotima Iriati.
32[riroca Itingomi joriojegui,
Agabisaicoontatsiri, iraguétajimata Iriati
corosiqué. Nanetsaiguéri, aro
nanguemisantaiguéri.

Aisa icanca ira cosirinti itsibatancari
ipéicoqueri icantocotaguetasicari Ira
Jesos, icabegaiguéri aisati.

Cara Icamaque Jesos.
(Mt. 27.45-56; Ir. 23.44-49; Jn. 19.28-37)

33Cara catinga paba otsitiniguitetané
antagaisati quibatsi irooti cara
inématané paba ochapinitané. 34Cara
ochapinitané icaibatané Jesos.

—Eroi, Eroi, ¢Irama sabacatani?

Ora ocanti: “Pabati, Notosorintsite,
¢Pairo pijocobitanéna?” 35Ainta
matsiguenga cara, iquemaiguéri
icantaigué:

—Pinguemobéri. Icaimérini Erfas
comantantatsiri.

36Aro isiganaca poro, yagué
ichomicantaro, yoaquero obaaqué
cochoari. Yoguéneri chocopiqué
itimagonaguitanaca ipabitacari Jesos,
icanque:

—Irinita. Atsi anetseri aroca
iribocasitapéri Erfas iraguépéri
iragabisaicoqueri.

37 Aro icaimasantané Jesos, irooti
icamantaca. 38Cara icamaque Jesos, aito
cara otisaraanaca aganguisati ora

yotigantaro ibango Tosorintsi. Iroonti
oquibepiriga tera yoguéro arota quero
iqui pairiraca. Oparintaca jonoqué,
otisaraaca irooti osobi. 39Aro ira capitan
inetsaseguiri Jesos, ati icanta cara
icaibatané aisati icamaque. Icanque:

—Aisonori Ica sérarica Iriro Itomi
Tosorintsi.

40Aintasati cantaqueronta tsinanepague
onetsaiguéri Jesos. Ainta Maria
Magararasato, aitosati basini Maria iniro
Santiago carantatsi aisati iniro José, aisati
Saromé. 41Ocapague tsinane
poguiataiguéri Ira Jesos cara Garireaqué,
opaiguéri iraperi, tojai omitocoiguéri.
Aisati ainta basini tsinanepague
aguiataigapéri irooti Jerosarénqué.

Itiaiguéri igamaga Jesos omoroqué.
(Mt. 27.57-61; Ir. 23.50-56; Jn. 19.38-42)

42Aroque ochapinitané. Iroro
cataguiteri cara yobetsicaigué jiesita
queroquerai pareta sadbaro cara
imagoriaigui. 43Aro ipocasiqueri Pirato
poro Arimateasati jitacha José. Iriro
icarataigui basini obatacagantatsiri
icarati 71 cara yapatotaigaca. Iriro
iniacaninataigué matsiguenga aisati
yoguiaquero iragdantane Tosorintsi cara
intingomibintaiguéri antagaisati
matsiguenga. Te intsoroguiri ira
cobeingari; ipocasipéri yamanopéri:

—Camaque Jesos. Nocogui
pinintacaguina naganéri igamaga
nomianqueri omoroqué.

44Imabocaca Pirato cara aroque
icamaque Jesos. Icaimagantéri
igapitante soraro, yosamitobéri:

—CAisonori camaque Jesos?

45Cara icomantéri capitén Pirato cara
aisonori icamaque, ipéri José igamaga
Jesos. 4 Aique idque José yamanantéro
tocoya caninaro irorai, yoguépéri igamaga
Jesos, iponatancari tocoya, yomianqueri
omoroqué ora yomoroquera jirai cara

mopéqué, ititiguéro mopé yasitocoontoba-
cari. 47Cara yomianqueri igamaga Jesos
tsomagui onetsaiguéri Maria Magararasato
aisati basini Maria iniro José.

Cara icabiritanaa Jesos icaniatanai.
(Mt. 28.1-10; Ir. 24.1-12; Jn. 20.1-10)

1 6 1Pabisanaque cataguiteri

comagoriantague aique pidigué
maba tsinane, Maria Magararasato,
Maria iniro Santiago aisati Saromé.
Pidigué pamanantaigué casangajengaro
arota otiritaiguerime Jesos. 20quétague-
tanai, iroonti tominco, cara iriraique
contepatsi paba, paretaigaca tsinane
omoroqué. 3Posamitobaca:

—¢Pairiraca titigaigacéirone ora
mopé yasiantacaro omoro?

4Ocantaigué negaca oquibeguintenta
mopé. Cara onetsaigapéro oquibe mopé,
aroque osiringaja. >Aro ocaiganaque
tsomagui omoroqué oniopéri oboina
sérari isobigasegui obacosonoriqué.
Iquitsagata manchaguintsi catarisonori.
Oniaigapéri oquenganeintasantaigapa
otsorogaiganaque. ®Icantaigabaquero:

—~Quero pitsorogaigui. Nigéque
picogaigabitarini Jesos Nasaresati Ira
ipéicoigué corosiqué. Teni irinaje yaca;
aroque icaniatanai, icabiritanaa. Pinetse
yaca cara yoguéri. 7Yamai pijdigue
pingomantaigapéri irogomerejegui
aisati Peroro: “Aique iriaté Jesos cara
Garireaqué cara icantaiguémi jirai,
irobataiganaquemi”.

8 Aique pisotogaiganaji maba tsinane
omoroqué, pisigaiganaca. Oquenganein-
tasantanaca, omogomogoataiganaca
otsorogaiganaque. Te ongomantématiri
pairiraca otsorogasantaiguénta.

Jesos yoniagapaaro Maria Magararasato.
(Mt. 28.9-10; Jn. 20.11-18)

9Cara icaniatanai Jesos tomincoqué,
irotsita yoniagapaa Maria Magararasato

ora ijoquine ogamagarite icarati 7 jirai
cara inantabecaro. 19Aique pidque
ocomantapéri iraegui itsibataiga Jesos cara
aroque icabiritaja. Yogaséretaigasega aisati
iragaigasega 11cara ocomantaigabitapari:

—Caniatanai Jesos Atingomi,
naniajiri.

Carari te irajitaigabaquero.

Jesos yoniagapaari pite irogomere.
(Ir. 24.13-35)

12Aique ipasiniatitané Jesos cara
yoniagapaari pite irogomere yanéitaiga-
segui abatsiqué idigué iritoganequé.
13Triro pite ipigaigaa icomantaigapéri
ira basini irogomere Jesos. Teatisati
irajitaigabaqueri iriro.

Yoniagaigapaari irogomere icarati 11.
(Mt. 28.16-20; Ir. 24.36-49; Jn. 20.19-23)

14Aiquenta yoniagaigapaari irogomere
icarati 11 cara yapaisigui. Isintsitsatai-
gapéri icanque:

—<¢Teco nongomantaiguemi
nangabiritajima? ¢Pairo te pijitobitina?
Picantaigaca te ine pisére. ¢Pairo te
pijitobitaigueri ira niaigaina Naro?

15Aisati Jesos icantaiguéri irogomere:

—Pijaigue antagaisatiqué quibatsi,
pingomantégotaguetinaro omagaro
matsiguengajeguiqué oca Caninaroca
Nibarintsi cara nacamobiqueri,
nacaniatanai. 16Pairiraca quemisanquerone
oca Caninaroca Nibarintsi aisati
imaotisatéma, iragabisaicotajiri Tosorintsi.
Ira quero iquemisantiri, Tosorintsi
iratsipiriacaqueri iriro Sharincabeniqué.
17Ira quemisanquerine, Tosorintsi
oniagaiguémari itasorintsite. Iragantantai-
guémaro nopairo camagaripague.
Irinibaquero irorai nibarintsi. Cara
iraniaiguéri imatsiguenga irogéontimaro
aisonori ora icomantaigué. 18 Aisati
imogotirica marangue, aroca iratsiquéri,
quero icami. Aroca irguimaro pigantatsiri,

querootisati icami. Iroquinerica ibaco tanti. 2°Aique idtagueque irogomere
janaitatsiri, aro iragaguibegajiri. iquenagueque icomantaguetaiguéri
antagaisati matsiguenga aisati icanta
Atingomi Jesos. Coshoni yogaiguéri Jesos
imitocoiguéri cara itasongagueanti arota

Itsonquero Maricos isanguenare.
(Ir. 24.50-53; Irag. 1.7-11)

19Troro oca icantaiguéri irogomere irogbte matsiguenga cara aisonori ora
Atingomi Jesos, aique idque jonoqué. icomantagueanti.
Yogainocanaa isobiaque ibacosonoriqué Aro ocarati ora nasanguenaque.

Tosorintsi, itsibatari Iriri cara itingomibin- ~ Maricos



IRA TROCAS ISANGUENATOCOQUERI
JESOQUIRISITO, ATI ICANTA IRIRO CARA
YOGABISAICOONTI

Ibetsatari Tidjiro.

1 1-4¢ Aintabi Tigjiro? Yamai naninti
nongomantégotémiri Jesoquirisito.
Ainta tojai aroque isanguenatocoqueri,
icomantégotéro ora icantagueque Iriro.
Iniaiguéri aisati iquemaiguéri, iroro
isanguenatocotaguéqueri Quirisito,
iquenguitsatocoqueri. Ninibatéro
isanguenare aisati nosamitasantague-
queri arota nogétocotasantiri Jesos cara
iparintaca irooti yamai. Aroque
nigéquero antagaisati. Yamai
nagaquemiro, nocoguini pigéte
catingasati obiro ora icantagueque
Jesos, pigéte teni iromatobitaiguemi ira
comantaiguémi aisati ira sanguenatai-
guémiro.

Ira ironomire Tosorintsi icomantéri
Sacarias cara aiquenta irinaque itomi.

5Jirai, cara itingomibintanti Eroris
cara Joreaqué, ainta saseriroti ijita
Sacarfas. Iriro imatsiguenga Abias.
Icanquineri Tosorintsi cara oquibequé
ibango. Ainta iina Sacarias ojita Isabel,
aisati imatsiguenga Aarén. 6Iquemisanti
Sacarias, aisati iina. Icantaguequineri
Tosorintsi omagaro ora icocaqueri,
aisati imatsiguenga iniacaninataiguéri
pitirooti. 7Te irine itomi, sirabaronta
iina. Aisati intiasiparitané pitirooti.

8 Aro omoncaraca cataguiteri cara
icantaiguéneri Tosorintsi imatsiguenga
Abfias. Yametaigaro irirojegui iragadqueri
paniro saseriroti iritaguéneri Tosorintsi
casangajengaro. °Icanqueri Sacarias
irapisaserirotite:

—Yamai atsi obiro pitaguineri
Atingomi casangajengaro.

10Aro icapé oquibequé ibango
Tosorintsi cara Jerosarénqué. Sotoqué
ainta inaigasegui tojai bototaigachari
yamanaigasegui cara itaquero
casangajengaro tsomagui. 11Iriguito
iconijatomopéri ironomire Tosorintsi
irisaanganetsite yaratingopé cara
pitagani casangajengaro. Yaratianque
imatepacoqué Sacarias. 12Cara iniobéri
Sacarias, iquenganeintasantobacari
itsorogobéri, 13carari icampéri:

—Sacarias, quero pitsorogui. Tojai
pamanopiantéri Tosorintsi. Aroque
iquemaquemi: aiquenta ontsomaaqueri
otomi pijina. Pijitobéri Joan. 14Tojai
pinganinabenqueri obiro, aisati
inganinabentaiguéri tojai
pomatsiguenga. 5Iraniacaninatéri iriro
Tosorintsi iraguibatéri. Quero yéga
obaa querootisati pairoraca cochoari.
Coshoni ogasantéri Isére Tosorintsi; cara
queroquerai ini coshoni oguéri,
inantasantémari. Pérosati ogomequeri.
16Inguemisantacagaiguéri tojai jorio

imatsiguenga arota intingomintaigué
mari Tosorintsi, casintari antagaisati.

17 Aisati inganquimari ibega Erias,
tojainta ogomequeri Isére Tosorintsi,
aisati onganqueri iritosonganté tojai.
Irobaqueri Atingomi, ingomantaiguéri
imatsiguenga iraguiaigabaqueri,
inguemisantaigabaqueri Ira bocatsi aisa
icanta imatsiguenga jirai iquemisantai-
guéri Tosorintsi. Inganqueri séraripague
inguengaséretaguimari itomi.
Irogometaiguéri tsoengatsiripague
inguemisantiri Atingomi, inganquero
ora caninari. Irobetsicaiguéri
imatsiguenga irdgacaninataigabaqueri
Atingomi.

18Yosamitobéri Sacarias:

—¢Aisonori? ¢Ati nangantima
nogotasanté aisonorica oca
picomanténaca? Aroque nantiasipari-
tané naro, aisati ontiasiporotané najina.

19Aro yotabitanairi irisaanganetsite
Tosorintsi:

—Naro Gabiriel, coshoni noguéri

Tosorintsi. Igdquina nongomantémiro
oca Nibarintsica caninatatsiri.
20 Aiquenta omoncaraquima omagaro
oca nocomantémica, carari aroquenta
pitsoinguéna, yamai nogétacaquimiro
pomasontitané, quero pinibatai irooti
cara irinaque pitomi.

21Cara sotoqué, iquenganeintaigaca
tojai jorio, yoguiaigabitacari Sacarias,
icantobaca:

—Cosamani inasegui tsomagui. ¢Pairo
te irisotocobite?

22Aique isotocopai ibangoqué
Tosorintsi. Te irinibataje, ijicoguiteta-
sipaa. Aro igéigué jorio, icantaigué:

—Ainta ira iniaque tsomagui.

Sacarfas mosontisonori. 23Poro
tominco inténeri Tosorintsi cara
oquibequé ibango. Aique ipiganaja
Sacarias irasiqué ibango. 24Aique
opénibatané iina, pimanaca obangoqué.

Icarati pabocorooti manchacori te
osotocaje. 250Oquianca ocanque:

—Jirai nipasiquique tenta irine
notomi, carari quero nipasiquiti aisati.
Icadbintséna Natingomi. Iriro caninariso-
nori.

Gabiriel icomantéro Maria cara
irinaque Otomi.

26 Aroque pogabisé 6 manchacori cara
pogué Isabel iina Sacarias. Aro aisati
igdqueri Gabiriel Tosorintsi:

—Pijate poeboroqué jitacha Nasaret
cara Garireaqué. 27Pingantiro Maria,
iinatsari José. Iriro imatsiguenga David.
Te oniobintiri sérari carari ocogui 4guiri
José.

28 Aro iatasiquero. Yoniagaparo
icampéro:

—¢Aintabi, Maria? Naro bocatsi,
naniaquemini. Nongomantémini cara
tojai inintasantimi Tosorintsi, tojai
icabintsasantémi, iniacaninatémi,
coshoni yoguémi. Pobataiguéro
antagaisati basini tsinane.

290tsorogobéri Maria cara inibatapéro
negaca. Oquianca: “¢{Pairoraca ocanti
oca”?

30Aro icampéro aisati:

—Maria, quero pitsorogui. Aisonori
icébintsasantémi Tosorintsi. 31Iroro
poguéque. Aiquenta cara iriboganaque
Pitomi, pijitiri Jesos. 32Iriro obaquengui-
tsine Itingomisonorinta. Aisati Iriro
Itomi Tosorintsi jonoquénintaberi.
Tosorintsi inganqueri Igobeingarite
jorio, imérini iragdantomento David
icharine jirai. 33Inganqueri Tosorintsi:
“Notomi, pérosati pintingomibintaiguéri
omagaro joriojegui paniaiguénguicha
Jacoboqué”. Pérosati iragdanté, quero
pitsonga iragdantane cara intingomibin-
taiguéri.

34Aro Maria posamitobéri irisaangane-
tsite:

—(Ati ongantima oca picanquenaca,
terainta naniobintiri sérari?

35Yotabitanéro:

—Inapémi Isére Caninaro Tosorintsi.
Aisati iritosonquimi Tosorintsi
jonoquénintaberi, inapémi isintsire aisa
ocantaro pibega mingori. Iroro ora
iribogaguéque Pijaniquite, Iriro
caninarisonori Itomi Tosorintsi.
Ingantocoqueri: “Icaninatasanti Iriro. Te
ingantaguetémate ora te onganinate
Irironta Itomi Tosorintsi”. 36Aisati
pomatsiguenga Isabel antiasiporo, te
ogue jirai, yamai opénibatirini otomi
aroque 6 manchacori 37tenta ine ora
cométomotimarine Tosorintsi.

38Aro ocané Marfa:

—Iriro Natingomi. Ongonijatomoti-
nata pairoraca icocaquina.
Ingocaquinaca nontsomaaqueri Notomi
cara picomanténa, aro caninataque.

Irooti isaanganai ironomire Tosorintsi
i4taji, te oniobairi aisati.

Maria piatasiquero Isabel omatsiguenga.

39Aro pobetsicaca Maria.
Oquétaguetané piaque omanapague
aiquero cara Joreaqué. Pitonganaque
40pjatasiquero Isabel. Pareca ibangoqué
Sacarias. Ocapé oniopéro Isabel,
ocampeéro:

—¢Aintabi? Naniaquemini.

410quemobéro Maria Isabel cara
pobetsataparo, aro yosebatanaca otomi
Isabel tsomagui, pinantasantacaronta
Isére Tosorintsi, pogomequero. 42Iroro
ora ocantaguétané, ocanque:
ilcantaneintégotacai Tosorintsi!
Icabintsaiguéro omagaro tsinane, carari
obiro icdbintsasantémi, pobataiguéro
antagaisati tsinane. Aisati icAbintsasan-
téri Pijaniquite. 430biro iniro
Natingomi, Ira Pijaniquite. ¢Pairoroco
pipocasibiriquina naro tenta
nobatémate? 44Naquemobémi cara

Irocas 1

pibetsatapéna; aito cara icaninatané

najaniquite yosebatanaca tsomagui

natsaguiqué. 45Aisati picaninatané obiro

aroquenta piquemisantobéro ora

icomantagantémira Atingomi.

Iromoncaraquemiro Irinibare.

46 Aro ocanque Maria:
—Nacantaséreté: “Caninarisonori-

guinte Natingomi”. 47 Tojai
nacaninabentasantéri Irironta
Notosorintsite, Nagabisaicoonta-
tsirite. 48¢Pairo icabintsabiriquina
naro? Te nobate, teatisati nogote,
carari iniaquina icébintsasanténa.
Iroro irinibatocotaguéquina
omagaro matsiguenga yaca
quibatsica cara nacaninabenta-
santéri Tosorintsi. 4°Tojai
itasongobenquina Irironta
sintsirisonoriguinte. Itasorintsita-
sanoté, icaninatasanoti; te
ingantaguetémate quimingari.
50Pgrosati icantaneintégotaiguéri
antagaisati ira quemisantiri, ira
tingomincari; icantaneintégotai-
guéri omatsiguenga jiraisonori
irooti yamai icantaneintégotai-
guéna. 51Tojai itasongagueanti.
Yoguipasiguitéri aguibataigachari
ira jitaigacha iriati caninari.
52Y4gabitsataiguéri cobeingari-
pague ira tingomintaigabitachari.
Carari yoguibataiguéri ira te
irajicaninatima iriati, inganqueri
cobeingari iriro. 53Yoguemagai-
guéri ira tasegabetacha, iroro
canténguicha yagabitsaqueri
casintaguetachari ora inomotiri.
54Pgrosati Tosorintsi imitocotai-
guéri antagaisati omatsiguenga
quemisanqueri, pérosati
iquengaiguéri, icantaneintégotai-
guéri. 5>Aroque omoncaraca
Irinibare, icanquero antagaisati
ora icantaiguéri Abaram jirai.

Aisati icanquero omagaro ora
icantaiguéri imatsiguenga
Abaram aisati inganquero
pérosati.
56Qcari oca ocanque Maria. Aro
otiomoquero Isabel maba manchacori,
aique pipiganaja asiqué obango cara
opaniaca.

Cara iné Joan baotisatantatsiri.

57 Aro omoncaraca cataguiteri cara
otsomaaqueri otomi Isabel.
58Qcaninatasantané. Iquemocotaiguéro
omatsiguengajegui, icaninabentaiguéro.
Icantaigué:

—Icantaneintégotasantéro Atingomi.

59Pabisanaque 7 cataguiteri.
Oquétaguetanai ipocasitaigapéri janequi
arota iritotéqueri arosata omasiqué
itegui cara yametaiga joriojegui. Aisati
icantaigapé itimanamitane:

—Caninataque irajitima Sacarias
irdgapairotajiri iriri.

60Qrari iniro ocantaigabaqueri:

—Quero ijita Sacarias; iroonti
irajiquima Joan.

61Yotabitaiganaquero:

—¢Pairo pinintobique pijitiri Joan?
Teni irine Joan pomatsiguengaqué.

62Aro ijigotaqueri Sacarias yosamitéri:

—Obiro, ¢Pairo pininti obiro irajitima
pitomi?

63Yacotacaqueri iromapéneri paperi,
isanguenataiguéneri: “Aroque ijica
Joan”. Aro iquenganeintaigaca
imatsiguenga. 64Aito cara inibatagajiri
Sacarfas Tosorintsi inibatai aisati.
Icanque:

—Icaninatasanti Tosorintsi.

65Aro iquenganeintasanotaigacari
matsiguenga. Antagaisati timaigatsi
tongagaripaguequé cara Joreaqué
iquemocotaiguéri Joan itomi Sacarias.
66Iraegui quemocotaiguéri Joan
iquengaséretaiganacari yosamitobaca:

—(Ati icanta ira janequira? ¢Pairo
inganque aiquenta?

Igbigué cara icabintséri Joan
Tosorintsi. 7 Aique Isére Tosorintsi
pinantasantacari Sacarias, pogomequeri,
aro icanque:

68 _Caninataque omagaro
matsiguenga iraniacaninatiri
Atingomi Otosorintstite omagaro
eiro jorio icharineegui Isirael.
Itasongobentaigacdi. Ipocasitaiga-
cai cara iragabisaicotajai. ®9Jirai
David icanquineri Tosorintsi ora
icocaqueri. Yamai Tosorintsi
igdqueri imatsiguenga David,
itasorintsitobianti aisati
yogabisaicoonti. 7°Icanque cara
icomantégotéri jirai comantanta-
tsiripague: 71“Icané Tosorintsi:
‘Nagaquemiri Ira agabisaicotai-
guémine, aisati iragabeiri ira
quisaiguémine, irojocaiguémiri.
72Nangantaneintégotaiguéri
omagaro imatsiguenga Abaram.
Quero nopeicotaro ora
nacantasantaiguéri. 73Jirai
nacanqueri picharineegui
Abaram: 74“Aiquenta irinaigué
tojai quisaigabitémine, carari
nagabisaicotaigaimi. Quero
pitsorogaigui pinguemisantai-
gaina; pinganinabentaiguéna.
75Noganinaséretaiguémi querota
picantagueti te onganinate.
Naniacaninataiguémi, pérosati
pingantaigué ora nococaquemi
irooti cara pingamaigué” ’”.
Ocari oca icantasanté Tosorintsi
jirai. 76Yamai, notomi, irog6toco-
quemi matsiguenga obiro
comantégotérine Tosorintsi
jonoquénintaberi. Pobetsiquineri
Atingomi arota irdgacaninataiga-
baqueri matsiguenga. Pobaqueri
Atingomi obiro, pingomantai-

guéri pomatsiguenga irobetsicai-
ganaquema, iraganinaséretai-
guema, iragueiri Atingomi
boquénguitsine, irdgacaninataiga-
baqueri. 77 Aisati pogometaiguéri
pomatsiguenga irogbigue ati
ingantima iragabisaicotaigairi
Tosorintsi irojocajineri ora
icantagueti te ongomeite arota
quero iquengaineri aisati.
78Pingomantaiguéri aisonori
inintasantacéi Tosorintsi, tojai
icantaneintégotacdi. Cara
icontetapé paba, oquétaguetanai,
pabisanaque tsitiniri. 7?Aisa
ocanta cara iribocapé Atingomi
cara Jonogaguitequé,
irosangueguitetocotaigacai eiro
cantaguetatsi te onganinate,
iragabisaicocdi arota
anganinabentaigueri antimaigue
caninasati. Quero otsorogajiro
agamane.
Aroque icanquero oca Sacarias.
80Aro yogabisé tojai irosarinite Joan,
iquibiané. Aiquero iquemisantanéri
Tosorintsi. [jocanéri imatsiguenga
itimaque cara tera ontimingani irooti
cara cataguiteriqué cara iparintaca
iquenguitsatomotaiganaqueri
imatsiguenga.

Cara iné Jesos.
(Mt. 1.18-25)

2 1Cara aroque iné Joan, ainta
cobeingari Iromasati ijita Sésar
Agbsito. Itingomibintaiguéri omagaro
quibatsisati. Icanque cara irisanguenaté
gotaguequima antagaisati matsiguenga
arota iripénabintiri quirequi impoesito.
2Te irisanguenatégotima jirai. Icanquero
cara Quirinio itingomi cara Siriaqué.
3Aique idigué omagaro cara
iboeborotequé imatsiguenga jirai,
isanguenatocotaigaca. 4Itimi José canta

poeboroqué jitacha Nasaret cara
quibatsiqué jitacha Garirea. Aique idque
itonganaque cara Berénqué cara
itimaque David imatsiguenga jirai.
Berén pini cara Joreaqué. 5Yaganéro
Maria iina itsibatanacaro pénibaque
ontsomaaque. ®Cara pinasegui
Berénqué, aroque omoncaraca
cataguiteri cara ontsomaaque.
7Icogabepa José pongotsi, carari tojai
matsiguenga iagaigaparo
pongotsipague. Aro icanaque cara
ibangoqué ibiraegui, cara otsomaaqueri
Maria Ira oguibare Otomi. Oponatancari
manchaguintsisite, poguinariaqueri cara
cajénqué ora yapantaiga ibiraegui.

8Ainta inaigasegui aronisatiqué Berén
ira omisantaiguiri iroishate tsitiniriqué
cara yapaitiro tobarisi. °Iroguito
poguétaguetocotasantaiguéri
irosangueguitere Tosorintsi. Aisati
yoniagaigapari ironomire Atingomi.
Itsorogasantaiganaque ira omisantatsiri.
10]campéri irisaanganetsite Tosorintsi:

—Quero pitsorogaigui. Nipocasique
nongomantaigapémi Caninaro
Nibarintsi ora pinganinaséretantima
aisa inganinaséretaigué omagaro
matsiguenga cara inguemaigabaquero.
TYamai ibogué cara iboeborotequé
David Ira agabisaicotaigaimine. Irianti
Quirisito Atingomi. 12Iroro
pigbontémari Janequi: cara pijdigué
piniaigapéri oponatancari manchaguin-
tsisite, inariaca cara yapantariqué
ibiraegui.

13Triguito yoniagaigapari itsibataiga-
pari arosonori basini ironomire
Tosorintsi, ipaniaigaca Jonogaguitequé,
icantaigapé:

—Icaninatasanoti Tosorintsi 14Ira
timatsi Jonogaguitequé. Intsome
aniaigueri caninarisonoriguinte.
Yaca quibatsica Tosorintsi
ingabintsaiguéri iromagoriasére-

tagaiguéri antagaisati
matsiguenga cantaiguéro ora
icocagaiguéri, inganqueri
intimacagobaguima caninasati.
15Aique cara idigai irisaanganetsite
Tosorintsi Jonogaguitequé aisati,
icantobaca ira omisantaiguiri iroishate:

—Intsome cara Berénqué anetsaigueri
Ira Agabisaicoontatsiri icomantaganté
gotacai Atingomi.

16 Aito cara idiganaque omanapague
iniaigapéri José aisati Maria aisati
Otomi inariaca cara yapantariqué
ibiraegui. 17Cara iniaigapéri
icomantégotéri Janequi omagaro
icantaiguéri irisaanganetsite Tosorintsi.
18 Aro iquenganeintasantaigabacari
antagaisati quemaigabaqueri. 1°Ora
Maria tojai oquengaséretapininquero
ora icomantaigapé, te omaguisantiro.
20 Aique ipigaigaca omisantiri iroishate,
icantaigué:

—Aisonori icaninatasanoti Tosorintsi.
Ocaninati omagaro ora icomantacai;
pabisanaque irooti cara yoniagaigacai.
Caninari ini Tosorintsi.

Itoquengani Jesos.

21Cara yogabisané Jesos 7 cataguiteri,
oquétaguetanai itoquengani cara
yametaiga joriojegui. Aisati ijitaiguéri
Jesos, cara icanquero Maria irisaangane-
tsite Tosorintsi jirai.

Yéganéri Jesos oquibequé
ibango Tosorintsi.

22Jirai Tosorintsi isanguenatacaqueri
Moisés cara ontsomaaquerica tsinane
otomi, 40 cataguiteri ontimaque
obangoqué; quero piati oconoitari
quemisantatsiri. Aro imoncaraquero José
isanguenare Moisés: cara omoncaraca 40
cataguiteri, yagaiganaqueri Jesos cara
Jerosarénqué arota iméri Tosorintsi cara
oquibequé ibango, icanque:

—Jerica notomi obatatsi. Pairoraca
pingocaqueri, nocogui ingantimiro.
23Qcari oca icanque Tosorintsi
isanguenatacaqueri Moisés:
Ira obatatsi otomi tsinane irianti
irasi Atingomi, intomintémari.
24Aisati pidque Marfa oméri Tosorintsi
ira icoicoque Iriro Sanguenariqué: pite
sompaguiti queroca pite paroma.
Omoncaraca omagaro ora ocanque
Sanguenari.
25Ainta itimi Jerosarénqué sérari ijita
Simedn. Iquemisantasantéri Tosorintsi
aisati itimi caninasati aisati yoguiaqueri
Ira Agabisaicoontatsiri, Ira aganinasére-
taiguérine antagaisati joriojegui
imatsiguenga. Pinancari Simeén Isére
Caninaro Tosorintsi, iquemisantasan-
téro. 26 Aroque poniaguéri Isére
Caninaro cara quero icami irooti cara
iraniobéri Quirisito, Ira iragadque
Atingomi. 2’Piatacaqueri Simedn Isére
cara ibangoqué Tosorintsi. Ainta, cara
icanaque José aisati Maria inganquineri
Jesos ora icoicoque Tosorintsi
Sanguenariqué. 28Iniobéri Jesos Simeén,
iatasiqueri, itsomaabéri, icanqueri
Tosorintsi:
29-30_Ppjcaninatasanoti, Natingomi,
casintina. Yamai naniaqueri Ira
Agabisaicoontatsiri Ira
picantocoquina. Aroque yamai; te
naninte nantime yaca aisati. Yamai
caninataque najdque Obiroqué.
31 Aisonori, pigaqueri iragabisaico-
taigairi omagaro matsiguenga-
pague. 32Irosangueguitetocotai-
guéri iraegui cagari jorio,
irogbtacaqueri ora aisonori; aisati
iraganinataiguéri joriojegui ira
quemisantaiguéri.
33José aisati Maria iniro Jesos
iquemaiguéro ora icantocoqueri Jesos
Simedn, iquenganeintasantaiganaca.
34-35Icantocobentaiguéri pitirooti:

—Nocogui ingédbintsaiguemi
Tosorintsi.

Aisati icanquero Maria:

—Ica Pitomi igdque Tosorintsi
iragabisaicotaiguéri tojai jorio
quemisanquerine, carari ainta tojai
inguisaneintaiguéri iritsoenguiri;
iratsipiriacagaiguéri Iriro. Ipocasique
iragabisaicotaigueri omagaro, carari
ingonagaiguéma matsiguenga. Ainta
inganinabentaigabaqueri, ira basini
iripégatsataigabaquimari: Iriro
ogonijatomoquerine 